
Herritar adiskidea, Agur!

2014. urtea amaitzear dugu, Gabon usaina dario eta Gabonak eta urte bukaera os-
patzeko urtero egiten ditugun erosketa, familia bazkari eta afari antolaketak burutu
ditugu jadanik.

Abendua da, oroimenez eta egitasmoz beteriko hilabetea. Txikitako eta gaztetako
oroimenak datozkigu burura, familia giroko ospatzeak eta falta zaizkigun lagun eta
senitartekoen hutsune handi eta oroimen gozoak. Honekin batera, hurrengo urteko
egitasmoak, etxean ,lanean , auzoan eta baita herrian ere.

Herri bezala, datorren urtekoa 2015. urtea berezia dugu, 400 urte izango baitira, or-
duko zegamarrek, Zegama herri burujabe bezala, Segura hiribilduaren babesik gabe,
bizitzea erabaki zutela. Urteurren honek ospatze bereziak bultzatzea merezi duela uste
dugu eta 2015.urtea urteroko ekintzez gain, ekimen berriez betea izango dugu. Gure
historiari errepaso bat emateko une egokia izango da eta guztion artean, 2015eko his-
toria idazteko aukera. Zegama 1615-2015 taldea abian da, irekia da, eta bertan parte
hartzera gonbidatzen zaituztegu, bai ekimenak bultzatzen eta bai antolatutako hitzaldi,
mahai inguru , kontzertu eta abarretan ere parte hartzen.

Eskuartean 2014ko urtekaria duzu, nire ustez, gure herria eta herritarren isla, zegama-
rron bizi ohitura eta oroimenen altzoa;guztion artean osatua eta idatzia, guztiok goza
dezagun herri bat eraikiz: Zegama

Mila esker, urtekari hau egiteko eta osatzeko laguntza eman diguzuen guztiori, udal
langile, herriko elkarte eta herritarrei ere, guztion inplikaziorik gabe ezinezkoa zatekeen
urtekaria burutzea. Eskerrik asko denoi.

Besterik gabe, Udal ordezkarion izenean, Eguberti jai zoriontsuak eta Urte berri on izan
dezagula guztiok.

Jagoba Arrasate 34 Aitxuri Herri Eskola 78 Maribel Zabaleta Urbizu ahizpak 114
Tradizioak 36 Tobera Musika Eskola 80 Zegamako Zinea 118
Kultur Ekintzak 38 Elkartu Nahi Txirrindulari Elkartea 82 Ofizio baten desagertzea
Kirol Ekintzak 40  Orkatz Abesbatza 84  Juan Migel Garcia Iraola 122
Erlezain Eguna 42 Amezti Elkartea 86  Eduardo Teleria 124
Zegama-Aizkorri Mendi Maratoia 46  Gazte Herexa Elkartea 89  Gure baserriak eta parajeak 126
Karmele Ormazabal 50  Biharategi berri Zegaman 89  Baalzenekien? 128
Ikurrinak 120 urte 52 Tartaloetxe Kultur Elkartea 90 Atzoko Zegama 129
Aizkorriko Lagunen Eguna 54 Zegamar Batasun Kasinoa 93 Naturaren txokoa 131
Udalak antolaturiko
ekimenak 2015
APIRILAK MAIATZAK MAIATZAK UZTAILAK ABUZTUAK AZAROAK
Erlezain Eguna Zegama-Aizkorri Arantzazura Aizkorriko San Bartolome San Martin Feria

Mendi Maratoia peregrinazioa Lagunen Eguna jaiak

EGILEAK ETA 2013KO JAIOTZAK
KOLABORATZAILEAK EKAIN INZA RODRIGUEZ 2013/03/04
MANEX INZA DUMITRU 2013/04/18
MALEN MARTINEZ ORMAZABAL 2013/12/31
Edurne Albizu Aizkorri Guraso Elkartea Teresa Aseginolaza
, o o 2014KO JAIOTZAK
Joseba Izagirre Aitxuri Herri Eskola Eduardo Aritziturri
Pill EI Tobera Musika Eskol Lourdes Aritziturri XARE AIZPEOLEA AZKONA 2014/01/08
ili Elorza obera Musika Eskola ourdes Aritziturri EGO! OSINALDE GONZALEZ 2014/01/27
Pako Gomez Orkatz Abesbatza Maite Zabaleta MAIALEN IRASTORZA KATALINA 2014/02/25
Kelo Perez Zegamar Batasun Aurori Zabaleta YOUSSEF FAKHAR 2014/03/04
Joseba Berasategi asies) Maria Eugenia Zabaleta RAATHI AL DIy
Elkartu Nahi Txirrindulari . ADEI HERNANDEZ DELGADO 2014/04/14
Urko Gomez Elkartea Maribel Zabaleta OIER GARRIDO MORILLO 2014/05/25
Xabier Arakama Aizkorri Futbol Taldea Juan Migel Garcia E%?;TJSES:EEEE o ;gliﬁg:ﬁ;g
Oihana Zubizarreta Juanita Mujika Arrieta
oco Luis B , Karraztarro elkartea oo O ol IRAIDE ARAKAMA ETXEBARRIA 2014/06/08
ealls EEEsEEg Odol emaileen elkartea ugenio rmazaba AURITZ LOZANO GOMEZ 2014/07/06
Arantxa Gorrotxategi s Blerie Maria Dolores Arizkorreta MARKEL ARRATIBEL BARANDIARAN 2014/08/20
M.I. Ugartemendia Tartalostxe Elkartea Edurne Ormazabal HUR LASA UGARTE 2014/08/30
~ ) KLOE ARAMENDI IZARRA 2014/10/22
Begofia Olarte ) . Maite Aranza
San Martin Parrokia
Ainitze Azurmendi Gazte Herexa Elkartea Goreti Irastorza
Igor Alustiza Jubilatuen Elkartea Maite Azurmendi 2014KO HERIOTZAK
Xabier Bosch Jagoba Arrasate Alfredo Moraza LUIS GORROTXATEGI ARRIETA 2014/03/14
Mikel Berasategi " Eguneko Zentroa DOMINGO ALBISU IPARRAGIRRE 2014/03/30
Josetxo Mendia
Edurne Goikoetxea Azurmendi Ruben Zabaleta CARMEN OIARBIDE AGIRRE 2014/04/30
Nerea Tauschke Karmele Ormazabal Pedro Luis Arizkorreta JULIANA LARREA MENDIZABAL 2014/05/03
_ . . . JUAN ALDASORO ZABALETA 2014/05/10
Juanan Auzmendi Asier Berasategi lban Sanjuan BISER KIRILOV GEORGIEV 2014/06/12
Juan Inazio Galdos Jon Ormazabal Emma Roca VICENTE VIANA DIAZ DE ARGANDENA 2014/07/05
Julian Beloki Klarita Agirre Jon Urmeneta ESTEBAN ARIZTIMUNO MENDIARAZ 2014/07/11
Isabel Elorza Eduardo Telleria Oiarbide harategia EREIND MUJIKA:ARRIETA AT
i G . TEODORO GERENU LAZKANO 2014/08/15
Imanol Ortiz armen Aseginolaza Joxe Zabaleta MODESTA ARAMENDI ARREGI 2014/09/07
JOSE ARKONADA ARAKAMA 2014/11/22
MARIA CARMEN ERAUSKIN AZURMENDI 2014/11/24

AGENDA - TELEFONOAK

Idazkaritza: 943 801 115

Faxa: 943 800 073

Bake Epaitegia: 943 801 115

Kultura, Euskara eta Ongizate saila: 943 801 115

Web orria: www.zegama.net

E-mail: zegama@udal.gipuzkoa.net

Anduetza Parketxea: www.zegamaturismoa.net

Zegama-Aizkorri mendi maratoiaren web orria: www.zegama-aizkorri.com

ZEGAMAKO
UDALA

Gure eskerrik beroenak

BESTE TELEFONO BATZUK

Aitxuri Herri Eskola: 943 800 042
Haurreskola: 943 800 087

Tobera Musika Eskola: 943 801 570

Osasun Zentroa: 943 801 306 / 943 027 700
Eguneko Zentroa: 943 801 610

Udal Gimnasioa: 943 802 023

Udal Liburutegia: 943 802 137

Anduetza Parketxea: 943 802 187

Ostatua: 943 801 051

Sasieta Mankomunitatea: 943 161 590 / 943 161 555
Ertzaintza: 943 088 800

Goierrialdea Autobusak: 943 885 969
Goitur: 943 161 823

Goieki: 943 161 537

Goimen: 943 161 244

Ordiziako Zerbitzu Forestala: 943 881 793
Goierri Beheko Industrialdea: 943 880 617
Goierritarra: 943 882 719

Goierriko Hitza: 943 160 056

Goierri Telebista: 943 085 477
Partzoneria: 943 801 560

Iberdrola: 943 884 654

KUTXAi
GIPUZKOAKO FORU ALDUNDIari

EUSKO JAURLARITZAko KULTURA
SAILAri urte guztian zehar eman
diguten laguntzengatik

Zegamako Urtekaria 2014

© Zegamako Udala
Lege-gordailua: SS-1324/14
Zegamako Udalak ez du bere

Zumarragako Ospitala: 943 035 000
Beasaingo Anbulategia: 943 027 700 / 943 027 701
Beasaingo Larrialdiak: 943 461 111/ 943 880 967

lkastolen Fundazioa: 943 160 089

INEM: 943 880 548
Langai: 943 884 401

Goierriko Herrien Ekintza Fundazioa: 943 886 600
Gazte informazioa: 943 805 634
Gipuzkoako Baso Elkartea: 943 652 900

Akabatutako animaliak biltzeko zerbitzua:
943 112 348

Gurutze Gorria: 943 161 010/ 943 162 150
Ur Zerbitzuak: 902 302 222

RENFE (Beasain): 902 240 202

SOS Deiak, Suhiltzaileak: 112

Taxia (Arantza Ormazabal): 645 006 737

gain hartzen Urtekarian adierazitako
esanen eta iritzien erantzukizunik.
Halaber, adierazi, argitaratutako
argazkiak Elkarte bakoitzak

Udalari utzitakoak direla.

ZEGAMAKO
OROITZAPENAK

- JAGOBA

ARRASATE

1.

Zegaman izan nintzela
urte batzuk pasa dira
ta beraz jarri behar naiz
orain atzera begira.
Bailararen hasieran
antzematen zen dizdira
Aizkorriren magalean
zer nolako ikusmira.
Ondoren Oria ibaiak
osatzen zuen segida
nekazal-iharduerak
eginda zeuden neurrira;
industria ere nola ez
iritsia zen herrira.
osagai guzti hauekin

betetzen zen hango gida.

2.

Goizero gelan lanean
eginez hainbat zeregin,
jolasorduari ere

ateraz hainbat etekin.
Eguerdian jantokitik
beti betekadarekin
tabernara eskapada
kafesne beharrarekin.
Topo egiten genuen
lker Zubeldiarekin.
Tinbrea jo ordurako
itzuli behar ginen fin
eguna bukatzen gendun
laborategiarekin.
Ondoren etxera buelta

beti irrifar batekin.

3.

Bertako ohiturentzako
oparoa da jarduna
Santa Ageda Pentekoste
edo San Martin eguna.
San Nikolas-etan haurrak
etxez etxe eskakizuna.
Erlezain eguna dugu
bitxia ikuskizuna;

inauteri ostirala

ere ez da ez biguna.
Hala ere, San Bartolome
da Zegamarren kuttuna,
ekintza guzti hauetan
nabari da alaitasuna.

Eta horrek erakusten du

herriko elkartasuna.

4,

Egokitzen joan nintzen
Pbertara astiro-astiro
zoriontsu izateko
nituen hainbat motibo.
Irakaslego jatorra,
barre, algara ta giro;
ikasle finekin ere
egunero maitekiro.
Futbolaren inguruan
elkarri hainbeste tiro,
Erreala eta Athletik
ordago eta enbido.
|datzita gelditzen da
zUek zarete testigo;
aukera izanez gero,

bueltatuko naiz berriro.



UDALA

LUDOTEKA ZERBITZUA

Neguan herriko haurrek udal liburutegiaz
gain ez zuten beste gune epelik elkartu
eta jolas egiteko. Liburutegiaren funtzioa
ez denez jolas leku izatea beste leku
baten beharra ikusten zuen Udalak.
Honela, Udalak pilotalekuaren alboan
dagoen eraikinaren lehen solairua zuen
begiz jota helburu horretarako, izan ere,
pilotalekutik o0so gertu egoteaz gain,
honek adin desberdinetako haurrak
zaintzeko erraztasunak ematen baitzizkien
gurasoei. Honela eta leku egokia zela
kontutan hartuta, 2013ko abenduaren
16ko Gobernu Batzarrak ludoteka
egokitzeko lanak, prozedura negoziatua
bideratu ondoren, Iparragirre Eraikuntzak
S.L. enpresari esleitu zion 24.016,76€tan
(BEZ barne). Honezaz gain eta Udal
arkitektoaren gomendioa jarraituz,
aireztapen sistema ere jartzea erabaki
zuen Udalak eta aireztapena jartzearen

lana Iparragirre Eraikuntzak S.L. enpresari
eman ondoren, urriaren 6ko Gobernu
Batzarrean onartu zen aurkeztutako
3.860,67€tako faktura.

Udalak lan hauek finantzatzeko Eusko
Jaurlaritzako  Ekonomiaren  Garapen
eta Lehiakortasun Saileko Landaren
eta Itsasertzaren Sailetik, Erein diru-
laguntzen barnean, eskaera bideratua
zuen eta 9.505,33€tako laguntza jaso
du. Behin lanak bukatuta gero, 2014ko
udaberrian ireki zen Aitxuri Herri Eskolako
Guraso Elkartearekin elkarlanean bertako
funtzionamendu arauak adostu ondoren.

UREDANGARRIAREN HODIAK
ORDEZKATZEN

Gipuzkoako Ur Kontsortzioak, Zegamako
uraren ziklo integralaren kudeaketaren
barnean, Zegamako Udalarekin
adostutako konpromisoen artean, ur
azpiegituren hobekuntzarako behar ziren

ZEGAMAKO
UDALA

hodi ordezkapenak egitea dago jasota.
Honela azken urte hauetan poliki-poliki,
kaleak berritzen joan diren neurrian, ur
edangarriaren hodiak ere berriak sartu
dira eta dagoeneko esan, iazko obra
garrantzitsua egin ondoren (ur depositutik
Olaberriraino) hiru puntu bakarrik geratu
ziren ordezkatzeko. Honela, 2014.
urtean, kioskoko plaza inguruan zegoen
hodi zaharra kendu eta berria sartu
da. Honela, 2015. urterako azken bi
ordezkapenak egiteko eskaera bideratu
zaio Gipuzkoako Ur Kontsortzioari, hau
da Alderdi Ederretik Txarapera doan hodia
eta azkenik lbarretatik Intxaustira doan
hodia. Azken hau ordezkatzeko Udalak
dagoeneko Gipuzkoako Foru Aldundiko
Mugikortasuneko eta Bide Azpiegituretako
Departamentua eta Gipuzkoako Ur
kontsortzioarekin -~ koordinazio  lanak
bideratu ditu, bide eta bidegorriaren
obrarekin batera azken hodi ordezkapena
burutu dezaten.

Kioskoko plazan egin den ur-hornidura sarearen

Udal gimnasioko eraikinean dagoen ludoteka. berritzea

ZEGAMAKO EMAKUME ETA GIZONEN
BERDINATSUNERAKO | PLANA

2014-2017 epealdiko Zegamako emakume eta gizonen berdintasunerako | Plana idaztearen lana
Zegamako Udalak Murgibe Berdintasunerako Aholkularitzari esleitu zion, 2014ko urtarrilaren 14ko
Udalbatzarrak. Plan honen helburu orokorra udal kudeaketan genero ikuspegiaren txertaketa
lortzea da. Hau da, berdintasun arauemailea eta formala gaindituz, berdintasun erreala eta
eraginkorra lortzea, horretarako udal politikak bultzatzea ezinbestekoa izanik. Plan hau emakume
eta gizonen egoerari buruzko prozesu parte-hartzailetik abiatuta egin da eta bertan udalerrian
benetako berdintasuna lortzeko indar-guneak eta hobetzeko esparruak identifikatu dira besteak
peste.

Planean indartzeko arloak hauek ezarri dira;
1) Emakume eta gizonen berdintasunerako Gobernantza
» Genero zeharkakotasuna landu behar da eta berdintasuna kudeatzen hasi.

» Emakume eta Gizonen Berdintasunerako Gobernantza hobetzeko neurri guztiak indartu.
pehar dira.

2) Baloreen aldaketa eta emakumeak ahalduntzea
¢ Arlo hau indartzeko eta kaleratzeko sentsibilizazioa lantzea.
« Kirola, jalak eta hezkidetza esparruetan sakontzea.
e Emakumeen ahalduntzerako ekimenak bultzatu.

3) Gizarte antolakuntza erantzunkidea

* Erantzunkidetasuna bultzatzea eta Zegamako herria inplikatzeko sentsibilizazioa
sustatzea.

4) Emakumeen aurkako indarkeria

* Azaroaren 25ean, emakumeen aurkako indarkeriarekin amaitzeko borrokaren nazioarteko
egunean, konpromisoak adieraztea eta sentsibilizazioa piztea.

* Emakumeenganako indarkeriaren aurkako Tokiko Protokoloa bultzatzen jarraitzea.

Plana idatzi eta diagnostikoa egitea 12.000 €ko (BEZ bame) kostua izan du eta Eusko Jaurlaritzako
erakunde autonomoa den EMAKUNDEtk Zegamako udalak 4.500 €tako diru-laguntza jaso du.

SANTIAGO BIDEKO PEREGRINOEN
LOLEKUA BIRKOKATU DA

2014. urtean zehar, Zegamako Haur-eskolan izandako matrikulen

arabera, Haur-eskola modulua hutsik egongo zela ikusita,

Udalak maiatzean eskolako gimnasioan pelegrinoentzat jarrita

T ":_ - T T T T zeuden ohatzeak haur-eskola modulura bideratu zituen. Honela,

4, LLi ‘J ; . Haur-eskola partzuergoak matrikulak direla eta modulua beharko
LETTT

j H balu, pelegrinoei beste kokaleku bat bilatuko zaie.
Haur eskola izandako eraikinean jarri da erromesentzat lo-lekua.

Industrialdeko argiteri berria.

INDUSTRIALDEAN  ARGITERI
BERRIA

Azken urteotan garrantzitsua bilakatu
da energia aurreztea eta baita argi
kutsadura murriztea ere. Energia gutxiago
kontsumitu eta kutsadura murrizten duten
argiak jartzeagatik bai Gipuzkoako Foru
Aldundia eta bai TVEtik ere diru-laguntzak
bideratzen dira. Honela, Zegamako
Udalak, iaz lehenik herriko energia
efizientziari buruzko azterketa egin eta
gero eta herriko zein kale eta eraikinetan
kutsadura eta kontsumo handiena dagoen
jakin ondoren, agiri horretan oinarrituta,
lehenik industrialdeko argiteria aldatzeko
erabakia hartu zuen apirilaren 28ko
Udalbatzarrean, horretarako prozedura
martxan jarriz.

Ekainaren 2ko Gobernu Batzarrak,
kontratu txikien prozedura negoziatua
bideratu ondoren, Luix S.L. enpresak
aurkeztutako eskaintza hobetsi zuen.
Lizitazio oinarria 65.760,22€tan (BEZ

Baratze parkea martxan.

Frontoi aurrealdeko espaloiaren konpontze-lanak.

barne) ezarri zen eta Gobernu Batzarrak,
lanak 56.698,18€tan (BEZ barne) esleitu
zituen. Lanak amaitu ondoren, urriaren
20ko Gobernu batzarrak onartu zuen
aurkeztutako lanen faktura.

Proiektu honetarako Udalak Gipuzkoako
Foru Aldunditik 12.228,14€tako diru-
laguntza eta Euskal Herriko Energia
Erakundetik (EVE) 15.694,00€tako diru-
laguntza jaso du.

PILOTALEKU AURREKO
ESPALOIA eta OSTATUKO
LEHIO ETA ATE-LEIHOAK
ALDATU DIRA

Gipuzkoako Foru Aldundiak 40/2013
Foru Dekretuaren bidez, Zegamari
50.000€tako laguntza eman zion herriko
eraikinetan hobekuntzak egiteko. Udalak,
egindako zerrendaren artean, pilotaleku
aurreko espaloia eta Ostatuko leiho eta
ate-leihoak berritzea hautatu zuen.

Honela, apirilaren 24ko  Gobernu
Batzarrak, kontratu txikien prozedura
jarraituz, Pedro lparragirre S.L.
Eraikuntzak enpresari esleitu zion espaloia
konpontzearen lana 34.260,02€ (BEZ
barne). Honela behin lanak bukatu eta gero
ekainaren 2ko Gobernu Batzarrak Pedro
Iparragirre S.L. Eraikuntzak aurkeztutako
faktura onartu zuen.

Bestalde, ekainaren 30eko Gobernu
batzarrak Ostatuko leiho eta ate-leihoak
konpontzearen lana Goierri Aukera S.L.
enpresari  esleitu zion 18.600,42€tan
(BEZ barne). Ondorioz, bi lan hauetarako
Udalak 2.860,44€ bakarrik jarri behar izan
ditu bere Aurrekontuetatik.

BARATZA PARKEA

Aurten San Bartolome auzoan dagoen
udal baratzetan baratzezain berriak izena
eman dute eta dagoeneko 20 baratzezain
daude. Honela, guztira 60 baratza
daudenez, bertan baratze bat nahi duenak

Ostatuan leiho berriak jarri dira

Frontoiko udal biltegiaren teilatuaren konpontze-lanak.

izena Udaletxean eman behar du. Honela,
eta lursailak libre dauden bitartean eta
hala nahi duenari, lursail gehiago uzten
zaizkie.

Bestalde, urte amaierarako elkartea
osatuko dute eta 2015etik aurrera,
hileko 5€tako kuota izango dute
baratzarengatik.

UDAL BILTEGIA

Udalak pilotalekua atzealdean duen
biltegiaren teilatua zati batean behintzat
puskatuta zegoela ikusita eta zinea
botatzeko asmoa zegoela kontutan
hartuta, leku egoki gehiagoren beharra
zuen zineko trasteak atera eta beste
leku batera eramateko; honela, Udalak
bere garaje eta biltegien artean trasteak
ordenatzeko  aprobetxatu du eta
horretarako pilotaleku atzealdeko tegiaren
teilatua konpontzea erabaki zuen, lana
7.963,01€tan (BEZ barne) Bai Reformas
enpresari esleituz.

ZAKARRONTZI BERRIAK
JARRI DIRA

Birziklapena helburu izanik, herriko
zakarrontziak aldatu ditu Udalak, izan ere

Birziklapena helburu duten gaikako zakarrontzi berriak

orainartekoekin ez baitzegoen bereizterik
zaborra. Honela, herriko zakarrontziak
ordezkatu dira eta bereizketa errazten
duten ontziak ipini. Ontziak  Yor
S.A. enpresari erosi dizkio Udalak
11.763,86€tan (BEZ barne).

ANDUETZA PARKETXEA

2013ko azaroaren 25eko Udalbatzarrak,
aho-batasunez, ordurarteko Anduetzako
museoa, Gipuzkoako Parketxeen Sarean
sartzea erabaki zuen; erabaki honekin,
parketxeen sarean sartu arte Anduetzako
Museoak bakarka egin zuen ibilbidea
amaitutzat eman zen eta Gipuzkoako
gainerako parketxeekin batera ibilbide
sendo eta bideragarriago bati hasera
eman zion. Honetarako Zegamako
Udalak azken hamabost urte hauetan
lan gogorra egin behar izan du Zegama
ere, Arantzazurekin batera, Aizkorri-Aratz
Parke Naturaleko sarrera ofiziala izan
dadin. Gipuzkoako Parketxeen Sareko
Fundazioarekin  adostutakoa  betez,
Zegamako Udalak aurten ondorengo
ordainketak egin ditu:

Anduetza Parketxea

1.000€ (ordainketa bakarra) bazkide
izateko eman den sarreragatik.

20.000€ eraikinaren mantentze gastuei
aurre egiteko

30.000€ funtzionamendu gastuetarako.

Kutxabank eta Foru Aldundiak, bost
parketxeen  gastuetarako  400.000€
jartzen ditu urtero. Zegamako Anduetza
Parketxeak babes ekonomiko egokia
jasotzen du, helburu berean ari diren
gainerako parketxeekin sinergiak batuz;
helburua herriko dinamika areagotu eta
natura hezkuntzan interesaturik dauden
bisitariak Zegamara erakartzea da, honek
herriko denda, taberna eta jatetxeei ere
onurak ekarriz.

KULTUR ETA KIROL
ELKARTEEI LAGUNTZAK

Herriko kultur eta kirol elkarteentzat Udal
aurrekontuetan jasota zegoen 2013
urteari zegokion diru-laguntza banatzeko,
oinarriak onartu ondoren, abuztuaren 5eko
Udalbatzarrak ondorengo diru banaketa
onartu zuen aho-batasunez:

Orkatz Abesbatza.................. 3.600€
Gazte Herexa Elkartea............ 1.500€
Amezti Mendi Elkartea............. 1.400€

Aizkorri Futbol Taldea.............. 1.850€
Tartalo Pilota Elkartea.............. 1.400€

Bestalde, Orkatz Abesbatzak 2013
urtean 25 urte egin zituela eta aparteko
laguntza eskatu ondoren, abuztuaren
5eko Udalbatzarrak, 25 urte egiten zituen
herriko elkarteentzat urteurren ospaketan
egindako gastuen % 50 eko laguntza
ematea erabaki zuen, betiere, gehienez
5.000€tako laguntza onartuz. Ondorioz,




Altzukarango herri-bidea konponduta.

Orkatz Abesbatzak aurkeztutako 25.
urteurreneko gastuen % 50 kontutan
hartuz, 2013 urtean beste 4.922,1€tako
laguntza onartzea erabaki zen.

PLAKA FOTOVOLTAIKOEN
MANTENUA

Udalak, herriko udal gimnasioaren
teilatuan eta pilotalekuaren teilatuan
plaka fotovoltaikoak ditu jabetzan;hauei
esker urtero 12.000€ inguruko diru-
sarrera garbia izaten du Udalak. Honela,
eta plaka hauen mantentze lanak egitea
beharrezkoa denez, apirilaren 14ko
Gobernu Batzarrak Orion Solar enpresari
esleitu zion urteko mantentze lana
1.452€tan (BEZ barne).

TOKIKO AGENDA 21

Apirilaren 28ko Udalbatzarrak, Tokiko
Agenda 21aren berrikusketa lanak
egiteko prozedura martxan jartzea erabaki

Frontoiko teilatuko plaka fotovoltaikoak.

Etxeberrietarako herri-bidea kaltetuta.

zuen. Aurreko Tokiko Agenda 2005ekoa
zen eta dagoeneko gainditua zegoenez
berrikusketa egitea ezinbestekoa zen.
Prozedura negoziatuaren formula erabiliz,
hiru aurrekontu eskatu ondoren, Enea S.L.
enpresariesleitzeaerabakizuenabuztuaren
5eko Udalbatzarrak, 16.391,11€tan (BEZ
barne) Zegamako Agenda 21eko Ekintza
Plana berrikustearen lana.

Lan hau egiteko, herritarrekin bilera
irailaren 25ean egin zen udaletxean
eta irailaren 26an 16 urtetik 30 urte
bitartekoekin. Bestalde, herriko agintari
eta udal teknikariekin ere, bilera eta
galdeketak egin ditu Enea S.L. enpresak
Tokiko Agenda 21 txostena prestatu
asmoz.

Zeregin honetarako Gipuzkoako Foru
Aldundiko  Ingurumen eta Lurralde
Antolaketa Departamentuak 7.400€tako
diru-laguntza eman dio Zegamako
Udalari.

IDIAKAITZ-ALTZUKARAN
ETA ETXEBERRIETAKO
BIDE KONPONKETAK

laz izandako euriteen ondoren,
baserrietako herri bide asko kaltetuak
izan ziren eta horien artean, Altzukaran,
lruetxeta aldera doana eta Etxeberrieta
baserrietara doanak ere kalteak izan
zituen, luizi eta pitzadura ugari agertuz
herri bide hauetan.

Honela, herri bide horietako partaideekin
bilerak egin ondoren, eta baserri eta
terreno jabe bakoitzari zein diru kantitate
jartzea zegokion adostu zen. Honela,
obrak bideratzeko Udalak jartzen duen
baldintza, obrak hasi aurretik herri bide
hauetako partaide guztiek dagokien dirua
Udalari aurreratzea izaten da. Honela, bi
pistetako jabeek zegokien dirua ordaindu
ondoren, Udalak, Oiarbide Exkabadorak
enpresari esleitu zizkion herri bide hauek
konpontzearen lanak, Etxeberrietara doan
bidearen konponketa 19.741,15€tan (BEZ
barne) eta Altzukarana doan bidearen
konponketa 15.790,50€ (BEZ barne)

Zegamako Udalak, Foru Aldundiari
eta Goimeni egindako diru-laguntza
eskaerak direla eta lortutako laguntzak
honakoak izan dira: Idiakaitz-Altzukaran
pistarako 9.844,80€ lortu dira, ondorioz
falta ziren 5.945,70€, Udalak eta terreno
eta baserri jabeek erdira jarri dute. Era
berean, Etxeberritarako doan biderako
9.430,23€lortu  dira  Foru Aldunditik
eta gainerakoa, 10.310,91€, Udalak
5.155,45€ jarri ditu eta beste horrenbeste
baserri jabeek jarri dute.

Behin  lanak  bukatu eta  gero,
abuztuaren 5eko Gobernu Batzarrak
Oiarbide  Exkabadorak  aurkeztutako
19.741,15€tako  eta 15.790,50€tako
fakturak onartu zituen.

Pilotalekuko itokina konpontzeko lanak

PILOTALEKUKO ITOKINA
BIDERATU DA

Zegamako pilotalekuaren aurrealdean
zegoen itoginak bai Udalari eta bai
pilotalekuko erabiltzaileei arazo handiak
sortu dizkie urteetan zehar. Teilatuaren
konponketak  bideratu  badira  ere,
pilotalekua eraiki zeneko egitura akatsa
dagoela  konturatu arte  egindako
konponketek denbora gutxi iraun dute.
Prominalsa S.L. enpresak Udalaren eskariz
egindako neurketak direla eta badirudi
eremu horretako zutabe bat gainerakoak
baino laburragoa delaitogin hori sorraraziz.
Honela, eta behingoz soluzioa eman
asmoz, Udalak bera konpontzea erabaki
zuen. Honela, abuztuaren 5eko Gobernu
Batzarrean pilotalekuan zegoen itogina
ekiditeko lanak kontratu txikien prozedura
erabiliz, Prominalsa S.L. enpresariesleitzea
erabaki zen 34.243,00€tan (BEZ barne).

Aitxuri Herri Eskolako gela berria.

Pilotalekuko ate berria.

Pilotalekuko itogina konpontzeko lanak
hasi aurretik, Udalak “ lan segurtasun eta
koordinazio lana” Bategin S.L. enpresari
esleitu zion 605,00€ etan (BEZ barne)

Udalak  itogin  hau konpontzeko
Gipuzkoako Foru Aldundiari eskatu zion
laguntza eta bi departamentuetatik lortu
du laguntza. Ingurumen eta Lurralde
Antolaketatik 27.394,40€ eta Kirol
Zuzendaritzatik, kostuaren %100 era iritsi
arte.

PILOTALEKUKO ETA
BILTEGIKO ATEAK
BERRITU DIRA

Pilotalekuko eta biltegiko ate handiak
0s0 zaharkituta zeudela ikusita eta
pilotalekuan, ate handiari ate txiki bat
ateratzea ere bidezkoa zela ikusita, bertan
antolatzen diren bazkari eta afarietan ate
handia guztiz ireki beharrik ez izateko,

Udalak, bi ate hauek egokitu eta bi ateak
itxi eta irekitzeko motorra jartzea erabaki
zuen. Honela, ate hauen konponketak
Goierri Aukera S.L. enpresak bideratu ditu
4.717,91€tan (BEZbarne) eta Gipuzkoako
Foru Aldundiko Ingurumen eta Lurralde
Antolaketa Departamentutik kostuaren
%80ko laguntza onartu zaio Udalari.

AITXURI  HERRI  ESKOLAN
GELA BERRIA SORTU DA

Aitxuri Herri Eskolako zuzendaritzak 2013-
2014 ikasturtea amaitu ondoren Udal honi
jakinarazi zion, 2014-2015 ikasturterako
besteak beste ezinbestekoa zela ikasgela
bat gehiago izatea. Honela, eta zeuden
aukerak aztertu eta gero, tutoretza txikien
hormak bota eta gela bakar bat sortzea
hobetsi zen. Honela, uztaila eta abuztuan
lanak bideratu zituen Mikel Urbiztondo
Igeltseritzak 14.388,50 €tan (BEZ barne),
eta obrak bukatu eta gero, lanen faktura,
uztailaren 22ko Gobernu Batzarrean
onartua izan zen. Gelari, atzealdera, San
Bartolome auzo aldera leiho bat atera zaio
eta kalitate oneko beste gela bat jarri da
herriko ikasle eta irakasleen eskura.

ARTXIBOA ORDENATU DA

Udaletxean egunero sortzen diren agiri
eta espedienteak itxi ondoren, base
datuan sartu eta ganbarako artxibora
eramaten dira. Honela azken urteetako
espediente mordoxka artxibatzeko prest
zeudela ikusita, urriaren 6ko Gobernu
Batzarrak, Ereiten S.L. enpresari esleitu
zion 15.730€tan (BEZ barne) itxitako
espedienteak base datuan sartu eta
ganbaran artxibatuta gordetzearen lana.
Zeregin honetarako Eusko Jaurlaritzako
Kultura eta Turismo Sailak 7.865€tako
laguntza onartu dio Zegamako Udalari.



IKURRINA
ERRALDOIA
PLAZAN

2012ra arte Zegamako Udalak herriko jaietan eta jai egun ofizialetan ikurrina eta herriko bandera
udaletxeko balkoian zeuden mastiletan jartzen zituen. Baina, Espainiakoa Gobernuaren ordezkari den
Urkijo jaunaren aginduz, bi ikurrin horiez gain, Espainiako bandera ere jartzeko agindua jaso genuen,
eta ez jaiegunetan bakarrik, egunero baizik. Honela iazko urtekarian jaso genuen bezala, udaletxeko
balkoi batean lau bandera txiki jarri genituen. Honela, Udal Aurrekontuetan honetarako partida jaso
ondoren, ekainaren 30eko Gobernu Batzarrak ikurrina erraldoia jartzearen lana lturrioz Eraikuntzak
enpresari esleitu zion 8.313,27€tan (BEZ barne). Honela, abuztuaren 24an, udal agintariok soka
dantza dantzatu eta herriko dantzariek ikurifari aurreskua dantzatu ondoren, Euskadiko ereserkiaren
doinua entzunez alkateak ikurrina, jaso zuen Zegamako plazan. Ikurrina hau jartzeak ez gaitu lehen
baino abertzaleago egiten, abertzaletasuna barruan baitaramagu belaunaldiz belaunaldi, baina,
Espainiako bandera jartzera behartu izanak protesta hau egitera bideratu gaitu udal ordezkariok.

Hona hemen ikurrina jaso aurretik Alkateak irakurri zuen testua:
Eguerdion:
Ongi etorriak San Bartolome egun honetan ikurrinaren igoerara hurbildu zaretenoi.

Euskaldunok elkartzen gaituen ikurrinaren inguruan bildu gara. Geure ikurrina, Arana anaiek
1894. urtean sortu zuten eta geroztik gaurdaino euskaldunok bera erabiltzen dugu gure
herritartasuna adierazteko sinbolo gisa.

1986an ikurrina ofizial bihurtu zen, garaiko Eusko Jaurlaritzak horrela erabakita. Ondoren, 40
urte luze galerazia eta jazarria egon zen. Hain zuzen ere, 1977ko urtarrilaren 19an Zegamako
Udaletxean, Plaza jendez beteta, orduko gorporazikideek ikurrina altxa zuten.

Geroztik gaurdaino ikurrina legeztatuta egon bada ere, gureak sentitzen ez ditugun beste
sinboloekin batera jartzera derrigortzen gaituzte.

lkurrinari dagokion lekua Udaletxeko balkoia litzateke, Europa eta Zegamako ikurrekin batera,
baina hori galerazten zaigunez, ahalik eta leku duinena egin nahi diogu zegamarrok gure
lkurrinari, eta horregatik altxatuko dugu herriko plazan askatasun egarria adierazten duen ikur
hau.

Honenbestez, gaurko ekitaldiaren bitartez, Zegamako bihotzean agerian jarri nahi dugu geurea
dugun ikurrina; hain zuzen ere, gure sentimenduen adierazgarria den ikurrina lau haizeetara
zabaldua izan dadin eta gure aberria zein den argi adierazteko.

Ekitaldi hau Zegamako Herriak aukeratutako Udalbatza osatzen dugun ordezkari guztion
ahobatasunez burutzen ari gara eta etorkizunean ere guztion artean, elkarbizitza oinarri duen
Zegama eta Euskal Herri hobe bat eraikitzen jarrai dezagun.

Gora lkurrina!

Zegaman, 2014ko abuztuaren 24an.

San Bartolome jaietan ikurrinaren igotze-ekitaldia.

ZABOR BILKETAN ALDAKETA

Uztailaren 14ko Udalbatzarrak, aho-batasunez, ordura
arte indarrean zegoen zabor-bilketan aldaketa kualitatiboa
egiteko erabakia hartu zuen. Erabaki hau hartu aurretik,
Udalak sentsibilizazio kanpaina egin zuen Sasieta
Mankomunitatearekin batera, bai Aitxuri Herri Eskolako
ikasleen bidez eta baita herritar guztiei zuzendutako
kanpainen bidez ere.

Beteak beste, urriaren 29an Sasieta Mankomunitatearen
eskutik Spora enpresako kideak izan ziren Kultur Etxean
birziklapenari buruz hitzaldian emanaz. Urriaren 22,23 eta
24an Birziklapen astea egin zen Zegaman. Bestalde, herriko
famili guztiei zuzendutako eskutitz batean, ordura arteko
birziklapen tasa helarazi zitzaien eta hiru hilabeteko epean,
iritsi beharreko tasaren helmuga jakinarazi zen. Udalak hilero
eman zien familiei hilabete bakoitzean lortutako emaitzen
berri eta hiru hilabeteko epean zertxobait hobetu bazen

-

ere ez zen emaitzetan jauzi kualitatiborik eman. Honela, eta
Europar Batasunak 2020rako ezarrita duen emaitzetara iritsi
asmoz, eta zabor-bilketa kostuak herritar guztiontzat gehiago
igo ez daitezen, uztailaren 14ko Udalbatzarrak, edukiontzi
berdea kendu eta errefusarentzat izango den edukiontzi
grisa jartzea erabaki zuen aho-batasunez. Edukiontzi
grisa, abenduaren 10etik aurrera jarriko da indarrean eta
printzipioz, astean behin, asteazkenetan, irekiko da bakarrik
txip baten bidez. Horrezaz gain, baserrietan bidegurutzetan
zeuden edukinontzi berdeak ere kendu egin dira, izan ere
birziklapena burutuz gero, ez duelako zentzurik edukinontzi
berdea bakarrik jartzea baserrientzat. Barrenaldeko baserri
eta Industrialderako bi gune itxi jarri dira eta Goialdeko
baserrietarako bata Otsaurten egokitu da eta Olaberri
auzoan, baserrietara zuzendutako beste birziklagune bat
jarriko da berehala.

Sasietako kideek eta udal ordezkariek
s 7aborren inguruan eginiko prentsaurrekoa

Zinea botatzeko lanak.
ZINEA ERAITSI DA

Zinearen eraikina aspaldiko urteetan ez
zen erabiltzen eta egoera arriskutsuan
zegoen. Honela, Udalak martxoaren
3ko Gobernu Batzarrean, aurri egoeran
deklaratu zuen eta zinea botatzeko
pausoak ematen hasi zen.

Zinea bota ahal izateko, lehenik Natxo
lbarretxe udal arkitektoari  eraispen
proiektua idazteko aurrekontua eskatu
zitzaion eta honek 1.815,00€tako
eraispen proiektua idazteko aurrekontua
aurkeztu ondoren, ekainaren 30eko
Gobernu Batzarrak, lana idaztearen lana
esleitu zion. Honela, kontratu txikien
prozedura jarraituz, urriaren 6ko Gobernu
Batzarrak, Lurkide Hondarlanak S.L.

Murgizelai parkeko erretegi berria.

enpresari lan hau esleitzea erabaki zuen
16.456,00€tan (BEZ barne).

Honela, azaroaren hasieran bota da zinea
eta bera zegoen saila aparkatoki bezala
erabiliko da hasera batean.

MURGIZELAIN
ERRETEGI BERRIAK

Murgizelaiko zabortegia, zabortegi izatetik
parke edo aisia leku izatera 1995ean
bideratu zuen Udalak. Honela eta 1995
ezkero arbolak hazten joan dira eta
Murgizelai parkeak eraldaketak izan ditu,
besteak beste komunak eta harraskak
jarri dira azken urteotan. Honela, eta
parkearen erabilpena gero eta handiagoa
denez, Udalak bertan zeuden erretegiak

Zisterna berria.

konpondu eta beste bi egitea erabaki zuen.
Erretegiak egitearen lana Mikel Urbiztondo
Igeltseritzari esleitu zitzaion 3.388,00€tan
(BEZ barne) eta urriaren 22ko Gobernu
Batzarrak, Mikel Urbiztondok aurkeztutako
3.388,00€tako faktura onartuz.

ZISTERNA HERRIA
GARBITZEKO

San Martin feria eta San Bartolome
jaietan, kaleak egunero garbitu behar
izaten dira ur xaboia erabiliz. Lan hau
egiteko, Udalak zisterna handik eta
hemendik ekarri ohi izan du alokatuta eta
aurten Sakana S.L. enpresari alokatu dio.
Honela, San Bartolome Jaietako lanak
bukatutakoan, Sakana S.L. enpresak
zisterna salgai zuela Udal honi jakinarazi
ondoren, Udalak, urtero behar duen
ekipamendu hau erostea erabaki zuen.
Honela urriaren 20ko Gobernu Batzarrak,
Sakana S.L. enpresak aurkeztutako
10.890€tako faktura (BEZ barne) onartu
zuen. Zisternak kaleak ureztatzeko ez ezik,
ura ateratzeko ere bonba indartsua dauka
eta dagoeneko, lurrez beteta zeuden ur
hodiak libratzeko ere erabili du Udalak.

GIMNASIO ETA
IGERILEKUKO
KUDEAKETARAKO
HITZARMENA

2011ko maiatzaren 20ko Udalbatzarrak
Zegamako udal gimnasio eta udal
igerilekuko (eta taberna) zerbitzuak osoki
kudeatzeko zerbitzuen kontratua, Goierri
Kirol Teknikoak enpresari, 60.000 €tan
esleitzea erabaki zuen. Zerbitzua emateko
epea denboraldi batekoa ezarri zen baina
bi aldeen adostasuna izanez gero, lau
denboraldi egin arte luzatzeko aukerarekin.

Haziko Eusko Labeldun produktuen poltsa.

Honela, urtarrilaren 13ko Udalbatzarrak,
hitzarmena, 2014ko abenduaren 31ra arte
Goierri Kirol Teknikoak enpresari luzatzea
erabaki zuen.

Aurreko  pleguetan jasotakoaz  gain,
eskolako patio irekiko ateak itxi eta pellet
galdararen kontrola Goierri Kirol Teknikoak
enpresaren eskuetan utzi du, zerbitzuen
prezio bera mantenduz.

OSTATUAREN
HITZARMENA LUZATZEA

Urtarrilaren 13ko Udalbatzarrak,
Zegamako Ostatua kudeatzeko Mari
Carmen Asurabarrenarekin zuen
hitzarmena urtebetez luzatzea erabaki
zuen. Hau da, 2014ko abenduaren 31ra
arte, Honela, dagoeneko, hitzarmena
bukatzear dagoen honetan, Udalak,
Ostatuaren kudeaketa arduradun berria
aukeratzeko baldintzen pleguak adostu
ditu eta 2015eko urtarrilaren 7tik otsailaren

Zegamako txistulariak.

12 arte edonork izango du aukera pleguak
jaso eta bere eskaintza aurkezteko. Esan
Udalak, aurkeztutako proposamenen
artean aukeraketa egiteko LKS enpresa
kontratatu duela.

HAZIREKIN HITZARMENA

2014. urtean ere, Zegamako Udalak Hazi
fundazioarekin hitzarmena sinatu  du.
Hitzarmenean, besteak beste, Haziko
Eusko Labeldun produktuen sustapena
egin behar du Zegamako Udalak eta Hazik
horren ordain bezala Zegama-Aizkorri
Mendi Maratoiko korrikalarientzat 550
motxila, Eusko Labeldun produktuekin
hornituta, Zegamako Udalari eman
dizkio. Esan korrikalariek motxila hau oso
gustukoa dutela eta maratoia bukatzen
duen korrikalari bakoitzari ematen zaiola
helmugan. Hazi fundazioarentzat ere,
munduan barrena bere produktuak
ezagutzera emateko leiho ona da
Zegamako maratoiarena.

Edurne Goikoetxea hilerriaren txukuntze lanetan.

e, Y

TXISTULARI ELKARTEA
ZEGAMAN

Apirilaren 14ko Udalbatzarrak, Zegamako
Txistulari Elkartearekin hitzarmena sinatu
zuen. Hitzarmen honetan urtean zehar,
txistulari taldeak Udal ekimenetan eman
beharreko zerbitzuak jaso ziren eta Udalak
zerbitzu hauek eman eta funtzionamendu
gastuetarako  elkarteari 2.000 €ko
laguntza emango dio urtero. Honela,
funtzionamendu gastuetan taldeak behar
dituen instrumentu eta jantziak ere sartuko
dira.

LANGILE KONTRATAZIOA

Goiekiren bidez, Lanbidek eskualdeka
pbanatu duen diru-laguntza dela eta,
Goierriko Udalok langileak hartzeko aukera
izan dugu; besteak beste, baldintzetako
bat peocien kasuan behintzat, RGlI
laguntza jasotzen aritzea izan da, hauei
lehentasuna emanez beste edozein
langabetuen artean. Herri bakoitzak behar
zuen langilearen berri eman ondoren,
Goierri mailako izenematea egin zen
eskainitako lanpostuen berri emanaz eta
Zegamako Udalak peoi baten eskaera
luzatu zuen, besteak beste hilerrian
egin  beharreko lanei aurre egiteko.
Hautaketa prozesuan Lanbide, Goieki
eta herri desberdinetako udal ordezkariek
parte hartu zuten eta esan Zegamako
lanposturako oinarriak betetzen zituzten (
RGl laguntza jasotzen aritzea) hiru eskaera
izan ziren eta Zegamako lanposturako
Edurne Goikoetxea ataundarra izan zen
aukeratua. Lanbidek Zegamako Udalari
12.500 €tako laguntza eman dio peoi hau
hartzeko eta kostua 12.633,12€takoa
izan da.



BIDEGORRIA ETA BIDEA
BERRITZEKO LANAK HASTEAR

GI-2637 errepideko hobekuntzalanak, N-1
etik hasi zirela ia 10 urte badira ere (2005),
hobekuntza hau Zegamaraino oraindik ez
da iritsi. Hala ere Diputatuen Kontseiluak
2014ko azaroaren 25ean ondorengo
erabakia hartu zuen: Mugikortasuneko
eta Bide Azpiegituretako foru diputatuen
2014ko 15eko  17-B/2014
Foru Aginduaren bidez Ondarraldeko

irailaren

poligonotik Zegamako herriguneraino
bizikleta eta oinezkoentzako bidea
egiteko eta GI-2637 errepidea hobetzeko
proiektua onartzeko tramiteak hastea.

Honela, Foru Aldundiak Intxaustitik
Zegamarainoko bidegorri eta bidearen
proiektua jendaurrean jarri ditu eta

dagoeneko obra eremua eragiten dien
terreno jabeek eta Udalak ere alegazioak

aurkeztu dizkio Foru Aldundiari. Ondoren,
Gipuzkoako Foru Aldundiak, bidegorri eta
bidea hobetzeko lursailak eskuratzeko
prozedura martxan jarriko du eta, udaberri
alderakolanakhasikodira. Obraklbarretatik
Intxaustiraino egingo dira lehen fasean,
honela bidegorria herriraino iritsiko da eta
autoa hartu gabe, bidegorriaz gozatzeko
aukera izango dugu zegamarrok.

e

Bidegorriaren eta errepidearen berritze lanen planoa.

e
e re——

Aitxuri Herri Eskolako haur parkea berritzeko lanak.

HAUR PARKEAK BERRITZEN

Herriko haur parke batzuk zaharkituta
daudenez, Udalak, hauek berritzeari
ekin dio. Honela, ekainaren 30eko
Gobernu Batzarrak, Yor S.A. enpresari,
eskolako haur jolas berriak jartzearen
lana 7.730,85€etan esleitu zion. Udalak
eskolatik hastea hobetsi zuen, bertan
zeuden jolasek ez zutelako legea
betetzen eta era beren egunero haur
askok erabiltzen zituzten jolasak zirelako.
Honela, uda partean jolas berriak jarri dira
Aitxuri Herri Eskolan eta irailean estreinatu
dituzte herriko txikienek.

XABIER AZURMENDI
V. BEKA

Zegamako Udalak 2003 urtean jarri
zuen abian Xabier Azurmendi ikerketa

beka. l|kerketa beka honen helburua,
Zegama edota Zegamari lotutako gaiei
buruzko ikerketa sakona egiteko aukera
jartzea izan da. Lehenengo bekaren
gaia, Aizkorri, Urbia eta Zegamako
artzaintza izan zen, bigarren bekaren
gaia, Zegamako Historia, eta hirugarren
bekaren gaia, Errege-bidea eta Santiago
Bidea: Igartzatik San Adrianeraino.

Honela uztailaren 14ko Udalbatzarrak,
Xabier Azurmendi V. bekaren deialdia
egitea erabaki zuen eta gaia, azken
urteotan hartzen ariden garrantziadelaeta,
“San Adriango kobazuloan eta Leizarrate
inguruan kokatzen den ondare-historiko
arkeologikoaren ikerketa”, izango da,
honela Gipuzkoako Foru Aldundiak ere
indusketak egiteko jartzen duen diru-
laguntzari bultzada bat eman asmoz eta
sinergiak aprobetxatuz.

Sua hitzaltzeko tresnak dauden Santa Barbara kaleko gela.

Honela, abuztuaren 5eko Udalbatzarrak
Xabier Azurmendi IV. Bekarako oinarriak
onartu zituen. Bekak 12.000€tako diru
kantitatea du, eta ikerketa lana euskaraz
aurkeztu behar da, gaztelerako labur-
pentxo bat atzealdean sartuz. Udalak,
ikerketa lana jaso ondoren, urtebeteko
epean lana argitaratzeko konpromisoa du
onartutako oinarrien arabera.

SUA ITZALTZEKO
MATERIAL GELA

Suteak beti sorpresan izaten dira eta,
lehen momentutik sua itzaltzeko materiala
eskura izatea 0so garrantzitsua izaten
da sua menpean hartzeko. Honela,
Zegamako Udalak, Mordoxka eta lItzala
Tabernen tartean duen lokal txikia, sua
itzaltzeko materiala gordetzeko erabiltzea
erabaki du, duen toki estrategikoarengatik.
Honela, bertan jarri dira su itzalgailuak,
palak, mangerak etabar. Eta bertako giltzak
udal ordezkariez gain, herriko taberna eta
dendetan utzi dira edozein estutasunetan
herritar guztion zerbitzurako.

SALOMON ETXEAREKIN
HITZARMENA 2014-2016
EPEALDIRAKO

Zegamako Udala eta Salomon etxearen
arteko lankidetza oso estua da Zegama-
Aizkorri mendi maratoiaren antolakuntzan
azken urteotan. Lankidetza honetan,
munduko korrikalaririk hoberenak
Zegamara ekartzeaz gain, Zegama-
Aizkorriko  laguntzaileentzat  jantziak,
korrikalarientzat ~ kamisetak, kamara,
produktora eta laguntza ekonomikoa ere
ematen dio Zegamako Udalari. Honela,
abuztuaren 5ean Udalbatzarrak, aho-
batasunez, Salomon etxearekin hiru
urterako hitzarmena sinatzea onartu
zuen. Honela, aurrean aipatutakoaz
gain, 2014ean Zegamako Udalari dirutan



Auto zaharra.

6.000€, 2015ean 8.000€ eta 2016an
10.000€ ordainduko dizkio.

ZEGAMA . EUS

Eusko Jaurlaritzak .EUS domeinua abian
jarri zuen iaz. Honek, gure nortasun
propioa ematen digu hain beharrezko den
mundu birtual honetan. Lehen fasean,
Euskadiko ekimen batzuk hautatuak izan
ziren aitzindari modura izena emateko eta
esan Zegama-Aizkorri Mendi Maratoia
aitzindari modura aukeratua izan bazen
ere, gaizki ulertu baten ondorioz, gure
eskaera ez zela iritsi zegokion lekura; hala
ere, bigarren fasean, Zegamako Udalak
.EUS domeinuak inskribatu ahal izan
ditu eta hona hemen inskribatu dituen
domeinuak:

Auto berria.

Zegama.eus
Aizkorri.eus
Aitxuri.eus
Zegama-Aizkorri.eus
Aizkorri-Aratz.eus

Domeinu hauek eskuratzearen kostua,
109€ (BEZ barne) izan da bakoitzaren eta
urteroko alojamendu kostua 69€takoa
izango da bakoitzeko.

AUTO BERRIA

Udalaren Nissan Patrol ezagunak jadanik
gure artean 22 urte egin eta gero, 2014ko
Aurrekontuetan kotxe berria erosteko diru
partida jaso zuen Udalak eta 1992an erosi

zen Patrola jubilatzeko erabakia hartu.
Honela, abenduaren hasieran, kotxe berria
estreinatu du udal langilea den Jose Luis
Berasategik eta ea aurrekoak bezain bizi
luzea izateko zortea duen. Kotxe berria,
TOYOTA markakoa da eta 26.645€
ordaindu du Udalak.

HILERRIA TXUKUNDU DA

Hilerriko alde zaharra o0so zaharkituta
zegoen eta bertan atera gabe zeuden
gorpuzkinen hilobiak ere asko eta asko
0s0 egoera kaxkarrean zeuden. Honela,
behin  bertan ehortzita  daudenen
familiartekoak informatu ondoren, hilobi
zaharrak erretiratu  dira  gorpuzkinak
bertan utziz eta libratu diren bi guneetan
belar hazia erein da belardiak sortuz.

Hilerria txukunduta.

SAN ADRIANGO INDUSKETAK

2008 geroztik Aranzadi  Zientzia
Elkartea, Gipuzkoako Foru Aldundiaren
diru-laguntzarekin  baliatuz, arkeologi
indusketak egiten ari da San Adrian edota
Leizarrateko koban. Aranzadik dioen
bezala orain arte egindako lanen emaitza
izugarria izan da bai kuantitatiboki eta bai
kualitatiboki ere. Egin dituzten indusketek
erakusten dute gizakia bertan bizi izan
dela milaka urtetan, hain zuzen ere,
egindako ikerketen arabera, gutxienez,
Goi Paleolitikotik gaur egun arte, Brontze
Arotik pasa, Erdi Arotik pasa eta Aro
Modernora iritsi arte. Aranzadi Zientzia
Elkarteak dioenez, Euskal Komunitate
Autonomoarenbarneandenboraluzeenez
gizakiz okupatua egon den gunea da San
Adriangoa.

Honela, gunearen garrantziaz jabeturik
Aranzadi Zientzia Elkarteak, 2013an Goi
Paleolitikoari buruzko ikerketa sakonagoa
egiteari ekin zion. Orain arte egin diren
lanen ondorioz 320 silex zati eta harri zati
eta beste 322 hezur zati aurkitu dira San
Adrianen. 2014ko indusketa kanpainan
batez ere silex bidez egindako harrizko

[—————

lanabesak egiteko industriaren (industria
litikoa deitua) hondakinak aurkitu dira.
Litika industria, ehizarako lanabesak
egiteko erabiltzen zen materialari deitzen
zaio. Egin diren ikerketen arabera, San
Adrianen garai hartan bizi zen gizakiak
silex harriak Urbasa menditik ekartzen
zituen eta beste batzuk Trebinotik, hala
nola oraindik ezagutzen ez den beste
inguru batzuetako silexak ere azaldu dira.
Laburbilduz, Aranzadik orain arte egin
duen ikerketarekin ondoriozta daiteke
2014ko indusketek Goi Paleolitikora
eraman dituela, Magdaleienense-
Aziliense garaira itxura guztien arabera
(duela 14.000-13000 urte). Garai hauetan,
mikrolaminazko  harrizko  lanabesak
erabiltzen zituzten batez ere.

San Adrian barruan dagoen koba zulo
txiki bat ere aztertu dute eta besteak
beste XVII. mendeko bi txanpon aurkitu
dituzte. San Adrian aurrealdean berriz
1795eko Carlos IV.aren garaiko txanpon
bat. Aranzadiren esanetan, garai hartako
gizakiaren ikerketa egitea (ehiztari eta
fruta biltzaileak ziren) oso garrantzitsua da

Aranzadiko arkeologoak San Adrianen indusketak egiten.

izan ere, garai hartan ere klima aldaketa
garrantzitsua eman zen eta gizakiak
klima aldaketaren aurrean bizi iraupena
lortzeko, egoera berrira egokitzeko, duen
gaitasuna aztertzeko aukera ematen
du. Gizakiak bizi iraupena lortzeko
garai hartan ere, ehiz, arrantza eta
harrapaketarako sistemak aldatu behar
izan zituen eta gainera San Adrian 1.000
metroko altueran egoteak, informazio
garrantzitsua emango dio zientziari.

Zegamako Udalak, San Adrianekin
duen lotura geografiko eta kulturala
medio, 2008ko indusketak hasi zirenetik
Aranzadi Zientzia Elkarteko ikertzaile eta
auzolandegietan aritzen diren taldeei,
Aitxuri Herri Eskolako gimnasioa uzten die
lo leku modura eta, egunero mantenurako
ere herriko Ostatuan laguntza ematen
die. Guzti honen truke, Aranzadi Zientzia
Elkarteak, Aizkorri-Aratz Parke Naturaleko
interpretazio zentroa den, Anduetza
Parketxean, San Adrianen aurkitutako
elementuekin erakusketa eta hitzaldiak
eskaintzen dizkigu zegamarroi.



ZEGAMA 1615-2015

Datorren urtean Zegama herri independente bezala sortu zela 400 urte
izango dira eta ospatze bereziak egiteko asmoa du Udalak. Ospatze hauek
antolatzeko dagoeneko bilera ireki bat ospatu zen urriaren 30ean. Bertan
herritarrak eta herriko elkarteek parte hartu zuten eta hasera batean,
datorren urtean bideratu ditzakegun ideien zerrenda mahaigaineratu zen.
Honela, 2015ean zehar antolatzen diren ekitaldietan parte har dezazuen

gonbidatzen zaituztegu eta baita egingo diren antolaketa bileretan ere.

LEHEN ETA
ORAIN

Aitxuri Herri Eskolako jolas-parke zaharra.

e =

Aitxuri Herri Eskolako haur parkea berritzeko lanak.

Aitxuri Herri Eskolako jolas-parke berria.

Espaloiaren zorua puskatzen.

Espaloiko zoru berria jartzeko lanetan.

Espaloia konponduta.

Hilerriko haurren eremua konpontze-lanak hasi aurretik. Hilerriko haurren eremua txukuntzeko Hilerriko haurren eremua
lanetan. txukunduta.

Hilerri atzealdeko eremua txukundu aurretik. Hilarriak kentzen.

Hilerriko zorua txukuntzen. Hilerri atzealdeko eremua txukunduta.

Zinea bota aurretik.

Zinea botatzeko lanetan hasita. Zinea botatzeko lanak amaitzen.

Zinea ia botata. Zinea zegoen eremua txukunduta.

EKINTZAILEA

ELKARRIZKETA

Josetxo
Mendia
Azurmendi

"Nekazaritza
ekologikoan ez dugu
produktu kimikorik erabiltzen eta horrek
kontsumitzailearen osasunean eragina du.”

Josetxok Altzibarren dituen baratzea eta negutegiak.

Non eta noiz jaio zinen?

Beasainen jaio nintzen duela 47 urte.

Noiz sartu zinen nekazaritza
ekologikoaren munduan?
Zergatik?

Nik, nekazaritza munduan sartu aurretik
Goardi industrialdean zegoen tailer
batean egiten nuen lan soldatzaile gisa
baina krisia dela-eta tailerra itxi egin zen
eta lanik gabe gelditu nintzen. Hori dela-
eta, lanen bat aurkitu beharrean nengoen
eta nekazaritza mundua betidanik gustatu
zaidanez, mundu honetan sartzea erabaki
nuen.

Zuzenean sartu zinen mundu
honetan edo aurretik ikastaroren
bat egin zenuen?

Fraisoron  baratzezaintzako ikastaro
intentsibo bat egin nuen lehenik eta
ondoren, lanbide honetan esperientzia
handirik ez nuenez, Astigarragako Lizardli
baserrian aritu nintzen 9 hilabetez ofizioa
ikasten. Baserri honetan ere nekazaritza
ekologikoa lantzen dute, 11 bat urte dira
mundu honetan sartuta daudela. Han
ofizioa pixka bat ikasi ondoren, neu hasi
nintzen Altzibergo lurretan nekazaritza
ekologikoa lantzen. Urte bete bat bada
nik ekoitzitako produktuak saltzen hasi
nintzela.

Zein berezitasun edo ezaugarri
ditu nekazaritza ekologikoak?

Nekazaritza  ekologikoan ez  dugu
produktu kimikorik erabiltzen eta horrek
kontsumitzailearen osasunean eragina
du. Zomorroak eta  gaixotasunak
ekiditeko, errotazio sistema erabiltzen
dugu, hau da, toki berean beti landare
bera ez jartzea. Hau egiten ez bada, lurra
nekatzen joaten da eta xomorroak ere
kalte handiagoa egiten dute landareetan.
Lekariak izan ditugun sailean esaterako,
landare hostodunak jartzen ditugu
(solanazeoak...).

Produktu kimikorik ez erabiltzeak,
garaian garaiko produktuak ekoiztera
behartzen gaitu. Ezin dugu denetarik
eduki urte osoan beste nekazaritza mota
batzuetan bezala baina gure produktuek
balio erantsi bat dute hauek ez dutena,
osasuntsuagoak izatea.

Eta zein dira nekazaritza mota
honek dituen desabantailak?

Produkzioa txikiagoa dela nekazaritza
ekologikoan beste motatako
nekazaritzetan baino.  Lehiakortasun
aldetik berriz, jendeak erosterako garaian
prezioari begiratzen dio batik bat, ez
du baloratzen hainbeste produktuaren
kalitatea. Dena dela, beti daude
salbuespenak, kontsumo  taldekoak
esaterako.

Kontrolak pasa beharko dituzue
ezta? Nola izaten da hori?

Bai, Euskadiko Nekazaritza eta Elikadura
Ekologikoaren Kontseilua (ENEEK) da
horretaz arduratzen dena. Hauek, hainbat
azterketaegitendituzte, baratzekolurraren
analisiak, albaranak eta “Cuaderno de
Campo” delakoa begiratu... eta dena
ongi badago ziurtagiri edo seilu bat
ematen digute.

Zer da “Cuadeno de Campo”
delako hori?

Urtean zehar baratzean burutzen ditugun
ekintza guztiak koaderno batean apuntatu
behar izaten ditugu, noiz simaurtu dugun
baratzea, noiz egin ditugun landaketak,
noiz egin ditugun tratamentuak...

Non saltzen dituzu zure

produktuak?

Beasaingo astearteetako azokan
salmenta-postu  bat jartzen dut eta
Ordiziako  kontsumo  taldean ere
badihardut lanean.

Zer da kontsumo taldea?

Nekazaritza ekologikoan dihardugunok
Basherri Sarean gaude sartuta. Basherri
Sarea, hainbat baserritar eta herritarrek
osatutako elkargunea da eta elkarte
honek, produktore eta kontsumitzaileen
zuzeneko harremana ahalbidetzen du.
Urte sasoia hasi baino lehen bilera bat
egiten dugu ekoizleok kontsumitzaileekin
eta bertan erabakitzen da zer landatuko
dugun, zer erein... Basherri Sare
horretatik kontsumo taldeak sortu dira. Ni
Ordiziako kontsumitzaile taldean nago eta
ostegunero-ostegunero, talde horretan
dauden herritarrei otar bat prestatzen diet
sasoiko barazkiekin. Salmenta zuzena da
hor egiten duguna.

Landatzen eta ereiten dituzun
landare eta haziak ere ekolo-
gikoak izan beharko dute ezta?

Bai, noski. Zarauzko Blasenea mintegitik
ekartzen ditut. Inspekzioetan hauen
jatorria ere kontrolatzen dute albaranak
begiratuz. Ziurtagiridun landare eta haziak
erabili behar izaten ditut. Dena dela,
hazi batzuk neronek ere ateratzen ditut,
babarrunak esaterako. Aurtengo uztatik
jasotzen dudanaren zati bat datorren
urtean ereiteko gordeko dut. Simaurra
ere ardiarena erabiltzen dut, hau baita
estabilizazio gutxien duena.

Momentu honetan, zein barazki
dituzu baratzean? Zein dira gure
paraje honetan errazen hartzen
diren barazkiak?

Momentu honetan brokoliak, aza gorriak,
azenarioak, arbiak, arbitxoak, azaloreak,
piperrak, zerbak, porruak, erremolatxa...
ditut baratzean, denetarik izaten saiatzen
naiz. Baratzeaz gain, sagarrondoak eta
intxaurrondoak ere baditut. Errazen
hartzen diren barazkiak berriz lekak,
porruak, azak... dira.

Zer moduz konpontzen zara
Zegamako haizearekin?

laz negutegiak erabat txikitu zizkidan
haizeak, bai plastikoa, bai burdinak.
Aurten, babesgarri gisa aurrealdean
sarea jarri diot negutegiari, ea horrek
haizeari zertxobait eusten dion. Dena
dela, landare hesi bat egiteko asmoa ere
badut, bai negutegiak babesteko eta baita
landareak Aizkorri aldetik datorren haize
hotz horretatik babesteko ere. Ea landare
hesia jarrita baratzeko tenperatuta 2 -
3°C igotzea lortzen dudan.

Zegamarren batek zure
produktuak erosi nahiko balitu,
zein aukera izango lituzke?

Altziberra etorri eta bertan eros ditzakete
nahi izanez gero, ni bertan izaten naiz.
Bestalde, kontsumo talde bat osatu eta
Ordizian egiten dugun moduan otarren
sistema erabiliz erostea ere posible
izango lukete.

OIHANA ZUBIZARRETA

GIZARTE

EKIMENAK

Zegamako Udalak bere aurrekontutik
2.870€ banatu zituen giza elkarte
ezberdinen artean. Banaketa bi multzotan
egin da:

A. Gobernuz Kanpoko Erakundeak.
B. Elkarteak.

A. ERAKUNDE EZ
GUBERNAMENTALEI
2014KO DIRU BANAKETA

1.- IZAKI: Asociacion Chernobil

Arduraduna: Axun Mendizabal Elizegi
(Zegama).

Dirulaguntza: 815 €

Helburua: Chernobil zentraleko
hondamendi nuklearraren eta bestelako
katastrofeen adin txikiko biktimei laguntza
humanitarioa eskaintzea.

Non: CHERNOBIL.

2.- SAHARAREN ALDE:
Oporrak bakean

Dirulaguntza: 815€

Helburua: 2014ko ekainaren 23tk
abuztuaren 24ra arte, gutxi gorabehera,
aurtengo udan zegamara haur saharauiar
bat ekarri ahal izateko bidaiarentzat
laguntza eskaera.

Non. SAHARA

|zaki: Asociacion Chernobil 815€
Saharar haurraren etorrera 815€
GUZTIRA 1.620€

B. ELKARTEEI LAGUNTZAK

ZenbaitGiza Elkarteri , Zegamako Udalak
2014 urteko aurrekontutik  1.250€
laguntza banatu dizkie, modu honetara:

Herriko Parrokia 800€
Odol Emaileak 450€
GUZTIRA 1.250€

JUBILATU ETA
PENTSIODUNENTZAT SOIN
HEZIKETA IKASTAROA

Urrian hasi eta ekainera arte, ikasturtean
zehar ematen den ikastaroa da.
Berezitasuna garbi dago, jubilatu eta
pentsiodunentzat bideratua dago; hau da,
soin heziketa bai, baina patxadan. Astean
bi egunetan biltizen dira, astearte eta
ostegunetan eta Joakin Elkoro ordiziarra
da ikastaroaren arduraduna.

Urtez urte, ikasle ugari biltzen ditu, 2013-
2014 ikastaroan 25 pertsona zeuden
izena emanda, 2014-2015 ikasturtean
berriz 22. Zegamako adinduak geroz eta
gazteagoak kontserbatzen dira, garbi
dago.

JUBILATUEN EGUNA

Urtero bezala aurten ere, Udalak
antolaturiko Adinekoen Eguna uztailaren
13an izan zen. Urtero bezala, eguna
txistularien kalgjirarekin hasi zen; ondoren
herriko Parrokian dantzarien arku ederra
pasatuaz Meza entzun ahal izan zen,
bertan Orkatz abesbatzaren kantuak lagun
izan zirelarik. Meza entzun ondoren herriko
Ostatu jatetxean bazkari oparoa dastatu
ahal izan zen, bazkalostean sari banaketa
eta dantza saioa izan genuelarik.

Aurten froga modura, eguraldia lagun,
frontoian bazkaldu beharrean Ostatun
bertan bazkaldu zen. Justu-justu baina
izena emandako pertsonen kopuruak
posible egiten zuen bertan egitea, eta
jangelako goxotasunak ez dauka zerikusirik
frontoiarekin. Baldintzak bete ezkero,
berriro ere errepikatzeko modukoa.

ETXEBIZITZA BABESTUA

2005eko urriaren 10ean Zegamako lehen
onuradunarekin jarri zen martxan zerbitzu
hau.

Momentu honetan, beraz, hiru gizonezko

onuradun bizi dira elkarrekin, urtean zehar
lau ere egon direlarik.

Bertan bizi ahal izateko, onuradun
bakoitzak tasa bat ordaindu behar izaten
du eta zerbitzu guztiekin aurtengo tasa
honen zenbatekoa, hilean 715,72€koa
izan da. Tasa hau, hala ere, Udaleko
Gizarte  Zerbitzuen balorazio baten
ondoren zehaztuko da.

Ondorengo zerbitzuak eskaintzen ditu:
Etxearen garbiketa, arropa garbiketa eta
plantxa, Katering zerbitzua (otorduak),
beharraizanez gero, mediku tratamenduen
gestio eta kontrola, administrari lanak,
autonomia eta laguntza beharrean
gainbegiratzea.

EGUNEKO ZENTROA

Eguneko Zentroa 2004ko urriaren 1etik
martxan dagoen zerbitzua da. Zegaman
Eguneko Zentroaren eta Etxez Etxeko
Laguntzaren gestioa, GSR S. KOOP
enpresak eramaten du.

Eguneko Zentroa, gaur egun, 8 plaza
onartuak dituen zentroa da eta azarora
arte plaza guztiak beteta izan ditugu.
2014an hiru alta eta hiru baja izan ditugu
guztira, konkretuki, azaroan bi baja eta alta
berri bat, beraz urtea zazpi pertsonekin
bukatu da.

Aurten izan ditugun onuradunetatik bost
zegamarrak dira, segurarrak bi, zeraindar
bat eta mutiloar bat.

Aurten urriaren 2an, Eguneko Zentroaren
10. urteurren festa ospatu genuen. Festa
honetan, zentroarentzat ezinbesteko
izan diren zenbait pertsona elkartu ziren
eta ekintza kuttunak burutuaz, bertako
onuradunek egun zoragarria igaro zuten.
Bestalde, aipatzekoa baita ere, Eusko
Jaurlaritzaren eskutik eguneko zentroak
bikaintasunaren ziurtagiria eskuratu duela.
ZORIONAK! Eta urte askotarako zentroa
izan dezagula opa dugu.



MENDEKOTASUNA DUTEN
ZAINTZAILEENTZAT
PRESTAKUNTZA
IKASTAROAK

Gipuzkoako Foru Aldundiko Gizarte
Politikarako Departamentuko  Sendian
Programaren barruan eta Zegamako
Udaleko Gizarte Zerbitzuen laguntzaz,

Bikaitasunaren ziurtagiria jaso du eguneko zentroak.

mendekotasuna duten pertsonen
zaintzaileentzat bideraturiko bi ikastaro
antolatu ziren. Ikastaroen gidari Karmele

Gurrutxaga psikologoak izan zen:

Maiatzean: “Emozicen  kudeaketa”
gaiari buruzko modulu bat antolatu zen;
zaintzaileak egoera zailen aurrean nola

jokatu, emozioak erregulatzen ikasi, auto

zaintza estrategiak ikasi etab. landu ziren.
Modulu hau sei sesioz osaturik egon zen.
Abenduan: “Erlajazio Teknikak”,

Maiatzeko ikastaroa osatu ondoren,
modulu hau, jarraipen modura antolatu

zen eta bost sesioz osatuta egon zen.

Eguneko zentroan hamargarren urteurrena ospatu zuten urriaren bian.

ZEGAMAKO HAUR, NERABE
ETA GAZTEEN SUSTAPENEAN
ESKU-HARTZEKO
PLANTEAMENDUA

Udaran Murgizelaien egindako afarian.

GAZTEMATIKA

2009 urteaz  geroztik, = Zegamako
haur, nerabe eta gazteen sustapen
programarekin  aurrera jarraitzen du
Zegamako Udalak. Gaztematika, eragile
eta entitate desberdinen arteko jarduera-
sare egonkorra da; Gipuzkoako Foru
Aldundiak, Gipuzkoako Udalek eta beste
gizarte-eragile batzuen parte-hartzearekin
osatua. Gure herrian, zerbitzuak emaitza
onak eman ditu urte guzti hauetan zehar
eta baita 2014ean ere.

HAURRAK

Haurren atala izan da aurtengo
giltzarrietako bat. Martxoaren haseran,
Udalak Aitxuri Herri Eskolako Guraso
Elkarteko ordezkariekin bilera batzuk egin
ondoren, frontoian dagoen gela baten
lagapena hitzartu zuten, bertan O eta 11
urte bitarteko haurrek beraien gurasoekin
egoteko leku bat izan zezaten. Honela,
ekaina bitartean, 16:30etatik 18:30etara
bitarteko ordutegian zabalik egon da gela
hau.

Oria erreka garbitzen.

Uda hasierarekin batera, udako udaleku
irekiak antolatu dira aurten ere. Denera
3 eta 10 urte bitarteko 87 haur izan dira
udalekuetan parte hartu dutenak ekainaren
23tk uztailaren 30era bitartean, bederatzi
hezitzailerekin batera; Oihana Arizkorreta,
Laura Vieites, Laida Ormazabal, Ane

Gorrotxategi, Libe Galdos, Amaia
Berasategi, Nelson Bautista, Joane
Urtzelai eta ldoia Zubizarreta. Udalekuek
iraundako bost asteetan zehar ekintza
ugari egin dituzte haurrek eta udalekuei
dagokienean haurrek, gurasoek,



Udalak

hezitzaileek  eta
balorazioa oso positiboa izan da.

egindako

Hirugarrenez, gaztelekuko nerabe
zaharrenek,  Aitxuri  Herri  Eskolako
Guraso Elkartearekin elkarlanean,
kurtso amaierako festa antolatu zuten
ekainaren 20an, nerabeek egin zituztelarik
haurrentzako jolasak. Bai gurasoak eta
baita haurrek ere 0so ondo baloratu zuten

nerabeek egindako ahalegina eta lana.

NERABEEN ATALA; BELE
GAZTE GAZTELEKUA

Aurtengoan, gazteria alorrean izandako
beste erronka bat nerabeen atala izan
da. Laugarren urtez martxan jarraitzen du
12-18 urte bitarteko nerabeei zuzenduta
Bele Gazte gaztelekuak. Adin honetako
gazteentzat erreferentzi puntu bilakatu da
gunea eta datozen nerabe berrientzat ere
horrela izan dadin lortu nahi da. Astean lau
egunez irekitzen da; astelehen, asteazken
eta ostiraletan 18:30etatik 20:00etara
eta larunbatetan 16:00etatik 21:00etara.
Bertan arreta zuzena eskeintzen duen
gazteria suspertzailea egon ohi da
nerabeekin batera. Gaztelekuan urtean
zehar ekintza ugari antolatu ohi dira,
beti ere, nerabeen iritziak eta nahiak

Olaberriko
karting
zirkuitura
irteera.

Txokolate
fondue fruta
eta gailetekin.

kontutan hartuta. Denen artean hiru
hilabetero programazio erakargarri bat
burutzen da eta bide batez igarotako
hiru hilabetekoaren ebaluazio sakon bat
egiten du suspertzaileak nerabeekin
batera. Aurtengo ekintzen artean, batzuk
aipatzekotan, segidakoak: pelikula
emanaldiak, sukaldaritza, eskulanak,
Olaberriako  karting  zirkuitora irteera,
txapelketa desberdinak, erreka garbitzea,
Sobron-go abentura parkera irteera,
argazki lehiaketa, etab.

Gaztelekuko 2014-2015 ikasturtearen
hasieran, urrian, gaztelekuko nerabeen
gurasoei bilera batetarako deialdia egin
zitzaien aurtengo ikasturteko helburuen
eta ekimenen berri zuzenean emateko.

GAZTEAK

Gazteria  sailetik, gazteen  atalari
dagokionean erronka nagusia aurten bat
izan da; gaztelekutik adinagatik irtendako
gazteak, hau da, 19 urteko neska-
mutilak herriko Gazte Herexa elkartean
inplikatu  daitezen sustatzea. Elkarte
bezala funtzionatzen ikasi eta bertatik
sortzen dituzten egitasmoetan sortzaile
eta parte hartzaile izan daitezela lortu
nahi da. Bestalde, Udaleko gazteria arloa

*

Udaleku irekietako taldea.

Gazte Herexa elkartearekin koordinatu
da zenbait ekintza aurrera eramateko eta
hainbat ekimen elkarlanean egin dira.

BATZORDEA

Beste urteetan lez, aurten ere herri mailako
gazte eragile eta udal mailan gazteria
gaiekin lotura duten batzordearekin
lanean jarraitu da. Gazteria batzordean
haur, nerabe eta gazteekin lotura duten
gaiak jorratzen dira eta aurten otsailean
eta irailean egin dira bilerak.

BERDINTASUNA ETA EUSKARA

Aurtengo urtean, gaztelekuan, neska
eta mutilen artean berdintasun baloreak
sustatu dira eta gai honi bultzada
bat emanez, Beldur Barik Lehiaketan
aurkezteko lan bat egin da, bideo bat
grabatuz.

Bestalde, Udaleko euskara sailarekin
elkarlanean, gaztelekukoek Euskararen
Nazioarteko Egunaren antolaketan aritu
dira, egun horretako festan parte hartuz.

Gauzak honela, aurtengo urtean egindako
lanarekin, Zegamako Udalak Gazteria
Atalean 2014rako zituen erronka eta
egitasmoak betetzat eman ditzakegu.

2014 | ZEGAMAKO URTEKARIA | 29



ZEGAMAKO
EUSKARA PLANA

MATRIKULAZIO KANPAINA

Irailean zehar 2014-2015 ikasturtean
euskara ikasteko matrikulazio kanpaina
egin genuen. Herriko etxe guztietara
zabaldu genuen informazioa.

14 herritarrek eman zuten izena. Hauetako
10 euskara ikasten ari dira, sei herrian
bertan eta gainerako laurak Ordizian
Beasain eta Lazkaon.

Euskara ikastaroak
cursos de euskera

EUSKARAREN EZAGUTZA

Beste bat: 63

Biak: 209

AISA IKASTAROAK

AISA  harrera-ikastaroen xedea da
etorkinak euskara ikastera bultzatzea.
Martxotik ekainera antolatu genuen lehen
Aisa ikastaroa. Herriko sei emakumek
hartu dute parte eta 60 ordu eman dute
euskara ikasten.

Iraileko matrikulazio kanpainan udaberrian
AISA ikastaroan parte hartu zuten sei
emakumek berriz izena eman eta urritik
abendura urteko bigarren ikastaroa
antolatu dugu. Ikastaro hau ere 60
ordukoa izan da.

ZEGAMAKO EUSKARAREN
ERABILERA

Azken urteetan asko hitz egin dugu herrian
euskarak duen erabileraz. Foru Aldundiak
bultzatuta, Gipuzkoa mailan talde bat ibili
da herri txikietako gurasoen euskararen
erabilera aztertzen eta handitzeko hainbat
egitasmo garatzen.

Zegamak parte hartu du talde horretan eta
2015ean gurasoek euskararen erabileraz
hitz egiteko eta erabilera handitzeko
proposamenak garatzeko egitasmo bat
prestatzen ari gara.

Aurten, Gipuzkoako Foru Aldundiak
herrietako datu soziolinguistikoak
argitaratu ditu, datu asko dira eta
hona datu hauek ekarri ditugu:
http://www.gipuzkoaeuskara.net/eu/
datu_soziolinguistikoak

DIRU LAGUNTZAK

Euskara Plana aurrera eramateko diru
laguntzak eskatzen ditugu Gipuzkoako
Foru Aldundian eta Eusko Jaurlaritzan.
2014an laguntza hau jaso dugu:

Gipuzkoako Foru Aldunditik: 2.000 €

Eusko Jaurlaritzatik: 2014ko diru laguntzak
ez dituzte erabaki.

EUSKARA PLANA AURRERA
BEGIRA

Euskara plana aurrera eramateko eta
Eusko Jaurlaritzaren eskariz bi plan hauek
sortu ditugu 2014an. Plan hauek Udalak
onartu ditu plenoan eta Jaurlaritzara bidali
dira:

Euskararen Erabilera  Normalizatzeko
Plana Zegamako Udalean (V. Plangin-
tzaldia 2013-2017)

2014-2017 Euskararen Plan Estrategikoa

ETXEAN ERABILTZEN DEN HIZKUNTZA

Beste bat: 63
Biak: 209

Gaztelera: 360 | Euskara: 853 Gaztelera: 360 ‘ Euskara: 853

1986 1991 1996

Euskaldunak  1.312| 92% |1.246 | 90% |1.219 | 92%

la-euskaldunak 39| 3% 88| 6% 63| 5%

Erdaldunak 79| 6% 45| 3% 43| 3%

HIZTUNAK 1.430{100% |1.379 |100% | 1.325 |100%

1136 | 89%

85

51

1.272 [100%

2001 2006 2011

1.123 | 83%|1.239 | 83% Euskara

7% | 143| 11%| 131 9% Gaztelera

4% 83| 6%| 115| 8% Biak

1.349 |100% | 1.485 |100% Beste bat

HIZTUNAK 1.379 | 100%

780

111

488

1991 1996 2001 2006 2011
57% 11.083 | 82% | 1.052 | 83% | 846 | 63% | 853 | 57%
8% 83| 6%| 139| 11% | 273| 20% | 360| 24%
35% | 153 | 12% 74| 6% | 223| 17% | 209| 14%
0% 6| 0% 7| 1% 7 1% 63| 4%

1.325 100% | 1.272 |100% |1.349 |100% | 1.485[100%




POSTUA IZEN-ABIZENAK [0]5']210]37.Y
960 Xabier Morillo Mendizabal 1:19:46
Iiaki Lasa Agirre

5800 Aritz Toledo Zurutuza 1:31:59

DONOSTIA
8557 K le O bal Zabalet 1:36:19
LASTERKETA

9887 Igor Elizegi Arrizabalaga 1:38:14

10497 Asier Berasategi Urdangarain 1:39:02

Azaroaren 9an ospatu zen 2014ko 10884  Uxua Barandiaran Zurutuza 1:39:34

Behobia-Donostia lasterketa herrikoia | 11028 Juan Inazio Galdos Larrea

eta urteroko moduan, izugarrizko 11038 Jesus Berasategi Zurutuza 1:39:43

arrakasta izan zuen. Zegamatik ere 12025 Jon Azurmendi Ormazabal | 1:41:05 |

ordezkaritza zabala izan zen Behobia- 14802 Angel Garrido Carbajo 1:45:06

Donostia lasterketan, 19 korrikalari hain 14882 Angel Segurola Alonso 1:45:14

zuzen ere. Hona hemen zegamarrek lortu 17204 Jose Francisco Alustiza Azurmendi 1:48:47

zjtuzten postu eta denborak: 17637 Eneko Iraola Irastorza 1:49:31

18338 Ainara Mendoza Nogales 1:50:43

20107 Ander Perez Arrieta m

20110 Leider Agirre Katarain 1:54:03

Behobian parte hartu
zuten zegamarrak.

Pasa den maiatzean, hainbat zegamarrek, Cantabrian ospatzen den “Los
LOS 1 O . 000 del 10.000 del Soplac”n parte hartu zuten. Proba hau, hainbat modalitate ezber-

S op| ao I a ste rketa dinetako lasterketek osatzen dute eta hauexek, modalitate bakoitzean parte

hartu zuten zegamarrak:

ERREPIDEKO MARTXA ERREPIDEKO ERREPIDEKO BTT PROBAN
ZIKLOTURISTAN KLASIKAN 315 PROBAN (162,5 KM)

(121, 72KM) (226,34KM) (308,42KM)

- Pedro Luis Arizkorreta - Ander Perez Arrieta - Gorka Lozano Arostegi - Ander Perez Arrieta
- Xabier Goiburu Goia - Eneko Arratibel Aramendi - Ivan Sanjuan Arrieta

- Aitor Perez Arrieta

XXIll. Quebrantahuesos Proba

ordezkaritza  zabala

izan genuen Quebran- 41 Ander Perez 5:58:30
135 Gorka Lozano 6:11:56

tahuesos lasterketan. :
Hona hemen bertan 137 lban Sanjuan 6:11:59
e ey 904 Eneko Arratibel 6:49:07
itarrak: 2162 Xabier Goiburu 7:24:52
2163 Ruben Zabaleta 7:24:52
2169 Aritz Irastorza 7:24:57
2837 Xabier Morillo 7:43:14

Xilotekaren ate irekieran jende
ugarik hartu zuen parte.

Anduetza baserrian dagoen interpretazio-
gune hau, 2003an ireki zen “Egur
museoa” izenarekin eta orduz geroztik,
hainbat aldaketa burutu dira bertan.
Hasieran hartan, 177 enborrez osaturiko
bilduma eta turismo bulegoa jarri ziren
bertan eta handik urte batzuetara, natur
turismo estrategia berriei erantzunez,
Egur Museoa, Aizkorriko Atari bihurtu
zen 2010ean. Ordura arte zegoen egur
bilduma mantenduz, Aizkorri-Aratz Parke
Naturaleko ondare natural eta kulturalari
buruzko informazioa jarri zen hainbat
motatako euskarrietan, panelak, pantaila
taktilak, ikus-entzunezkoa... 2012an, honi,
San Adriango indusketa arkeologikoetan
jasotako informazio eta piezez baliatuz,
erakusketa bat gehitu zitzaion.

2014 garrena ere aldaketa urtea izan
dugu, Aizkorriko Ataria izateari utzi eta
Anduetza Parketxe bihurtu baita. Udalak
Foru Aldundiarekin egindako hitzarmen
bat medio, Aizkorriko Ataria Gipuzkoako
Parketxe Sarean sartu da eta honek
hainbat aldaketa eragin ditu hainbat
arlotan.

Gipuzkoako Parketxe Sarea (GPS)
Fundazioaren  helourua  Gipuzkoako
Parketxeen kudeaketa integratua burutzea
da. Parketxe Sarearen bitartez, ingurumen-
hezkuntza, natura-ingurunearen ezagutza,
naturarekin lotutako natur zein hezkuntza-
jarduerak sustatu nahi dira, betiere
ingurumenarekiko errespetuzko balioak
bultzatuz. Sare honek, Gipuzkoako

natur parke bakoitzean egoitza bat du.
Aizkorri-Aratz Parke Naturalak berriz, bi
sarbide natural izanik, bi parketxe ditu,
pata Arantzazun eta bestea Zegaman,
Anduetza Parketxea alegia.

Aurrez aipatu bezala, Parketxe bihurtze
honek hainbat aldaketa eragin ditu. laz
arte, Aizkorribidean enpresak kudeatu du
interpretazio gunea eta egun berriz Artelatz
Ingurumen Zerbitzuak enpresa dago hau
zuzentzen. Honen kudeaketaren oinarria
ingurumen-hezkuntza da eta horretan
oinarrituta, urtean zehar hainbat ekintza
burutu dira:

IKASTETXEEI BIDERATUTAKO
EKINTZAK

2013an sortu zen “Oria  Garaia,
kontserbazio eremu berezia (KEB)” unitate
didaktikoaren promozioa eta dibulgazioa
burutu da.

Anduetza Parketxeak bere baitan jasotzen
dituen Aizkorri-Aratz Parke Naturalari eta
San Adriango kobako altxorrei buruzko
informazioaren dibulgazioa.

Xilotekak dituen hezkuntza baloreak
balioan jarri dira, Imanol Artolak egur hauei
buruz jasota duen informazioaz baliatuz.

Ikastetxeek hala eskatuta, Zegaman landu
ditzaketen beste gai batzuen inguruan
txango berriak jarri dira martxan, zeramika
tailerra esaterako.

Honen harira 400 bat ikasleren bisita jaso
da Anduetza Parketxean.

MENDI TALDEEI,
KULTUR TALDEEI. ..
ZUZENDUTAKO BISITAK

San Adriango igarobidean burutu diren
indusketaarkeologikoak direla-eta, hainbat
taldeek azaldu dute honen inguruan bisita
gidatu bat egiteko interesa. Aurtengo
urtean, 50 bat pertsonaren bisita jaso
dugu eta hauen artean, batzuk Estatu
Batuetatik etorritakoak.

Zegama Barneko Santiago Bidean
eta errege bide nagusian egonik,
egoera honen harira herrian sortutako
azpiegiturak erakusteko bisita gidatua
sortu, promozionatu eta abian jarri da.

JARDUERA BEREZIAK

Apiriletik aurrera, hilero, publiko orokorrari
zuzendutako hainbat jarduera berezi
antolatu dira eta arrakasta handia izan
dute oro har.

APIRILA

Erlezain Egunean, kiroldegian, haurrei
zuzenduta kandela tailerra  antolatu
zen Gipuzkoako Erlezain Elkartearekin
lankidetzan. Tailer honetan 60 haurrek
hartu zuten parte.

Aste Santuko oporrei begira, San Adriango
kobara bisita gidatua antolatu zen.

MAIATZA

Zegama-Aizkorri Mendi Maratoia dela-
eta, gure herriko produktuak eta kultura
promozionatzeko helburuz, talo tailerra
antolatu zen dortsal banaketa burutu
zen eremuan eta Zegama herri-gunean



Oltzeko saroira egindako irteera.

zehar txango bat burutu zen gure herriaren
historia ezagutarazteko.

EKAINA

ldiazabalgo eta Zegamako Alkateek Gurutze
Santuaren ermita aurrean burutzen duten
aginte-makilaren trukaketa dela-eta, ohitura
zahar hori balioan jarri asmoz, Anduetza
Parketxeak ibilaldia antolatu zuen.

UZTAILA

Aizkorriko Lagunen Eguneko egitarauaren
barruan, Anduetza Parketxean kokatzen
den xilotekaren ate irekiera antolatu zen
Imanol Artolaren laguntzarekin. 30 bat
lagun izan ziren Imanolen azalpenak entzun
eta egur hauei buruzko ezagutzan murgildu
zirenak.

Aranzadi zientzia elkartekoek San Adriango
igarobidean burutzen ari ziren indusketa
arkeologikoen harira, bi irteera gidatu
antolatu ziren eta 50 bat lagunek hartu
zuten parte irteera hauetan.

IRAILA

Lehen aldiz, Saguzarren inguruko jarduera
berezi bat antolatu zen Anduetzan Kiko
Alvarezen gidaritzapean. Jarduera honetan,
Saguzarrei buruzko bitxikeria asko ikasteko
aukera izan zen eta baita saguzarrak entzun
eta ikusteko aukera ere. Bisita honetan, 65
pertsonak hartu zuten parte.

URRIA

Artzainen mendiko bizimodua ezagutzera
emateko, Oltzeko saroira irteera antolatu
zen. Jarduera honetan, Oltzeko Mari Paz
Oiarbide artzainaren eta Fermin Leizaola
etnografoaren laguntza paregabea izan
genuen. Bertan, garai bateko artzain-
etxolak ikusteko aukera izan zen eta baita
bertako gazta dastatzeko ere. Irteera
honetan 30 lagun izan ziren.

Xilotekaren ate
irekiera burutu
zen bigarrenez
eta honetan ere
arrakasta izan
zuen 46 lagun
bilduz.

AZAROA

Euskal Herriko
mito eta ipuinen
kontaketa
antzeztua
antolatu zen
Ataungo
Jentilbaratza
Kultur Elkartearekin batera. Arrakasta
itzela izan zuen jarduera honek, Anduetza
Parketxeko eraikina txiki gelditu zen
bertara hurbildu ziren guztiak hartzeko eta
pena handiz bada ere, hauetako batzuk
kanpoan gelditu behar izan zuten.

San Martin feriaren egunean, artzaintzarekin
lotuta, Mari Paz Oiarbideren gaztandegira
bisita antolatu zen eta bertan, arkumeak
eta ardiak ikusteko aukera ezezik, gazta
eta mamiaren elaboratze-prozesuak
ezagutzeko aukera izan zen. Bisitari guztiek,
idiazabal gazta probatzeko abagunea izan
zuten eta gainera, mami bana eraman
zuten opari etxera.

AITXURI HERRI ESKOLAREKIN
ELKARLANA

Aurreko urteetako elkarlanari  jarraituz,
aurtengoan ere hainbat jarduera bateratu
egin dira Aitxuri Herri Eskolarekin:

Zegamako Udalak Aitxuri Herri Eskolarekin
antolatu zuen Zuhaitz Egunean, gai honen
inguruko azalpenak eman ziren Anduetza
Parketxearen ingurua.

Euskal Herriko mito eta ipuinen kontaketa antzeztua Anduetzan.

Herri Eskolako ikaslerik gaztetxoenei
“San Adrian, denboran zehar igarobidea”

erakusketa erakutsi zitzaien.

Zegamako ondare etnografikoa balioan
jarriz, Arakama Azpiko errotara hiru txango
antolatu dira adin ezberdinetako Aitxuriko
ikasleekin.

Anduetza Parketxeak martxoan ibilbideari
ekinzionetik, bilakaera oso positiboaizan du.
Urteak aurrera egin ahala, gero eta bisitari
gehiago jaso ditu Gipuzkoako Parketxe
Sarean egoteak emandako bultzadari
esker. Martxotik azarora bitartean, 4.500
bisitari jaso ditu.

Hurrengo urtean ere, ingurumen-hezkuntza
sakontzen jarraitzeko asmoa da eta orain
arte bezala, zegamar zein kanpotar ororen
intereseko izan daitezkeen jarduera bereziak
antolatzen jarraitzea. Eskerrik asko ekintza
hauetan parte hartu duzuen zegamar guztioi
eta datorren urtean ere parte har dezazuen
gonbidatzen zaituztegu!

ELKARRIZKETA

Zer da futbola zure bizitzan?
Nire pasioa ogibide bihurtuta.

Zu irakaslea zara. Ba al dute
antzik irakaskuntzak eta

Nik ez diet kasu asko egiten Kkritikei, kirol arloko

kontuei ematen diet garrantzia, eguneroko lanari, .
. entrenatzaile lanak?
horretan zentratzea delako garrantzitsuena. Hala ere,

ili ' i Bai, bi lanetan bakoitzak barruan
familiarentzat zaila da egoera horretatik at mantentzea. o e ru

. . - . . daukan onena ateratzea da gakoa.
ltziar bezalako herri batean bizitzeak mesede egin digu ,
Horretarako elkarlana ezinbestekoa

zentzu horretan. delarik.

Futboletik aparte
zaletasunak Jagoba?

Kirola egitea eta familiarekin lasai

egotea.

Nola daramazu kalean pertsonaia
ezagun izate hori? Eta zure
familiak?

Nahiko ondo. Lehen egunetik onartu
nuen, baina familiari gehiago kostatu
zaio.

Zaila al da bizkaitar batentzat
Erreala entrenatzea?

Ez, ez du uste zerikusirik duenik. Umetatik
errealzale sutsua izan naiz.

Zer sentitu zenuen jakitean lehen
taldeko entrenatzailea izango
zinela? Eta, aldiz, postu utzi
zenuenean?

Egoera biak naturaltasunez hartu nituen,
ilusioa eta ardura lehenengoan eta pena
bigarrenean.

Askotanaipatuduzuentrenatzaile
on batek bere taldeari ahalik
eta errendimendu altuena
ateratzeko gai izan behar duela.
Hori horrela izanik aipa itzazu
hiru entrenatzaileren izenak
eta bakoitzarengadik hartuko
zenukeen ezaugarri bana.

Pep Guardiola: Perfekzioa.
Carlo Ancelotti: Naturaltasuna.
Gaizka Garitano: Freskotasuna.

Nola eramaten ditu entrena-
tzaile batek bere kontra egiten
diren kritikak? Eragin handia
al dauka eguneroko bizitzan,
familiarengan, hurbilekoengan,...?

Nik ez diet kasu asko egiten kritikei, kirol
arloko kontuei ematen diet garrantzia,
eguneroko lanari, horretan zentratzea
delako  garrantzitsuena. Hala ere,
familiarentzat zaila da egoera horretatik
at mantentzea. Itziar bezalako herri
batean bizitzeak mesede egin digu zentzu
horretan.

Presio handia jasaten al du lehen
mailako entrenatzaile batek?
(komunikabideak, zaleak...)

Bai. Ardura handia da eta “jokotik” aparte
arlo desberdin asko dira garrantzitsuak
gaur egungo futbolean. Etengabe lupaz
aztertzen gaituzte.

Nire ustez entrenatzaile batek
“tipo” bat
lortu behar du. Zergatik zuk ez
duzu hamaikako hori topatu
Errealean?

bere hamaikako

Lehenengo urtean partida pila bat jokatu
genituen, txandakatzeak beharrezkoak
ziren. Aurten, aldiz, emaitza onik ez
lortzeak aldaketa gehiago egitera eraman
gaitu. Irabazten ez denean zaila da
hamaikako tipo bat edukitzea.

"“Bizkaitarra izanik
ere, ez da niretzat
zalla izan Erreala
entrenatzea,
umetatik
errealzale sutsua
1zan bainaiz.”

Nola markatu dute Erreala eta
zure etorkizuna bi gertakari
hauek: lazko denboraldian
Villarreali etxeanirabaziezizanak
eta aurtengoan Krasnodarren
aurkako kanporaketa ez
irabazteak?

Bi momentu zail izan dira. lazko azkeneko
partidua galtzeak denboraldi on bat
zapore garratzarekin bukatzea suposatu
zuen. Errusian galtzea kolpe handia
izan zen, abuztutik gainean motxila bat

eramatea bezalakoa izan da.

Ez al zaizu iruditzen aurtengo
denboraldian iaz baino plantilla
okerragoa duela Errealak?
(Potentzial gutxiago)

Baja garrantzitsuak egon dira, baina hala
ere taldeak eman zezakeen maila ez du

eman.

Erreza da lehen mailako talde
batean dauden izar gazte horiek

dominatzea?

Erreala bezalako aldagela batean
errazagoa dela iruditzen zait. Hemen
dagoen naturaltasuna eta lagunarteak

erraztu egiten du lana.

Messi, Cristiano,....ezagunakdira
baina nor ikusten duzu epe labur-

ertain batetan figura bihurtuta?

Ez dut uste epe ertainean horien mailara
inor iritsiko denik. Zorionez oraindik biak

ala biak urte askotarako daukate.

Nola ikusten duzu Erreala eta

entrenatzaile berria Moyes?

Iruditzen zait pixkanaka taldeak gorantz
egingo duela. Entrenatzaile berria ez dut
ezagutzen, baina nondik datorren ikusita,

ohiturak behintzat aldatuko ditu.

Utz dezagun Erreala alde batera
eta aipatu zure talderako hartuko
zenituzkeen atezain, defentsa,

erdilari eta aurrelari bana.
Atezaina: Courtoisk

Defentsa: Godin

Erdilaria: Xabi Alonso

Aurrelaria: Aguero

Nork irabaziko ote du aurten

Espainiako Liga?
Horrela jarraitzen badu Real Madrilek.

Zegamako zein oroitzapen

dituzu?

Oso onak. Herri lasaia, jende jatorra.
Bidaia luze samarra bazen ere, gustura
egon nintzen bai ikastetxean baita herrian

ere.

JUANAN AUZMENDI

TRADIZIOAK

GABONAK

Eguraldi txarra eta hotza hasteaz bat,
Gabonen usainean izaten gara denok.
Oporralditxo bat egin, modu batean edo
bestean familiarekin eta lagunekin Gabon
jaiak ospatu... eta nola ez! Olentzerori ere
etorrera bero beroa egin.

Abenduaren 24a izaten da gure herrian
Gabonetako egunik seinalatuena.
Goizean, Aitxuri Herri Eskolako haurrak
ateratzen dira gabon kantak abestera
baserritar jantziak soinean dituztela. Euren
ilusioa eta poza herri osoan zabaltzen
da Gabon giroa sorraraziz kale inguruko
bazter eta txoko guztietan. Arratsaldean
berriz, herriko gazteek hartzen die testigua
haurrei. Batzuk Goialdetik eta beste
batzuk Barrenaldetik abiatuta, kantuz
alaitzen dute herriko baserri eremua.
lluntze aldera berriz, herritar guztien
txanda izaten da, haur, gazte nahiz heldu,
herri-gunean ibiltzen dira kantari eguneko
azken txanpari ekiteko, Gabon gauari.
lluntze parte honetan, Olentzero bera
ere herrira jaisten da mendiko ikazkintza
lanak utzi eta kantariekin batera Gabon
eguna ospatzera. Gauean lan eskerga
izango duela-eta, garaiz egiten du erretira
mendira opariak hartu eta banaketa lanei
ekiteko.

Errege Bezperak ere izaten du xarma.
lluntze aldera, Olaberri auzo aldetik
behera hiru errege magoen bisita jaso ohi
dugu Zegaman. Zaldian iristen dira gure
herrira eta San Martin Elizan egiten dute
geldialdia herriko haurren eskakizunak

entzuteko. Honekin ematen zaie Gabon
jaiei amaiera.

SANTA AGEDA BEZPERA

Otsailaren 4an, asteartez, Santa Ageda
bezpera ospatu zen. Urtero bezala,
koplak abestuz eta hauen erritmora
makilak lurrean kolpatuz, jende mordoxka
atera zen kalera tradizio luzea duen egun
hau ospatzera. Kantariek Tobera Musika
Eskolako ftrikitilariak izan zituzten lagun
kantu-eskean. Saioa amaitzean Ostatuan
afari goxoa dastatu ahal izan zuten parte
hartzaileek.

ARANTZAZUKO
PEREGRINAZIOA

Ekainaren 8 eta 9a, Arantzazuri loturiko
egunak izan genituen Zegaman. Ekainaren
8an, igandez, ohiko ibilaldia egin zen
Arantzazura. 8:00etan, 9:00etan eta
10:00etan, autobusa jarri zen apeaderora
igotzeko eta handik, Arantzazuranzko
ibilaldiari ekin zien herritar askok eguraldi
ederra lagun. Atseden pixkat hartu
eta indarrak berritu aldera, bidean,
hamaiketakoa egin eta eguerdiko 13:00a
alderako, herritar guztiak Harri Urdin
inguruan ziren elkarrekin bazkaldu eta
arratsalde eder bat pasatzeko. Udalak,
ohikoa denez, xerra eta tomatez beteriko
ogitartekoak banatu zituen bertaratuen
artean eta bazkariari amaiera emateko,
kafea eta pattarra guztientzat. Bazkal
oste ederraren ondoren, pixkanaka
pixkanak, Harri Urdingo zelaia utzi eta
Arantzazurantz abiatu zen jendea umore
bikainean. Batzuk bertan pasa zuten gaua

eta beste batzuk berriz, Zegamara itzuli
ziren atseden hartzera.

Ekainaren 9an, igandez, autobusez nahiz
kotxez, jende ugari bildu zen Arantzazun
goizean goiz, ongi gosaldu eta lehenik
prozesican eta ondoren Mezan parte
hartzeko. Goiko Bentatik abiatuta, herriko
txistulariek San Inazioren martxa joaz,
Arantzazuko elizarako bidea egin zuten
eta ondoren, Bittoriok, Arantzazuko
fraideen laguntzarekin Meza ederra eman
zuen.

Mezatik irteeran, denek batera argazkia
atera, aspaldi ikusi gabeko herritarrak
agurtu, hitz aspertu bat egin eta bazkari
goxoa egin zuten erromesek Arantzazun.
Ondoren, batzuk oinez eta beste batzuk
autobusez, herrirako bideari ekin zioten.

Mendiz etorri ziren erromesak, 19:00ak
inguruan iritsi  ziren San  Bartolome
ermitaren atarira. Hauei ongi-etorri egin,
eta Arantzazuko ama birjinaren irudia
hartuta, eguneko bigarren prozesioa egin
zen Elizara. Han egunari amaiera emanaz,
otoitzalditxo bat egin zen eta jarraian,
Udalak ardoa eta ogitartekoak banatu
zituen bertaratu ziren guztien artean.
Kasinoko kideek berriz, Kasinoko ipuin
lehiaketako sariak banatu zituzten.

IDIAZABALDARREI HARRERA

Arantzazuko erromesaldia pasa eta
hurrengo igandea, ekainaren 15ean,
idiazabaldarrak izan genituen Zegaman.
Ohikoa duten moduan, San Adrian
ermitara joan ziren eta han Meza ospatu
ostean, Zegamara jaitsi ziren herriko
alkatearekinagintarimakila elkartrukatzera.
Ekintza hau, Gurutze Santuko ermitaren
alboan egin zuten eta ondoren, tradizioak
agintzen duen moduan, txistulariak lagun
herrira jaitsi ziren han bildutako agintari
eta idiazabaldar guztiak. Txurrerian
hamaiketako egin ostean, Segurara
zuzendu ziren.

Bazkari ederra eta giro hobea aurtengo Peregrinazioan.

Abuztuaren lehen igandean Meza ospatu zen Aizkorriko gailurrean.



SANJOANAK

Urteko egunik luzeenak iristearekin
batera, udako solstizioa eta San Juan
eguna izaten ditugu bertan. Negu hotza
atzean utzi eta eguzki epeletan, uda eta
opor sasoiari hasiera emateko garaia.
Honenbestez, hiru ekintza nagusi izaten
ditugu Zegaman Sanjoanen inguruan,
San Joan arbola jasotzea, San Joan sua
eta San Joan eguneko afaria. Ekainaren
23an, arratsaldean, Eliza aurrealdean
San Joan arbola jasotzen da eta ondoren
Udalak mokadutxo bat eskaintzen du
bertaratuentzat. Gaueko hamarrak aldera
berriz, udaletxe aurreko plazan Sanjoan
sua pizten da. Herriko txistulariek San
Joanen martxa jo ohi dute eta Tobera
musika eskolako dantzariek berriz dantza-
saioa burutzen dute suaren inguruan.
Ekainaren 24an berriz, Sanjoan egunean,
Udal agintariek ardoa banatu zuten
ohiturari jarraituz buztinezko katiluetan eta
ondoren, herri afaria egin zen.

ERMITETAN MEZAK

Olaberriko Gurutze
Santuaren Eguna

Bi Meza ospatu dira Olaberriko Gurutze
Santuaren ermitan, bata maiatzaren

3an, larunbatez eguerdiko 12etan eta
bestea, irailaren 13an, larunbatez hau ere,
iluntzeko 19:00etan.

Sancti Spiritu Ermita

Aurten, Santu Espirituko Meza ekainaren
15ean eman zen. Meza ematen Sebastian
Ugalde izan zen eta Meza ostean, urteroko
moduan, hamaiketako ederra dastatzeko
aukera izan zen J.D. Ariztimufok eta
Fermin Larreak eskainita. Atxa familiak,
Arbeltxo harategiak eta eurek jarritako
jakiak izan zituzten dastagai Meza
entzutera hurbildu ziren herritarrek.

San Adriango Ermita

Ekainaren 22an, San Adrian ermitan
Meza ospatu genuen zegamarrok Bittorio
Zabalgogeaskoa gidari genuela. Jende
mordoxka bildu zen aurtengoan ere Meza
entzutera eta jarraian, Udalak urteroko
moduan hamaiketako txiki bat prestatu
zuen bertaratu zirenentzat.

San Pedro Ermita

Ekainaren 28an, San Pedro baselizan Meza
izan zen iluntzeko 19:00etan San Pedro
eguna ospatzeko. Mezaren ondoren,
bertara hurbildu zirenek, mokadutxo bat
hartzeko aukera izan zuten.

Aizkorriko Gurutze
Santua Ermita

Abuztuaren lehen igandean, hilaren 3an
aurten, ohikoa denez, Meza ospatu
zen  Aizkorriko  tontorrean  dagoen
Gurutze Santuaren ermitan. Bittorio
Zabalgogeaskoa izan zen bertan ere gidari
eta ondoren, Udalak hamaiketako txiki bat
banatu zuen bertara joan zirenen artean.

Iruetxetako Ermita

Andre Mari zuriaren egunean, abuztuaren
Bean alegia, Iruetxetako ermitan Meza
ospatu zen iluntze aldera. Ondoren,
Udalak eta auzotarrek meriendatxo bat
eskaini zieten bertaratu zirenei.

San Bartolome Ermita

Herriko jai nagusietan, bi ospakizun burutu
ziren ermitan honetan. Abuztuaren 23an,
arratsaldeko 17:00etan bezperak ospatu
ziren eta abuztuaren 25ean berriz, urteko
hildakoen aldeko Meza. Abuztuaren
24an berriz, San Bartolome egunean,
San Bartolomeren irudia prozesioan San
Martin Elizara jaitsi zen bertan ospatu
zelarik Meza nagusia.

Irutxetako ermitan Meza ospatu zen
Elurretako Amaren omenez.

KULTUR

EKINTZAK

2014an zehar ondoko kultur ekintzak
burutu dira:

IPUIN KONTALARIA

Aurreko  urteetako ildoari jarraituz,
Gabonetako oporrekin batera, 3 eta 10
urte arteko haurrentzat ipuin kontaketa
bat antolatu zen Kultur Etxean urtarrilaren
2an. Kontatu zen ipuinaren izenburua
Hala bazan edo ez bazan...” izan zen eta
ipuin kontalaria berriz Efaut Gorbea.

DUINTASUNA
BERRESKURATZEN
1936 HITZALDIA

Martxoaren 14an, gerra zibileko kontuak
izan ziren hizpide Pako Etxeberria
antropologo forentsearen eskutik. Garai
hartan bidegabeki ehortzitako gorpuzkien
bilaketan burutzen ari diren lanaren berri
eman zuen besteak beste hitzaldian eta
lan honetan izan dituzten bizipenen berri
eman zuen. Herritar asko hurbildu zen
bere hitzaldia entzutera eta bertaratuen

arteko iritzi trukaketa interesgarriarekin
eman zitzaion amaiera hitzaldiari.

‘APITERAPIA, ASPALDIKO
SENDAKETA MODUA
GAUR EGUN" HITZALDIA

Ifaki Gonzalo biologo eta apiterapian
adituak, apiterapiak osasunerako dituen
onuren inguruan hitzaldi interesgarria
eman zuen Erlezain Egunaren bezperan.
Erlezain ugari etorri zen Inakiren hitzaldia
entzutera etahainbat herritar ere bertaratu
ziren erleek egiten dituzten produktuen
bertuteak ezagutu asmoz.

MENDI LASTERKETEN
IRUDIAK JASOTZEN
HITZALDIA

Zegama-Aizkorri Mendi  Maratoiarekin
lotuta, maiatzaren 22an, Jordi Saragossa
argazkilariak  hitzaldia eman  zuen
Kultur Etxean. Jordi, Salomon taldeko
argazkilaria izaki, Kilian Jornet eta
beste punta puntako korrikalariekin

Jende ugari bildu zen Pako Etxeberriaren hitzaldia entzutera.

bizi izandako bizipenak kontatu zituen
argazkiez lagunduta. Herriko  zein
kanpoko jende asko hurbildu zen bere
hitzaldia entzutera eta giro polita sortu
zen bertan.

EUSKAL HERRIKO
ROCKAREN HISTORIARI
BURUZKO HITZALDI
MUSIKATUA

Ekainaren 4an, Ritxi Aizpuru eta Alex
Sardui (Gatibu taldeko abeslaria) izan
genituen Zegaman Euskal Herriko
rockaren historiari buruzko zertzelada
batzuk kontatuz. Kontaketan tarteka,
musika pixka bat entzuteko aukera ere
izan zen Alexen eskutik.

IMANOL ARTOLAK EGINIKO
ARTELANEN ERAKUSKETA

Uztailetik  Imanol  Artola  herritarrak
basoan topatutako materialekin eginiko
eskultura bitxi bezain politak izan dira
ikusgai Anduetza Parketxean. Irudimen




handiz material ezberdinak elkarrekin
konbinatuz eskultura dotoreak osatu ditu
Imanolek eta jende ugari izan da berau
ikusten.

HITZALDIA ETA
MASTERCLASSa

Euskararen egunean, Xabier Solano
eta Zigor Dz musikari ezagunak
izan genituen Kultur Etxean. Bertan,
musikaren historiari buruzko hainbat
azalpen interesgarri eman zituzten eta
gainera, zuzen zuzenean, euren musikaz
gozatzeko aukera izan zen.

IKASTAROAK

Aurtengo urtean ere, hainbat ikastaro
burutzeko aukera izan da herrian,

Ipuin kontalariak arrakasta izan zuen aurtengoan ere.

IAaki Aspiazu Iza

marrazketa, aretoko dantzak, pintura,
eskulan eta taila ikastaroak hain zuzen
ere. lkasle ugarik parte hartu dute
bertan:

Eskulanetako  ikastaroan  denetarik
egiteko aukera izan dute ikasleek Inaxi
Urreaga eta ltziar De la Granjarekin, joste
lanak, marrazketa eta pintura lanak...
eta honen fruitu, San Bartolomeetan
ikusteko aukera izan dugu erakusketa
dotorea izan da.

Pintura berriz, Maria Luisa Gorrotxategik
zuzendu du aurtengoan ere eta urtean
baino urtean, lan dotoreagoak egiten
dituztela ezin ukatu, ikusi besterik ez
dago hauek ere San Bartolometako
erakusketan jarri dituzten lanak horretaz
jabetzeko.

Apirilean hasita uztaila aldera bitartean,
Jabier Arrieta irakasle dela, taila ikastaroa
antolatu da aurtengoan ere. Lan ugari
eta dotoreak aurkeztu dituzten hauek ere
jaietako erakusketan.

Haurrentzako ere antolatu da geroz
eta arrakasta handiagoa lortzen ari den
marrazketa ikastaroa. Hauek ltziar De la
Granja izan dute irakasle eta ekainean,
Kultur Etxeko Oria aretoan izan dira
ikusgai ikasturtean egin dituzten lan
dotoreak.

Aretoko dantzen ikastaroak ere aurrera
dirau, Mikel irakaslearen esanetara aritu
dira aurtengoan ere eta 2014-2015
ikasturtean ere jarraipena izan du aurrez
aipaturiko beste ikastaro guztiek bezala.

Jende ugari hurbildu zen Xabi Solano eta Zigorren emanaldia ikustera.

KIROL EKINTZAK

ZEGAMAKO II. SAN
SILBESTRE LASTERKETA

Aurreko urtean izan zuen arrakasta
ikusita, 2013ko  abenduaren  azken
egunean Zegamako Il. San Silbestre
lasterketa antolatu zuen Elkartu Nahi
Elkarteak Udalarekin elkarlanean.

Bi lasterketa burutu ziren, lehenengoan
haurrak izan ziren protagonista eta
bigarrenean berriz gaztetxo eta helduak.

Bigarren honetan iazko marka hobetuz,
300 korrikalari inguruk hartu zuten parte.
Herritarrak eta inguruko herrietakoak ezezik,
bizkaitarrak, nafarrak, arabarrakzeinEspainia
aldetik etorritakoak ere baziren euren
artean, Kataluniatik etorritakoak esaterako.

Lasterketari arratsaldeko 17:30etan eman
zitzaion hasiera eta 525Km egin behar
izan zituzten korrika herrian barrena.
Helmugako marra zeharkatzen lehena
legazpiar bat izan genuen, Ruben Lanz
Alzelai  16:40 denborarekin.  Nesketan
berriz andoaindar bat izan zen garaile,
Maialen Gurrutxaga hain zuzen ere 22min
eta 46 segundoko denboraz. Lehenengo
herritarra berriz, Auritz Mendizabal izan zen
mutiletan eta Karmele Ormazabal nesketan.

Lehen hiru gizonezko eta emakumezkoek
eta lehen zegamar gizonezko eta
emakumezkoak sari bana jaso zuten
baina beste parte hartzaileentzat ere
izan zen saririk, hauen artean 2014ko
Zegama-Aizkorri Mendi Maratoirako 3
dortsall Disfraz onenaren saria berriz,
Freixeneteko burbuilaz mozorrotu
zen Ramon Malkorrarentzat izan  zen.

Kirol festa honi zein urte zaharrari
pbehar bezalako amaiera  emateko,
Ostatuan luntxa eman zen parte-
hartzaile guztientzat. Ea  aurtengoan
ere horrelako arrakasta izaten duen!

SAILKAPENA
1 00:16:41  RUBEN LANZ ALCELAY LEGAZP)
2 0071646 BENAT ARNAIZ URIBARREN ARRASATE
3 001700  UNAIHERNANDEZ MUNOZ URRETXU

95 00:2214 MAIALEN GURRUTXAGAPEREZ ~ ANDOAN
114 00:22:44  KARMELE ORMAZABAL ZABALETA  ZEGAMA
136 00:23:37 EDURNE MATIAS GAZTANAGA LEGAZPI

XIV. FRONTENIS

TXAPELKETA

Udaberriarekin -~ batera,  Udal
Kirol Batzordeak jadanik
hamalaugarrenez frontenis
txapelketa antolatu zuen.

Aurtengoan ere arrakasta izan

zuen kirol ekintza honek, herriko

11 bikotek hartu zuten parte txapelketan.
Bi taldetan banatuta, martxoaren 1ean ekin
zioten txapelketari eta 5 jardunaldi jokatu
zituzten elkarren aurka. 5 jardunaldien
ostean hauexek izan ziren bi taldeetako
bina bikoterik onenak: Aitor Perez eta Unai
Agirre; Urko Agirre eta Urko Gomez; Iker
Gerefiu eta Asier Berasategi eta Jabi Telleria
eta Xabier Azurmendi. 4 bikote hauek,
apirilaren 12an finalerdiak jokatu zituzten eta
lker Gerefiu eta Asier Berasategi eta Jabi
Telleria eta Xabier Azurmendik lortu zuten
finalerako txartela. Apirilaren 28an jokatu zen
finalean, Xabier Azurmendi eta Jabi Telleriak
osaturiko bikotea suertatu zen garaile.

URREZKO AIZKOLARIEN
BANAKAKO TXAPELKETA

Zenbait urteren ostean, Urrezko Aizkolarien
banakako txapelketako kanporaketa izan
dugu Zegaman berriro ere. Apirilaren 5ean
jokatu zen iluntzeko 19:30etan eta bertan
12 aizkolarik hartu zuten parte, hauen
artean 3 zegamarrek (Jose Mari Esnaola,
Imanol Berasategi eta Joseba Arakama).
Aizkolariek 4 taldetan banatuta ekin zioten
lehen faseari eta 4 faseren ostean bik lortu
zuten txapelketan aurrera egiteko txartela,
Eneko Otano eta Julen Balerdi “Txikia [V ak.

XXX, ELKARTU-NAHI SARI
NAGUSIA

Elkartu-Nahi Ixirrindulari elkarteak
apirilaren 26an elkartearen izena daraman
txirrindulari lasterketa antolatu zuen jadanik
hogeita hamargarren aldiz. lazko urtean
bezala, helmuga Zegamako herri-gunean
bertan kokatu zen eta helmugara iritsi
aurretik Barbaris mendatea igo behar izan
zuten  txirrindulariek. Helmugako marra
zehartzen lehenak eta beraz, aurtengo
irabazleak hauexek izan ziren: 1go postua
Aitor Zabaleta, 2. postuan Dani Mayora eta
3. postuan Unai Orbea. Taldekako saria
berriz Laguntasuna taldearentzat izan zen.

Xlll. ZEGAMA-AIZKORRI
MENDI MARATOIA

Maiatzaren 25ean, Zegama-Aizkorri Mendi
Maratoia ospatu zen hamahirugarrenez.

Frontenis txapelketako 4 bikote onenak saria jasota.

Skyrunner World Series Race koparako
puntuagarria izan da aurtengoan ere eta
honenbestez, luxuzko parte-hartzea izan
da. Bertan izan dira 2013ko edizioko
podiuma osatu zuten gizon eta emakume
korrikalariak. Eskaera aldetik berriz, urteroko
joerari jarraituz maratoian parte hartu nahirik
izena eman zuten korrikalarien kopuruak
gora egin du aurtengoan ere, 4500tik gertu
izan dira izena emandakoak eta maratoi
egunean egin zuen eguraldi txarra kontuan
izanik lasterketa ikustera herrira  zein
mendira etorri zen ikusle kopurua harritzeko
modukoa. Herritarrei dagokiela berriz, ezin
Karmele Ormazabal aipatu gabe utz,
izan ere, bera izan baita Zegama-Aizkorri
arauzko denboraren barruan amaitzea
lortu duen lehen emakume zegamarra.
Zorionak Karmele, bejon deizulal

Irabazleei  dagokioela, hamahirugarren
edizio honetan ere, Kilan Jormet handia
izan genuen garaile mutiletan eta nesketan
berriz, Stevie Kremer. Bestalde aipatzekoa
paita ere, aurtengo urtea, errekorren
urtea izan dela, izan ere, mutiletan Kilian
Jormetek Rob Jebbek 2005ean jarritako
errekorra 6 minutuan hobetzea lortu baitu,
eta Kilianek ezezik baita lehenengo beste
hiru sailkatuek ere. Nesketan, momentuz
Emanuela  Briziok  2009an  jarritako
marka haustea ez du oraindik inork lortu,
baietz hamalaugarren maratoian lortul!

HERRITARREN ARTEKO
FUTBITO TXAPELKETA

Udaberriarekin batera, futbito txapelketari
ekitea ere tokatzen da eta hala ekin zitzaion
txapelketari maiatzaren 17an. Aurtengoan
beste urteetan baino ekipo gutxiagok hartu
duteparte, laukhainzuzenere: Tripi, Ipurbeltz,
Haizea eta Zegama City. Honenbestez,
9 jardunalditan hiru aldiz neurtu zituzten
indarrak ekipo bakoitzak besteen kontra.
Txapelketa borrokatuaren ostean Tripi eta
lpurbeltz taldeak iritsi ziren San Bartolome
bezperan jokatu zen finalera eta Tripik
irabazi zuen partida. Pitxitxiaren saria Xabat
Goikoetxearentzat izan zen eta atezainik
onenaren sarla Joseba Arakamarentzat.



BTT lasterketan Aitor Hernandez garaile.

Il. ZEGAMAKO GOITIBEHERA
TXAPELKETA

San Bartolome egunez, iaz hasitako
kirol ekintza berriari jarraipena emanaz,
bigarren aldiz  Goitibehera  txapelketa
antolatu zen eta arrakasta izan zuen
aurtengoan ere. Ikusgarri suertatu zen
modalitate  ezberdinetan  goitibehera
txapelketan parte hartu zutenek eskainitako
erakustaldia. Murgizelaitik abiatuz Alderdi
Ederrerainoko bidea egin behar zuten
goitibeherek ahalik eta azkarren. 30 bat
goitibehera inguruk hartu zuten parte 5
kategoriatan banatuta baina herritarrik
ez zen izan hauen artean. Hauexek izan
ziren azkarrenak aurtengoan: Pneumatika
kategorian Julen  Agirreburualde,  Drift
Trike-ean Jose Manuel Garcia, arinetan
lker Arizti, errodamentuetan Jokin Abaitua
eta Gravity Bike-en Maddi Gutierrez.

LXXXI. SAN BARTOLOME
SARI NAGUSIA

Abuztuaren 31an, Elkartu Nahi Txirrindulari
Elkarteak antolatuta, afizionatuen mailako
“ Euskaldun Saria” txapelketaren barnean

Olatz Odriozola izan zen emakumerik onena.

San Bartolome Sari Nagusia ospatu
zen. Goizeko 10:00etan ekin zitzaion
lasterketari eta 130Km egin behar izan
zituzten  txirrindulariek  helmugara  iritsi
aurretik.  Bertako podiuma  txirrindulari
hauexek osatu zuten: 1. postuan Mikel
Bizkarra, 2. postuan: Alain Santamaria
eta 3. postuan: Aritz Bagles. Euskaldun
saria Aritz Baguesentzat izan zen,
mendiko saria Mikel Bizkarrarentzat eta
taldekako saria Gipuzkoa taldearentzat.

PROBINTZIKO BOLO
TXAPELKETA

Abuztuaren 31N, herriko  jaietako
egitarauaren barruan, Probintzko Bolo
Txapelketa jokatu zen Txarapeko bolale-
kuan. Jende mordoxka etorri zen bertan
parte hartzera eta tartean neskaren bat ere
bai. 28 izan ziren guztira bolotan aritu zirenak
eta hauexek izan ziren onenak aurtengoan:

1. Benito Loitegi

2. Jose Kruz Aranburu
3. Antonio Goenaga
4. Pedro Lazkano

5. Antonio Alustiza

V. ZEGAMAKO BTT SARI
NAGUSIA

Irailaren  13an, Zegamako BTT sari
nagusia ospatu zen. Aurtengoan ere BTT
Zentroak Openeko azken proba izan zen
eta honenbestez, bertan erabaki zen
txapelketako podiuma. Aurtengoan ere
puntaren puntan ibili diren txirrindulariek
hartu zuten parte 8 kategoriatan banatuta,
hauen artean Patxi Cia nafarra, lsmael
Esteban kantabriarra, Aitor Hernandez
bizkaitarra eta Olatz Odriozola hain zuzen
ere. Gizonezkoen maila nagusian, azken
hiru urteetan irabazle izan den Aitor
Hermmandez zen Euskal Herriko irekia
irabazteko faborito nagusia eta
emakumezkoetan berriz, Olatz Odriozola
gipuzkoarra  eta  pronostikoak  betez
hauexek izan ziren Qaraileak. Hona
hemen kategoria bakoitzeko podiumak:
ELITE MAILA GIZONEZKOAK

1. Aitor Hernandez

2. Diego Latasa

3. Daniel Armendariz

ELITEA EMAKUMEZKOAK

1. Olatz Odriozola

2. Estibalitz Garcia

3. Maite Murgia

JUNIORRAK

1. Javier Sein

2. Alvaro Arratibel

3. Eneko Herrera

KADETEAK

1. Asier Izu

2. Julen Latorre

3. Juan Kruz Ezkerro

MASTER 30 MAILA

1. Ander Bengoa

2. |ker Irastorza

3. Gonzalo De la Torre

MASTER 40 MAILA

1. Esteban Suescun

2. Juan Antonio Nicolas

3. Philippe Vacquie

ZEGAMA-ARANTZAZU-ZEGAMA APUSTUA

Urriaren 12an, Aritz Irastorza, Ruben Zabaleta, Aitor Perez eta Iban Sanjuanek
apustua egin zuten bikoteka. Apustuaren xedea, Zegama-Arantzazu-Zegama
bidea egitea izan zen bizikletaz eta korrika. Aritz eta Rubenek osatutako bikoteak,
Zegamatik Arantzazurako bidea korrika egin zuten mendiz eta Arantzazutik
Zegamarako bidea bizikletaz errepidez. Aitor eta lbanek osaturiko bikoteak berriz
Zegamatik Arantzazurako bidea bizikletaz egin zuten errepidez eta itzulerako bidea
korrika mendiz. Zegamara lehenengo iristen zen bikoteak irabaziko zuen apustua.

Jokoan jarri zutena, bazkari bat.

Goizeko 10:00etan ekin zioten bi bikoteek lanari eta handik bi ordu eta hemezortzi
minutura iritsi zen lehen bikotea Zegamara, hau da, Aritz eta Rubenek osatutakoa.
Dena dela, lehia benetan estua izan zela aipatu behar, izan ere, bi bikoteen artean 4
minutuko aldea besterik ez baitzen izan helmugan. Apustuak, giro polita sortu zuen
herrian eta egunari, Ostatun afari eder bat eginez eman zioten amaiera.

Z APUSTUA

ERLEZAIN erlezain eguna
EGUNA

b ). 4

FEGAMAKD
o UDALS

Udaberriarekin batera, eguraldi ederra lagun, Erlezain
Eguna ospatu genuen apirilaren lehen asteburuan.
Ostegunetik hasi eta igandera bitartean erlea eta erlezainak
izan ziren herriko ekitaldietan protagonista.

Ostegunez, Aitxuri Herri Eskolako ikasleei zuzendu zitzaien
Erlezain Eguneko lehen ekitaldia. Gipuzkoako Erlezain
Elkarteko Julian Urkiolaren eta Mariaren bisita jaso zuten
ikasleek eta bertan, erleak eta erlezainen lana bertatik
bertara ezagutzeko parada izan zuten. Amaiera berriz ezti-
dastatzearekin eman zioten eta opari gisa, eztiz beteriko
potetxo bana jaso zuten ikasle guztiek erlezain elkartearen
eskutik!

Ostiralean berriz, erleari eta osasunari lotutako eguna
izan zen. IAaki Gonzalo biologoak “Apiterapia, aspaldiko
sendaketa modua gaur egun” hitzaldia eman zuen
Kultur Etxean. Jende mordoxka bildu zen bere hitzaldia
entzutera eta makina bat azalpen interesgarri eman zituen
bertan. Erleak zein honek ekoiztutako produktuak gure
osasunerako zein onuragarriak diren ezagutzeko parada
izan zen bertan.

Larunbatez berriz, 2014ko Urrezko Aizkolarien banakako
txapelketako kanporaketa jokatu zen kiroldegian. 12 izan

B ol

Ezti dastatze gidatuak arrakasta izan zuen aurtengoan ere.

Erlezainen durrunba, frontoira bidean. IAaki Gonzalok apiterapiaren inguruko hitzaldia eman zuen.

Jokin Arrospide, Ainhoa Tolosa, Inazio Egaha eta Rafa Gorrotxategik osatu zuten ezti lehiaketako

epaimahaia.

ziren bertako norgehiagokan parte hartu
zutenak: Joxe Mari Esnaola (Zegama),
Imanol Berasategi (Zegama), Joseba
Arakama  (Zegama), Aitor Urteaga
(Idiazabal), Julen Alberdi (Azkoitia),
Alkizalete Il (Asteasu), Jesus Mari Lasa
(Legorreta), Xabi Dorronsoro (Zerain),
Eneko Otafio (Beizama), Anjel Eraso
(Salinas de Oro), Asier Pellejero (Areso) eta
Eneko Saralegi (Leitza). Guztietan garaile
Alberdi eta Otafio izan ziren eta hauek
lortu zuten hurrengo faserako txartela.

lgandean ospatu zen berriz Erlezainen
egun handia. Urteroko lez, ekintza ugari
izan zen goiz osoan zehar bertara-
tutakoentzat gozagarri. Herrian zehar,
udaletxeko zein kioskoko plazan eta
frontoian 50 bat artisau-postu jarri ziren
eta denetariko produktuak erosteko
aukera izan zen.

Frontoian  berriz 10:30etan  hasita,
erlezaintzarekin eta eztiarekin lotutako
hainbat ekintza izan ziren ikusgai.
Hauetan aipagarriena XVI. Gipuzkoako
Ezti Txapelketa. Bertan, Gipuzkoako
bailaretako  ezti-txapelketetako  hiruna
ezti finalistek hartu zuten parte. Hiru
kategoriatan  sailkatu  ziren  eztiak
lehiaketan, ilunak, argiak eta milaloreak.

Epaimahai lanetan berriz, lau lagun
aritu ziren, Ainhoa Tolosa (Gipuzkoako
Erlezainen Elkarteko teknikaria), Inazio
Egana (Azpeitiko Egafia Gozotegiko
nagusia), Jokin Arrospide (Mahalako
nagusia) eta Rafa  Gorrotxategi
(Gorrotxategi gozotegikoa).

Eztilehiaketak martxan ziharduen bitartean
ordea, beste makina bat ekintza burutu

ziren frontoian. Anduetza Parketxeak
Erlezain Elkartearen laguntzarekin
antolatuta, haurrentzat kandela tailerra
antolatu zuen. Bertako arduradun den
Nerea Tauschke eta erlezain elkarteko
kideek haurrei argizariarekin  kandelak
nola egiten diren erakutsi zien eta haur
bakoitzak bere kandela egiteko aukera
izan zuen. Arrakasta itzela izan zuen
ekintza honek.

11:30etan berriz, urtez urte arrakasta izan
ohi duen beste ekitaldi bat izan zen, ezti-
dastatze gidatua. Julian Urkiolak ezti mota
ezberdinen ezaugarriak azaldu zituen
besteak beste eta jende asko hurbildu zen
ezti mota ezberdinak dastatu eta Julianen
azalpenak entzutera.

Bestalde, goiz osoan zehar, izan zen
aukera aurtengoan ere Mahala iogurrak
eztiarekin dastatzeko eta baita Eusko
Labeldun ezti mota ezberdinak dastatzeko
ere.

Ekintza hauez gain, hiru erakusketa
jarri  ziren ikusgai frontoian. Bata,
erlezain elkarteak jarritako “Erlezaintza
eta ingurumena” erakusketa, bestea
Aitxuri  Herri  Eskolako haurrek erlea
gaitzat hartuta eginiko marrazkiena eta
azkenik, Gipuzkoako gozogile onenek
ekarritako pastelena. Hauek izan ziren
aurten pastelak erakusgai jarri zituzten
gozotegiak: Zegamako Okindegia, Ezeiza
(Tolosa), Gorrotxategi (Tolosa), Larrafaga
(Bergara), Egaha (Azpeitia), Oiartzun
(Donostia), Hawai (Hondarribia) eta
Unanue (Ordizia).

Aurtengo  berritasuna  berriz, Rafa
Gorrotxategik eman zuen erakustaldia
izan zen. Antzinako erara, karameluak egin
zituen eztiarekin jendaurrean eta jendeak
asko disfrutatu zuen honi begira. Makina
bat zegamarren haurtzaroko oroitzapenak
piztea ere lortu zuen, umetan konfiterian
saltzen zituzten karameluena hain zuzen
ere.

Eguerdi aldera, durrunba izan zen
kaleetan. Erlezainek, euren mozorroak
jantzita makilak eskuan zituztela, urteroko
kalejira egin zuten herrian zehar eta euren
bira, erleari bertsoak abestuz amaitu zuten
frontoian.

Aitxuri Herri Eskolako haurrek egindako marrazkiak erakusgai izan ziren frontoian.

Erlearekin eta gozogintzarekin erlazionatutako produktuak erosteko aukera
zabala izan zen azokan.

Jarraian, urteko bi erlezainei omenaldia
egin  zitzaien. Aurtengo omenduak
Zeledonio Askasibar eta Mikel
Arruabarrena izan ziren. Udal zein Erlezain
elkarteko ordezkarien eskutik txapela,
euskal makila eta lore sorta jaso zuten eta
jarraian, Tobera musika-eskolako dantzari
eta txistulariek agurra eskaini zieten.

Omenaldia amaituta, marrazki lehiaketako
sariak banatu ziren. Hona hemen aurtengo
irabazleak:

2 URTE
1.saria: Elene Morillo
2. saria: Mara Gallego

3 URTE
1. saria: Irantzu Zubeldia
2. saria: Orhi Alzelai

4 URTE

1. saria: Enetz Goiburu
2. saria: Izadi San Sebastian

Haurrak gustura aritu ziren kandelak egiten.

5 URTE
1.saria: Hydaia Jahjah
2. saria: Leire Agirre

1 MAILA:
1.saria: Maddi Etxezarreta
2. saria: Manex De Prado

2 MAILA:
1.saria: June Collado
2. saria: Elene Matias

3 MAILA:
1.saria: Haitz Goia
2. saria: Aratz Izeta

4 MAILA:
1.saria: June Ormazabal
2. saria: Irantzu Urbizu

5 MAILA:
1.saria: Markel Arrondo
2. saria: Manex Ormazabal

Rafa Gorrotxategik antzina karameluak nola egiten ziren erakutsi

6 MAILA:
1.saria: Andrei Filip
2. saria: Imane Jahjah

llusio handiz jaso zituzten aurten ere
haurrek udal ordezkarien eskutik diploma
eta oparitxoa.

Eta azkenik, ezti Iehiaketako sari-
banaketa burutu zen. Hauek izan ziren
aurtengo sarituak kategoria bakoitzean:

Ezti argia: Juan Galdeano (Hernani)
Ezti iluna: Mikel Berridi (Irun)
Milalore eztia: Befiat Leunda (Urretxu)

Jendearen  txalo  artean, gustura
agertu ziren hiru irabazleak. Udaleko,
epaimahaiko eta Erlezain Ekarteko kideen
eskutik, txapela, trofeoa, diru-saria eta
lore sorta jaso zituzten hiru irabazleek.

Eta goizeko festari amaiera emateko, goiz
0soan zehar erakusgai izan ziren pastelak
-

Eusko Labeldun eztia ere izan zen dastagai.

Zegamako Udala

Marrazki lehiaketako irabazleak pozik jaso zuten saria.

jendartean banatu ziren. Estimazio handia
izan zuten aurtengoan ere. Berritasun
moduan, Egana gozotegiko Inazio
Eganak, eztiarekin eginiko izozkia ekarri

zuen eta berebiziko arrakasta izan zuen.

Zeledonio Askasibar eta Mikel Arruabarrena erlezainak omendu ziren

aurtengoan.

Erlezain  Egunari amaiera emateko
berriz, bertso-saio dotorea antolatu
zuten Kasinoa elkartekoek. 2013ko
txapelketa nagusiko 8 bertsolari finalistak
baziren ere bertsotan aritzekoak, osasun
arazoak tarteko, Amets Arzallusek ezin

G. Erlezainen Elkartea

izan zuen Zegamara etorri eta beraz,
Amaia Agirreren esanetara beste zazpiak
aritu ziren bertsotan: Maialen Lujanbio,
Aitor Mendiluze, Aitor Sarriegi, Befat
Gaztelumendi, Igor Elortza, Sustrai Kolina
eta Unai lturriaga.

GIPUZKOAKO 16. EZTI LEHIAKETA

Antolatzailea:
Zegamako Udala

Bertso-saio dotorea eskaini zuten bertsolariek Amaia Agirreren esanetara.

Babeslea:
G. Erlezainen Elkartea

Ezti lehiaketako hiru irabazleak epaimahaikideekin.

Xill. ZEGAMA-AIZKORRI
MENDI MARATOIA 2014

MARKA GUZTIAK HAUTSI!

- Alizkorri

Kilian Jornet-ek, bere zazpigarren garaipenarekin, denbora-marka berria ezarri
zuen maiatzaren 25eko Xlll. Zegama-Aizkorri Mendi Maratoian, 2005ean Rob Jebb
britainiarrak ezarritakoa hautsiz. Ez da hau Zegamako kirol proba entzutetsu honen
marka bakarra. Helmugan sari-banaketara bildu zen jendetza ikusita, orain arteko

jendetsuena izan zen.

Eguraldiz, eguna ez zetorren korrikatarako gozoegia ere. Behin berritan, aurreko
asteko egun euritsuek zaildua zuten ibilbidea, urez eta lokatzez. Lasterketa irteera bera
ere euripean izan genuen maiatzaren 25eko goizeko 9etan. 463 korrikalari irteeran,
427 gizonezko eta 36 emakumezko. Eguraldiak eguraldi, erronka bikaina aurretik
korrikalari talde ugariarentzat. Mundu mailan egiten den mendi maratoirik entzutetsuen

eta erakargarrienetako batean parte hartzeak berez dakarren erronka.

PAKO IRIONDORI OMENALDIA

Giro horretan, Alberto Aierberen ama eta Ainhoa Txurrukaren amona
zendu berria gogoratu genuen, biei hala biei gure elkartasuna
adieraziz. Ondoren, urteroko omenaldia, joan berria zitzaigun
adiskide handi bati eskaini nahi izan genion: Pako Iriondori,
Euskal Mendizale Federazioko ohorezko presidenteari. Bizialdi
0so batez, euskal mendizaletasunaren alde hainbat lan egin zuen
gizona eta, haisera-hasieratik, Zegama-Aizkorri Mendi Maratoiaren
sustatzaileetako bat izan zena. Pako Iriondo bera eta Piedad
Madariaga emaztea, Aizkorriko mendiaren edertasunari atxikita
erakusten zizkigun irudi eder baten gainean, hitz hauek eskaini
genizkien:

Pakoren eta Piedaden alabak, Amaiak jaso zuen gurasoen
omenezko oroigarria Xlll. Zegama-Aizkorri maratoiari irteera eman
aurreko une hunkagarrian.

Pako Iriondo, Zegaman, 2013ko maratoiaren
helmugan

Pako Iriondo eta Piedad Madariaga, Zegamako
pilotalekuan,  Aizkorriko  Lagunen  Eguneko
ospakizun batean.

Pako Iriondo
Piedad Madariaga

Non ez da, Pako,
zure oinatzik?

Kakueta, Pagasarrri,
Udalaitz, Anboto, Aralar,

San Donato, Degurixa, Aloria,
Arantzazu, Urbia, Aratz,

Aizkorti...
Eta Piedad, bidelagun!

Zuen begietan loratu
da elorria.

Zuen hatsak berdetuko
adu pagadia

eta zuen adiskidantza
loratuko zaigu berriz

gure mendi larreetako
kamomila osasungarrietan.

Ezer izan bazarete horixe
izan zaretelako herri
honentzat: osasungarri!
Zegamak, esker onez, bioi:

Piedad eta Pako



Lasterketak berak, gero, sorpresa handi bat eman zigun. Itxura batera
korrikarako girorik bikainena ez izan arren, leiha bizia piztu zen lasterketa
buruan eta leiha horren emaitza, azkenean, Zegama-Aizkorri maratoiaren
denbora-marka berria, Kilian Jornet-ek bere zazpigarren garaipen
egunean ezarria, 2005ean Rob Jebb britainiarrak ezarritakoa [3:54:18] 5
minutu eta 20 segundutan hobetuz.

Kilian, Marco eta Luis Alberto, 2014ko
podiuma gizonezkoetan. Hiruren
arteko leiha biziak eragin zuen, Kilianek
ordurarteko marka haustea

Stevie Kremer, Elisa Desco
eta Maite Maiora, 2014ko =
emakume txapeldunak _t

Aurtengo maratoiaren

bezperako
aurkezpen ekitaldian ezagutu genuen
Emma Roca. Bera ere, beste kataluniar
askorekin batera, Zegamako maratoia
egitera zetorren, berak asko estimatzen
duen kirola egitera.

Emmak  bazeukan  Zegama-Aizkorri
mendi maratoiaren berri. Hala aitortzen
zuen BERRIA egunkarirako egin zioten

Zein  helbururekin

) i lideratzen = SUMMIT
elkarrizketa batean: .
proiektua?
“Nire mendi lasterketarik kuttunena, ) ) )
Zegamakoa. Triatloietan,  Zarautzkoa. lraupen luzeko eta intentsitate handiko

LASTERKETA

SUMMIT PROIEKTUA

Gu ere galdezka hurbildu gatzaizkio,
Zegamako 2014 Urtekarirako, aurtengo
maratoian egin  zuen
aitzakitzat hartuta. Proiektua eta tesia
burutzen buru-belarri murgildurik, tartetxo
bat hartu eta hala erantzun digu Emma
Roca ikerlari eta kirolariak.

ikerketa

ari zara

SAILKAPENA - MARATOIA

JORNET, KILIAN, 3:48:38
DE GASPERI, MARCO, 3:50:38
HERNANDO, LUIS ALBERTO 3:50:57

KREMER, STEVIE 4:46:43
DESCO, ELISA 4:50:20
MAIORA, MAITE 4:51:47

SAILKAPENA - JUNIOR-TRAIL

MUTILAK

CUADRENCH, ABEL 0:48:39
AJURIA, AITOR 0:48:55
NAVARRE, RAMON 0:52:49

FERNANDEZ, LEIRE 0:52:29
UNANUE, OLATZ 1:04:44
ALVAREZ, ZALOA 1:04:41

Emma Roca kataluniarra,
biokimikaria, ikerlaria, suhiltzalea
lanbidez, mendi-lasterkari iaioa
eta SUMMIT proiektuaren
gidaria, Pujan la Tossa-ko
kilometro bertikala burutzen

Gure gorputzak aldaketa sakonak izaten
ditu Zegama-Aizkorri bezalako mendi
lana lasterketa batean. Lasterketa aurretik,
lasterketa garaian eta ondoren, goi
mailako lasterkari batzurengan gertatzen
diren aldaketak aztertu eta baloratu nahi
ditugu. Aldagai fisiologikoak, biokimikoak,
genetikoak edo psikologikoak aintzat
hartuz. Bide batez, altuerak duen
eragina ere aztertzen dugu ahalegin
eta indar handiko momentuetan, goi
mailako kirolariak kirol gutxi egiten duten
personekin eta sedentarioak direnekin

ikerketa

Mendi paraje bereziak dauzkazue eta
klimatologia indartsua, bertako jendea
beste batzuk baino indartsuago egiten
dituena. Inbiriagarrial”

kirola egiten dutenen osasun gorabehera
eta harriskuak neurtzea, kirolik egiten ez
dutenekin edo-ta kirola era moderatuan
egiten dutenekin alderatuz.

alderatuz.

Azterketa hauek, bestalde, goi mailako
kirolarien artean ematen diren oinarrizko

ezaugarri aldeak ezagutzeko ere balio digute, osasun ikuspegi
askotatik. Ahaleginean zenbat oxigeno erretzen duten, balio
biokimikoak nola aldatzen zaizkien, lasterketak eskatzen
duen ahalegin jarraituarekiko zein jarrera psikologiko izaten
duten, nolako ezaugarri genetiko bereizgarriak izan ditzaketen,
bihotzaren portaera eta erantzuna, aldaketa inmunologikoak eta
hormonalak...

Azterketa sistemiko sakona da eta gure ustez, kirolari handi
hauei bere lana eta ahalegina prestatzen lagunduko die, osasuna
arriskuan jarri gabe, entrenamendu egokiak eginez eta sendagileen
laguntzarekin bizimodu estilo egokia bideratzeko pautak emanez.

Zegamako lasterketan egin zenituzten neurketen
emaitza aipagarriren batzuk?

Goiz da oraindik ondorio orokor zehatzagoak aipatzen hasteko.
Orain, 2013ko Cerdanya Ultra Traileko datuak prozesazen ari
gara eta lan asko daukagu ikerketa proiektua burutzeko. Nik
uste, 2015eko lehen hilabeteetan izango dugula ia ondorio batzuk
ezagutzera emateko aukera.

Baina, Zegamako datu batzuk ematearren, lauki honetan bildu
dizkizuet kontu jakingarri batzuk:

EMMA ROCA-REN SUMMIT IKERKETA PROIEKTUKO DATUAK

SUMAIT

Tiempo de Diferencia Sat O2 Lactato
carrera de peso
De los 10 sujetos Se pierde un 3% de Se pasa de 99 a 97% Se acumula un 1,33 mmol/L més de lactato

analizados, el tiempo
medio de carrera ha
sido de 4h 49min. La
mayoria de ellos élite.

media en el peso
corporal, por ser
una carrera que hizo
frio, no muy larga e
intensa, hace falta
mejorar la hidratacion
de los participantes,
aun y no hacer calor!
(8°C y 100% de
humedad). Se ingiere
una media de 1,7
litros de liquido.

al acabar la carrera,
indicando muy
poca hipoxia (que
podria condicionar
el rendimiento a nivel
aerobico). Aunque al
no superarse grandes
alturas hay funciones
que no estan
comprometidas como
la funcion cardiaca,

vascular o pulmonar.

de media que antes de salir. No es hasta a
partir de 3-4 mmol/L la acidez en el musculo
puede mermar el rendimiento del mismo
(se va por encima del umbral anaerobico
individual). Por lo tanto en carreras de
elevada intensidad es interesante poder
reciclar este lactato y reutilizarlo a nivel
energético evitando una acidez muscular
que nos puede disminuir el rendimiento.
El entreno ayuda al “lactate clearance”
(impieza de lactato). Estos valores indican
que una prueba de estas caracteristicas

Beste alderdi asko azterbidean dauzkagu eta oraintxe ari gara,
sistema inmunitarioari, alderdi biokimikoari, genetikoari eta
kardiobaskularri eragiten dieten datuak aztertzen.

Zegaman, 2015ean, ohiko maratoiaz eta 18 urtez
azpikoen Junior Trail-az beste, kilometro bertikala
ere izango dugu. Lasterketa hauetan parte hartzeko
asmotan dabiltzanentzako aholkuren batzuk?

Lasterketa modu bakoitzak bere ezaugarriak ditu. Entrenamenduek
ere hala izan behar dute. Distantzia bakoitzari dagokion
entrenamenduari behar haina denbora eskaintzea inportantea da,
elikadura eta hidratazioa ere horretara egokitzea inportantea den
bezala.

Entrenamenduarekin eta nutrizioarekin batera, atsedena da
hirugarren zutabe nagusia. Gorputzak bere atseden denbora

es suficientemente larga para poder llegar
a reducir el lactato con la intervencion del

metabolismo aerdbico.

behar du entrenamenduko nekeen ondorioak bere onera ekartzen.
Atsedenik gabe, gehiegizko entrenamenduen eta lesioen arriskua
handiagoa da.

Ez 85eko lasterketarik egin, maratoien asignatura gainditu gabe,
eta ez maratoirik egin maratoi erdiak egiten trebatu gabe. Eta
kontu bera, kilometro bertikalari begira ere. Entrenamenduak, egin
nahi ditugun lasterketa neurrietara egokitu behar ditugu eta, batez
ere, osasun txekeo egokiak egin, kardiopatia arriskurik badagoen
eta lasterketa luzeetarako inkonpatibilitate arazoren bat izan
dezakegun aurreikusteko.

Bere lanaz, zaletasunez eta SUMMIT proiektuaz gehiago jakin nahi
izanez gero, hona, Emma Roca-ren web orria:

http://www.emmaroca.com/es/blog/



2015 - KILOMETRO BERTIKALA

Honez gero jakina da Zegaman eta mendi korrikalari guztien artean
2015ko mendi maratoia, XIV.a aurten, maiatzaren 17an izango
dela. Gabonak ostean irekiko da izena emateko epea eta, esan
gabe doa, iaz 4.435 izan baziren izena eman zutenak, berdintsu
joango direla kontuak aurten. Izan ere, hamalaugarren edizio honi
ez zaio erakarmen berririk faltako, Zegama Aizkorri maratoiaren
inguruko ospeak areagotzeko

Batetik, munduko kopako lasterketa izaten jarraitzeaz gain, bertan
jokatuko Europako Txapelketa. Zegamak erabakiko du 2015eko
txapeldun europarra. Horrek berak, atzerritar gehiagoren eskaria
areagotuko du, zalantzarik gabe.

Bada, ordea, beste berrikuntza aipagarri eta deigarririk ere. Hor,
argazkiak erakusten digun hori:

Kilometro bertikala maiatzaren 15ean izango da, ostiral arratsaldez.
Ezaugarri nagusi hauek izango ditu:

Kilometro bertikala,
Arriaunditik Aitxuriko
gailur ondora. 1.020
¥ metroko aldea

Eguna: 2015 — maiatzak 15

Irteera lekua: ARRIAUNDI

Irteerako altuera: 505 m.

Hasiera ordua: 16:00

Helmuga: AITXURI (gailurretik gertu)
Helmugako altuera: 1.520 m.
Altuera aldea: 1.020 m.
Irabazlearen denbora: 35/40 minutu
Partehartzaile kopurua: 150
Izenematea: Maratoiarekin batera

Zegamara hurbilduko diren mendi korrikalarientzako kirol erronka
berria eta herritarrentzako ere bai antolakuntza premien aldetik.
Mendizaleentzako, berriz, ikuskizun aparta. Zegamako maratoiaren
ospea areagotuko duen mendi lasterketa: Arriaunditik Aitxurira,
zuzen!

ELKARRIZKETA

Xlll. Zegama-Aizkorri mendi maratoian parte hartu zuten

36 emakumeen artean zegoen Karmele Ormazabal,

Karmele  Ormazabal, 57  dortsala,
podiumean, Pako Gomez senarra eta
orduko gorabehera batengatik, 2013koa ez zuen egiterik Alberto Aierbe, albo banatan dituela.

Zegamako alaba, 57 dortsal zenbakiarekin. Azken

izan eta 2014koan bere helburua betetzeko gogo bizia Zegama-Aizkori mendi  maratoiak

zeukan: hasi eta denbora barruan bukatu. Lortu zuen: zaletasun berri asko piztu ditu orain
arteko ibilbidean. Mendi lasterketen

munduak aukera berri asko eman ditu
1Zzan Zen, balﬂa, Sal|kapeﬂ OI’OKOI’I’ean, emakumeZKO garai berean. Zegamako lasterketa

eta gizonezko, beste 27 korrikalari sartu ziren bere aldaketa hauen lekuko eta eragile
izan da. Urtez urte joan gara ikusten
nola gero eta gehiago diren, nola
zaletuak hala lasterketak. Eta, noski,
zaletasuna zabaltze horrek, Zegama
bertakoak ere astindu ditu. Etxekoan
ez ezik, beste lasterketa askotan hasi
gara zegamarrak ere korrika ikusten.

07:17:58 bere denbora. Emakumezkoen artean, 33.a

ondoren.

Aurtengo maratoian 14 zegamarrek
! parte hartu dute, gazteen lasterketan
M‘Fi v N D ,.,7 M eskuhartu zutenak kontuan hartu
3 gabe. Eta maratoiko emakume
B lasterkarien artean, Karmele
Z2(d ma-alz Ormazabal. Bera izan da Zegamako
emakumezkoetan lasterketa hasi eta
denboraz amaitzen lehenbizikoa.
Zorionak, Karmele!

Noiz piztu zitzaizun
korrikarako zaletasuna?

Gazte gaztetatik izan dut nik
atletismorako  zaletasuna. Bere

USKADI =

Aitxuritik behera, Oltze aldera, irrifarra galdu gabe.

garaian, martxa egiten nuen. Gero,
denboraldi luze batez, dena utzita egon
nintzen, baina, Zegama-Aizkorri maratoia
egiten hasi zenean, berehala hasi nintzen
pentsatzen noizbait neuk ere egin behar
nuela. Eta hor neukan neure buruan
erronka hori. laz, 2013an, nahiz eta
prestatuta egon, ezin izan nuen egin,
etxeko gorabehera bat tarteko. Aurten,
berriz, kendu dut arantza hori. Neuk nahi
nuen bezala gainera, hasi eta bukatu, eta
0s0 pozik.

Zure denbora, 7:17:58, espero
zenuena baino gehiago ala
gutxiago?

Nere helburu nagusia, bukatzea zen.
Eta, hori bai, zazpi ordu inguruko
erronka neukan jarrita, baina, batez ere
bukatzea. Alde horretatik, lasai hartzea
erabaki nuen. Kontrol guztietan gelditu,
jan eta edan beharrekoak jan eta edan,
jendearekin argazkiak atera, eta aurrera.
Bukatzea, denbora barruan bukatzea
helburu, baina, lasai, bidean indarrik
gabe gelditzeko arriskutik zainduz beti.
Eta, egia esan, disfrutatuz. Eta ondo
atera zitzaidan, oso ondo. Pozik, poz
pozik bukatu nuen.

Emma Roca korrikalari
kataluniarrak eta SUMMIT
ikerketa lanaren arduradunak
lau aholku nagusi eman dizkigu
horrelako karrerak prestatzeko:
elikadura egokia, prestakuntza
edo entrenamendu progresiboa,
lasterketa neurriaren arabera,
atsedenaetaazterketamedikuak,
arriskuak aurreikusteko. Zuk
nola betetzen dituzu gomendio
horiek?

Elikadura ez dut bereziegia egiten urtean
zehar, bai ordea karrera eguna baino
10-15 egun aurretik, karbohidratoak,
proteinak eta abar gehiago neurtuz
eta kontrolatuz. Entrenamendua bai,
progresiboa izaten da, 20 kilometro
ingurutik hasi eta 35 kilometrora arteko
neurri horretan. Gutxitik hasi eta neurria
igotzen joan.

Gero, karrera baino lehen, Zegamako
maratoi honetan adibidez, aurreko astea,
lasai lasai hartzen dut, ia korrikarik egin
gabe, oinezko ibilaldiak eginez, baina
behartu gabe, karrera egunera indarrez
ondo iristeko asmoarekin beti ere.

Gimnasioko lanik?

Gimnasiorik-eta, ez, lau pareten artean
ittota bezala sentitzen naiz. Euria,

Egindako ahaleginaren oparia. Nahia eta Elorri,
bi alabak eskutik helduta, metara ailegatzeko
unean: 07:17:58.

elurra, haizea edo kazkabarra egin, nik
nahiago izaten dut beti egin beharreko
entrenamenduak mendian egitea, korrika
ala oinez, baina mendian.

Eta osasun azterketen kontua?

Bai, ondo. Azterketa medikoak bai,
karrera eta gero batez ere, laktatoa
kontrolatzeko... Eta, nola osasun arloan
lan egiten dudan, ba, beti nago ondo
kontrolatua analisien aldetik ere.

Beraz, nahiko ondo. lkusten duzunez,
neure modura, baino nahikoa ondo
betetzen ditut Emma Rocaren
gomendioak.

‘Gimnasioan itota
bezala sentitzen
naiz. Euria,

elurra, haizea

edo kazkabarra
egin, mendian
nahiago.”

Zegamakoaz gain zenbat
lasterketa egin dituzu aurten?

Azaroaren 30ean Donostiako maratoia
egin nuen, Behobia-Donostia ere bai
aurretik, Berako karrera ere gustatzen
zait, Larrun mendirako igoera... FEta
Zegamakoa, noski.

2015eko maiatzaren 17an XIV.
Zegama-Aizkorri. Egiteko
asmorik ba al duzu?

Bai, bai, zalantzarik gabe. Aurtengoa
bezala, hamalaugarrena ere hasi eta
bukatzeko helburuarekin. Gainera
denbora pixkat hobetzeko modurik
balego, primeran. Baina, inportanteena,
hasi eta bukatzea. Eta aurten bezala,
disfrutatzea.

Zer moduz bizi izaten dira karrera
aurreko orduak?

Lasai egoten saiatzen naiz, ez da beti
erraza izaten. Zegamako maratoiaren
aurreko gauean, adibidez, urduri xamar
egon nintzen. Ohetik entzuten nuen nola
ari zuen euria, bota eta bota, eta ez zidan
loa hartzen uzten. Egia esan urduri samar
nengoen, ibilbidea nola egongo zen
burutik ezin kenduta...

Familia ere baduzu, bi alaba,
senarra, gurasoak... Erraza
al da korrikarako zaletasuna,
entrenamenduak, lasterketak eta
familia bizitza ondo uztartzen?

Erraz erraza ez, baina pixkat bat saiatuz
gero, lortzen da. Bi alaba dauzkat, zazpi
urtekoa gazteena, Elorri, eta hamarrekoa
nagusiena, Nahia, etanik euren martxaren
arabera eta lanaren arabera antolatzen
ditut nire entrenamenduak. Entrenatzaile
edo laguntzailerik ez daukat, beraz,
neure erara antolatu behar izaten ditut
entrenamenduak. Erraz erraza ez da,
baina egin liteke!

Gustatuko al litzaizuke zure
alabek ere amaren zaletasun hau
izatea?

Bai, bai, gustatuko litzaidake. Neri
ere gazte gaztetatik gustatu izan zait
atletismoa eta nahiko nuke eurek ere
zaletasun hortatik edo kirol zaletasunetik
zerbait egitea. Ikusiko dugu.

Amaren eredurik ez zaie faltako eta beti
esan ahal izango dute, arro esan ere,
ama izan zela Zegaman lehenbiziko
emakumea, Zegama-Aizkorri  mendi
maratoia ezarritako denbora mugan
bukatzen. Eta, akaso, hori kontatzen
duten egunean arritu egingo dira,
ordurako beste emakume askok egingo
dutelako aurten Karmele Ormazabalek
egin duena. Maratoia hasi eta bukatu,
denboraz eta disfrutatuz. Zorionak!

JULIAN BELOKI GUERRA

IKURRINAK, 120 URTE!

Bere neurrian, munduko banderen ortzadarrean dago ikurrina ere.

Bandera, estandarte eta gisa bereko
ikur guztien zeregin nagusietakoak dira,
lurraldetasun  baten ezaugarri izatea,
lurralde horretako aginte antolakuntzaren
adierazle izatea, eta urrutiko
ikusgarritasuna. Horregatik jarri ohi dira
beti, herrialde jakin bateko agintaritzaren
egoitza edo adierazpen gune ofizialetako
lekurik agerikoenetan. Agintaritza
zentzurik zabalenean ulertuta, noski. Eta
horregatik erabili ohi dira, lau haizetara
astinduz, inoren aurrean nongoak garen
eta zein herrialde ordezkatzen dugun
mundu guztiari adierazi beharra sentitzen
dugunean.

Zegaman, udal agintaritzaren ordezkari
guztiek hala onetsita, kokapen ikusgarria
eman berrizaio, aurten 120 urte bete dituen
ikurrinari, euskal herritarren gehiengoak
“geure banderatzat” daukagunari. 1978az
geroztik Euskadiko bandera ofiziala ere
baden ikurrinari.

Bandera ikurrak antzina antzinako
aztarna historikoetan ageri ohi dira
gizadiaren historian. Herrialde edo nazio
jakin baten adierazpen ofizial izatearena,
ordea, nahikoa kontu berria da. Europari
dagokionez, gaur ezagutzen ditugun
nazioen sorreran agertu ziren, orain
betetzen duen zereginean eta ematen
zaien itxuran, nazio eta nazio-estatuen
ezaugarri eta bereizgarri. Alde horretatik,
120 urte beti berriak dituelarik, ikurrinaren
historia ere nahiko berria dugu, beste
herrialde eta nazio batzuetako banderekin
alderatuz gero. Berria eta, aldi berean,
berezia ere bai.

Duela 120 wurteko wuztailaren 14an
jarri zen estreinakoz agerian, Bilbon,
Posta kalean, Eusko Batzokija zeritzon
egoitzaren inaugurazio ekitaldian,
egoitzaren balkoian. Ikurrina, Luis eta
Sabino Arana Goirik sortu zuten, EAJ,
Eusko Alderdi Jeltzalearen sortzaileek
alegia, abertzaleon aberriaren ezaugarri
izan zedin. lzena ere, Ikurrina hitza
alegia, ikurrifia grafiarekin, Aranatarren
sorkuntza izan zen, ikur neologismotik
eratorritako hitza, hain zuzen ere.

Ikurrina, Aranatarrek diseinatu zuten neurrietan.

Honela adierazten zuen Sabino Aranak
berak ikurrinaren  sinbologiaren  eta
koloreen esanahia “La bandera fenicia”,
1895 uztailaren 28an BIZKAITARRA
aldizkariaren 31. alean argitaratutako
artikuluan:

“El fondo de nuestra Bandera es
rojo, como el fondo del Escudo
(de Vizcaya)...”

“La Cruz blanca de la Bandera
es la Cruz blanca del Escudo y
el Jaun-Goikua [Dios] del Lema...”

“La Cruz verde de San Andrés
representa a un tiempo por su
color el Roble del Escudo y las
leyes patrias...”

“Unidos estan la Cruz y el Roble
en el Escudo unidos por €l eta,
el Jaun-Goikua y el Lagi-Zara:
del Lema; y unidas por lo tanto
en un centro comun deben estar
en la Bandera las dos Cruces,
blanca y verde. Y asi como en la
union de la Cruz y el Roble en el
Escudo, aquélla ocupa el lugar
preferente, y en la union del Jaun-
Goikua y el Lagi-Za'ra: en el Lema
lo ocupa el primero: asi también
en la Bandera la Cruz blanca esta
superpuesta a la verde de San
Andrés.”

Gorri, berde eta txuri, ia gaur ezagutzen
dugun itxura ber-bera zuen hasierako
hark ere. 1978an Euskadiko Autonomia
Estatutua onartzeaz bat, ikurrinari bere
bigarren ofizialtasun aldia iritsi zitzaionean
finkatutako ezaugarriek daramatzate gaur
egungo itxura ber-berekoa alegia.

Luis eta Sabino Aranak paperean margotu
eta lehenbiziko oihal taiatua hartu zuenetik
gaur arte, munduko bandera guztiekin
gertatu izan den bezala, ikurrinak ere
gorabehera asko bizi izan ditu 120
urteotako historian.

Urterik gehienak debekupean pasa izan
ditu. Primo de Riveraren eta Francoren
diktadura aldiak batik bat. Errepublika



garaian Lizarrako Estatutuarekin iritsi
zitzaion lehenbizikoz publikoki eta ofizialki
onartua izateko txanda. Eta, bigarrena eta
luzeena, gure garaiotakoa du. Euskadiko
Autonomi Estatutua onartu zenetik gaur
artekoa.

Francoren diktadurapean, zorrotz zigortu
zen bere erabilera. Egun jakinetan ordea,
agertu ohi zen gutxien espero zitekeen
lekuan. Adibide bat jartzearren: Onfatitik
Arantzazura gazteek, mutilek gauez eta
neskek egunez, egin ohi zituzten urtean
behingo erromesaldi nagusi haietan, maiz
agertu ohi zen inguruko harkaitz eta mendi
tontorretan. Inork kentzeko ere, batere
€roso izango ez zuen lekuren batean.

lparraldean, aldiz, ordurako, postaletan
inprimatua eros zezakeen edonork, Euskal
Herriko paisaia irudiei eta irudi folklorikoei
itsatsia gehienbat. Hego aldean, ordea,
debekupean jarraitzen zuen.

ETAk ere erabili izan zuen, jarritako lekutik
kentzera hurbilduko ziren Guardia Zibilei
lehergaiez eraso egiteko erreklamo gisa.

Franco hil ostean, beste aldarrikapen
kultural eta politiko askoren antzera,
ikurrinaren aldekoak ere oihartzun zabala
izan zuen. Esanahi sinboliko handia hartu
du, alde horretatik, Ifiaxio Kortaberriak eta
Angel Iribarrek, Errealaren eta Athleticen
1976 derbian, abenduaren 5ean, bitaldeak
zelairatu zirenean ateratako argazkiak. Bi
jokalari kapitainek esku banarekin ikurrina
zabalduta, atzetik gainerako jokalariak
jarraika zituztela. Hango txalo eta oihuak.

Futbol giroko irudi horren itzala ez zen
iraungi, ikurrina erabat legeztatua izan
zen arte. Hori, 1977ko San Sebastian
bezperan gertatu zen, urtarrilaren 19an.
Egun hartan, hartan bakarrik, ikurrina
izan zen donostiarrek ere gehien astindu
zuten bandera, San Sebastian egunez
donostiarrei buruz hori esatea, gehiegitxo
esatea izan litekeen arren. Donostian
ez ezik, Euskal Herri osoan ere, ez zen,
seguru, egun hartan adina ikurrin edo
banderarik lau haizetara inoiz astinduko.

Gero, 1978an Euskadiko Autonomia
Estatutua, Gernikako Estatutua onartu
zenean, behin betiko [hala izango al dal]
ofizialtasuna lortu zuen.

Euskal Herriko Autonomia Estatutuaren
1979%ko  abenduaren 18/3ko Lege
Organikoa Estatuko Aldizkari Ofizialean,
1979ko abenduaren 22an argitaratu
zen eta geroxeago, 1980 urtarrilaren
12an Euskal Kontseilu Orokorraren
Aldizkari Ofizialean. Lege Organikoaren
5. artikuluaren lehenbiziko atalak hala dio
ikurrinaz:

“Euskal  Herriko  ezaugarria  ikurrin
bigurutzeduna da: aspa berde bat,
gqurutze zuri bat gainean eta hondo gorriaz
osatua.”

Ikurrinaren definizio horrek dekretu bat
du oinarri, hain zuzen ere, Euzkadiko
Bitarteko-Jaurlaritzaren Lehendakaritzak
1936ko urriaren 19an emana eta
Euskadiko Agintaritzaren Egunerokoan
1936ko urriaren 28an argitaratu zena.
Definizio horrek gure egunotara arte iraun
du. Orduko idazketak hala zioen:

“Euzkadi’ko ikurrifia, ondoz gorria izango
da. Gainean, ertzetik ertzera bi zerrenda
musker eta aldamen-erditik aldamen-
erdira, gurutze zuri bat; Gurutze zuri hau
gain-gainean dela. Neurrik, hauexek izan
bitez: bost neurkin luze eta bi neurkin
laurogei neurkin ehunen zabal den oihalari,
0,43 m. dituzten zerrendak dagozkio.
Oihalaren arauz, neurri hauek gehitu edo
txikitu daitezke noski”.

1936an Lizarrako estatutuak bandera ofizialtzat
onartutako ikurrina. 1978ko Estatutoan jasoa.
Proportzioak: 14:20. Koloreak: gorria, berdea,
zuria. Federacion Internacional de Asociaciones
Vexilolégicas erakundeak onartutako

Banderen Informaziorako Kodera egokitua.

Francoren diktadura aldiko debeku
zorrotzaren uztarpetik irten eta
Estatutuaren ofizialtasuna bereganatu
zuenetik, Euskadiko Autonomia

Erkidegoko egoitza instituzional guztietan
jartzen da ikurrina legez. Baina, gaur,
oraindik ere, herri administraritzako
egoitza ofizialetan, egoitzaren kanpoko
azalpenean batik bat, Espainiako bandera
gorri horiarekin batera joan behar izaten
du. Hala jarraituko du, legea aldatzen ez
den bitartean. Kontu honek ere, zeresanik
franko eman izan du hedabideetan eta
epaitegietan.

Nafarroaren eta Iparraldearen kasua

bestelakoa da. Nafarroan legeak
debekatzen du ikurrinaren erabilera.
1977ko  urtarrilaren  25ean  Iruneko

udaletxeko balkoitik zintzilik jartzea onartu
zuten orduko udaleko ordezkari politikoek
eta hala egon zen Nafarroako beste
udaletxe askotan bezala. Gaur, ordea,
Nafarroan ez du legezko onarpen eta

erabilera ofizialik. Erabili, sentiberatasun
abertzaleko  herri  mugimendu eta
erakundeek, alderdi politikoek eta kultur
giroko erakundeek erabiltzen dute batik
bat. 2013ko San Fermin bezperako
Txupinazoan  gertatutakoa  adibide.
Udaletxe aurreko plazan, ikurrina 0so leku
agerian jartzeko kanaberak erabili zituzten,
ikurrinaren euskarri izango zuten pita-haria
teilatutik teilatura botatzeko eta euskarria
tinkatzeko. Hogei minutuz atzeratu zen
Txupinazoa. Epaileen  ebazpenaren
aurkako helegitea jarria duten arren,
gogora dezagun, bost hilabeteko kartzela
zigorra ezarri zaiela Irufieko Epaitegi
Penaleko lehen aretoak, auzipetutako
bost lagunetatik, lauri.

Iparraldean, aldiz, asko erabiltzen dute,
baina ez dago ikurrinaren erabilera
arautzen duen inongo legerik. Horregatik,
ez harritu, postaletan eta oroigarrietan ez
ezik, Baiona, Donibane Lohitzune edo
Sara bezalako herrietako udaletxeetan
balkoitik  zintzilik  ikusten  baduzue.
Eta berdin zernahi kirol edo kultur
adierazpenetan, sentiberatasun  aber-
tzaleko jenderik inguruan den aldiko.

Euskadiko Autonomia Erkidegoan, bien
bitartean, 1981/39, urriaren 28ko legeak
dioena betetzera behartuta gaude eta
legeak bere hirugarren artikuluan dioenari
lotuta, herri agintaritzako gune publi-
koetan ikurrina eta Espainiako bandera
erabiltzeari dagokionean. Hala dio legeak,
besteak beste:

“Articulo cuarto. En las Comunidades
Autonomas, cuyos Estatutos reconozcan
una bandera propia, ésta se utilizara
juntamente con la bandera de Espafia
en todos los edificios publicos civiles
del ambito territorial de aquélla, en los
términos de lo dispuesto en el articulo
sexto de la presente ley.”

Ikurrinaren 120 urteotako kontuak kontu
eta gorabeherak gorabehera, aurten
Zegaman, Udalaren erabakiz, jarri den
lekuan jarrita, egon liteke, ederki asko
egon ere, dagoen moduan, bera bakarrik,
lurrari irmo itsatsitako altzairuzko masta
luze baten goi-goiko partean, inon bada
hantxe agerian, eguzki ala hotz, arraize
gogorrak astindua ala bare, zegamarron
borondatearen aldarri, isla eta oihartzun,
bisitariak nabarmen ikus eta entzun dezan
guk nabarmen baino nabarmenago
adierazi nahi dugun herri sentipena.

Hala bedi, orain eta beti.

XV. AIZKORRIKO
LAGUNEN EGUNA

Uztailaren lehen asteburuan, jadanik
hamabosgarrenez, Aizkorriko Lagunen
Eguna ospatu genuen. Zegamarrok

Aizkorrirekin  dugun lotura sendotu eta
ospatzeko eguna hain zuzen ere.

Larunbatez, Imanol Artolarekin izan zen
hitzordua Anduetza Parketxeak antolatuta.
Imanolek, Aizkorri aldeko mendietan
zein beste hainbat txokotan aurkitutako

Imanolek erakusketan jarritako artelan bat.

Imanolek erakusketan jarritako artelan bat.

askotariko piezak erabiliz eginiko artelanen
erakusketa jarri baitzuen  Anduetza
Parketxean. Erakusketaren inaugurazioan
Imanolek berak azaldu zuenez, mendian
aurkitutako egur zati, harri, asfalto zati,
txarrantxa, herdoildutako alanbre... ak
elkarrekin konbinatuz, hauei bizi eta izaera
berri bat eman nahi izan die eskultura
bihurtuz. Bertara hurbildutako jendeak,
gustura ikusi zituen Imanolen artelanak

Xilotekako egurrek interesa piztu zuten bertaratuen artean.

H‘.‘\m lagunep e ‘51‘

eta hauetako bakoitzaren atzean dagoen

historia ezagutzeko parada ere izan zen
Imanolen eskutik.

Erakusketa ezezik, Imanolek osatzen ari
duen Xilotekako egurrak ukitzeko eta
ezagutzeko aukera ere izan zen, eta noski,
hauetako askoren atzean dagoen historia
ezagutzeko ere bai.

Imanol, erakusketari buruzko azalpenak ematen.




Igandean berriz, ohiko dugunez, Aizkorrira bi mendi irteera
egin ziren Amezti Mendi Elkartekoen gidaritzapean. Bata
goizeko 6:00etan herriko plazatik abiatzen dena eta bestea
8:00etan Aldaolatik abiatzen dena. Jende mordoxka bildu zen
Aizkorriko tontorrean goizeko 10:00ak aldera cava edanez
Aizkorriko Lagunen Eguna ospatzeko.

Behin Aizkorriko ospakizunak beteta, herri-gunerantz jaitsi
ziren mendizale guztiak ongi merezitako hegaluze pintxoa
dastatzera.

Ohiko bihurtu denez, eguerdiko 12:00etatik aurrera, plazan
Eusko Labeldun hegaluze pintxoak eta sagardoa izan ziren
dastagai eta hauek prestatu eta banatzen, herriko elkarte
gastronomikoetako kideak izan ziren. Mendian izan zirenek
zein izan ez zirenek, modu batera edo bestera Aizkorriko
Lagunen Eguna ospatzeko aukera izan zuten modu honetan.
Jende asko hurbildu zen plazara hegaluzea dastatu eta lagun
artean goiz eder bat pasatzera. Urtetik urtera indartzen doan
ekintza zalantzarik gabe.

Aizkorriren lagunak Aizkorriko tontorrean.

-

Euskal Parrillak herriko elkarteetako kideen laguntzaz hegaluze

paregabea prestatu zuen.

ABUZTUAK 23

S A N Larunbata

Iritsi da azkenean herritar askok irrikaz itxarondako beleal
Abuztuaren 23ko eguerdiko 12:00ak puntu puntuan zirenean
iritsi zen udaletxeko balkoira Izarra aldetik aurtengoan ere.

B A RTO LO M E Kanpai hotsen eta Txatxarro txarangaren musika lagun eta
herriko koadrilen mozorro jantzi koloretsuek apainduta,
eztanda egin zuen festak plazan.

' A | A K Dena dela, beleari ongi-etorria egin aurretik ere, izan zen
ekintzarik, herritarren arteko txirrindu probak hain zuzen

ere. 9:30etan ekin zioten 7 urtetik beherakoek lasterketari
eta apeaderora igoerarekin eman zitzaion amaiera. Azken
honetan, aurten berrikuntza bat ere izan zen, beteranoen
kategoriako irabazleari emandako saria alegia.

Hauexek izan ziren aurten proba irabazi zutenak: &) ﬁ)

7 URTETIK BEHERAKOAK 7, 8 ETA 9 URTEKOAK 10 ETA 11 URTEKOAK 12 ETA 13 URTEKOAK APEADERORA IGOERA

Neskak Neskak Neskak Mutilak

Ander Perez

Miriam Otaegi June Ormazabal Saio Berasategi

- i Unai
Ane Nora Ainitze Malen Ainhoa Eneritz P':I::zr ‘ 3 Agirre
Moran Elizegi Maizkurrena Otaegi Arakama Kortabarria

Tarteko helmuga: Aritz Irastorza

Mutilak Mutilak Mutilak Mutilak Beteranoetan
(45 urtetik gorakoak)
Manex Arizkorreta Ander Otegi Miguel Anjel Ramirez Unai Moran Xabier Mendizabal

Collado Otegi Goia Elorza Intxausti Telleria

Tarteko helmuga: Xabier Mendizabal

e

7,8 eta 9 urteko neska 10 eta 11 urteko txirrindulariak. Unai Moran. 7 urtetik beherako neskak. 10 eta 11 urteko neskak.
txirrindulariak.

(i1

|

Apeaderora igoeran partaidetza handia aurtengoan ere.

Belea udaletxeko balkoira bidean zetorrela festa lehertu zen plazan.

Honela ba, 12:00etan egin zuen eztanda
jaiak eta hurrengo hiru egunetan zehar
ekintza ugari antolatu ziren herritar
guztion gozagarti.

Abuztuaren 23an  bertan, mozorro
eguna izaki, Txatxarro txarangarekin
mozorrotutako kuadrilen kalejira izan zen.
Disfraz batzuk oso landuak, beste batzuk
berriz ez hainbeste, baina guztien artean
giro ederra jarri zuten herriko kaleetan
zehar beste behin ere. Denetarik izan
genuen, mendebaldeko bakeroak,

-
¥

Y

arrantzaleak, Goierriko herritarrak,
estralurtarrak... ez zuen inork galdu nahi
izan Zegamako jaien hasiera.

Kalejiraren ondoren, bazkaria egin zuten
kuadrilek Eliza atzealdeko plazan eta
jarraian, atseden pixkat hartu 18:00etan
hasiko zen futbitoko finalera indartsu
iristeko.

Dena dela, futbitoko finala hasi aurretik,
tradizioari jarraituz, Txarapeko bolalekuan
herritarren  arteko  bolo  txapelketa
ospatu zen. Txapelketari hasiera herriko

Txipiroi ederrak prestatu zituen sukaldariak San Bartolomeetako menurako.

Goierri guztitik etorri ziren San Bartolomeak
ospatzera.

agintariek eman zioten ohiturari jarriki San
Bartolome ermitan ospatutako bezperak
entzun ostean.

Lehenik gaztetxoen txanda izan zen eta
hauek amaitu ostean helduena. Hona
hemen bi lehiaketetan irabazle suertatu
zirenak:

Gaztetxoen mailan:

1go: Manex Ormazabal
2.: Gorka Arizkorreta
3.: Markel Arrondo
Helduen mailan:

1go: Carlos Moran

Futbito txapelketan, Tripi eta Ipurbeltz
taldeak izan ziren finalera iritsi zirenak
eta Tripi taldea izan zen irabazle. Pitxitxi
sari berriz Xabat Goikoetxearentzat izan
zen eta atezain onenaren saria Joseba
Arakamarentzat.

2014 | ZEGAMAKO URTEKARIA | 57



DISFRAZETAKO

SARIAK

Haurren bolo txapelketako partaideak.

Goierriko herritarrak

Bakeroak

Bakarkako saria
Alazne Garcia

Futbito txapelketa amaitu ostean, buruhandi
eta erraldoien kalgjira izan zen Txatxarro
txarangarekin. Ohikoa den moduan, haur eta
guraso ugari hurbildu zen ekintza honetara,
haurrakilusioz gainezka ikusi zituzten aspaldian
ezkutuan izan diren erraldoi eta buruhandiak.

Jarraian, disfrazetako sariak banatu ziren.
Hona hemen saritu ziren difrazak:

- 12 eta 16 urte artekoetan garaile: Goierriko
herritarrak

- Disfrazik landuena: Bakeroak

Bolo txapelketan
Carlos Moran
garaile.

Disfrazik landuena

12 eta 16 urte artekoetan garaile

Giro onena jarri duen taldearen saria
8 apellidos vascos pelikulako kideak

- Giro onena jarri duen taldearen saria:
8 apellidos vascos pelikulako kideak.

- Barkako saria: Alazne Garcia

Kalejira amaitu ostean Drindots taldearen
saioa izan zen plazan. 21:00etatik 22:00etara
egin zuten lehen saioa eta jende mordoxka
inguratu zen beraien doinuekin dantzatzera.
Hurrengo saioari berriz 00:00etan ekin zioten
eta ordu txikiak arte aritu ziren jotzen bertara

hurbildutakoen gozagarri.

Drindots taldeak alaitu zituen gaueko orduak.




ABUZTUAK 24 |

SAN
BARTOLOME
EGUNA

San Bartolome goizari, herriko txistularien
kalejirarekin eman zitzaion hasiera. Egun
honetan ohikoa denez, lehenengo ekitaldi
nagusia San Bartolome ermitatik Elizara
eginiko prozesioa izan zen. 11:00etan
abiatu zen ermitatik Toberako txistulari eta
dantzariak lagun zituela San Bartolomeren
irudia eta Zupurrutiko bidegurutzean,
herriko agintariak zituzten zain elizara
joateko.

Prozesioacelizarairisteaz bat, Mezanagusia
hasi zen. Hau amaitzean, herriko agintarien
Soka-dantza izan zen plazan Toberako
dantzari eta txistulariek zuzenduta eta
jarraian, 2013ko San Bartolome egunetik
2014kora bitartean jaiotako haurrei ongi-
etorria egin zitzaien. 20 izan dira aurten
ongi etorria jaso dutenak:

1.- Haritz Egimendia Azurmendi
2.- Paula Egimendia Azurmendi
3.- Unai San Sebastian Garmendia
4.- Amira Benazzi

5.- Haitz Zubeldia Ormazabal

6.- Malen Martinez Ormazabal

7.- Xare Aizpeolea Azkona

8.- Egoi Osinalde Gonzalez

9.- Maialen Irastorza Catalina
10.-Inyat Tufail Padrao

San Bartolome eguneko prozesioa Elizarako bidean.

11.-Razvan Filip

12.-lker Otaegi Vidal

13.- Adei Hernandez Delgado

14.- Lea Urbizu Rodriguez

15.- Oier Garrido Morillo

16.- Egoi Iturbe Perez

17.- Einar Mufioa Zendoia

18.-Iraide Arakama Etxebarria

19.- Auritz Lozano Gomez

20.- Markel Arratibel Barandiaran

Lehenik etabehin, Tobera Musika Eskolako
dantzariek agurra dantzatu zieten 20
haurrei eta euren gurasoei eta ondoren,

herriko agintariek oroigarri gisa jaietako
zapi bana jarri zien haur bakoitzari.

Ekitaldi hau amaitu ostean, herriko

elizaren aurrean, ikurrina igotzea izan zen.

Lehenik eta behin, agurra dantzatu zieten
Toberako ikasleek ikurrinari eta jarraian,
Edurne Albizu alkateak ekitaldi honen
nondik norakoak azalduz testu bat irakurri
zuen (urtekari honetan duzue 0so 0sorik).
Ekitaldiarekin amaitzeko ikurrina hagan
gora jaso zuen.

Goizeko ekitaldiekin amaitzeko, Tobera
Musika Eskolako dantzariek, dantza-saioa
eskaini zuten plazan. Jende ugari hurbildu
zen aurtengoan ere San Bartolome
eguerdian ospatu ziren ekitaldietan parte
hartzera.

Arratsaldea ere ekitaldiz bete betea
izan zen. Arratsaldeko 17:00ak aldera,
Murgizelaitik Alderdi Eder auzora doan
errepidean goitibehera lehiaketa izan
zen. Bikote mordoxkak parte hartu zuen
lehiaketan 5 kategoria ezberdinetan

Dantza saio polita eskaini zuten Toberako dantzariek.

Agur eta ohore ikurrinari.

banatuta: Pneumatika, errodamentuak,
Drift Trike, Gravitiy Bike eta arinak. Aurten
ez genuen herritarrik izan lehiakideen
artean baina dena dela, jende ugari
hurbildu zen ikuskizuna ikustera.

Hauxe dira aurten lasterketa irabazi
dutenak:

PNEUMATIKA KATEGORIAN

1. postuan:

Julen Agirreburualde 1:00:000 min
2. postuan:

Jokin Gutierrez 1:03:045 min
3. postuan:

Aritza Castresana 1:03:397 min
DRIFT TRIKE

1. postuan:

Jose Manuel Garcia 1:34:565 min
2. postuan:

Oier Mendizabal 1:36:863 min

3. postuan:

Aritz Leza 1:41:044 min
ARINAK

1. postuan: Maddi Gutierrez 1:15:503 min
2. postuan: 1:20:207 min
ERRODAMENTUAK

1. Jokin Abaitua 1:24:394 min
GRAVITY BIKE

1. postuan: |ker Arizti 1:04:871 min
2. postuan: Aitor Arizti 1:07:208 min

3. postuan: Andoni Toston 1:09:176 min

Goitibehera txapelketa amaitu ostean,
beste kirol baten txanda izan zen, esku-
pilotarena hain zuzen ere. Bi partida
jokatu ziren, bata jubenilena eta bestea
nagusiena.

Frontoira ere jende mordoxka hurbildu zen
pilota partidak ikustera, ez zion jendeak
urteroko zitari hutsik egin!

Hauek amaitu ostean, 19:30etan,
buruhandi eta erraldoien txanda iritsi zen
berriro ere. Herriko txistulariak lagun zirela,
herrian zehar kalejira egin zuten eta hauen
atzetik haur eta guraso andana.

Buruhandien aurretik korrika saio batzuk
egin ostean, etxeko txikienek Ifigo
Etxenike DJarekin dantza-saio dibertigarria
egiteko aukera izan zuten. Oso ongi pasa
zuten euren gustuko abestiak abesten eta
hauekin dantzan.

Gazteek berriz, urteroko moduan Gazte
Afaria egin zuten frontoian eta jarraian,
00:00etatik aurrera Ifigo Etxenike DJaren
doinuekin dantza egiteko aukera izan zen
berriro ere plazan. 3:00etan amaitzea
aurreikusita zegoen saioca 4:00ak arte
luzatu zen eta beraz, jendea gustura ibili
zen seinale!

Arinak modalitatea

Gravity Bike modalitatea.

Nagusien mailako
pilotariak partidari
ekiteko prest.



ABUZTUAK 25 |
ASTELEHENA

Abuztuaren 25a, astelehena izan zen
aurtengo jaien lehen txanpako azken
eguna. San Bartolome bigarrena, San
Bartolome txiki ere izan zen, hau da,
haurrak izan zituen protagonista.

Dena dela, eguna urteko hildakoen aldeko
Mezarekin eta paella lehiaketarekin hasi
zen. 10:00etan San Bartolome ermitan
aurten hildakoen aldeko Meza izan zen
eta ordu berean, elkarteen arteko paella
txapelketari ekin zitzaion Aitxuri Herri
Eskolako patioan. 10 bikote izan ziren
aurten ere parte hartu zutenak:

Jubilatuen elkartetik Juani Pefiagarikano
eta Ana Jesus Larreak osaturiko eta
Begofa Etxezarreta eta Mari Karmen
Lardizabalek  osaturikoa.  Tartaloetxe
elkartetik Joseba eta Agustin Izagirre
anaiek osaturikoa eta Anartz Goia eta
Mikel Gorospek osaturikoa.

Txarape elkartetik Amaia Atxa eta
Loli Otaegik izan ziren alde batetik
eta Axun Mendizabal eta Mari Paz
Ormazabal bestetik. Kasinotik berriz,
Bixente Ormazabal izan zen alde
batetik eta Xabier Ormazabal eta

Eskulanen erakusketa jarri zen Kultur Etxean.

TR s

Jabier Barbarin bestetik. Eta azkenik,
Amezti elkartetik Juan Mari Ormazabal eta
Patxi Arrizabalaga eta Ifigo Aizpeolea eta
Andres Lucas izan ziren.

Eguerdiko 12:30etan jaso ziren kazuelak
mahaietatik eta Julio Rivas izan zen epaile.
Paella denak arretaz aztertu ostean, hona
hemen aurtengo paella onenen egileak:

1. POSTUAN

JOSEBA eta AGUSTIN IZAGIRRE
(Tartaloetxe Elkartea)

1. POSTUAN

BEGONA ETXEZARRETA eta
MARI KARMEN LARDIZABAL
(Jubilatuen Elkartea)

Sari banaketa burutu ostean, ohikoa
dugunez, egindako paella guztiak bertara
hurbildu zen jendearen artean banatu ziren
eta aurten ere ekintza honek estimazio
handia izan zuela esan behar, izan ere,
paella guztiak amaitu baitziren.

Tripa bapo bete ondoren, udaletxeko
arkupean, bertso-saio aparta izan zen.
Aitor Zabaleta herritarra gidari zutela, Ifaki
Murua, A. M. Pefiagarikano eta Andoni
Egana fin aritu ziren bertsotan. Saio polita
eskaini zuten bai eguerdi partean egin zen
saioan, baita iluntzean egin zenean ere.

Eguerdiko saioaren ostean bertso gosez
gelditu zirenek, Ostatuan egin zen bertso-
bazkarian parte hartzeko aukera izan
zuten ondoren.

Dena dela, egun honetako protagonista
haurrak izaki, goizeko hamaiketan hasita,
Kultur Etxeko plazan jolasak izan ziren
Gazte Heraxa elkartekoek antolatuta.
Haurrak mozorro  dotoreak  soinean
zituztela atera ziren kalera eta aipaturiko
jolasetan parte hartzeaz gainera, opari
polit bana etxera eramateko aukera ere
izan zuten.

Arratsalde partean ere izan zen
gozamenerako aukerarik  haurrentzat.
Arratsaldeko 16:30etan Kultur Etxeko
plazan apar-jaiaz gozatzeko aukera
izan zuten. Azken urteetan ez bezala,
aurtengoan eguraldiak ere asko lagundu
zuen ekintza hau aurrera eramateko,
eguzkia bete betean izan baikenuen egun
0soan zehar.

Apar-jaiaz gain, arratsalde osoan zehar,
Elizondo plazan puzgarriak ere izan ziren
eta iluntzean, egunero bezala erraldoi eta
buruhandien kalejira. Astelehen honetan,
trikitilariak izan ziren hauen kalejirazuzendu
zutenak eta ohikoa den moduan, jende
ugari bildu zen plazan hauek ikustera.

Egunari amaiera emateko berriz, Joselu

Anaiak taldearen saioa izan genuen.
Lehenik 21:00etatik 22:000etara eta
‘ ondoren 00:00etatik 3:00etara.
A & ¢

Bertso saioak jende mordoxka erakarri zuen.

Giiro bikaina izan zen aurtengoan apar-jaiaz gozatzeko.

ABUZTUAK 30,
LARUNBATA

Herriko jaien azken txanpari Kuadrilen
Egunarekin eman zitzaion hasiera. Hau
izan da aurtengo jaietako berrikuntza
nabarmenena. Eguerdiko 13:00ean baldin
bazegoen ere kuadrilen elkartzea deituta,
zenbait kuadrilak lehenago ekin Zzioten
egunari. Olaberriko auzokideek antolatzen
duten toka txapelketarekin batzuk eta
Karraztarro elkarteak antolatutako plater-
tiroan beste batzuk.

Jende ugarikk parte hartu zuen toka
txapelketan, gazte eta heldu, herritarren
arteko giro aparta sortu zen plazan. Bi
txapelketa egin ziren aurtengoan ere azken
urteetan egin den moduan, emakumeena
eta gizonezkoena. Hona hemen aurtengo
bi podiumak:

EMAKUMEETAN

1. postuan: Arantxa Ortiz
2. postuan: Iratxe Ormazabal
3. postuan: Edurne Arsuaga

GIZONEZKOETAN

1. postuan: Augusto Rodrigez
2. postuan: Kelo Perez
3. postuan: Imanol Ruiz de Egino

Baziren urte batzuk plater-tiro txapelketarik
antolatzen ez zela eta aurten, Karraztarro

Joseba Arakama, Egoitz Rivas, Jon Arakama, Mikel Urbiztondo eta Fermin Mazkiaran

aurtengo irabazle.

elkartearen sorrerarekin bat, berriro antolatu
da Otzaurteko Bentaren atzealdean. Jende
ugarik hartu zuen parte txapelketa honetan
ere, hona hemen aurtengo onenak:

SENIORRAK

Irabazlea: lon Arakama

2. postuan: Mikel Urbiztondo

3. postuan: Denis Perez
Beteranoetan irabazlea:

Fermin Mazkiaran

Juniorretan irabazlea: Egoitz Rivas

Aurrez aipatu bezala, eguerdiko 13:00ak
inguruan ekin zitzaion koadrilen egunari.
Joselontxo's txarangarekin batera, koadrilak
euren blusak jantzita kalera atera ziren eta
kalejira egin zuten. Jarraian, 14:30etan,
koadrila guztiak Aitxuri Herri Eskolako
patioan elkartu ziren bazkaltzeko. Arroza,
albondigak,“brazo gitano’a eta kafea izan
ziren dastagai.

Bazkaria amaitzerako  gainean  ziren
arratsaldeko  17:00ak, hau da, dantza
lehiaketa hasteko ordua. Bikote dezente
animatu zen lehiaketan parte hartzera
eta izugarrizko giroa jarri zuten patioan.
Bertan zeuden koadrilez gain, herritar ugari
hurbildu zen patiora dantza-saioa ikustera
eta azkenean, lehia estuaren ostean, Aitor
Zabaleta eta Maialen Letonak osatutako

bikoteak irabazi zuten lehiaketa erakustaldi
bikainaren ostean.

Dantza lehiaketa amaituta, Ugarte Zelali
auzoan, asto karrera izan zen. Arrakasta
itzela izan zuen lehiaketak honek, jende
asko hurbildu zen lasterketa ikustera eta
9 bat herritar izan ziren bertan parte hartu
zutenak.

Asto  karrera  amaituta,  txarangaren
atzetik, kuadrila guztiak plazara zuzendu
ziren eta hemendik abiatuta, kalegjira egin
zuten buruhandi eta erraldoiekin batera.
Buruhandien kalejira amaitzean, Imuntzo
eta Beloki trikitilarien saioa izan zen plazan
eta 21:.30ak aldera berriz urtero bezain
arrakastatsu herri afaria. 500 lagunetik
gora izan ziren bertan eta aurtengoan ere
Euskal Parrilak prestatutako janaria izan zen
dastagai, tomate eta hegaluze entsalada
eta lumagorri oilaskoa.

Gauean berriz, 00:00etatik aurrera Imuntzo
eta Beloki aritu ziren saltsa eta piperra jarriz
plazan 1:.00ak arte eta jarraian, 3gabe?
taldearenkontzertuaizan zen. Plazagutxitan
bezala bete zen, gazte nahiz heldu, jende
asko izan zen 3gabe? taldearen doinuak
lagun dantzan eta kantuan.

Dantzan dotore aritu ziren herriko gazteak.



ABUZTUAK 31,
IGANDEA

Eta festari amaiera emateko, afizionatuan
txirrindulari lasterketa. 10:00etan ekin
zioten txirrindulariek bideari eta hiru
orduren buruan, 13:00a aldera iritsi zen
lehena helmugara. Txirrindu proba zela-
eta, jende ugari hurbildu zen herrira ohikoa
denez eta hauen artean maila goreneko
txirrindulari bat, Miguel Indurain.

Dena dela, ez zen hau izan abuztuaren
31 goizeko kirol jarduera bakarra.
Probintziako bolo txapelketa ere izan
genuen Txarapeko bolatokian. 28 izan
ziren parte hartu zuten bolariak eta hauen
artean hauexek aurtengo garaileak:

1.go postuan: Benito Loitegi

2. postuan: Jose Kruz Aranburu
3. postuan: Antonio Goenaga
4. postuan: Pedro Lazkano

5. postuan: Antonio Alustiza

Gazte mailan: Naiara Pefiagarikano

Lehen herritarra: Martin Retegi

Txantxarien saioa.

Txirrindu proban berriz hauexek izan ziren
sarituak:

1. postuan: Mikel Bizkarra (Gomur-Cantabria)
2. postuan: Alain Santamaria

3. postuan: Aritz Bagles

Euskaldu sariko lehen sailkatua:

Aritz Bagues

Mendiko irabazlea: Mikel Bizkarra
Taldekako saria: Gipuzkoa taldea

Arratsaldeari, haurrentzat zuzendutako
“Txantxariak”  ikuskizunarekin ~ eman
zitzaion hasiera. Jende mordoxka hurbildu
zen txantxarien jolasak ikasi eta hauekin
abestu eta dantzatzera eta bertara
hurbildu ziren haur zein gurasoek 0so ongi
pasa zutela aipatu behar.

Aitxuri Herri Eskolako patioan berriz,
arratsaldeko 17:00etan, aizkolarien
saioa izan zen, eta hauek euren saioa
amaitzerako, sardina usaina zerion plazari.

D
A e

Probintziako bolo txapelketako irabazleak

Sa Bartolo

B60Kg sardina banatu ziren bertaratu
zirenen artean eta hauek, sardinak
jateaz gain, 9 sagardotegi ezberdinetako
sagardoak dastatzeko aukera ere izan
zuten. Hauexek aurten probatu ahal
izan ziren sagardoak: Zabala, Aburuza,
Urbitarte, Otatza, Oiharte, Iparragirre,
Lizeaga, Isastegi eta Eula.

Bestalde, buruhandiei zirika aritzeko azken
eguna ere iritsi zen. Pena handiz baina
datorren urtera arte, agur esan behar izan
zieten herriko haurrek buruhandiei.

Eta jaiari amaiera emateko, Adio egin
zitzaion beleari plazan. Zinetik abiatuta,
belea udaletxeko plazara eraman zuten
herriko gazteek eta behin hona iritsita,
jaitsi zen zuhaitz berera igo zen belea
datorren urtera arte! Hurrengo urtean ere
fin-fin etorriko denaren esperantzarekin
eta geroz eta egun gutxiko falta den
pozarekin amaituko dugu urtea.

Adio beleari.

JOSEBA JUAREZ
DANTZARIA HIL ZAIGU

Joan den azaroaren 7 hil zen zegamarrok azken 17 urte hauetan, San Bartolometan soka dantzaren bueltan ia urtero
izan dugun dantzari leiala.

1997an hasi zen Joseba Juarez, dantzari ordiazarra, Zegamako plazan Zegamako agintariei soka dantza dantzatzeko
gida lanak egiten. San Bartolome aurretik ohikoa izan da legealdi guztietan entsaio bat edo bi egitea, eta nahiz eta
opor hilabetea izan, Josebak ez zuen Zegama alde batera uzten. Aurtengo abuztuan ere gure artean izan da, herriko
dantzariei lekukoa pasatzen, datorren urtetik aurrera beraiek egin zitzaten gida lanak baina ez genuen espero,
lekukotza hori halabeharrezkoa izan beharko zuenik. Mila esker Joseba, Zegaman oinatz sakona utzi duzu eta
gure jaietan gure artean sentituko zaitugu. Zuk nahi zenuen bezala euskal kultura eta horren artean euskal dantzak
jorratzen jarraituko dugu.

Xabier
Arakama
Ruiz de
Egino

Zegamarrahara etahona ibili daaurten
ere. XAIKO taldea sortu du 2014.
urtearen hasieran, Kaotiko taldeko
David Aguayorekin batera. Talde berri
hau osatzeko, Kaotiko, Betagarri,
Stupenda Jones, The Montons eta
Potato taldeetako kideak aukeratu
ditu. 2014ko martxoan grabatu zuen
14 abestiz osatutako lehendabiziko
diska, “Therapy” izenekoa. Aipatu
beharra dago diska honetako abest
danak eta hitz gehienak berak eta
Aguayikok konposatutakoak direla.
Diskoa argitara eman ondoren
segituan etorri  ziren  zuzenekoak
Euskal Herrian, ekainean gainera
Alemaniara joan da taldearekin bira
laburtxo bat egitera, Dortmund hirian
bi kontzertu eskeiniaz.

Martxoan  grabatutako  Therapy
diskoari eta taldeari berari bultzada

LEX3ELZ

flickr.com/abelza

emateko  hiru  abestko  “Paila’
diskoa atera du, baina lanak baditu
ezaugarri bereziak. Plirritx, Porrotx
eta Marimotots pailazo maitatu eta
herrikoien hiru abesti  ospetsuen
bertsioak egin dituzte triki-punk-jai
estilora ekarrita. Durangoko azokan
zehar lehen diskoa erosita oparian
bigarrena emango da. Diskoan Pirritx,
Porrotx eta Marimotots  pailazoek
parte hartu dute abesten. “Unblenble”
abestia da singlea eta bideoklipa egin
da “Belekoi anderea” kantuarekin.
Aipagarria da Zegamako Tobera
musika eskolako haurrak ere diska
horretan ahotsak grabatu dituztela.

Diska berri hauek Katalufian, Logrofo,
Cantabria eta Madrilen aurkeztuko
ditu taldearekin  emango dituen
kontzertuetan.

2007a ezkeroztik zebilen Obrint Pas
taldearekin, apirilean egin  zituen
agurrezko  kontzertu  akustikoak
Bartzelona eta Valentziako
auditorioetan. Bartzelonan biegunetan
jo zuten, 2.000 pertsona sartzen den
aretoan Sold Out zintzilaku zutelarik bi
egunetan. Beste horrenbeste gertatu
zen Valentzian 1.200 pertsona sartzen
diren Teatro Principal-ean hiru egun
jarraietan.

Madrid-eko BOIKOT talde ezagunak
Vifarock  jaialdirako  deitu  zion
maiatzean eta handk aurrera
taldekide bezala hartu dute. Aurten
jaialdi  haundietan eta  atzerriko
kontzertu berezietan jotzen aritu da.
2015 urtearen hasieran diska berria
grabatuko du taldearekin Irlandako
estudio batean. Xabi bera izango
da diska horretako abesti batzuk
konposatuko dituena.

IAKO 1go CAVA FESTA

Urriaren 24 eta 25ean, 1go Cava Festa
antolatu zen Zegaman herriko hainbat
elkarteren ekimenez eta  Udalaren
laguntzaz. Kasinoa, Amezti, Tartaloetxe,
Elkartu-Nahi, Orkatz, Karraztarro, Gazte
Herexa eta Jubilatuen elkarteak, cava
festa antolatzeko proposamena egin
zioten Udalari eta honek, proposaturiko
ekimena interesgarri zela-eta, bere babesa

eskaini zien.

1. Cava Festaren aurkezpena.

Ez da kasualitatea festa hori Cavaren
inguruan  antolatu izana, izan ere,
aspaldidanik  baitu  Zegamak  Sant
Sardurni d’Anoia herriarekin hartu-emana.
Harreman horren ildotik, Cava ardatz
zuen festa bat antolatzeko ideia sortu zen
eta modu horretan, jendeari merkatuan
dauden ehunka Cava ezberdin eta
kalitatezko ezagutzera ematea. Hortik jaio

zen Cava Festa hau antolatzeko ideia.

Aurrez aipatu bezala, urriaren 24 eta 25ean
ospatu zen Cava Festa. Festari iluntzeko
19:00etan eman zitzaion hasiera eta
gaueko 1:00a arte izan zen aukera bertan
eskaini ziren jakiak eta cava dastatzeko.
Gure herritik kanpokoei ere Cava Festan
parte har zezaten erraztasunak emate
aldera, autobus-zerbitzua berezia jarri
zen. 21:00etan Ordizia, Beasain, Idiazabal
eta Segurarrek autobus berezia izan
zuten Zegamara etortzeko eta nola ez,

Cava dastatze gidatua Xavier Roigen eskutik.



Aurtengoan dastagai izan ziren zortzi Cavak.

baita itzultzeko ere. Gaueko 23:00etan,
00:00etan eta 1:00ean izan zuten
horretarako aukera.

Aurtengo Cava Festa  honetarako
gehienontzat ezezagunak ziren 8 cava
mota ezberdin hautatu ziren, lehen laurak
kalitate gorenekoak eta gainontzekoak
kalitate baxuxeagokoak: Llopart, Agusti
Torelld, Sadurni Oliver, Marqués de Gelida,
Jaume Gir6, Vilarnau, Sumarroca eta Pere
Mata.

Kalitate goreneko cava-kopak 3€an saldu
ziren eta gama baxuagokoenak berriz
2€an. Kopa ezezik, botila osoak erosteko
aukera ere izan zen, onenak 13€an
eta besteak 9€an. Festak iraun zuen bi
egunetan 512 cava botila kontsumitu ziren
eta gainera, dastagai jarritako cava hauen
kaxak erosteko aukera ere izan zen, 15
bat kaxa saldu ziren guztira.

Edaria ezezik, janaria ere izan zen dastagai
Cava Festan, pintxoak, errazioak,
menua... eta hauek guztiak ere, bertako
kalitatezko produktuz osatuak. Euskal
basatxerriaren hirugiharra txorixoa eta
saltxitxak, hanburgesak, pikillo piperrak,
Lumagorri oilaskoa... Produktu hauez
osatutako 300 menu inguru saldu ziren.

Jaki eta edari goxo hauek lagun-giro
apartean lasai dastatu ahal izateko,
frontoian bertan 300 bat pertsonentzako
mahai eta aulkiak jarri ziren eta bai

ostiralean bai larunbatean, lepo beteta
egon zirela esan behar.

Cava festan ordea, edari goxo hau
dastatzeko aukera izateaz gain, Cavaren
munduan murgildu eta edari honi buruz
zertxobait gehiago ezagutzeko parada
ere izan zen. Urriaren 24an, iluntzeko
19:00etan cava dastatze gidatua izan zen.
Berau zuzentzen, Xavier Roig aditua izan
zen eta bere eskutik, cavaren ezaugarriak
ezagutzeko paradaizan zuten bertaratuek.
Urriaren 25ean berriz, Sadurni Oliveren
eskutik cavaren lepo-egite prozesua

Cavaren lepo-egite prozesuaren erakustaldia.

zertan datzan ezagutzeko aukera izan
zen, hau da, cava botilei hartziduraren
ondorioz botila-lepoan gelditzen zaizkien
sedimentuak kanporatzeko erabiltzen den
teknika ezagutzeko aukera.

Festa hau guztia antolatzea ez da
pertsona baten edo biren lana izan. Jende
askoren laguntza behar izan da hau guztia
antolatzeko eta beraz, eskerrik asko
Udalaren izenean festa polit hau aurrera
ateratzea ahalbidetu duzuen 100dik gora
boluntarioei!

SAN MARTIN

FERIA

Azaroaren 15ean San Martin eguna
ospatu genuen Zegaman. Gabonak
aurretik, hain gogoz hartzen dugun festa
eguna hain zuzen ere. Egun haizetsua
izan zen larunbatekoa baina hala ere,
jende mordoxka hurbildu zen urteroko
azoka ikustera.

Dena dela, San Martin eguneko ospaki-
zunei bezperan eman genien hasiera,
Elkartean
antzerkiarekin hain zuzen ere. Ofatiko

Jubilatuen antolatu  zen
Jubilatuen  Elkarteko antzerki taldea
izan zen euren azken obra antzezten,
“Novedades en Villa Titiritaina”. Jende
mordoxka hurbildu zen antzerkia ikustera
eta bertan izan zirenek, makina bat
barre egin zuten antzerkiko antzezleen
ateraldiekin.

San Martin eguna berriz, esan bezala,
haize arroarekin hasi genuen eta ez zuen
baretu egun osoan. Goizean goizetik,
makina bat komeria izan zituzten azoka
hornitu zuten 80 postuetako artisauek
euren mahai eta produktuei eusten.
Denetarik izan zen ikusgai eta dastagai
herri osoan zehar jarri ziren postuetan.
Udaletxe aurreko plazan, bitxi, jantzi
eta osagarriak izan ziren batik bat, eliza
aurreko plazan berriz denetarik izan zen,
bai elikagaiak bai bestelako apaingarriak

Onatiko antzerki taldearen emanaldia.

saltzen zituzten postuak. Bertan
izan zen Maxki ere urteroko
moduan gaztainak erretzen eta
estimazio handia izan zuela
aipatu behar aurtengoan erel!

Aitxuri Herri Eskolako patioan
ere denetarik izan genuen,
elikagaiak zein hainbat mota
ezberdinetako apaingarriak. Aipatzekoa
ere herritarrek izan zuten presentzia bertan.
Josune Zabaletak, berak apaindutako
botekin postu dotorea jarri zuen, Garbi
Xaboi Naturalak erosteko aukera ere
izan zen eta bertan izan ziren Elkartu
Nahikoak ere Zegamako San Silbestreko
kamisetak saltzen. Lartxaun eta Altzibar
Goikoa baserrietako barazki ekologikoak
erosteko aukera ere izan zen. Lartxaungo
Garikoitz Bengoa eta Altzibar Goikoko
Josetxo Mendiak euren baserrietan
modu ekologikoan hazitako produktuen
salmenta-postu bana jarri zuten.

Eugenio Mendizabal gazta egiten.

Bestalde, bertan izan

genituen urteroko
moduan Jabier Arrieta
taila-lanean, Eugenio
Mendizabal antzinako

erara gazta egiten eta Joxe
eta Eulogio Albizu anaiak
artilearekin haria egin eta
harekin galtzerdiak egiten. Urteroko
moduan, azokara etorritako jende askoren

arreta bereganatu zuten hauek.

Frontoian berriz, Aizkorri-Aratz  Parke
Naturaleko 7 gazta ekoizle izan genituen
euren gaztak saltzen, hauen artean herritar
bat ere bai, Mari Paz Oiarbide.

Artisau produktuen azokaz gain, herriko
abereen azoka ere izan zen. Herriko 38
abeltzainek euren abererik dotoreenak
ekarri zituzten azokara: hainbat arraza
ezberdinetako behiak, behorrak, zaldiak,
zezenak, ardiak, bildotsak, ahuntzak,
antxumeak, basurdea, txakur kumeak...

Arantxa Etxezarreta behia jezten.



Josetxo Mendiaren barazki ekologikoen postua.

Eta erakusketa ezezik, lehiaketa ere egin
zen. Jose Inazio Aldasoro albaitaria,
Migel Maiztegi eta Luis Maria Lizarralde
izan ziren epaile lanetan. Euren arabera,
hauexek aurtengo abererik onenak
aurkeztu zituzten abeltzainak:

Ardietan
ANDRES ZABALETA

Bildotsetan
JOSEBA AIZPEOLEA

AN MARTIN =

FERIA £ eqabia

MAS  dimbmeri-rsis Farka Batansieke
ldiasabsl gautaren lhiakats

Joxe eta Eulogio fin fin lanean.

Garikoitz Bengoaren berazki ekologikoen postua.

Ahuntzetan
ANDER LASA

Antxumeetan
ANDER LASA

Pirinaika behietan

ANDRES ZABALETA

Behi mestizoetan

JUAN KRUZ ARRIZABALAGA

Behi suizoetan
JUAN AZURMENDI

Zezenetan

JOSE INAZIO LABAKA
Zaldietan

IBAI AIZPEOLEA

Etxe behorretan
JABIER ARRONDO
Mendi behorretan

JON ANTIA

Denetariko postuak ikusgai azokan.

Abere azokak jende askoren arreta bereganatu zuen.

Abereekin jarraituz, aurten berritasun
bat ere izan zen ferian. Behi bat eskuz
nola jezten den ikusteko aukera izan zen
ldiazabalgo Olazabier baserriko Arantxa
Etxezarreta eta Bitoriano Urrestarazuren
eskutik. Duela urte gutxira arte baserri
giroan bizi izan garenontzat hain ohikoa
izan den lana bada ere honokoa,
askorentzat ezezaguna izaki, jende asko
bildu zen behiaren inguruan erakustaldia

ikustera.

San Martin azokako beste ekitaldi nagusia,
Aizkorri-Aratz Parke Naturaleko Idiazabal
Gaztaren Lehiaketa izaten da eta aurten
ere arrakastatsu suertatu zen. 18 izan
ziren lehiaketan parte hartu zuten gaztak
eta denak ere kalitate handikoak!

Ardi eta ahuntz ugari azokan ikusgai.

Lehiaketako epaimahaia ere luxuzkoa izan
genuen. Mahai batean, Alfredo Fernandez
Idiazabal jatorri izendapeneko teknikaria,
Maria Rosell Sant Sadurni d’Anoiako
alkatea eta Fermin Leizaola etnografoa
izan genituen eta beste mahaian berriz
Jose Ramon Agiriano Idiazabal jatorri
izendapeneko teknikaria, Josep Maria
Ribas Sant Sadurni d’Anoiako alkateordea
eta Mieltxo Saralegi harri-jasotzailea.

18 gaztetatik 6 aukeratu zituzten finalera
pasatzeko eta hona hemen sei hauen
artean hiru gaztarik onenak:

1. postuan:

LA LECE (ILARDUIA)

2. postuan:

J. ARANBURU ELKARTEA (IDIAZABAL)
3. postuan:

AIZPEA GAZTANDEGIA (OLABERRIA)

Behin sari banaketak amaituta, lehiaketara
aurkeztu ziren gazta guztiak jendartean
banatu ziren herriko elkarteetako kideen
laguntzarekin. Ekintza honekin amaitu zen
San Martin goizeko festa.

Arratsaldeko festa berriz, buruhandi
eta herriko txistularien kalejirarekin hasi
zen eta ondoren XVI. San Martin pilota
txapelketako finalak jokatu ziren. Hona
hemen aurtengo txapelketan txapeldun
eta txapeldunorde izan direnak:

Aurrebenjaminak

Txapeldunak:

ANDER OTEGI ETA UGUTZ SUDUPE
Txapeldunordeak:

XABIER BARANDIARAN ETA
ANDER ORMAZABAL

Fermin gaztainak erretzen.

La Leze, Aranburu elkartea eta Aizpea gaztandegia aurtengo gaztarik onenen egile.



Benjaminak

Txapeldunak:

ARATZ IZETA ETA UNAI BARANDIARAN
Txapeldunordeak:

EGOI TELLERIA ETA UNAI TELLERIA
Nagusiak

Txapeldunak:

LUIS MALKORRA ETA IORITZ ETXEBERRIA
Txapeldunordeak:

AITOR ZABALETA ETA GORKA AIERBE
San Martin
Pilota torneoko
irabazleak eta
azpitxapeldunak.

Gazta lehiaketako sarituak, epaimahaikideak eta udal ordezkariak sari banaketan.

GIPUZKOAKO
ETA ARABAKO
PARTZUERGOA

Gipuzkoako eta Arabako Partzuergoak
2014 urtean zehar hartutako erabaki
eta burututako ekimenen laburpen duzu
ondoren:

OTSAILAREN 5EKO
BATZARRA

e I|diazabalgo Otsoa ehiz elkarteak
eta Segurako Txoritegi ehiz elkarteak,
Partzuergoan ehiz txikia egiteko baimena
eskatu dute datorren otsailaren 22
eta martxoaren 1erako. Partzuergoko
batzarrak baimena ematea erabakiz.

* Beundetik Urdalur aldera doan bidean
izandako luizia konpontzeko lanaren, hiru
aurrekontu aztertu ondoren, Oiarbide
Exkabadorak S.L. enpresari esleitzea
erabaki zen 2092€tan (BEZ barne).

e Partzuergoak kotxea erosi zuenez
iaz, Land Roverra enkante publikora
atera ondoren, eta hiru eskaintza jaso
ondoren, Land Roverra Zegamako Bernat
Berasategiri saltzea erabaki zen, diru
gehien berak eskaini zuelako, 1.656€tan.

e 2014 urtean Dominikaren txabola
erabiltzeko, sei herrietarako egutegia
adostu zen. Herri bakoitzari 15
eguneko txandak egokituz.  Puntu
honetan, Zegamako ordezkariek bere
desadostasuna agertu zuten, egutegia
herri bakoitzak Partzuergoan dituen
portzioen arabera ez delako egin.

e Partzuergoak Juan Luis Moragues
abokatuaren aholkularitza jasotzen du
gai garrantzitsuenetan. Hala ere lanak
hobeto bideratu asmoz, Partzuergoko
juntak, beharrezko ikusi zuen, abokatu
honek zein gai lantzea nahi den zehaztea
eta horren arabera aurrekontu bat
Partzuergoari aurkeztu ziezaion eskatzea.
Eman beharreko lanen artean, besteak
beste, Gipuzkoako Foru Aldundiak
pbanatzen  duen  foru  fondoetatik
Partzuergorako partida bat urtero lortzeko
lana, eta Partzuergoak dituen eskumenak
defendatzea bai Gipuzkoako Foru Aldundi
eta bai Aizkorri-Aratz Parke Naturalaren
barnean ere lehentasunezkoak ikusi dira.

APIRILAREN 2KO BATZARRA
» 2014 urterako Aurrekontua onartu zen.

* M.A.S. Abogados (Juan Luis Moragues)
enpresari, abenduaren 31ra arte bere
aholkularitza  juridikoaren  zerbitzuak
kontratatzea erabaki zuen Partzuergoaren
Juntak. Esleipenaren kostua 18.000€tan
(gehi BEZa).izango da.

e Apirilaren 4an, Partzuergoko 3
ordezkari, Juan Luis Moraguesekin
batera, Gipuzkoako Foru Aldundiko
Diputatu Nagusiarengana joan ziren,
Foru Aldundiak Gipuzkoako eta Arabako
Partzuergoarentzat, Gipuzkoan dagoelako
kokatua, foru fondotik partida bat
Partzuergoari egotzi diezaion eskatzera.

¢ Orkatzaren ehiza egiteko izenematea
ireki ondoren, 5 pertsona agertu ziren
prest orkatza ehizatzeko. Honela, ehiza
gidatua denez, Partzuergoak jarritako
egunean eta guardaz lagundurik egin da
ehiza mota hau.

MAIATZAREN 7KO
BATZARRA

¢ Gipuzkoako Foru Aldundiko Diputatu
Nagusiarekin egindako bileraren berri
eman zen. Bilerara, loritz Imaz Idiazabalgo
alkatea eta Partzuergoko presidentea,
Edurne Albizu Zegamako alkatea eta
partzuergoko juntakidea, Arantxa
Ariztimufio Partzuergoko gestorea eta
Juan Luis Moragues abokatua izan ziren.
Martin Garitanori honako gai eta eskaera
hauek jarri zitzaizkion mahai gainean:

e Toki erakunde bezala Partzuergoari
dagozkion eskumenen errekonozimen-
dua, indarrean dagoen legediarekin
bat etorriz eta Partzuergoaren Estatuko
Ordenantza eta izaera konstitudinarioa
errespetatuz.

e Gipuzkoako Foru Aldundiaren foru
fondoetan sartzea beste herri bat
bezala eta Foru Aldundiak egiten dituen
diru-laguntza deialdietan Partzuergoak
ere diru-laguntzak eskatu ahal izateko
departamentu guztietako diru-
laguntza oinarriak zuzentzea.

e Parke Naturalaren barnean, Partzuer-
goaren gestiorako duen iniziatiba
kontutan hartzea eta Partzuergoaren
Egitasmo tekniko, Ordenantza eta
urteko aprobetxamenduen programak
babestea.

Partaidetzarako dirulaguntza

* Gipuzkoako Foru Aldundiak deitutako
Partaidetzadiru-laguntzetaraPartzuergoak
egindako eskaera onartua izan dela
jakinarazi zen guztira 6.225€ko laguntza
eman ziolarik Partzuergoari. Hala ere
aurten, deialdia zuzendu gabe zegoelako
Zegamako Udalak egin zuen eskaera,
Zegama, Segura, ldiazabal eta Zerainen

izenean eta gastuak lau udalerrietatik
zuritu beharko dira.

Ehiz postuen birrantolaketa

e Ehiz batzordeak, Partzuergoko sei
herrietan gaia landu ondoren, ehizako
postu batzuk kendu eta beste batzuk
lekuz aldatzeko proposamena egin zuen.
Behin ehiz paraje bakoitzean egindako
proposamenak bertan ikusi eta gero,
Gipuzkoako Foru Aldundiari proposamena
bidaltzea erabaki zen.

Urbiko pistan konponketak

e Zalduendoko Udalak, Urbiara doan
pistako zuloak tapatzeko diru-laguntza
eskatu zion Arabako Foru Aldundiari,
kostua 40.700€koa izango zela jakina-
raziz. Hala ere, Arabako Diputaziotik
%80ko laguntza jaso duenez, Gipuzkoako
eta Arabako Partzuergoari eta Gipuz-
koako Foru Aldundiari falta den kostuaren
jabe egin daitezen eskaera luzatu zuen.

EKAINAREN 4KO BATZARRA
Baso eta Larretako Ordenazio plana

e Partzuergoko Baso eta Larretako
Ordenazio Plana, iraungita zegoenez,
hurrengo urteetan gure baso eta larreen
kudeaketa ordenatua izan dadin, plan
berria egiteko baldintzen plegua onartu
zuen Partzuergoko Juntak. Plana egi-
tearen kostua 48.000€koa izango da.

Partzuergoko Erabilpen eta
Aprobetxamenduen ordenantza

¢ Partzuergoko Erabilpen eta Aprobetxa-
menduen Ordenantzaren haserako
aldaketa onartu zen. Besteak beste, 27.1
artikuluan ondorengo hau jasoz. “Ahuntz
eta txerrien gestiorik gabeko larre librea
debekatzen da.” Gestio planak, Urteko

Aprobetxamenduen Planean jasoko dira
eta eskudun organoak onartu beharko
ditu.

e 22.2 Llarren erabilpena eskatzeko,
ganadu zale bakoitzak, bere udaletxearen
bidez eskaera aurkeztu beharko du,
bertan mendiratuko  dituen ganadu
mota eta kopurua zehaztuz. Eskatzaile
guztiek, pertsona bakarra izan edota
enpresa bat, Partzuergoak ezartzen
dituen legeak bete beharko ditu eta,
puntu hau onartzen denetik aurrera,
ganaduaren ikuilua, Partzuergoa osatzen
duen herri batean kokatua izan beharko
du. Ukuilua Partzuergoa osatzen duten
herrietatik kanpo badago, kasu hauetan
ganaduzaleekin, Partzuergoak, hitzarmen
bat bideratuko du.

e Ehiz postuen berrantolaketa aurkeztu
zuen ehiz batzordeak eta, proposamena
Foru Aldundira bidaltzea erabaki zen.

Ehiz postuen konponketa

e Ehiz postuak konpontzeko lana
kontratatu ahal izateko baldintzen plegua
onartu zuen batzarrak, eta lizitazio oinarria
16.335€tan (BEZ barne) ezarri zuen.

Artzainen txaboletara bisitak

* Artzain txabola guztiak bisitatzea erabaki
zuen Partzuergoko Juntak, artzainekin
elkarrizketa bat bideratuz eta artzain
txabola batzuetan oraindik bazkariak
ematen direla eta bilera batera deitzea
erabaki zen.

PRUG dokumentuari alegazioak

¢ PRUG dokumentuari alegazioak
berriro egitea erabaki zen eta hauek
Foru Aldundira bidali aurretik, bi Foru
Aldundietako ordezkariekin, Aizkorri-Aratz
Parke Naturaleko Patronatuan jasota
dagoen Partzuergoko sekzioko bilera
egitea erabaki zen, gure proposamenak
Foru Aldundiarekin adostu asmoz,
Patronaturako bilerara eraman aurretik.

UZTAILAREN 16KO
BATZARRA

Artzain txabolen errebisioa

Partzuergoan dauden artzainen txabolei
errebisioa abian jartzeko egunak zehaztu
ziren. Artzain txabola batzuk ez dute
idatzizko hitzarmenik Partzuergoarekin,
beste batzuen kasuan, hitzarmen asko
iraungita daude, gurasoengandik seme-
alabenganako izen aldaketa egin gabe,
ganadurik gabe daudentxabolak entregatu
gabe etabar. Honela, egoera zehatza
zein den jabetzeko, Partzuergoko Juntak
txabola bakoitzaren eta erabiltzailearen
egoera banaka- banaka aztertzea erabaki
zuen.

IRAILAREN 14KO BATZARRA
Ganadu gurdiaren salmenta enkantez

e Partzuergoko ganadua garraiatzeko
gurdia enkantera atera ondoren, eta
bera erosteko bi eskaintza jaso ondoren
Partzuergoko gurdia, Ibai Aizpeoleari
saltzea erabaki zen 1.1000€tan.

Larre eta basoetako Ordenazio
planaren azterketa

e Larre eta Basoetako Ordenazio Plana
egiteko aurkeztutako eskaintzak ireki
ziren, lan hau egiteko hiru enpresa
aurkeztu ziren: Bioma, Lur-geroa eta
Basartea enpresak. Ordenazio plan hau
egiteko eta zein enpresari eman behar
zaion erabakitzeko Gipuzkoako Foru
Aldundiko teknikoak gonbidatzea erabaki
zen. Era berean, ordainketa, Hobekuntza
Fondotik bideratzeko proposamena egitea
Gipuzkoako Foru Aldundiari.

Foru Aldundiarekin Partzuergoak
zuen kontentziosoa
bertan behera uztea

2013ko uztailaren 16ko Foru Araua dela
eta Partzuergoak Diputazioari jarritako
kontentziosoa dela eta, behin Gipuzkoako
Foru Aldundiak, Partzuergoak eskatzen
zion aginduaren erredakzioan jaso
ondoren, Kkontentziosoa bertan behera
uztea erabaki zuen. Bertan ehizarako
Partzuergoak historikoki duen 3 eskopeten
erabilpena defendatzea izan da helburu.

Ehiz denboraldirako basozaina

Urrian hasi zen ehiz denboraldirako,
Partzuergoak  bere  ehiz  basozain
kontratatzea beharrezkoa denez, be-
harrezko izapideak egitea erabaki zen
Gipuzkoako Foru Aldundiko basozainen
zerrendatik basozain bat kontratatzeko.

URRIAREN 1EKO BATZARRA

Baso eta larretako Ordenazio
Planaren azterketa

e Baso eta Larretako Ordenazio Plana
esleitzeko, horretarako osatutako lan
taldeak, hiru proposamenak aztertu
ondoren baten aldeko hautua egin dute,
hala ere, Gipuzkoako Foru Aldundiak
Hobekuntza Fondoetatik  ordainduko
duen jakin arte esleipena egin gabe uztea
erabaki zen.

Herri larreak kodifikatu eta ukuiluen
errolda bultzatu du Foru Aldundiak

Gipuzkoako Foru Aldundiak, Gipuzkoan
daude larre guztiak kodifikatu nahi ditu
erregistroan erroldatuz. Honela datu base
bat osatzeko asmoa du larre bakoitzari
albaitari bat izendatuz eta era honetara
mendiko ganadu guztia  kontrolatu
eta identifikatuta edukitzeko. Gainera,
erroldatuta ez dagoen ganaduak ez du
administrazioetatik jasotzen diren diru-
laguntzarik jasotzeko aukerarik izango.

Gerentzi Kontseilua indarrean
jartzea onartu da

Gipuzkoako eta Arabako Partzuergoak
indarrean  dituen  Estatutuetako  20.
artikuluan jasotzen da, Partzuergoko
Juntak hala onartuta, Gerentzi kontseilu
pat abian jarri dezakeela Partzuergoaren
kudeaketarako. Hala ere, akordio
hau gehiengo o0soz hartu behar dela
azpimarratzen da. Honela, Gerentzi
Kontseilua abian jartzea onartu zen aho
batasunez, eta gerentzi hau osatuko duten
partaideak, aurreko presidentea, egungo
presidentea eta hurrengo presidentea
izango dira. Honela, Partzuergoko
presidenteek, kargua hartu aurretik gaien
haria hartzeko aukera izango dute.

Foru Aldundiarekin Partzuergoak
duen hitzarmena

Partzuergoak Foru Aldundiarekin urtero
hitzartu beharko luke hurrengo urterako
gastuak eta inbertsioak jasoko dituen
partida. Lan hau askotan ez da egin eta,
Partzuergoak, urtero Foru Aldundiarekin
hitzarmena aktiboki negoziatu dezan
batzorde bat osatzea erabaki du.

AZAROAREN 5EKO
BATZARRA

Larre eta Basoetako Ordenazio
Planaren esleipena

Larre eta basoetako lan taldeak eta
teknikoek egindako balorazioaren arabera,
Bioma Forestal enpresari esleitzea erabaki
zuen batzarrak 53.080,0001€tan (BEZ
barne).

Aizkorri- Aratz Parke Naturaleko
Patronatuko bilera

Berehala Aizkorri-Aratz Parke Naturaleko
Patronatuko  bilera  deituko  duenez
Gipuzkoako Foru Aldundiak, hiru ordezkari
izendatzeko erabakia hartu eta izendatu
ziren: Aritz Iztueta, Ibai Telleria eta loritz
Imaz.

Azaroan Zalduendon egin zen Patronatuko
bileran, Partzuergoak aurkeztutako PRUG
dokumentuari egindako alegazioak onartu
ziren bere osotasunean.

Bestalde, orain Partzuergoak eskuartean
duen lanik garrantzitsuena Aizkorri Aratz-
Parke Naturalaren barnean, ZEC (Zona
de Especial conservacién) izendapena
ongi kudeatzea da eta Partzuergoko
ohiko erabilerekin bateragarri eginez,
gure ohitura eta eskubideak, galdu gabe
biodibertsitatea gure gestioan txertatzea.

KARRAZTARRO EHIZA ETA
ARRANTZA ELKARTEA

Herriko ehiztari eta arrantzaleen beharrak asetzeko
helburuarekin sortu dugu Karraztarro ehiza eta arrantza
elkartea. Horrela, duela urte bete gutxi gorabehera lanari ekin
genion.

Elkartearen aurkezpena udaletxean egingenuen apirilaren 11an,
nondik norakoak eta helburuak azalduz. Aurten federazioko
ehiza postuen eguneroko zozketa elkartearen eskuetan egon
da eta azpimarratu federazioko postu gehienetan egin diren
konpontze lanak bazkide eta herritarren eskutik.

Nahiz eta elkarte sortu berria izan, honezkero burutu ditugu
zenbait ekitaldi. Herriko jaietan herritarren arteko plater-tiroa
ospatu zen, non Jon Arakamak hautsi zituen plater gehien.
lazko gabonetan ere saski bat zozketatu genuen eta datorren
urterako ekitaldi ezberdinak ditugu buruan, hala nola, “caza
menor” edo ehiza txiki txapelketa.

Jadanik 50 bat bazkidek osatzen dugu Karraztarro elkartea eta
hemendik bazkide egiteko eskaera luzatzen diogu herritar orori
gogoraraziz urtean ordaindu beharreko kuota 20 euro direla.

Karraztarroko bazkide izateak onura eta abantaila ezberdinak
eskaintzen ditu, hala nola, herriko postuen sortecan edo
herrian burutzen diren ekintzetan beherapena izaten dute.
Horretaz gain, elkartea ehizarako txartel federatiboaren
gestioaz arduratzen da.

ODOL EMAILEEN
ELKARTEA

Zegamako odol emaileen elkarteak 2014an 3 emanaldi antolatu ditu:

Urtarrilean 41 odol emaile izan ziren bertan, maiatzean 43 eta iraileko
emanaldian 39 emaile.

Bestalde, 25 aldiz odola eman duelako Igone Etxaidek intsignia eta diploma
jaso zituen.

Eskerrik asko odol emaile zareten guztioi zuen eskuzabaltasunagatik eta odol
emaile ez zaretenoi odola emateko gonbitea luzatzen dizuegu elkartetik.

AIZKORRI
FUTBOL TALDEA

Aurtengoa handitzeko eta heltzeko
urtea izan da Aizkorri  Futbol
Taldearentzat.

3 Talde txapelketa federatuetan
(Kadete eta Haurren mailan) eta
beste 5 Futbol Eskolan, (Alebin,
Benjamin eta Neskak) aritu dira
urtean  zehar  entrenamendu
saioak, partidak eta beste
eginkizunetan parte hartzen, eta
batez ere, kirola egiten, lagunak
ezagutzen, bere taldearen partaide
izaten eta pertsona bezala hazten.

Baina denboraldi honetan, dudarik
gabe, protagonista nagusia Joxe
Gerefiu, Aizkorri Futbol Taldearen
sortzailea, izan da.

Joxek erregional mailako  futbol
talde bat sortuta zuen jadanik,
1969 urtean Seguran. 16 urte
geroago 1985ean, beste bat
fundatu zuen, oraingoan oinarrizko
futbol mailakoa, eta Zegaman.
Ordutk gaur arte  AIZKORRI
FUTBOL TALDEA, gora-behera

ezberdinekin - mantendu da eta
bere taldeetatik neska-mutilak
ehunka pasatu dira, zegamarrak
eta Goierriko herri guztietakoak.

Beraz, herriko semetzako honekin
zor handia genuen aspalditik eta
aurten saiatu gara ordaintzen.

Ekainaren lehenengoan 1. JOXE
GERENU FUTBOL TXAPELKETA
ospatu  genuen.  Omenaldiak,
oroipenak eta, nola ez, futbol
partidak beteranoekin eta bazkari
on bat bukatzeko.

Opariak eta  oroigarriak  ere
banatu ziren, baina agian oparirik
onena TXIKI  BEGIRISTAINen
agerpena izan zen. Joxe eta
Txikiren  harremana  aspalditik
dator, eta esaten badugu Txikiren
‘aurkitzailea” Joxe izan zela ez
gera gehiegikerietan ari. Olaberritik
ekarri zuen Joxek bere taldera,
perak zabaldu zizkion Anoetako
ateak, eta gero... gero Txikiren
historia arras ezaguna da.

neskekin.
Hemen dituzue 2013ko azarotik 2014ko urrira bitarteko Azaroa 2013
metereologiari buruzko datu batzuk. Datu hauek,
www.euskalmet.euskadi.net web orritik eskuratu ditugu: Abendua 2013

PREZIPITAZIO GEHIEN EMAN ZEN EGUNA

2014-03-01 * 67,0 I/m2

Urtarrila 2014

T. MAXIMOA EMANDAKO EGUNA Otsaila 2014
2014-07-17 © 34,7°

T. MINIMOA EMANDAKO EGUNA Martxoa 2014
2013-11-28 ¢ -2,0° Apitla 2014

HEZETASUN ERLATIBO HANDIENA EMANDAKO EGUNA
2014-07-03an 2014-07-04an, 2014-08-1an, 2014-09-22an eta 2014/0930ean ® %95 Maiatza 2014

HAIZEAK ABIADURA HANDIENA HARTU ZUEN EGUNA

2014-01-05  110,8 km/h Ekaina 2014
ARGIBIDEAK Uztaila 2014
Prezipitazioa I/ m2 Euria, m2ko zenbait euri egin duen Abuztua 2014
T. max (°C) Tenperatura edo hozberorik altuena

T. min. (°C) Tenperatura edo hozberorik baxuena Iraila 2014
Haizea abiadura max. (Km/h) Haizearen indarrik handiena

Hezetasun Bat. Best. (%) Hezetasun handieneko eguna Urria 2014

Joxe Gerefiu eta Txiki

Prez.
(I/m2)

555,3
75,4
255,7
162,3
295,2
63,5
101,9
38,4
109,1
36,4
90,8

32,7

FUTBOL

;
;

T. max.
(°C)

21,4
15,6
18,4
21
24,8
25,7
26,4
32,4
34,7
34,4
33,1

28,6

®E Yaaivl =

T. min.
(°C)

Haizearen
abiadura

(km/h)
82,5

110,1
110,8
107,6
99,1
92,8
70,2
69,5
62,8
81,5
58,6

90,3

Joxe Gerefiu eta Gipuzkoako Futbol Federazioko Lehendakaria.
(1969 urtean) 3

Begiristain  Aizkorri  Futbol Eskolako

Hezetasun
erlatiboa

(%)
94

92
94
93
94
94
94
94
95
95
95

94



AIZKORRI GURASO
ELKARTEA

Urtero bezala, Aizkorri Guraso Elkarteari,
2014. urtean zehar egin diren ekitaldien
berri emateko garaia iritsi zaio.

Urteko lehenengo ekitaldia
inauterietako ostirala izaten da. Haurrak
ikastolan mozorrotu ondoren txokolatea
dastatzeko aukera izaten dute bertara
gerturatutako guztiek. Gutizi hau, adineko
zentrora eramaten da bertan ere inauteriak
gozotasunean ospa ditzaten.

Kurtso amaierako festak, kutsu berezia
du haurren artean. Kurtsoari amaiera
ematen dion ekitaldia denez, gustora
gerturatzen dira denak jokuetan parte
hartuz eta merienda bat eginez.

Aitxuriko 4. mailako mutilen saskibaloi taldea

Aizkorri Guraso Elkarteak ere San Martin
festan ekitaldi xume batekin hartzen
du parte. San Martin feriaren hurrengo
egunean, arratsaldez, jokuak eta
txokolatada antolatzen du hurbildu nahi
dutenentzat.

Kurtsoan zehar zaintza zerbitzua
eskeintzen zaie beharrean dauden familiei.
Goizeko 8:00etatik 9:00etara izaten
da, bertara haurrak eraman beharrean
suertatzen direnentzat.

Bideo emanaldiak ere neguan zehar
antolatzen dira, igande arratsaldeak
epelean pasatzeko aukera emanaz.

Aitxuri  Guraso Elkarteak kirolari ere
garrantzia ematen dio, Xabier Intxausti
izanik eskolaz kanpo kirola kudeatzen
duen pertsona. Bertan kirol ezberdin ugari
egiteko aukera ematen zaie haurrei.

Elkarteko partaide guraso denak izan
arren, hauteskunde bidez aukeraturiko
ordezkaritza bat arduratzen da elkartearen
betebeharrak kudeatzeaz eta aurrera
eramateaz. Urtero ordezkaritza horren
erdia berritzen da.

Aizkorri  Guraso Elkartearen egitekoa
seme-alaben heziketan eskolako Irakasle
Klaustroari laguntzea da, eskola orduz
kanpoko aktibitateetan eta aktibitate
osagarrietan gehienbat.

Bestalde, finantziazioari dagokionean
gurasoen ekarpen eta Udal zein Foru
Aldundiaren ohiko diru-sarrerak jasotzeaz
gain, inguruko enpresa batzuen laguntza
ere jasotzen dugu. Jakin badakigu,
aurtengoan, krisia dela-eta enpresa hauek
esfortzu berezia egin behar izan dutela eta
hau hala izanik, eskerrik beroenak luzatu
nahi genizkieke guztiei Aizkorri Guraso
Elkartearen izenean.

Aurpegiak margotzen San Martinetako
biharamuneko jolas saioan.

4 L_

Sila jokoan jolasten San Martinen
Aitxuriko 3. eta 4. mailako nesken saskibaloi taldea  biharamuneko jolas saioan.

Aitxuriko 5. eta 6. mailako nesken saskibaloi taldea  Aitxuriko 3. mailako mutilen saskibaloi taldea

AITXURI
HERRI ESKOLA L

eta Anduetza Parketxearen A
arteko lankidetza

Urteak daramatzagu Aitxuri Herri Eskolak eta Anduetza
Parketxeak gai desberdinen inguruan elkarrekin lanean. Unean
uneko erakusketak gure eskolako ikasleei egokituta eskaintzen
dizkigute, eta azalpen horiek, ondoren gelako gaiekin lotuta
lan egiteko baliagarri izaten dugu. Bertan aritzen den Nerea,
irakasleokin harremanetan jarriz egiten da ekintza hauen
planifikazioa. Eskola aldetik saiatzen gara, txiki-txikitatik herrian
dugun baliabide interesgarri hau ezagutarazten eta maitatzen.
Hauek dira azken urte hauetan egindako ekintzetako batzuk:

Zuhaitz eguna

Zuhaitz egunaren inguruan, urtero, udaletxearen laguntzaz
taldeka-taldeka zuhaitzak landatu eta aurrekoen jarraipena
egiten laguntzen digu Nereak:identifikatu,izenak gogoratu,
mota bakoitzaren ezaugarriak aztertu, ondo zaindu ditugun
ikusi... Nahiko lan izaten dugu haitzurra manejatzen baina
bukatutakoan, lan bikaina egin dugulakoan geratzen gara.

Herria lantzen San Martinetako
“Zegama herria” gaia. LH 2. ziklokoek euren ardi gaZta

kurrikulumaren barruan landu behar zutenez, Anduetza
Parketxean bertan informazioa jaso ondoren, eskolan daSta keta

gaia borobildu zuten. Bertakoak izanda ere mila gauza

berri ikasteko aukera izan zen! i ka Sta rO a

Urtero-urtero herrian
ospatzen den San Martin
feria aitzakiatzat hartuz,
hainbat ekintza egin izan
dugu: marrazki lehiaketa,
argazki lehiaketa... Hauen
artean, argazkian ikusten
den gazta dastaketa
ikastaroa egin zen. Lan
hau ere oso serio hartu eta
adituen pare aritu ziren
gaztaprobatu eta puntuen
taula betetzen.

Legama

I L T S
e

Zeramika tailerra 2011

Herri mailan zeramika tailerra antolatu behar zela
eta, eskolako ikasleak gonbidatuak izan ziren bertan
ikastaro bat egitera. Buztinarekin bakoitzak bere
sormena martxan jarri zuen eta eskuak zikintzeko
beldurrik ez zen izan. Ondoren leun-leunak gelditu
zitzaizkigun eskuak.

Egurrean egindako
hainbat artelan

Egurrean gizonek egindako artelanak (pirograbatuak)
ere ikusgai izan genituen eta egiteko moduaren
azalpenak entzun genituen.

Animarbolak
erakusketa 2012

Naturak, zuhaitzetan, arkaitzetan berez sortutako
irudi harrigarrien argazkiak ikusiz, zer ziren asmatzeko
aukera izan genuen. Baita asmatu ere!

~ . 1

Zentroko ekintzen artean
Arakama azpiko errotara
bisita eginez hasi dugu
aurtengo ikasturteko elkar
lana. Taldeka oinez, Done
Jakue bidetik joan eta
bertan, Luisen laguntzaz,
artoa xehetzen, egurra

Arakama
azpiko
ur errota

Sandrati kobazuloan
aurkitutako aztarnak 2013

Aranzadi elkarteak Sandratiko kobazulotik ateratako
aztarnen erakusketa antolatu zutela jakinarazi zigun
Nereak.Taldeka-taldeka eguna jarri eta hauek ikusteaz

gain,Sandratikomendezmendekoohituraetabizimodu
aldaketaren berri eman zigun. Harrituta gelditu ginen
garai hartako gezi, laban, pultsera, oinetako... eta
harriz edota animalien hezurrez egindako tresnekin.

al .” :

zerran txikitzen, oilaskoak
lumatzeko makina, eta ura
nola argi bihurtzen zen ikusi
genuen.

Badugu aurten ere eskola
mailan gai berri bat
lantzeko,”Done Jakue bidea
Oria ibai ertzean.” Historia
eta ekosistema uztartuko
ditugu proiektu honetan.
Horretarako, elkarlanean
jarraituko dugu, materiala
prestatu eta irten aldiak
eginez.

TOBERA MUSIKA
ETA DANTZA ESKOLA

2014ko irailean 28.
ikasturteari ekin zion
TOBERA Musika-eskolak.
1987. urtean Zegaman
sortutako musika-eskola

 'E&Uraldi txarrari muzin eginda, tzaZel
rd dgarifen topaleku izan zen Zegal :
. ritér askok ‘Aizkorpe Dantza-taldiga’ren . '
““garai bateko saioak gogoratu zituzten',

ttiki hark, beraz, 28 urte
daramatza musikazaleak
sortzen eta pertsonengan
musikarekiko maitasuna
garatzen. Belaunaldi bat
zuekin. Handi egin gaituzue.

4 urtetik aurrerako neska-mutikoekin
hasten du lana TOBERAkK, eta
helduenganaino iristen da. 2014/2015
ikasturtean, helduen taldea osatu da
musika-hizkuntzan. Instrumentuetan,
berriz, dozena bat heldu dira tresna
desberdinak jotzen ikasten dabiltzanak.
Gainera, adar berri bat erantsi zaio
musika-eskolaren  eskaintza  zabalari
azken ikasturte honetan: zeharkako txirula
batu zaio aurrenekoz, ikasleen eta familien
interesez eta eskariz.

Hala, adin guztietako ia ehun eta berrogeita
hamar ikasle dira 2014/2015 ikasturtean
gure gelatan musika ezagutzen, lantzen
eta gozatzen dabiltzanak, berrehun eta
berrogeita hamar matrikula inguru eginda.
Azken urteetako kopururik altuenetakoa
da hori, 2001/2002 ikasturtetik egon den
eta altuena. Hain juxtu, ikasturte hura
amaituta, ikasketa-plana aldatu egin zen
eta ikasleen ibilbide akademikoa laburtu.

Era berean, zerbitzua hobetzea xede
hartuta,2013/2014 ikasturteanirakasgaien
egituraketa eta sarrera-baldintzak

arautzeko moduaaldatu eginzen. Aldaketa
hau, batez ere, lehenengo nibelean

Musika ikasteko ibilbidea laburtu zenetik, ez da sekula aurten adina
izenemate egon Toberan. Sasoiko dago musika-kultura Zegaman!

eman zen, eta, beraz, haur gazteenei
eta musika ikasten hasi nahi duten horiei
ekarri dizkie abantailak nagusiki. Azken
batean, TOBERAko erabiltzaileentzako
egokiagoa eta erosoagoa izango zen Plan
Pedagogikoa eman zuen aldaketa horrek
fruitu. |kasleei zerbitzu hobea eskaintzeko
etengabeko ahaleginean, gainera, aurreko
urteetan bezalaxe, diru-kontuak ezin
zorrotzago bideratzeari esker, krisiak krisi,
hainbat inbertsio egin dira 2014an zehar,
oraingoan, batez ere, eskolako bulego-
azpiegituratan.

Musika-eskolak Zegaman antolatutako
emanaldiak asko izan ohi dira. Eta
Zegamako ikasleak beste herrietakoekin
harremanetan jartzea ere —dela ahots-
taldetan, dela musika-formaziotan— ohiko
praxia da, herritarren arteko zubigintza-
funtzioa bereganatuta duelako eskolak.
Baina, hori guztia gutxi balitz bezala,
aspaldion, gainera, gure herrietatik
kanpora gero eta gehiago ari gara irteten.

EKINTZAK

IKASTARO IREKIAK: Ikastaro-eskaintza
oparoa du indarrean  azkenaldian
TOBERA Musika-eskolak. 2014ko
otsailaren amaieran, Practice Your Music
aplikazioaren erabileraren inguruko doako
formazio-saioa eman zen, nahi izan zuen
orori irekita. Otsailean eta martxoan zehar,
berriz, txalapartako ikastaroaren edizio
berri bat plazaratu zen 16 urtetik gorako
gazteentzat zein helduentzat. Eta 2015ean
euskal dantzen oinarrizko ikastaroa
antolatuko da helduentzat (fandango eta
arin-arinak dantzatzen ikasteko, batez
ere).

SANTA ZEZILIA,
MUSIKARION ZAINDARI

2014ko jendaurreko ekintzatan azkenekoa
azaroaren 20an izan zen, Zegamako
gimnasioan. Bezperan, Segurako
Botikaxahar Kulturgunean eskaini zuen
musikarien zaindariaren omenezko
kontzertua eskolak, Zegamako ikasleak
ere tarteko zirela, Musikalean ekimenaren
barruan.

DANTZA-IKUSKIZUNAK

Dantza-ikuskizunetan nagusi, TOBERA
Musika-eskolak  maiatzean Zegaman
ospatutako lehenengo Dantzari  Txiki
eguna izan zen. TOBERA Musika-
eskolak aurretik dantzarien topaketak-eta
antolatu izan baditu ere, aurten izan du
dantzari txikiaren formatuarekin egindako
lehendabiziko ekimena. TOBERA Musika-
eskolak indartsu heldu zion ekimena
antolatzeari. Izan ere, 150 dantzari eta
musikari baino gehiago elkartu ziren
igandez Zegaman. Toberako 6 dantza-
taldeetako kideekin batera, Beasaingo
Aurtzaka eta Urretxuko Lurra Dantza-
taldeak aritu ziren. Horiez gain, musika-
eskolako txistulariek eta ftrikitilariek ere
parte hartu zuten, besteak beste. Jendetza
gerturatu zen dantzari gazteen saicaz
gozatzera, eta partaide nahiz gurasoak,
pozik agertu ziren emaitzarekin.

TOBERAko ikasleak egon izan dira beste
herri batzuetako dantzari txikien egunetan
aurretik, Tolosan edo Legazpin, adibidez.
2014koekainaren 15ean, kanporako bidea
hartu zuten berriro; orduan Urretxuko

Adituek eta hainbat ikerketek diotenez, musikak eragin sendagarriak
ditu, gizarte integrazioan laguntzen du eta adimena eta ongizatea
areagotzen ditu. Baina....gainera, hain da gozagarri!



XXXV. Dantzari Txiki egunean aritu ziren
44 ikasle, egun osoko egitarauan parte
hartzen.

Ekainaren 23an, Zegamako San Joan
suaren inguruan aritu ziren eskolako
hainbat dantzari eta txistu-banda.
Edo Zegamako herriko jaien barruan,
abuztuaren 24an, San Bartolome
egunez, ohiko emanaldia plazaratu zen.
Asko izan dira, beraz, eskolako dantza-
ikasleek egin dituzten irteerak. 2014an,
lehendabiziko aldiz, gainera, Zegamako
agintarien esku-dantzaren arduradun izan
da eskola, eta bertako ikasleak izan dira
dantza instituzionala gidatu dutenak, udal
agintariekin  batera. Aurretik, kanpotik
ekarri izan ditu dantza-laguntzaileak
Zegamako Udalak.

MUSIKAREN HILABETEA

Musika-hizkuntzako ate irekiko egunak eta
musika-tresnatakoentzunaldiakeskainidira
2014an Musikaren Hilabetea ekimenaren
barruan, Seguran eta Zegaman. 10
musika-hitzordurekin osatutako egitaraua
ondu zuen eskolak martxoan eta apirilean
(erakustaldi didaktikoak, irakasgaikako
saio espezifikoak...), egun osokoak
horietako zenbait.

ELKARTRUKEA

TOBERA Musika-eskolako 57 lagun
martxoaren 27an  Usurbilgo  Sutegi
auditorioan izan ziren kontzertua ematen.
‘Soinurbil” Musika-astearen 10. edizioaren
barruko ekitaldia izan zen. Aizkorpeko
musika-eskolak aspaldi ekin zion urtero
musika-eskola bat ezagutzeko ohiturari,
eta 2014an Usurbilgo Zumarte Musika-
eskolarekin izan du egina tratua bateko
eta Dbesteko ikasleak nahastu eta
elkartrukea egiteko. Usurbilgo ikasleek
apirilaren 10ean eskaini zuten kontzertua
Zegamako gimnasioan. Ordukoa ere,
bi musika-eskoletako ikasleen arteko
kontzertu bateratua izan zen. Urte berrian,
aldiz, Nafarroara egingo du jauzi, eta
Altsasuko Udal Musika-eskola izango du
gonbidatu.

KOLABORAZIOAK

Aizkorpeko herrietan beste taldeek eta
elkarteek antolatzen dituzten hainbat
ekintzak musika-laguntza behar izaten
dute. TOBERAren zereginen artean
dago lankidetzan kultura-jarduerak
aurrera ateratzea. Adibidez, alde batetik,
Santa Ageda bezperan, Zegamako
eskolakoekin batera irten ziren kantu-
eskean musika-eskolako txistulariak, eta
herritarrekin batera trikitiko eta panderoko
ikasleak. Beste alde batetik, apirilaren
6ko Zegamako Erlezainen Egunean hartu
zuten parte musika-eskolako txistulariek
eta zenbait dantzarik (omenaldia egiteko
erlezainei), ohi duten eran. Uztailaren 13ko
Zegamako jubilatuen egunean lagundu
zen, arkuak egin ziren Jaunartzeetan eta
Zegamako zaindariaren egunean, lore-
sortaren ematea egin zen Idiazabalgoen
erromesaldian, e.a.

Kolaborazio berezi-berezia ere bideratu
zen 2014 joanberrian. Musika-eskolako
ikasleak grabazio-estudio profesionalean
sartu ziren azaroaren 10ean. Xaiko
musika-taldearen  disko  berriko 3
kantatan jarri zuten ahotsa TOBERAko
18 ikaslek. Pirritx, Porrotx eta Marimotots
pailazo ezagunen “Belekoi anderea”,
“Abordatzera” eta “Unblenble” abestiak
grabatzea esperientzia gozagarria
izan zen beraientzat. Ken Zazpik, Alex
Ubagok, Loquillok edo Fermin Muguruzak
erabilitako  punta-puntako  estudioan
egin zuten gainera. Durangoko Azokan
aurkeztu zen emaitza.

IKASTURTEAREN AMAIERA

Kalean egin zituzten aurten ikasturtearen
amaierako jaialdiak TOBERAko ikasleek.
100 ikasletik gora izan ziren ikasturtearen
azken txanpan jendaurrean aritu zirenak.
Ekainaren 16an Segurako plazan elkartu
ziren ia 60 ikasle. Aurreko urtean, eguraldi
kaskarragatik, posible izan ez bazen
ere, 2014an, aurreneko aldiz izan zen
kalean ikasturte-amaierako kontzertua
Seguran. Zegamako kontzertua, berriz,
ekainaren 17an izan zen. Udaletxearen

12 ikasturte bete ziren
2014an elkartruke-zikloari
ekin zitzaionetik. Urtero
egin da, eta 2014an
Usurbilgo antzokian aritu
dira herriko musikariak.

aurreko plazan 80 ikasle baino gehiago
elkartu ziren. Bukaeran, afari-merienda
egin zuten ikasleek, familiek eta musika-
eskolako langileek, elkarrekin. Segurako
mokadutxoa Txanbolinpean izan zen,
eta Zegamakoa udaletxeko arkupeetan,
Udalaren eskutik.

ANDOAINGO PIANO-
JAIALDIA

Otsailaren 15eko eta 16ko asteburuan
Andoaingo Bastero auditorioan egindako
9. piano-jaialdian Toberako 6 ikaslek hartu
zuten parte. Arrakasta handiz gainera:
5ek zilarrezko domina eskuratu zuten
eta 1ek brontzezkoa. Denak bakarkako
modalitatean aritu ziren. Jaialdia sortu
zenez geroztiko urte guztietan aritu izan
da jaialdian TOBERAKo ordezkaritza.

MUSIKATIK APARTEKO
EKINTZAK ERE BAl

Zegamako Errege Magoen Kabalgata
TOBERAK prestatzen du urtero, herriko
Udalaren diru-laguntzarekin. Otsailaren
18an, berriz, musika-eskolako
Zuzendaritza-batzordea berrituta,
Gurasoen Batzar Orokorra egin  zen
Zegaman, besteak beste. 2014an,
azkenik, sarean jarri zen WWW.TOBERA.
ORG musika-eskolaren webgune berritua.
Ostatatuta zegoen zerbitzariak duela urte
eta erdi izandako arazo teknikoarekin
aurreko webgunea zeharo galdu ostean,
goitik behera berritu behar izan du eskolak
weba eta edonork kontsultatzeko moduan
dago honezkero. Hasierako bertsioa baino
ez da orain jarritakoa. Denboran aurrera
egin ahala, atal finko berriak sortuko
dira eta aldian aldiko edukiak jasotzeko
sekzioak ere bai.

Musika-esperientzia bikain ugari dauzkagu
oraindik bizitzeko, ordea!l Eta horietako
batzuk 2015ean bertan izango dira. Erne
belarriak, askatu irribarreak eta gora
bihotzak! Urte berri on!

IKER GOMEZ DE SEGURA
TOBERA Musika-eskolaren izenean

ELKARTU

NAHI

XXX, ELKARTU NAHI SARIA

Junior mailako txirrindu proba da eta
aurten 2014ko apirilaren 26an egin zen.
Zegamako herrian hasi eta Seguratik ba-
rrena Lierni igotzen dute bi aldiz. Azken
tontorra Barbari gaina izaten dute eta he-
rrian bukatzen da.

Aurtengo ekitaldian irabazle Laguntasuna
taldeko Aitor Zabaleta suertatu zen Dani
Mayorarekin lehia estua eduki ondoren.
Ez zen zegamarrik izan pelotoian.

lI. ELKARTU NAHI TXIRRINDU-
LARI ELKARTEAREN EGUNA

Aurten ere elkartearen eguna antolatu
dugu. Zegaman txirrindularitzarako afizioa
gaztetxoen artean bultzatzeko eta elkar-
tearekin eta txirrindularitzarekin harrema-

San Bartolome Sariko irabazlea helmugan.

na izan dutenak elkartzeko. Uztailaren
12an ospatu zen.

Goizean Aitxuri Herri Eskolan herriko
umeekin  jolasak antolatu  genituen,
arratsaldeko 15:30etan herriko txirrindu
zaleak Ataungo Kaxetara bizikletaz itzu-
lia egin genuen eta iluntzean lagun arte-
ko poteoaren ostean afaria egin genuen
Ostatun. Afari horretara herrian egon den
afizionatu ekipo bakarreko (Joxe Telleria
Aseguruak eta Sanyo Iratxok patrozina-
tua) kide izan ziren hainbat txirrindulari
gonbidatu genituen eta giro ederra sortu
zen.

LXXXIT.SAN BARTOLOME SARIA

2014ko abuztuaren 30ean ospatu zen
elite eta 23 urtez azpiko lasterketa hau.
Ekitaldi hau Torneo Euskaldun izene-

Elkartu Nahi sari nagusiko irabazlea helmugara
iristear.

ko lasterketarako puntuagarria da. 128
km-ko lasterketa da eta inguruko tontor
gehienak igotzen dira: Lierni, Atagoiti eta
Barbaris.

Gomur taldeko Mikel Bizkarra izan zen
garaile.

V. ZEGAMAKO MENDI
BIZIKLETA LASTERKETA

2014ko irailaren 13an ospatu zen. Urtero
ibilbidea berdintsua izaten da aldaketa bat
edo besterekin. Proba hau maila ezberdi-

netako txirrindularientzak izaten da kate-
goriaren arabera. Azken urteetan bezala
Aitor Hernandez ermuarrak irabazi zuen.
Ekitaldi honetan ez zuen Zegamako inork
parte hartu.

Mikel Bizkarra, udal ordezkariak eta Migel Indurain.



Herriko afizionatu
ekipoko kideak
Elkartu Nahi
egunean.

. SAN SILVESTRE PROBA

Abenduaren 31an ospatzen da arratsal-
deko 16:30etan. Gehienezko korrikalari
muga 300 partaidetakoa da. Herriari 3
buelta ematen zaizkio 5 km osatuz. Elkar-
tu Nahi Txirrindulari Elkarteak proba ho-
nen antolaketan parte hartzen du.

Ekintza hauetaz gain, Elkartu Nahi T.E-ak
beste ekintza batzuetan era lagundu du,
esaterako herriko jaietan, herritarrentzat
antolatzen den apeaderorako txirrindu
igoeran.

Amaitzeko elkarte honetako kideen ize-
nean eskerrak eman nahi dizkizuegu pro-
ba hauek egiten laguntzen diguzuen herri-
tar eta lagun guztiei. Mila esker!!!!

Auritz Mendizabal izan zen San Silbestre lasterketan lehen herritarra.

Zegamarrak
Euskal Mendi
Duatloi zirkuituan

U L

Zegamako taldea, Euskal Herriko mendi duatloiko taldekako txapeldun.

Zegaman korrikarako zein txirrindularitzarako dagoen zaletasuna uztar-
tuz, 5 herritarrek, Euskal Mendi Duatloi zirkuituan parte hartu dute. Aitor
Perez, Ander Perez, Ruben Zabaleta, Pedro Luis Arizkorreta eta lban
Sanjuan izan dira parte hartu dutenak eta maila bikaina erakutsi dute
gaineral Euren eskutik Zegamaren izena podiumean ikusi ahal izan dugu
behin eta berriz. 13 lasterketak osatu dute zirkuitua eta hauetan, Aitor
Perezek hainbat lasterketetan lortu du podiumera igotzea, sailkapen
orokorreko 3. postuan amaituz. Ander anaia ere hainbatetan ikusi dugu
by, podiumean, aipatzekoa Euskal Herriko txapelketan lortutako 3. postua.
Mendi duatloi zirkuituan parte hartu duten herritarrak. Gainontzeko herritarrak ere fin ibili dira, Ruben Zabaletak 5. postuan
amaitu du zirkuitua eta Iban eta Pedro Luisek, Aitor eta Anderrekin ba-
tera, taldekako Euskal Herriko Mendi Duatloi txapelketa irabazi dute.
Ruben Zabaleta berriz, Beasaingo Trigoi TT taldean aritu da aurtengoan
eta orain, Euskal Herriko selekzioarekin Bartzelonara joatekoa da. Ea
datorren urtean ere hain denboraldi oparoa izaten duten!

2014 | ZEGAMAKO URTEKARIA | 83



ORKATZ

ABESBATZA

2014. urtea ere abiada bizian joan dela
datorkigu burura, urteko helburu, eta
egindakoen errepasoa egiterakoan.
Ondoren bildu ditugu hurrenez-hurren
urtean zehar egin ditugun abestiaren
inguruko ekimenak, badira batzuk.

Urtea abestuz hasi zuen Orkatz Txikik urte
berriko Meza nagusian parte hartuz.

Ohitura zahar eta usadioei jarraituz,
herritarrekin - batera ospatutako Santa
Ageda bezperako kopla eta bertso
saioa izan zen herrian zehar, otsailaren
4an. Eguraldi hotzari aurre eginez kaleak
girotu ondoren afaritxoa egin zuten parte
hartzaileek herriko Ostatuan.

Martxoaren 15 eta 16ko asteburuan Orkatz
Txikiko 2004-2005 urteetan jaiotakoek
Hondarribiko  Aterpetxean  Gipuzkoako
Abesbatzen Federazioak antolatutako
tailerrean parte hartu zuten. Asteburua
kontzertu zoragarri batekin amaitu zuten.
Apirilaren 4 eta 5ean Orkatz Txikiko 2000-
2003 urte bitartean jaiotakoek izan zuten
parte hartzeko aukera, programa berbera
jarraituz.

Aste Santuetan ohikoa den bezala, apirilaren
18an Ostiral Santu egunez, San Martin
Parrokiko Aste Santuko ospaketetan ohi
bezela parte hartu zuen. Horrela, ohiturazko
“Hil da Jesus” abestia abestu zuen, beste
zenbaiten artean.

Maiatzaren 1etik 4ra, Orkatz Abesba-
tzakoek, hegazkina hartu eta Dublinera
egin zuten salto. Bertan ongietorria herritar
eta elkarteko kide Jaione Gorrotxategi eta
Leire Lozanok egin zieten. Hiria ezagutu
eta Guiness ospetsua dastatzeaz gain,
euskal folklorean oinarrituriko  abesti
saioak ere eskaini zituen abesbatzak txoko
desberdinetan.

Orkatz Txikik, maiatzaren 18an ospatutako
Jaunartze Mezan parte hartu zuen.

Hurrengo ekintza hilabeteetan berandututa
bada ere, elkartearen urteko Batzar
Orokorra izan zen, ekainaren 14an. 2014ko
plangintza eta aurrekontua onartu zen,
aurreko urteko balantzea eginik.

Hurrengo ekitaldia urteko berezienetakoa
izan zen. lkasturteari amaiera emateko

Orkatz Gaztea taldearen aurkezpen-saioa.

Benasquen Orkatz eta Orkatz Txiki abesbatzek emandako kontzertua.



Orkatz abesbatzakoak Irlandara eginiko bidaian.

Orkatz eta Orkatz Txikik elkarrekin,
Benasquera egin zuen bidaia ekainaren
28 eta 29an. 2013ko Santa Zezilitan
bertako Els Pitarroix del Freixe abesbatzak
gonbidaturik, herriko jaietan kontzertua
eskaini zuten bi taldeek. Elkarrekin bi
egun eder pasa eta ingurune zoragarriak
ezagutzeko aukera izan zen.

Herrian eginiko hurrengo ekimena urtero
egiten den Adinekoen Eguneko Mezan
abestea izan zen, uztailaren 13an.
Orkatz Abesbatzak parte hartu zuen
elizkizunean.

Udarekin batera oporraldia eta ondoren
herriko festetan, San Bartolome egunean,
abuztuak 24, Meza nagusian parte hartu
zuen Orkatz abesbatzak.

Irailean ikasturte berriari hasiera ohiko
bi taldeez gain Orkatz Gazteak deituriko
hirugarrenak eman dio. Azken hau beraien
abesti ibilbidea Orkatz Txikin eman duten
hamaika gaztetxok osatzen dute. Horrela,
ikasturte honetan hiru talde izango dira
Orkatzen.

XIX. Kantu Festa aurtengoan atzeratu
egin zen datari dagokionez, urriaren
25ean ospatu zen, herrian ospatutako
Lehenengo Cava Festarekin batera izan

Ih

ziren, joku, merienda eta hirugarrenez
Zegamako Kantu Jira. Herriko kaleetan
zehar abestuz herriko kaleak girotu
ziren trikitilarien laguntzaz, jira herriko
kiroldegian amaitu zen Cava Festan.

Urteari bukaera emateko azken bi
hilabeteetan ere musika eta abestiz
beteriko ekintzak izan dira. Santa
Zeziliaren omenez hiru  abesbatzek
eman zuten kontzertua. Orkatz Gazteak
abesbatzaren estreineko kontzertua izan
zen. Bakoitzak azken hilabeteetako lana
plazaratuz eta Orkatz Txikin hasi berriei
ongi etorria emanez (Melanie Moran
Cedefno, Nahia Jimenez Arrieta, Manex
De Prado Ormazabal, Elene Aizpeolea
Gorrotxategi, Oier Urbitarte Alda, Maddi
Etxezarreta Urbizu, Xoan Otero Etxaide,
Yessenia Brochero Giraldo, Elorri Gomez
Ormazabal).

Gainera, Orkatz Gazteak taldeak,
Gipuzkoako Abesbatzen Federazioak
antolatutako Gazte Koruen VII. Tailerrean
parte hartu zuen Zarauzko aterpetxean
azaroaren 29 eta 30ean bitarteko
asteburuan.

|dazten aritutako garaian urte bukaerarako
pentsatutakoak ondorengoak lirateke.
Gabon egunen inguruan, urtero bezala,

v

Orkatz Txikikoak Segurako Zaharren
Egoitzan eta Orkatzekoak Beasaingo
Zaharren Egoitzan izango dira berta-
koekin arratsalde bat pasa eta elkarrekin
gozatu asmoz. FEra berean Orkatz
Txikikoak Zegamako Eguneko Zentruan
ere izango dira kantari, bertakoei gabon
kantuak eta zorion asmoak opatuz. Bisita
hauetan, olentzero eskean jasotako
diruarekin erositako opari bana ematen
zaie zentru hauetan daudenei.

Abenduaren 25ean, Eguberri eguneko
Mezan abestuko du Orkatz Abesbatzak.

Gainera, herrian ematen den kontzerturik
esanguratsuena izango da abenduaren
28an, hain zuzen ere XXX. Eguberri
Jaialdia. Herriko hiru abesbatzak parte
hartuz.

Aurrera egiteko gogoak mantentzen gaitu
eta kide diren eta izan diren, lagun diren
izan diren edo zeraten asko eta askoren
bultzadarekin ea horrelako ekimenak
egiten jarraitzen dugun. Elkarteak guztion
beharra du eta eskerrik beroenak emateaz
gain, korukide bezala zein lagun bezala
parte hartzeko gonbitea luzatu nahi dizue
herritar orori. Horrela bada eskerrik asko
denoi eta Urte Berri On!

AMEZTI

ELKARTEA

MUS TXAPELKETA

Amezti Elkarteak otsailaren 22an ospatu
zuen ohikoa den urteroko mus txapelketa.
Parte-hartze handia izan zuen lehiak,
Joxe Ormazabal (Aminaerdi) eta Ignacio
Zurutuza (Xagu) izan zituen garaile,
finalean Imanol Azurmendi eta Jabier
Telleria garaitu ondoren.

BATZAR OROKORRA

Maiatzaren 10ean ohiko batzar orokorra
egin zen. Bertan, ohikoak diren gaiak
aztertu ziren (2013ko kitapena eta
2014ko aurrekontua, besteak beste).
Modu berean, bilera honetan erabaki zen
zuzendaritza batzordeko kideak urtebetez
beren karguetan jarraitzea.

HERRIGINTZA

Aurtengoan  ere  Amezti  Elkateak
herrigintzan auzolanean egin du. Hain
zuzen ere, urtean zehar antolatzen diren
ekitaldi ezberdinetan bere laguntza eskaini
du. Apirileko lehen igandean Gipuzkoako
Erlezainek Zegaman egiten duten festan,
gosaria prestatu eta zerbitzatu zitzaien
erlezainei. Modu berean, San Bartolome
jaietan ere gosaria prestatu zitzaion
Udaleko lan-taldeari eta txirrindularien
frogako antolatzaile eta laguntzaileentzat
luntxa ere prestatu zen.

Bestalde, Aizkorriko Lagunen Egunean
herriko beste elkarteekin batera hegaluzea
prestatzen eta zerbitzen ere presente
izan zen Amezti elkartea. Halaber, San
Bartolome jaietako paella lehiaketan
ere parte hartu zuen. Eta nola ez, San
Martin Ferian herritarren artean, udal-
polikiroldegian egiten den ardo eta gazta
banatzean ere parte hartu zen.

Azkenik, aurtengoan hamahirugarren
edizioa egin duen Zegama-Aizkorri mendi
maratoian ere Amezti Elkarteak, Mendiko
sekzioaren bitartez, Alberto Aierbe
eta Ainhoa Txurruka buru dituelarik,
antolakuntza teknikoaren gidaritza eraman
du eta ia 300 bolondresen lan-banaketa
eta koordinazioaren ardura bere gain hartu
du. lldo honetan azpimarratu behar da,
maiatzaren 10ean egin zen ohiko batzar
orokorrean Amezti Elkarteak berretsi
zuela Zegama-Aizkorri mendi maratoiaren
antolakuntzarako lankidetza hitzarmena
Zegamako Udalarekin.

GURE ESKU DAGO

Amezti Elkarteak “Gure Esku Dago”
ekimenaren barnean, maiatzaren 17an
Zegaman egin zen giza-katearekin bat egin
zuen, antolakuntzatik eskatutako laguntza
eskainiz. Esan behar da aipatutako giza-
katea, ekainaren 8an Durango eta Iruha

Jabier Telleria, Jose Berasategi, Eli Arrieta, Inazio Zurutuza eta Imanol Azurmendi.

artean egin zen giza-kate arrakastatsuaren
aurreko herri-mailako ekimena izan zela.

BAZKIDEEN ARTEKO
AFARIAK

Uztailaren 12an eta azaroaren 29an egin
dira bazkideen arteko urteko ohiko afariak.
Giro ederrean igaro ziren bi otorduak,
bazkide askoren presentziarekin kontatu
zuen.

BAZKIDE BERRIAK

Uztailaren 12an egin zen ez-ohiko
batzarrean erabaki zen Lucian Vasile
Popa, Amezti Elkarteko bazkide
laguntzaile izateko egindako eskaera
onartzea. Modu berean, azaroaren 29an
egindako ez-ohiko batzarrean erabaki zen
Diego Arratibel Rezolak eta Karlos Zufiiga
Garciak Amezti Elkarteko bazkide izateko
egindako eskaera onartzea.

CAVA FESTA

Urriaren 24 eta 25ean Zegamako
polikiroldegian ospatu zen lehen Cava
Festan, udalerriko beste elkarteekin
batera parte hartu zuen Amezti Elkarteak.
Jakina da Zegamako herriak Sant Sadurni
D’Anoiarekin - 1989tik gaurdaino duen
harreman estua. Herriko elkarte guztien
eta Zegamako Udalaren auzolan bateratua
eta Sant Sadurni D’Anoiarekin dugun
anaikidetza izan dira egitasmo honen
ardatzak. Ospakizun arrakastatsua izan
zen eta arratsaldeko 19:00etatik goizeko
1:00a arte luzatu ziren bi jardunaldietan
jende ugari bertaratu zen. Aipatu behar
da herriko elkarteetatik sortu zela ekimen
hau eta ezinbestekoa izan zela Zegamako
Udalak eskainitako laguntza.

MARATOIA

Maiatzaren 10ean egindako Batzar
Orokorrean onartu zuen Zegama-Aizkorri
Mendi  Maratoiaren  antolakuntzarako
Zegamako Udalarekin adostutako
lankidetza hitzarmena onartzea.

2015EAN ZEGAMAK
400 URTE.

2015. urtean Zegamako herriak burujabe
moduan 400 urte beteko dituela-
eta, Udalak urriaren 30ean antolatu
zuen bileran parte hartu zuen Amezti
Elkarteak. Datorren urtean burutuko diren
egitasmoak oraindik guztiz finkatu gabe
badaude ere, elkarlanean herrigintzan
aritzeko konpromezu irmoa du Amezti
Elkarteak.



AMEZTI MENDI ELKARTEA E

Azken urte hauetan bezala, 2014ean ere,
Amezti Mendi Elkarteko kideok, Euskal
Herria nahiz inguruko lurraldeetatik zehar
ibilaldiak egiten jarraitu dugu. Hona hemen
urtean zehar egin ditugun mendi- irteren
zerrenda eta aipatzekoak:.

Urtarrilean, Goierri bertan geratu ginen,
|diazabalen hain zuzen ere. Izalgo herri
gunetik oinez abiatu eta Esparru gaina
iragan ondoren, garai baten erromeria
egiten zen “Dantzaleku”tik pasa eta
Atxurbi-ko zelaietara iritsi ginen. Handik
gero, Etxegaratera doan bidea utzi eta
berriro herri-gunera iritsiz. Gabonetako
turroi eta “gehiegikeriak” kentzen hasi eta
pixkat forman jartzen joateko ondo etorri
zitzaigun. Askotan, joera urrutiko lekuak
ezagutzera joatea izaten dugu, nahiz eta
etxetik 0so hurbil ezagutzen ez ditugun
toki zoragarriak egon,

Hil berean, dagoeneko irteera finko
bilakatu zaigun Irufa-ko “Rokopolis”
eskalatze gunean izan ginen, Aitxuri Herri
Eskolako haur eta gurasoekin batera,
non ume nahiz ez horren umeek beraien
trebeziak erakutsi ahal izan zituzten.

Otsailean, Artikutzan izan ginen.
Oiartzundik gora bidea jarraitu eta Eskax-
ko guarda etxetik oinez abiatuz, eta
pagadi ezberdinetatik barrena Artikutzako
urtegira iritsi, urtegiari itzulia osoa eman
eta ondoren Artikutza auzora iritsi ginen.

Auzo hau Goizuetako lurraldean dago.
Donostiako  Udalak  erosirik  duen
lursaila da eta bertara ura eramateko
erreserba modura erabiltzen du gaur
egun. Bertako Ostatu zaharrean eginiko
hamaiketakoarekin indarrak berritu
ondoren, trenbide izandako bidea hartu
eta berriro abiapuntura joan ginen goiz
eder bat igaro ondoren.

Martxoan, Araba aldera joateko asmoa
genuen, lzkiz natur parkera hain zuzen
ere, baina eguraldiak kale egin zigun eta
bertan behera utzi beharra izan genuen
irteera. Dena den, maiatzaren 1 an atzera
utzitako lana bete asmoz, egin genuen
irteera. Natur parke hau, Maeztu-ko
bailaran kokaturik aurkitzen da eta hariztiz

osaturiko Europako baso handienetakoa
bezala ezagutzen da. Korres herritik
iten ginen eta zuhaitz mota ezberdin
ugari zeharkatu ondoren La Muela
(1059m) mendi gaina igo, San Roman de
Kanpezo zeharkatu eta ondoren hariztiz-
harizti Korresa itzuli ginen berriro. Eguna
osatzeko, entzutea duten inguru haietako
zenbait herri eta txoko ezagutzeko
aprobetxatu genuen, adibidez Antohana,
Santa Teodosia ermita, Sorgin-etxe
dolmena, etab.”

Apirilean, herri inguruan gelditu ginen.
Apeaderotik abiatu eta “tubo bide”
izenaz ezaguna den bide xidorrean
zehar Barrendiola aldera joan ginen,
hamaiketako egin, gorantz hartu eta
Kataberako meategietara iritsiz.

Bertan oraindik ere antzeman daitezke
zenbait zulo eta erdi zutik dauden horma
zaharrak. Han ateratako minerala Udana-
Gainean zeuden labeetara eta Brinkolako
tren geltokira jaisten zuten.

Ondoren, Arriurdindik behera Arantzazuko
erromes bideari jarraituz geltokira iritsi
ginen.

Bestalde, Arriurdingo iturrian amabirjinaren
irudi berria jarri dugu auzolanean Segura,

Zerain, |diazabal eta Brinkolarrekin
batera.
Maiatzean, Malloak mendilerroa

zeharkatzeko asmoa geneukan, baina
eguraldi kaxkarra medio atzeratu beharra
izan genuen irteera hau. Ate-joka
dugun urteari begira, berrantolatu dugu
espedizioa.

Hilaren 25 an urtero bezalaxe, utzik egin
gabe, hamahirugarrenez aurten, “Zegama
Aizkorri” Mendi Maratoiko antolakuntzan
parte hartu genuen Amezti Mendi
Elkartekook. Beste 250 laguntzaileren
funtsezko laguntzari esker ospatu ahal
izaten da munduko mendi lasterketetan
errege den proba hau.

Ekainean, Gasteizko Mendaur eta
Sabifianigoko  mendi-taldeekin  dugun
anaikidetzari esker,Valderejon izan ginen.
Azken momentuko ezusteko batzuk

medio, aragoarrak ezin izan zuten etorri.
Natur parke hau Arabako mendebaldean
kokatua dago, Burgos-ekin muga egiten
du. Vilafria de San Zadornil herritik
abiatu eta Puron erreka zulora jaitsi ginen
aurrena, gero erreka ertzetik, goraka,
Ribera,deitzen den herri hustu batera joan
ginen: Bertan hamaiketakoa egin eta San
Lorenzo ermitaraino igo ondoren bazkal
ordurako Lalastra herrira jaitsi ginen

Tenperatura ona egin arren, eguraldiak ez
zigun gehiegi lagundu bertako paisaiez
gozatzeko. Eguna borobiltzeko bazkari
eder batekin jarraitu genuen eta datorren
urterako irteera prestatzeko seinale den
makila zegamarroi pasa ziguten. Makila
hau 3 elkarteen anaikidetasun lekuko
moduan egin dugu, bertan 3 mendi-
elkarteenizenak agertzen dira eta hurrengo
urteko irteera antolatzea dagokion herriak
gordetzen du lekukoa beste bateri pasatu
arte.

San Juan buelta horretan, Aragoiko
lurraldetara bideratu genuen ipar-orratza.
Azken urte hauetan Zegaman bizi den
Jose Luis “zegamafo”-ren antolaketaz
baliatuz, Moncayon izan gifien. Mendi
hau Iberiar Sisteman kokaturiko 2.314m
dituen gain ezaguna da. Tontorrean,
“cierzo” bezala ezagutzen den haize
bortitza izango zela eta prestaturik joateko
aurreratu ziguten. Egia esan “haize pixka
bat” bazegoen, baina, zer esango dugu
ba zegamarrok haizearen inguruan??
Badakigula zerbait honetaz eta ez gintuela
bat-batean harrapatull. Delako “cierzo”
horrek tontorrera iritsi baino lehen jo izan
baligu eskertuko zuten gutariko batzuek,
pultsometroa gorrian zeramakienak batik
bat.

Uztailari hasiera Aizkorriko Lagunen
Egunarekin eman genion. Batzuk kaletik
oinez abiatuta eta beste batzuk Aldaolatik
abiatuta, Aizkorrin elkartu ginen, argazkiak
atera eta kaba koparekin “txin-txin”
egiteko beta izan genuelarik. Hurrengo
urteetarako zenbait aldaketa proposatuko
ditugu Amezti Mendi Elkartetik, hainbat
gauza aldatu asmoz.

Amezti mendi elkartekoak Moncayora eginiko
irteeran.

Ameztiko eta Gazteizko Mendaur mendizale Amezti mendi elkarteko kideak Otsondon.
elkarteko kideak Valderejon.

Bi aste beranduago “Orhitik Itsasora”
Ibilbidearen beste bi etapa egin genituen,
oraingoan ere Baztan inguruan.
Larunbatean Izpegi-ko gainean utzi
gintuzten dagoeneko txofer ofizial moduan
kontrataturik ditugun Patxi eta Pakok.

Handik gainez gain, Aintziaga, Buztanzelai
eta Astate lepora arte. Hemen Iparla ra
doan mendi lerroa utzi eta ezkerrera 90°
ko bira eman ondoren Gartzabalgo zelaiak
zeharkatu eta Gorramendirako norabidean
Bidarraiko mendi lasterketa jokatzen ari
ziren ehundaka korrikalarirekin gurutzatu
ginen, hauei animoak emanez etorri ginen
Aizpitza gainera iritsi arte. Gero hemendik,
60 ko hamarkadan Amerikanoek jarri
zuten basera egindako errepidea jarraituz
Goizamendi tontorretik behera Otsondoko
portura iritsi ginen arratsaldeko 5 ak
aldera. Ordurako txoferrak txintxoasko
han zeuden zain, geu hartu eta Elizondora
eramateko prest.

Bidean, eskura zetorrenez, Amaiur-en
gelditu ginen. Bertan, 1522 ko Uztailean,
herri honetako Gazteluan eman zen
Naparroako Erreinuaren kontrako azken
borrokan hil zituzten Napar zaleen
oroimenez eraikitako monumentua ikusi
genuen aurrena eta gero garagardo
fresko bana edan bitartean bertako agure
bati zenbait pasadizo entzuten gustura
egon ginen ibilaldiko atseden modura.
Herri txikia baina benetan interesgarria
iruditu zitzaigun bai histori aldetik eta baita
bertan dauden baztandar etxe tipikoen
arkitektura aldetik.

Behin Elizondon, “check in” egin ondoren
arropaz aldatu, guapo-guapo jantzi ta
kalera. Hurrengo egunean, Igandean,
Baztandarren Biltzarra ospatzekoa zen eta
giro berezia somatu zitekeen bezperatik
Elizondoko karriketan.

Zintzarria pixkatxo bat busti ondoren, afari
legea egin genuen bertako ostatu batean.
Gauean, tabernak jendez betetzen hasita
zeuden eta bertan geratzeko tentaziorik
ez zitzaigun falta izan. Taldekide batzuk
eguneko eguzkiaz gain, gaueko ilargiaren
distira ere probatu zuten. Igande goizean
gosaldu aurretik ur trago ederrik egin
zuenik ere ez zen falta izan. Plazan
egindako dantza saioaren ondorengo
egarriz segur askol!!

Gosaldu eta Otsondo-ra autoz abiatu
orduko, euria bide lagun izan genuen,
geure artean zalantza eta eztabaida
sortuz. Alperrenak, eguraldia aitzakia,
ez zuten ibilaldia egiteko batere asmorik
azaltzen! Eta gainera, ez ziren goizean ur
tragoa egin zutenak!! Dena den, horrelako
batean gelditu zen euria, eguzki printzatxo

bat agertu ere bai eta benga, martxa
mendirall Horrela osatu genuen Otsondo
eta Lizarrrieta arteko bidea. Arratsaldeko
lauretan iritsi ginen Lizarrietako Bentara 20
km inguru egin ondoren. Bukaeran denok
harro, pozik egindakoarekin eta gainera
tantan batek ere busti gabe.

Aipatu beharra dago ez dakigula “gure
txoferrak” nondik nora ibiltzen diren, guri
ez digute argibide txikienik ere ematen,
baina bistan da Baztan inguruan ezagunak
bihurtzen hasiak direla eta ondo tratatzen
dituztela. Han ikusten ditugu datorren
urtean herriko jaietako pregoia ematen!!
Gurekin ondo betetzen duten bitartean
bejondeielal!

Datorren  urtean  “Orhitik  Iltsasora”
zeharkaldiariamaieraemanezHondarribiko
hondartzan bainatu eta bixigu ederra
jateko plana dugu. Uhmm!!

Irailean, Kantabriako Picos de Euro-
pan izan ginen, koadrilako “zegamar
kantabroek” ederki antolaturiko bidaia
batean. Hamabost laguneko taldea,
larunbatean, Fuente Dé-n izan ginen.
Taldekide  batzuk  bertan  dagoen
teleferikoz eta beste batzuk oinez, bertako
malda gogorra igo ondoren, mendilerroan
barrena sartu ginen. Bertako larre
nahiz harkaitzetatik zehar paseatuz eta
izugarrizko paisaia ederrak kontenplatuz,
berriro Fuente D¢ iritsi ginen. Beherakoan
Santo Toribio de Liebana, gure Bittoriok
ondo ezagutzen duen tokia, ikusteko
aprobetxatu genuen. Ondoren Potes-
en gelditu ginen, lo lekua ere bertan
bai genuen. Kasualitatea!ll Zer izango
eta festak hemen erell Jendea gaizki
pentsatzen hasita omen dago, festetara
edo mendira joaten ote garen!l Ze
arraio, ondo uztartuz gero, bateragarriak
dira, neurri batean bai behintzat!! Afari
ondorenean, bertan suertatu ginenez,
badaezpada zerbait interesgarria galdu
genezakeelakoan!! hango festa giroa
probatu beharra zegoela pentsatu
genuen. Igande goizean, gu ohetik jaiki
berriak eta parranda zaleak etzerantz,
elkarrekin gosaldu ondoren, ibilaldiari ekin
genion. 2 taldetan banaturik Tresviso-rantz
abiatu ginen, batzuek Urdon ibai ertzetik
eta beste batzuk San Esteban herritik. Bi
taldeek malda gogorrei aurre egin behar
izan genien, baina merezi izan zuen
botatako izerdiak, gaina hartzerakoan
ikus zitezkeen parajeak izugarriak bai
dira. Tresviso Kantabriako herri altuena
den arren, bitxikeri moduan esan, autoz
Asturias aldetik bakarrik dagoela iristea.
Bertako hamaiketakoaren ondoren
Urdon-a jeitsi gifian. Asteburu bikainari
amaiera Jungquera-ko jatetxean bazkalduz

eman genion, Euskaldun on bezala, esan
beharrik ere ez dago, mahai inguruan
ere “talla” eman genuela eta bertako jaki
tipikoak dastatzeko aukerarik ez genuela
alperrik galdu: fabada, “torto prenau”,
korbatak, sagardoa, orujoa, etab.

Urrian, Bizkai aldean izan ginen, Oiz
mendian hain zuzen ere. Mallabiako
Osma auzotik irten eta lehenbiziko
ekinaldia Zengotita-gain  tontorreraino,
etzan luzea baina, bai arnas-estua
jartzeko adinakoa. Han taldeko argazkia
atera genuen eta batzuei ondo etorri
zitzaigun bihotz taupadak pixka bat
jaisteko. Hemendik aurrera argi indarra
sortzeko 50 haize errota jarrita dauden
parajeetan sartu ginen, “lturzuri” deituriko
iturrian hamaiketakoa egin eta gainez gain
1985ko Otsailaren 19 an Madriletik Bilbora
IB-610 hegaldia egiten ari zan Boeing
727 hegazkinak Oizko puntan (1026m)
jo zituen antenetara iritsi ginen, Istripu
horretan, barruan zetozen 141 pasaiari
eta beste 7 tripulatzaile, 148 lagun guztira,
denak txikituta gelditu ziran.

Ohartu ginen bai egun horretan, zer dela
eta dagoen mendi hau eolikoez josita,
haizeak gogor jotzen bai du ingurune
horretan, haizearen indarrez energia
sortzeko paraje ezin hobea da hau.

Beherako bidea beste aldetik egin
genuen, San Kristobal-go ermitatik pasaz
eta beheranzkoan, gidarien brujulak nahi
bezala funtzionatu ez arren, Muinozguren
erretegira iritsi ginen. 14:30 aldera Bertan
2 arkume erre jan ondoren, Ziortzako
kolejiatatik eta Bolibar herrixkatik zehar
turismo pixkat eginez amaitu genuen
eguna.

Azaroan, Nafarroan, Sakanainguruanizan
gara. laztik zorrak kitatzeko genituenez,
Urbasatik Santa Marina-ko ermitara joan
ginen gainez gain, bertan gosari legea
egin ondoren, berriro Urbasa-ra bueltatuz.
beheko pagadietatik barrena.

Abenduan, urteroko ekintzak errepikatu
ditugu: 2015 ko mendi federatu txartelak
bideratu, urtean zehar egindako irteeren
argazkien erakustaldia eta Ameztiko
tontorrean jarrita daukagun postontziari
urteroko bisita  Aitxurikoekin  batera;
itzulerakoan Urretanen ematen diguten
hamaiketako goxoakin hutsik egin gabe
noski.

Ohitura den bezala, azken brindisa
Aizkorritik dugu, abenduak 31n, nahi
duzuen oro gonbidaturik zaudete.

URTE BERRI ON!!!

wert i iy

Amezti mendi
elkartekoak Kantabria
aldeko mendietan.

Amezti mendi
elkartekoak Oizera
egingiko irteeran.

GAZTE HEREXA
ELKARTEA

Urte amaiera iritsi ostean urtero bezala
aurten ere hemen gaituzue Gazte Herexa
elkarteak egin duen ibilbidea eta bertan
jorratutako ekintzak kontatzeko. Hasteko
esan Gazte Herexaren barruan jende
berria sartzen hasi zaigula eta hauek
ekintzetan parte hartzeak gure ekintzak
aberasten dituela.

Urte honetako lehen ekintza otsailean
burutu genuen, bertan inauteriak ospatu
genituelarik, herriko gazteen artean ohitura
denez mozorroturik afari bat eginez. Festa
hasiera on bat emateko triki-poteoca egin
genuen eta ondoren herriko Ostatuan
afari bikain bat egin genuen. Parrandan
jarraitzeko gogoa zuen edonork honi
bukaera emateko tabernetara joateko
aukera paregabea izan zuen.

Hurrengo ekintza apirilean burutu genuen,
eta hau V. Gazte Eguna izan zen. Gazteen
arteko herri  kirolekin - eman  genion
hasiera egunari; ondoren, gazte-bazkaria
egin genuen eta arratsaldean Il.Mus-
txapelketa eta bingoaz gozatzeko aukera
izan genuen. Txapelketa honen irabazleek
herriko tabernek emandako produktuez
gain, txapela eta kopa bana eraman
zituzten etxera. Festan jarraitzeko, iluntze
aldera triki-poteocarekin  eman  genion

amaiera arratsaldeari eta azkenik herriko
ostatuan afaria izan genuen.

San Bartolome jaiak heltzean, urtero
moduan haurren eguna ospatzeko haur
jolasak egin genituen haurrek gurekin
une paregabea pasatzeko asmotan. Haur
asko bildu zrelarik goiz ederra eta
dibertigarria pasa genuela esan beharrean
gaude, bertara bildu ziren haur guztiek
ondo pasatzeko gogoa eta parte hartzeko
grina erakutsi zuten eta gainera ez ziren
esku hutsik joan, amaieran adinaren
arabera  opari  ezberdinak  banatu
baikenituen. Gauean, X. Gazte Afaria izan
genuen eta honen aurretik triki-poteo
batez girotu genuen iluntzeko poteoa.
Afarian giro ederra izan genuen eta hau
amaitzean guztion artean frontoia jaso
eta tabernetara joan ginen parrandan
jarraitzeko asmoz.

San  Bartolome jaietako  bigarren
asteburuan lehen koadrila eguna ospatu
dugu. Lehengo urtean Gazte Herexak
udaletxeari proposamena egin zion eta
aurten beraien finantzapean egun honetaz
gozatzeko aukera izan dugu zegamarrok.
Espero baina arrakasta handiagoa izan
zuen egun honek eta hurrengo urteetan
honek horrela jarraitzea espero dugu.

Txaranga izan genuen eguna girotzeko
goizean poteo batekin hasiz, eskolako
patioan bazkalduz eta ondoren dantza
lehiaketa eta asto-karrera batekin girotu
ginen bertan geunden guztiok.

Bestelako berrikuntzarik ere izan dugu
aurtengo urte honetan, |. Cava festa hain
zuzen ere. Bertan, gainontzeko elkarteekin
batera Gazte-Herexako partaideok gure
laguntza eskaini genuen, horrela denon
artean asteburu polita pasatu genuen.

Konturatzerako urtea pasa eta Gabonak
gainean ditugu berriz ere. Gabonetan
urtero bezala herriko Ostatuan bazkaldu
eta baserriz baserri kantari joango gara
gabon giroa kantuz ospatzeko asmoz, ea
eguraldiak iaz baino gehiago laguntzen
gaituen.

Besterik gabe, gure ibilbidea kontatzen
amaitu ondoren eskerrak eman nahiko
genizkieke ekintza hauek egiten lagundu
diguten herriko jende guztiari eta baita
Udalari ere. Esan beharrean gaude
zuen parte hartzea eta laguntza 0so0
garrantzitsua eta ezinbestekoa izan dela
guretzat.

ESKERRIK ASKO!

Bl HARATEGI BERRI ZEGAMAN

Herrian zeuden bi harategietan

eskualdaketak izan dira aurtengo

urtean. Andraitzen zegoen Josu

Harategia, Oiarbide Harategia
izatera pasa da eta Santa
Barbara kalean zegoen Arbeltxo
Harategia Urmeneta Harategia
izatera. Zorte on izan dezatela
biek ala biek hasi duten ibilbide

Jon Urmeneta Santa Barbara kaleko bere
harategian.

berri honetan.

duten harategian.

EUSKAL FRESO
ETA
IHESLARIAK

TARTALOETXE M-

ETXEREN

KULTUR ELKARTEA

Berriro ere urtea amaitzear dagoela

Tentsioko Autopista Elektrikoaren aurkako

gogorarazten digu Oihanak udaletxetik
deitzen digunean, aurtengo urtekarirako
gure ekarpena egiteko eguna iritsi dela
gogoratzen digunean; bai, 2014 ere
badoa. Esan dezakegu luzea eman
arren abiada batean doazela urtea ez
ezik urteak ere. Abenduaren iritsierarekin
atzerako begirada egin beharrean gaude,
Tartaloetxe kultur Elkartetik, urtean zehar
egin ditugun hainbat ekitaldiren berri zuei
emateko.

Esan dezakegu urtero ekintza berdintsuak
antolatzen  ditugula  bai  elkarteko
bazkideei edo herritar guztioi zuzenduta.
Honela batzuek aipatzearren aurten ere
mus txapelketak antolatu ditugu, hainbat
jaki prestaketetan parte hartu dugu,
herri kirolak, elkartearen eguna, Txakolin
dastatzea antolatu dugu San Martin peri
egunean; pilota elkartearekin gure gazte
eta gaztetxoei kirolean prestatu ez ezik
hainbat txapelketetara eraman dugu gure
Zegamaren izen ona, urteroko presoen
eta beraien senideen aldeko eguna eta
gaztainajana prestatu dugu herritarrontzat.
Antolatu ez ezik beste hainbat eragile eta
elkarterekin batera beste hainbatetan
ere parte hartu dugu hala nola Goi

—'_l': . )

San Bartolometako herri kirol saioa.

ekintzetan, Gure Esku Dago dinamikan
edo Udaletik antolatutako beste hainbat
ekintzetan gure laguntza eman edo
ekarpenak eginez. Hala ere besteei
garrantzirik kendu gabe, aurten herritar
gehienoi poza eman digun ekintza
batean parte hartu genuen Tartaloetxe
elkartekook ere, martxoaren 5ean, 23 urte
ondoren berriro gure artean ditugun |doia
eta Gurutze ahizpen ongi etorrian hain
zuzen ere.

Besterik gabe 2014. urtean antolatu
edo parte hartu dugun ekimen batzuen
aipamena egiten dugu:

PRESO, IHESLARI, SENIDE
ETA LAGUNAK GOGOAN

Ostiraletako Kontzentrazioak. Badira
hamabost bat urte Zegamako udaletxeko
plazan preso, iheslari eta senideen aldeko
elkarretaratzeak egiten hasi zela. Ordu
ezkero Tartaloetxe Kultur Elkarteak bat egin
du ekintzahonekin, eta bat egiten jarraitzen
du hileko azken ostiralean, eta hamabost
egun lehenagoko ostiraletan egiten diren
hamabost minutuko preso iheslari eta
senideen aldeko kontzentrazioekin.

|doia eta Gurutze etxean.

Idoia eta Gurutze etxean. Urteak
joan urteak etorri, eta badira batzuk, ia
500 bat Euskal herritar preso politiko
dituzte Espainiako ez ezik beste hainbat
herrialdetan, beste milaka batzuk iheslari
jarraitzen dute. Tartean ditugularik Ima
eta Arkaitz herritarrak. Hala ere aurten
izan dugu hala nolako berri on bat ere,
Aminau Barreneko Gurutze eta Idoia
ahizpak dagoeneko gure artean ditugu.
Duela 23 urte utzi behar izan zuten
Zegama Arrondo ahizpak, 24 eta 26
urte zituztela, eta ondorioz, torturaren
beldur, hainbat herrialdetan babesa
bilatu beharrean izan ondoren aurtengo
apirilaren 5ean egin genioen herritarrok
ongi etorria, ondoren Tartalo elkartean eta




Goi tentsioko linearen aurkako ekimena.

[tzalan zituzten beraien irudiak kendu ahal
izan zituzten. Zorionak eta zuek amesten
zenuten herrira itzultzeko asmo bera, ea
berehala betetzen duten Ima, Arkaitz eta
gainerakoak.

Elkartasun Eguna. Aurtengo San
bartolomeetan Tartaloetxekoek ez ezik
herritarrak ere ez ditugu ahaztu gure preso
eta senideak. Abuztuaren 29an herriko
jaietan, egun osoko egitaraua prestatzen
parte hartu genuen Tartaloetxe Kultur
Elkartekook ere. Goizean Arrano Aitzera
mendi irteera, arratsaldean herri kirolak,
ondorengo kontzentrazioa eta tabernaz
tabernako poteoaren ondoren Herri
afariarekin bukatu genuen eguna. Esan
beharra dago goizeko mendiirteeran parte
hartze handirik ez bazen izan ere, Segura
eta Zegamako Kkoadrilen arteko herri
kirol desafioak eta Joxe M? “Ezpaleo”ren
ikuskizunak plazan betekada ederra izan
zuela, berdin ondorengo Herri Afarian ere
parte hartze eta giro ederra egon zen.

Urtezahar eguneko gaztaina jatea.
Urtero legez, aurten ere, abenduaren
31ko iluntzean udaletxe aurrean elkartuko
gara gure artean ez daudenak etxera etor
daitezen aldarrikatzeko. Ima, Arkaitz eta
beste ehunka euskal preso eta iheslariei
gure elkartasuna luzatu nahi diegu.
Herritar guztioi gonbitea luzatzen dizuegu
bertan parte hartzeko.

MUS TXAPELKETAK

Gauza jakina da gure herrian ere zaletasun
ezin ukaezina dagoela kartatan egiteko,
tartean musean egiten delarik. Hori horrela
aurten bi txapelketa antolatu ditugu gure
elkartean:

Zegamako elkarteen arteko
Mus txapelketa. 2013ko, Kasino,
Jubilatu, Amezti eta Tartaloetxeko mus
txapelketetako irabazleak, martxoaren
14an elkartu ziren Tartaloetxen jakiteko
aurreko urteko irabazleen artean nor
zen bikoterik onena, hori honela, zortzi

Elkarteen arteko mus txapelketako irabazleak.

bikoteen artean Iehiatu ondoren, 2013ko,
bikote irabazlea bertako ordezkariak izan
ziren: Urko Garaiar eta Xabi Azurmendi,
bigarren Kasinoan irabazle suertatutako
bikotea izan zelarik: Aitor Arakama eta
Mikel Goiburuk osatua. Zorionak guztioi.

Tartaloetxe Kultur Elkarteko XXIl.
Mus Txapelketa. FEta dagoeneko
XXIl. Tartaloetxe Kultur Elkarteko Mus
Txapelketa antolatu genuen Irailaren 26 eta
Urriaren 3an. Bertaratutako 20 bikoteen
artean irabazlea Denis eta Jaun Perez
Apaolaza anaiak osatutakoa suertatu zen,
aldiz bigarren Joxe Berasategi “Amifiau
Erdi” eta Inaxio Zurutuza “Xagu’k osatua
izan zen. Bai parte hartzaile, bai laguntza
ematen duzuen guztioi gure esker ona eta
zorionak azaltzen dizuegu orri hauetatik.

ELKARTEAREN EGUNA

Urteroko ohiturari kasu eginez, aurten
ere elkartearen eguna ospatu genuen
maiatzaren 31an, hainbat bazkide eta
herritarrekin  batera. Arratsaldean Herri
kirol erakustaldi bikaina izan genuen, Joxe
M?# “Ezpaleo eta bere lagunak antolatuta.
Herriko tabernetan egindako poteoaren
ondoren, herriko plazan, afari ederra zuen
prestatua Imanolek bere laguntzaileekin,
eta bertaratutakoen eskerra azaldu nahirik,
giro ederrean amaitu genuen bai afaltzeko
zegoena bai elkartearen eguna.

SUKALKI TXAPELKETAK

Elkarte gastronomikoa garen aldetik ere,
urtean zehar, hainbat jaki prestaketako
txapelketetan  parte  hartzen  dugu
Tartaloetxe Kultur Elkartearen izen eta izan
ona zabaltzearren. Hala esan dezakegu
Tolosan azaroan egiten den Babarrun
prestaketa eta festan gure izena eta parte
hartzea bertan izaten dela, berdin Seguran
udaberri aldera egiten den Iparra Hegoa
aste kulturalaren barruan, hiru bat bikoteko
parte hartzea izaten dugu haragi-gisatu
prestaketetan, edo berdin San Bartolome
festatan egiten den paella txapelketan.

Ba, hori horrela, esan aurten Zegamako
paellarik onena, epaimahaikoen erabakiz,
Tartaloetxeko Joseba eta Agustin Izagirre
anaiak egindakoa izan zela, zorionak
irabazleei eta parte hartu zuten bikote
guztiei, tartean Tartaloko Karlos Zuniga
eta Anartz Goiari.

SAN MARTINETAN
TXAKOLI DASTAKETA

Ganaduak eta saltzaileen postuak ez
ezikk esan dezakegu San Martinetako
beste ezaugarrietako bat bihurtu dela
Tartaloetxek antolatzen duen Txakolina
dastatzeko aukera, lehengo urtean ere,
eta aurtengoan noski, hainbat bodegatako
txakolin ezberdinak probatzeko aukera
izan zutela lagunartean bertaratutako
guztiak.

GOI TENTSIOKO LINEARIK EZ!

Dagoeneko gehienok jakingo duzuen
bezala, gure herrian ere goi tentsioko
linea elektriko bat jartzekotan dabiltza.
Badirudi argindar behar gehiegirik ez
dagoela, asmoa beste herrialde batzuei
saltzea dutelarik. Adituen arabera batetik
izugarrizko kalte ekologikoak ekarriko ditu
autopista elektriko hau eraikitzeak, eta
bestetik kalte ezin neurtuak gizakiaren
osasunerako. Gure herriari dagokionean
Nafarroako  Urdiain  aldetik, Goiena
baserrien inguruetatik Benta, Aztifie,
Olatxo, Maitegi baserrien  ingurutik
Zeraingo Barbarira doa. Tartaloetxetik
ere, Zegamako beste hainbat elkarterekin
bat egin dugu, autopista elektriko honen
aurka egin diren hainbat ekitalditan, hala
nola: Nafarroan, Gabirian, Donostiako
hondartzan... edo herrian posteak doazen
lekuetan argazki bat ateraz, poste horiek
ez jartzearen alde borrokatuko dugula
adieraziz. Autopista Elektrikorik EZI EZ
hemen, Ez inon!

ZORIONAK ETA URTE BERRI
ON, HERRITAR GUZTIOI!

Tartaloetxe Pilota Elkarteko pilotariak.

TARTALO-ETXE
PILOTA ELKARTEA

Beste urte betez, 2014 urtean zehar ere
Tartaloetxe Pilota Elkarteak lanean jardun
du, batetik haurrekin pilota eskola modura
eta gaztetxoekin txapelketa ezberdinetan
lehiatuz.

2014 amaiera honetan federaturik ditugun
pilotariak honakoak dira:

Infantilak: Unai Moran, Ifaki Galdos, Unai
Mintegi (idiazabaldarra)

Jubenilak: Josu Oiarbide, Ifigo Suarez
(beasaindarra), Xabier Azurmendi,
lban Matxinandiarena, Ifigo Intxausti
(segurarra)

Nagusiak: Iban Matxinandiarena, Ifigo
Intxausti (segurarra), Unai Atxa, Befat
Azketa (beasaindarra), Alfredo Chorens
(mutiloarra), Ifaki Zabala (beasaindarra)

Jakinaren gainean egongo zareten
moduan, ostiral iluntzetan herritarren
partiduak izan ditugu udaberri eta
udazkenean zehar. Gipuzkoako
federazioak antolatzen dituen txapelketa
hauez gain, Euskal Herriko hainbat
herritako torneoetan ere parte hartu dute.

Emaitzei dagokienez, benjaminen mailan,
Egoi Telleriak eta Unai Barandiranek
Lizarra eta Lazkaoko txapelketetan
lorturiko garaipenak eta Leintz - Gatzagan
lorturiko 2. postua goraipatu behar dira.

Jubenilei dagokienez, Iban
Matxinandiarenak Gipuzkoako Udaberri

txapelketako 4 t'erdiko banakakoan
eta Lizarrako 4 t'erdiko banakakoan
txapela lortu du. Hauez gain, Ihaki
Zabala besaindarrarekin batera Lazkaon
garaile suertatu ziren. Donezteben aldiz
2 torneo ezberdinetan txapeldunorde
geratzearekin  konformatu behar izan
zuen. Dena den lorturiko emaitza hauek
ez dira alferrikakoak izan eta bigarren
urtez jarraian Bankoa - Credit Agricole
txapelketan parte hartzeko hautatua izan
zen eta lehen norgehiagoketan irabazi
ondoren bigarren fasean galdu zuen lehia
gogor baten ondoren. Bere mailan, Euskal
Herrian nahiz Errioxan dauden 16 pilotari
onentsuenak parte hartzen dute bertan
eta hauen artean egoteak badu meritua.
Orain dagoeneko afizionatu mailara
pasaturik, lana eta zorte pixka bat medio,
ea beste saltotxo bat gora ematen duen!

IRigo Intxausti segurarrak buruturiko
urtea ere nabarmentzekoa izan da.
Leintz Gatzaga eta Donostian txapelketa
bana irabazi ditu eta Alfredo Chorens
mutiloarrarekin batera, Gipuzkoako Kluben
arteko txapelketa 3. mailako nagusietan.

Helduen mailari dagokionez, Befiat Azketa
eta Unai Atxak maila ona eman dute baina
zenbait momentutan erregulartasun pixka
bat falta izan zaie. Jakina da 0so zaila
dela afizionatu mailan puntan ibiltzea, eta
urtean zehar demostratu dute, bai batak
zein besteak, beren eguna dutenean,
edozein aurkariri aurre egiteko gai direla.

Horrek sentsazio gazi-gozoarekin uzten
gaitu, gustura baina ase bete gabel!
Emaitza batzuk aipatzekotan, Kluben
arteko 1.mailako nagusietan finalerdia
galdu zuten eta Getariko txapelketan
finala. Benat, Zestoan ere txapeldunorde
gelditu zen.

Aipamen berezi bat merezi du Unai Agirre,
“Gorospe” baserriko mutilak. Aurtengoan
federatu lizentzia ez berritzea erabaki du.
Umetxo bat zenetik frontoian hor ibili zaigu
aurrera- eta atzera, eskuin eta ezker gelditu
ere egin gabe. Lerro hauetatik eskerrak
eman, pasa arazi dizkigun momentu on
guztiengatik.

Juan Mari Gerefiu eta Luis Arrieta
entrenatzaileei ere aipamen berezia.
Urteak joan eta urteak etorri hor jarraitzen
baitute bere jakinduria erakutsiz. Hamaika
ordu pasa dituzte frontoiko lau hormen
artean! Eskerrik asko eta jarraitu horrela,
gaztetxoei laguntzen!

Gainontzekoak ere animoa eta jarraitu
pilotaz gozatzen eta goza arazten.

Aurtengoan ere, 5 Herrien arteko
txapelketa (Zegama, Segura, ldiazabal,
Zerain eta Mutiloa) antolatu da eta San
Martinetako herriko txapelketan Udalari
lagundu diogu antolaketan.

ZORIONAK ETA
URTE BERRI ON!



ZEGAMAR

BATASUN
KASINOA

Konturatu orduko iritsi gara 2014. urtearen
amaierara ere eta honekin batera urtean
zehar Batasun Kasinoan egin ditugun
ekintzen berri zuenganatzen saiatuko
gara. Ekintza guzti hauen helburua,
herrian giroa sortu eta herritarrok aktibitate
ezberdinetan parte hartzeko aukera izatea
da.

Horrela bada hemen doakizue egindako
ekimen garrantzitsuenen aipamena:

BERTSO SAIOA

Aurtengoan Erlezain Eguna apirilaren 6an
ospatu zen eta egitarauaren barnean,
bertso saica antolatu genuen herriko
kiroldegian, herriko Udalaren laguntzaz.

Bertan ez zen adar jotzerik falta izan eta
giro ederra sortu zuten bertan bildutako
entzuleen artean, aurtengo euskal herriko
txapelketa nagusian kantatu zuten
bertsolariek. Txapeldunaren hutsunea
izan zen azken momentuan gaixorik jarri
baitzen. Aurten, gai-jartzaile Amaia Aguirre
izan dute.

KASINOKO XXV.

IPUIN LEHIAKETA

- Il JOXANTONIO
ORMAZABALEN OROIMENEZ

Dagoeneko XXVI. urteurrena osatu dugu.
Herriko gaztetxoenek aurkeztutakoipuinen
lehiaketa, Arantzazuko Peregrinazioaren
bueltarekin batera, ekainaren 9an. Aurreko
urteetako ildoari jarraituz, ipuin lehiaketa
Joxantonio Ormazabal “Aierdi” herritar

Kasinoko ipuin lehiaketako sari banaketa

idazlearen omenez egin da. Bertan parte-
hartzaile guztiek bere saria izan zuten.

. MAILA

. SARIA: Aratz Murua Gonzalez

. SARIA: Elene Aizpeolea Gorrotxategi
. MAILA

. SARIA: June Collado Mendizabal

. SARIA: Ainitze Maizkurrena Larrea

. MAILA

. SARIA. Unai Mendizabal Lekuona

. SARIA: Aner Aizpeolea Martin

. MAILA

. SARIA: Lorea Agirre Berasategi

. SARIA: Maialen Errasti Arakama

. MAILA

. SARIA: Irati Goiburu Telleria

. SARIA: Manex Ormazabal Apalategi
. MAILA

. SARIA: Alain Lucas Arrieta

. SARIA: Etor Olarte Azurmendi

Irabazleei zorionak eta aipamen berezi
bat lehiaketa honetan parte hartzen beti
saiatzen diren beste guztiei, nahiz eta, sari
berezirik jaso ez. Gure aldetik zoragarria
da haur talde horri sariak banatzea.

AlIZKORRIKO
LAGUNEN EGUNA

Uztailaren 6an, herrian Aizkorriko eguna
ospaturik, elkarteak, plazan egin zen
Eusko Labeleko produktuen dastatzean
(sagardo eta hegaluzea) parte hartu zuen.

SAN BARTOLOMETAN,
PAELLA LEHIAKETA

Urteroko legez, herriko elkarteen artean
ospatzen den paella lehiaketan ere
izan zuen Kasino Elkarteak bere tartea.
Festetako egun honi ekarpena egin, eta
hainbat herritar zein kanpotarrentzat ahalik
eta paellarik onena egiten saiatu ginen.

PIPERRADA

Lehengo urtekoari jarraituz, aurten
[l. Piperrada antolatu genuen. Urriak
11 larunbata, izan zen aurtengoan
aukeraturiko goiza. Eguraldi tristea izan
genuen arren giro polita jarri genuen
goizean goizetik, eta aurrez Lerindik
ekarririko 700 Kg piperrak erretzen aritu
ginen elkarte aurrean, hainbat herritarren
begiradapean.

SAN MARTIN FERIA

Azaroaren 15ean ospatu zen San Martin
Feria herrian, eta bertan ohiko bihurtu
den gazta lehiaketa. Lehiaketan parte
hartu zuten gaztak, bertaratuen artean
banatzen, hartu zuten elkarteko kideek
parte, beste zenbait herritarrekin batera.

KASINOKO MUS
TXAPELKETA

Aurten Azaroaren 28an eta abenduaren
5ean jokatu da kasinoko mus txapelketa.

Ekintza hauekin bukatzen du elkarteak
urtea, beti ere herritar guztiei gabon
festa zoriontsuak eta 2015. urte dotorea
opatuaz.

JUBILATUEN
ELKARTEA

Hauexek dira aurten Jubilatuen Elkartean
burutu ditugun ekintzak:

IRTEERAK
Iratxera irteera

Maiatzaren 8an, lIratxera irteera egin
genuen. 8:30etan Zegamatik abiatu eta
Iratxe Jatetxera joan ginen hamaiketakoa
egitera. Ondoren, Mendaviako Mainegra
cava bodegara bisita egin genuen eta
jarraian  Lizarrako merkatua ikusteko
aukeraizan genuen. 14:30ak aldera, Iratxe
Jatetxera itzuli ginen berriro bazkaltzera
eta bazkal ostean Bingoan jolasteko eta
dantzatzeko aukera izan genuen.

Milagrora irteera

Ekainaren 12an, Milagrora egin genuen
irteera. Goizean goiz Zegamatik abiatu
eta Milagroko gerezi azoka ikusi aurretik
hamaiketakoa egin genuen “El Montecillo”
jatetxean. Ondoren, esan bezala, gerezi
azoka ikusi eta berriro jatetxe berera itzuli
ginen bazkaltzera. Bapo jan ondoren,
bingoan jolasteko aukera izan genuen eta
dantza egiteko ere bai.

Santoiara irteera

Uda aldera, ohikoa dugunez Cantabria
aldera egin genuen irteera, uztailaren

17an aurtengoan. Santonara iritsi baino
lehen, bidez, Bilboko irteeran geldialdia
egin genuen eta hamaiketakoa. Ondoren,
Santofia aldera joan ginen bertako
kontserba-fabrika bat ikustera eta Santofia
hobeto ezagutzeko, herrian zehar gida
baten laguntzaz bueltaxka bat eman
genuen. Bazkaria, Islaresgo Arenillas
Jatetxean egin genuen.

Ibardinera irteera

Irailaren 18an, goizeko 9:00ak aldera
Zegamatik abiatu eta Nafarroa alderako
bidea hartu genuen. Lehen geldialdia
Elizondon egin genuen eta bertan, Baztan
Hotelean hamaiketakoa egin genuen.
Jarraian, Ibardin bisitatu eta berriro, hotel
berera itzuli ginen bazkaltzera. Bapo jan
ostean, bingoan jolastu genuen eta nahi
zuenak dantza egiteko aukera ere izan
zuen.

Gernikako azokara irteera

Urteroko legez, urriko azken astelehenean,
urriaren 27an aurten, Gernikako azoka
berezia ospatzen zela-eta, bertara irteera
egin genuen. Gernikara joan, azoka ikusi
eta urteroko ohiturari jarraituz Amurrioko
Ruperto Jatetxera joan ginen bazkaltzera.
Esan behar, irteera hau, ez zela soailik
jubilatuentzat izan, nahi zuten herritar
guztiek joan ahal izan zutela.

Jubilatuen elkarteko kideak Ofatiko Jubilatuen martxan.

JUNTAREN BERRITZEA

Urteroko moduan, elkarteko juntaren
berritzea izan dugu, batzuk junta utzi egin
dute eta beste juntakide berri batzuk bete
dute hauen lekua. Junta utzi dutenak
Maria Dolores Goia eta Maritxu Galarraga
izan dira eta sartu diren berriak berriz Mari
Karmen Lardizabal eta Milagros Alustiza.
Honenbestez, hauexek gara junta osatzen
dugunak: Jose Mari Bitarte, Juan Mari
Ormazabal, Milagros Alustiza, Jose
Manuel Landa, Juani Pefagarikano, Ana
Jesus Larrea, Mari Karmen Lardizabal,
Begona Etxezarreta, Fernando Urbizu eta
Migel Anjel Igoa.

SAN BARTOLOME JAIETAKO
PAELLA LEHIAKETA

Abuztuaren 25ean, herriko jai nagusien
barruan, urtero antolatu ohi den elkarteen
arteko paella lehiaketa egin zen eta bertan
gure elkartearen izenean aurkeztu ziren
Begona Etxezarreta eta Mari Karmen
Lardizabalek osaturiko bikoteak bigarren
saria eraman zuten. Parte hartu zuten
beste bikotea Maritxu Galarraga eta Mari
Karmen Artanok osaturikoa izan zen.

BAILARAKO LEHIAKETA
GASTRONOMIKOA

Herrian ezezik, bailarako sukaldaritza
txapelketan ere hartu zuten parte gure
elkarteko Begofia Etxezarreta eta Juani
Pehagarikanok. Lehiaketa irailaren
17an, Beasainen ospatu zen eta gure
ordezkariek maila bikaina eman zuten han
ere, bigarren saria eskuratuz.

ONATIKO JUBILATUEN
MARTXA

Urriaren 25ean, Ofatin  ospatu zen
jubilatuen martxan hartu zuten parte gure
elkarteko hainbat kidek. Hona hemen
bertan parte hartu zutenak: Jesus Telleria,
Begona Etxezarreta, Juani Penagarikano,
Mari Karmen Lardizabal, Arantxa Irastorza,
Enkarna lIrastorza, Juan Mari Ormazabal
eta Axun Mendizabal.



LOURDESKO
AMAREN EGUNA
Otsailaren  11an, ohikoa dugunez,

Lourdesko amaren eguna ospatu genuen
elkartean. Arratsaldean Meza izan genuen
lehenik Bittoriok emanda eta ondoren,
txokolate jana egin genuen.

BATZAR OROKORRA

Martxoaren 15ean, elkarteko Batzar
Orokorra ospatu genuen eta ondoren,
bertaratuen artean txokolatea banatu
zen.

URTEKO KUOTA KOBRATZEA

Martxoaren 17, 18 eta 19an, 2014 urteari
dagokion kuota kobratu zitzaien elkarteko
bazkideei.

ELKARRETARATZEA

Urriaren  1ean, Pertsona Nagusien
Nazioarteko egunean elkarretaratzea egin
genuen plazan.

ANTZERKI EMANALDIA

Azaroaren  14an, San Martinetako
egitarauaren barruan, Ofatiko jubilatuen
elkarteko antzerki taldea izan genuen
elkartean eta hauek “Novedades en villa
Titiritaina” antzerkia eskaini ziguten.

GABONETAKO LOTERIA
BANATZEA

Azaroaren 25 eta 26an, Gabonetako
loteria banatu zen Jubilatuen Elkartean.

GAZTAINA JANA

Azaroaren  29an, urteroko ohiturari
jarraituz, gaztaina-jana egin  genuen
elkartean.

ASTE KULTURALA eta
SAN TOMAS EGUNA

Abenduaren 15etik 19ra, aste kulturala
izango dugu elkartea. Astean zehar mahai
jokoen txapelketa izango dugu eta San
Tomas egunean berriz, hainbat ekintza
burutuko ditugu: Txistor jatea, mahai
jokoetako sari banaketa, 1936an jaiotako
bazkideei Gabonetako saskia ematea, eta
beste bi saskiren zozketa. Bata, bazkide
guztien artean zozketatuko da eta bestea,

bertara joaten direnen artean.

SAN MARTIN PARROKIA

Jarraian 2014an zehar izan ditugun ospaketak aipatuko ditugu:

BATAIOAK

Bataioak hiru txandatan ospatzen dira:
Jesusen bataioaren festan (Errege festaren
ondorengo igandea), Pazko bigarren
igandean eta irailaren  igandeetako
batean (gurasoen arten aukeratutakoa).
Elkartean ospatzeak garrantzia eta emozio
berezia du beti, denok arduradun garela
adieraziz. Hauek dira aurten bataioa hartu
duten umeen izenak (hamahiru guztira):

Eduard llban

Paula Egimendia Azurmendi
Haritz Egimendia Azurmendi
I[rantzu Urbizu Lasa

Unai San Sebastian Garmendia
Haitz Zubeldia Ormazabal
Malen Martinez Ormazabal
Xare Aizpeolea Azkona

Egoi Osinalde Gonzalez

lker Otaegi Vidal

Lea Urbizu Rodriguez

Oier Garrido Morillo

Markel Arratibel Barandiaran

Honelako ospakizunak bereziak eta alaiak
izaten dira beti: “bizi berri” baten hasierak
poz handia sortzen du familiarengan
eta sinesmendunengan. Zorionak
guraso guztieil

LEHENENGO
JAUNARTZEAK

Aurtengo  urtean  hamaika  neska-
mutikok  ospatu dute lehenengo
Jaunartzea. Emozioa, urduritasuna, poza,
musuak, opariak etab. denok gustural
Hauek izan dira:

Unai Telleria Etxeberria
Unai Barandiaran Mujika
Maialen Errasti Arakama
Ainhoa Arakama Zeberio
Lorea Agirre Berasategi
Olaia Aizpeolea Gorrotxategi
Egoi Telleria Ezama
Eneko Olarte Azurmendi
Irantzu Urbizu Lasa
Aimar Arrondo Larrea
Nahia Crespo Gomez

Egunederrabenetan. Umeak daudentokian
ez da inoiz falta gardentasuna eta poza.
Denok festa alai batez gozatzeko aukera
izan genuen. Zorionak eta segi lagun eta
adiskide onak izaten Jesusen Ebanjelioko
bidetik.

EZKONTZAK

Aurtengo urtean ezkontzabaten ospakizuna
izan dugu: San Martin Parrokian izan da
ezkontza:

Jon Arakama Apaolaza eta lobana Arana
Garcia

Maitasunaren bidea zoriontsu izateko
aukera ederrena da. Onena opa dizuet eta
zorionak bikote!

BAKE ETA ON GUZTIOl!
Bittorio Zabalgogeaskoa

HERIOTZAK

Aurtengo urteko hildakoen zerrenda
(2013ko azarotik 2014ko urrira) hauxe
dugu:

Josefa Berasategi Azurmendi
Carmen Irastorza Arrieta

Luis Gorrotxategi Arrieta
Domingo Albisu Iparragirre
Carmen Oiarbide Agirre
Juliana Larrea Mendizabal
Juan Aldasoro Zabaleta
Bisser Kirilov Georgiev
Esteban Ariztimufio Mendiaraz
Gabino Muijika Arrieta
Teodoro Gerefiu Lazkano
Modesta Aramendi Arregi

ltxaropenak eta fedeak eraginda “geroarte”
esanaz ospatu genuen gure senideen
agurra. Jainkoak digun maitasunaren
zerrendan seguru daudela sinesten dugul!
Agur eta bakean goza dezazuela! Egun
handira arte!

Eta honela bukatzen dira parroki inguruan
izan ditugun ekintza eta ospaketak. Barkatu
norbait zerrendan jarri gabe edo zerbait
gaizki idatzi badut.

ORKATZ

ABESBATZA
Historia txikia

Orkatz Abesbatzaren historia ezaguna
da herrian herriko partaidetza zabala izan
delako eta herrikide gehienak era batera
edo bestera, parte hartu dutelako bertan:
koru-kide, laguntzaile, guraso, tabernari,
txofer, festa antolatzaile... Hala ere ekintzak
gogora ekartzea ariketa polita izaten da
guk geuk historiaz eta bertan sortu diren
istorioz hornitzen dugulako bizitza.

1981eko azaroan, 30 lagun elkartuz,
sortu zen Zegama Abesbatza izena hartu
zuen haurren eta gaztetxoen abesbatzak,
parrokiako elizkizunak abestien bidez
bizitzeko eta alaitzeko asmoarekin.
Urte horretan abenduaren 8an, Sortzez
Garbiaren egunez, parrokiako Meza
Nagusian lehen aldiz abestu zuen.

Urtez urte, abesbatza handitzen joan zen
bai asmo aldetik eta baita jende kopuru
aldetik ere. Horrela 1984. urtean, hirurogei
kide zrelarik, aurrez pentsatutako
eliz lanak utzi gabe, folklore abestiak
erantsi zituzten bere errepertorioan eta
Gipuzkoako Foru Aldundiak antolatutako
Gazteen Abesbatzen IV jaialdian parte
hartu zuten.

Jatorri hauekin abiatu zen 1987an Orkatz
abesbatzaren ibilbidea eta orduan burutu
zen Sortze-Agiria eta Lehen Estatutuak.
Orduz geroztik, bi koru egon dira Orkatz
Abesbatza eta Orkatz Txiki abesbatza.
Abesbatzaren izena kideek proposatutako
izen desberdinen artean erabaki zen.

Orkatz Abesbatza eratzerakoan, Jabier

Otaegik hartu zuen bere gain zuzendaritza

eta Orkatz Txiki Abesbatza Maite

Rodrigoren zuzendaritzapean geratu zen.

Orkatz Abesbatzaren lehen jendaurreko
emanaldia 1987ko Zegamako San Martin
Parrokian Aste Santuko elizkizunetan izan
bazuen ere, lehendabiziko kontzertua,
berez jaiotegun modura hartua duena, urte
horretako Santa Zeziliaren ospakizunekoa
izan zen (1987ko azaroa).

Hasieratik hainbat emanaldi burutu izan
dituzte Orkatz Abesbatzak eta Orkatz-
Txiki Abesbatzak nahiz bakarka edota
elkartuta; askotan Euskal Herrian baina
baita Euskal Herritik kanpo ere eta koruaren
historia txikia egin nahian bientzat izango
dugu tartetxoa.

ORKATZ ABESBATZA:

Mikel Berasategi izan zen, 1987. urtean
sortu zenean, taldeko lehen lehendakaria
eta bere mandatupean burutu zen taldeko
Sortze-Agiria.

Hasiera hasieratik, beste koru batzuekin
elkarraldatzeen ondorioz, hainbat
kontzertu eskaini ziren eta emankizunen
artean azpimarragarrienetakoak, 1989,
1993, 2004 eta 2006 urteetan Sant
Sadurni  abesbatzarekin  (Sant Sadurni
d’ Anocia - Bartzelona) egindakoak
eta 1990ean Madrilgo Euskal Etxeko
Orfeoiarekin burututakoa.

Hasiera hasieratik, Orkatz Abesbatza
Euskal Herritik kanpo makina batetan
iten zen bai Espainiara eta baita
beste atzerriko herrialdeetara  ere.
Historiako bere lehenengo hamarkadan
Zegamatik kanpo emandako kontzertu
azpimarragarrienetakoak  ondorengoak
direlarik:

2ECAM,4

4ggspatt™

¢1991ko wudaran Italian, Asisen eta
Erroman kontzertuak eskainiz.

¢1994ko udaran Bretainia, Paris eta
Brujasen (Belgikan).

¢1996-97ko, Donostiako Udazken
Koralean barne San Vicente elizan
(1996ko azaroa), Donapaleko Rencontre
Chorale-an (1997ko apirila), Asturiasen
Llaneseko Kultur jardunaldietan (1997ko
maiatza) eta Burgosko Santo Domingo de
Silos-en (1997ko maiatza).

¢1998an udaran Portugalen, Lisboako
Expoa zela eta, Lisboan bertan eta
inguruko  herrietan  zenbait kontzertu
eskaini zituen.

¢1998-99 denboraldian, Salamancan
1999ko martxoan emandako kontzertuak
nabarmentzen dira.

Garai-aldiberribatihasieraemanezaldikako
zuzendari gonbidatuen  proiektuarekin
hasi ziren eta 1999ko maiatzetik aurrera
eta urte beterako, zuzendari lanetan Juan
Andueza hasi zen ordura arte zuzendari
izandako Xabier Otaegiren ondorena
hartuz. 1999-2000ko denboraldian, bere
helburu behinena maiatzean Arrigorriagan
(Bizkaia) eta uztailean San Vicente de
la Barqueran (Cantabria) ospatutako
abesbatzen lehiaketetan parte hartzea
izan zen, bietan laugarren postua lortuz.

Orkatz Abesbatzak 2000-2002
denboraldietan bere zuzendaria Migel
Zeberio izan zuen. Aipatzekoa da aldi
honetan 2001ko abuztuan Europatik
egindako kontzertu bidaia (Suiza, Austria,
Alemania eta Txekia). Halaber, 2002ko



1982an Segurako adinekoen egoitzan Orkatz abesbatzako kideak.

ekainean Autoleko (Errioxa) Abesbatzen
Lehiaketan parte hartu zuen entzulegoaren
nahiz epaimahaiaren kritikka ezin hobeak
jasotzeaz gain, lehiaketako derrigorrezkoa
zen abestiaren interpretazio onenaren
saria lortuz.

2002ko irailaz geroztik, berriz ere Xabier
Otaegik zuzentzen du korua. Bere
nortasunaren ezugarriak sakontzea izan
da azken urteetako egitasmoa, bi ekitaldi
nagusi indarberrituz: Eguberri Jaialdia,
1985etik ospatzen dena, eta Haur
Abesbatzen Jaialdia, 1997tk egiten dena,
bietatik urte hauetan guztietan hainbat
euskal abesbatza pasa direlarik. Gainera,
lehenetsitako  helburuen artean, XX.
mendeari arreta berezia eskainiz koruaren
prestaketa teknikoa eta abesti bilduma
zabaltzea egon dira.

Emanaldien artean bereiztekoak dira
Pravian (2004ko martxoa), Sant Sadurni
d’Ancian  (2004ko urria), Donostian
(2004ko  gabonak), Potes-Cantabrian
(2005€eko ekainean), bendimia haserako
kontzertua Codorniu bodegetan (Sant
Sadurni d’Anoia, 2006ko iraila), Azpeitian
(2006ko  urria), Beasainen (2006ko
gabonak), Piedras Blancas, Asturiasen
(2007 maiatza) eta Laudion (2007 azaroa)
eskainitakoak.

2008a ere oparoa izan zen Orkatz
abesbatzarentzat.  Ainhoako  Atsulai
abesbatzarekin  elkarraldatzea  burutu
zuten, bi abesbatzak otsailean Zegaman
eta uztailean Ainhoan kontzertua eskainiz.

Urte honetako erronka nagusiena
maiatzean Irlandako lurretara egindako
bidaia izan zen, Dublin eta inguruak
ezagutzeaz gain, hainbat kontzertu eskaini
zituztelarik.

2011 Urtea hastearekin batera, urtarrilaren
29an, Juan Carlos Irizarren “Aizkorriko
ataria” diskoaren grabaketan parte
hartu zuen. Hau Aizkorpeko bost herriei
(Zegama, Segura, ldiazabal, Mutiloa eta
Zerain) konposatutako musika da eta
Apirilaren 1ean disko honen aurkezpena
egin  zuen abesbatzak Zegamako
San Martin Parrokian. Bertan diskoan
grabatutako bost lanak abesteaz gain,
Juan Carlos lIrizarrek  konposatutako
eta |ker Zubeldiak jarritako letra duen
Zegamako Ereserkia ere eskaini zen.

2012. urtean Naviako (Asturias) aste
koralean parte hartu zuen. Horrez gain
Gernika-Lumoko San Frantzisko elizan
eskaini zen kontzertua eta ikasturtean
zehar egindako lana modu ederrean
aurkezteko aukera izan zen.

2018an Et Incarnatus Orkestarekin
Benito Lertxundiren Kantak abestu ziren
eta gainera Benasqueko bailarakoekin
elkartrukea ere burutu zuten.

2014an Dublinen egon da kantatzeko
senari erantzun nahian.

ORKATZ TXIKI ABESBATZA

Elkartearentzat betidanik Orkatz Txiki
Abesbatza kuttuna izan da, beti ere

bertan, zenbat abeslari prestatu direlako,
ondoren ahots nahasien taldean jarraitu
ahal izateko.

1987tk  1991ra  Maite  Rodrigoren
zuzendaritzapean burutu zuen bere lana.
Orkatz Txikik hainbat lehiaketetan parte
hartu zuen: Errenteriako Gabon Kantuen
Lehiaketan (1988), Euskal Telebista (1988),
Tolosako Nazioarteko Haur Abesbatzen
Lehiaketan (1989) eta Cantonigrés-ko
(Girona) lehiaketan (1990) sari eta aipamen
ezberdinak lortuz.

1991 .etik 1996.era Orkatz Txiki abesbatza
Arantza Otaegik zuzendu zuen. Urte tarte
honetan kontzertuen kopurua nabarmenki
hazten joan zen, | Haur Kantata (Donostia-
San Sebastian, 1994ko azaroa) eta udako
biretako kontzertuak aipatu daitezkelarik:
Nafarroa (1992), Santander (1993), Aragoi
(1994), Asturias (1995) eta Katalunia
(1996).

1997an denboraldi berri bat hasi
zuten, oraingo honetan Leire Lozano
zuzendariarekin. Urte horretan aipatzekoak
dira Gernikan eta Barakaldon emandako
kontzertuak, Castellar del Valles-ko
(Bartzelona) abesbatza batekin azaroan
eginiko elkarraldatzea eta Zumaian,
Agurainen eta Alegian eskainitako Gabon
kontzertuak.

1998. urteko apirilean Donostian ospatu
zen |I. Haur Kantatan parte hartu zuen
eta 1999ko emanaldirik garrantzitsuenak
Lasarten (Gipuzkoa) eta Colungan
(Asturias) eskainitakoak izan ziren.

2006ko irailean Orkatz abesbatzakoak Codorniu-n.

2000. urtean lan garrantzitsua eta
emankorra egin  zuen prestakuntza
eta Kkontzertuei dagokionez: Vitoria-
Gasteiz (maiatza), Zarautz (ekaina) eta
Ezpeleta (iraila). Azken honetan Ezpela
abesbatzaren 10. urteurrena ospatzera
Ezpeletara (Lapurdi) gonbidatuak izan
ziren, abesbatza honekin 1991. urtez
geroztik 0oso harreman estua mantentzen
baitu. Azkenik, abenduan, Gipuzkoako
Abesbatzen  Federazioak  antolatuta
Donostiako Antzoki Zaharrean ospatu zen
Gabon Kantuz Txiki jaialdian parte hartu
zuen.

2001. urtea abesbatzaren hogeigarren
urteurrena prestatzeari eskaini  zion,

horretarako enkargatutako Josu
Elberdinek musikatutako Joxean
Ormazabal zegamar idazlearen “Txori
Metereologoa” antzeztutako ipuin

musikala landuz. Ipuin honen estreinua
2002ko abenduaren 29an Zegamako San
Martin parrokian izan zen.

2003. urtean, aipatzekoak dira udaberrian
eskainitako bi kontzertu: Uxueko Il
Ziklo Musikaleko parte hartzea, Orkatz
abesbatzarekinbateraetaAvileskoAsturias
Joven Nazioarteko Abesbatzen Jaialdian
abesbatz gonbidatu gisa. Urte honetan
berriz ere Donostian Gabon Kantuz Txiki
jaialdian abestu zuen. 2004. urtean,
martxoan Avilesen Orkatz abesbatzarekin
batera emandako kontzertua azpimarra
daiteke.

2005 urtean Zumaiako San Pedro Txiki

abesbatzarekin eta Segurako Haur

Abesbatzarekin egindako elkarraldatzeak

eta Zegaman Gipuzkoako Erlezain
Egunean Amaia Zubiriarekin  “Mielero”
abestia kantatu eta antzeztea dira ekimen
garrantzitsuenak.

2006.ean, Segurako Haur abesbatzarekin,
Andoaingo Xingola abesbatzarekin eta
Zarautz Txiki abesbatzarekin egindako
elkarraldatzeak eta maiatzean Sant
Sadurni d’Anoia eta Zegamako herrien
arteko senidetzaren egitarauaren
barne ospatutako kontzertuak dira
azmimarragarrienak. 2007 urtean zehar,
Orkatz Txikiren 25. urteurrena ospatu
zuen abesbatzak.

2007-2008 ikasturtean ordura arte
zuzendari izandako Leire Lozanok utzi
eta zuzendaritza lanak Juanjo Hernandez
tenerifearrak  hartu  zituen. Ikasturte
honetan zehar hainbat kontzertu eskaini
zituen, beste batzuen artean, Gipuzkoako
Abesbatzen Federazioak gonbidaturik
Eibarko Koliseoan eman zuena
abenduan.

2008tik aurrera Xabier Otaegik hartu
du bere gain zuzendaritza eta bere
gidaritzapean egindako lana, lehen aldiz
kaleratzeko aukera Zorroagan emandako
kontzertuan egon zen.

Orduz geroztik urtez-urte Haur Abesbatzen
Tailerretan hartu dute parte Orkatz Txikiko
kideek Hondarribian, Zarautzen edo
Barrikan beste abesbatza batzuekin
batera. Abesti asko eta dibertigarriak
lantzeaz gain, gorputz espresioa ere
landuz eta bukaeran kontzertu paregabeak
eskainiz.

2010tik gaur egunera arte Orkatz txikik
bere ibilbidea eten gabe jarraitu du eta
Donibane  Garaziko  abesbatzarekin
elkartrukea egin genuen (2010), hango
abesbatzarekin batera kontzertu bikaina
eskainiz. 2011 X. Haur Abesbatzen jaialdia
ospatu zen eta Orkatz Txikikoekin batera,
Alegiko Txintxarri Txiki eta Ordiziako
Oroith  Txiki izan ziren emanaldian.
2012 Joxantonio Ormazabali, bigarren
urtez omenaldi eta oroimen ekitaldia
egin zitzaion herrian. Bertan Orkatz eta
Orkatz Txiki abesbatzek bere ekarpena
egin zuten, Xabier Otaegi zuzendariak
abesbatzetarako  egokitutako  Mikel
Laboaren “Martxa baten lehen notak”
abestiarekin.

2018an  apirilaren 27 eta  28an,
Orkatz Txikik, urteko asteburu
interesgarrienetakoa bizi izan zuen. Orkatz
Txikiko kideek Tolosako Leidor Antzokian
Kilometroak 2013 kultura programaren
barnean, Et Incarnatus  Orkestra,
Gasteizko Haur Abesbatza, Laskorain
Abesbatza eta Baigorri, Hendaia eta
Donibane Garaziko abeslariekin batera,
Benito Lertxundiren lan esanguratsuenak
plazaratu zituzten, Lertxundi&Abesbatza
lelopean. Zuzendaria Miguel Zeberio
izan zen. Kontzertuaren amaieran Benito
Lertxundi berak, Baliaren Bertsoak abesti
ezaguna abestu zuen kide guztiekin
batera.

Ondoren Baigorri, Hendaia eta Donibane
GarazikoabeslarigazteekZegamako herria
ezagutu eta Orkatz Txiki zein Orkatzeko
kideekin eguna pasatzeko aukera izan



Orkatz Txiki abesbatzakoak 2007an Hondarribira eginiko irteeran.

zuten. Anaikidetzabazkariaizanzenherriko
kiroldegian eta arratsaldean kontzertua
guztiek Et Incarnatus orkestrarekin San
Martin Parrokian. Ekitaldi hau XI. Haur
Abesbatzen Jaialdia izan zen. Hurrengo
ekitaldian ere Orkatz Txiki abesbatza izan
zen protagonista Alegiako elizan eman
zuelako kontzertua Alegiako Txintxarri Txiki
eta Ordiziako Oroith Txikirekin batera.

URTEROKO HERRI EKINTZAK
ETA BESTE BATZUK

Baina hauek guztiak garrantzitsuak badira
ere, ezin dugu ahaztu garrantzitsuenak
herrian bertan urtero urtero errepikatzen
dituela Orkatz Abesbatzak eta Orkatz Txiki
Abesbatzak. Horrela ohitura zaharrak eta
usadioak jarraituz urte hasierarekin hasten
dira haurrak kantatzen urte berriko Meza
ospakizunean. Ondoren, otsailean Santa
Ageda bezperako koplekin eta bertsoekin
alaitzen dute herria. Aste santuan
ere, Orkatz Abesbatzak kantatzen du

ospakizunetan eta Orkatz Txikik beti
hartzen du parte Jaunartzeko Meza
Nagusian.

Hogei urteetan zehar Kantu Festa ere
ospatu da. Urteko hilabete desberdinetan
eta formatu desberdinekin: kantuaren
inguruko jokoak, kantu-afaria, kalejirak,
txokolate jana, euskal-kantuen karaokea...
Azken bi hiru urteetan Kantu Jirarekin
eman zaio kantuaren inguruko festari
amaiera.

Azaroan ezin ahaztu Santa Zeziliaren
omenez urtero egiten den ekitaldi berezia,
kide berriei harrera egiteko aprobetxatzen
den ospakizun bikaina.

Gabon egunen inguruan, urtero bezala,
Orkatz Txikikoak Zegamako eguneko
zentroan, Segurako Zaharren Egoitzan
eta Orkatzekoak Beasaingo Zaharren
Egoitzan  izaten dira  bertakoekin
arratsalde bat pasa eta elkarrekin gozatuz.
Olentzero eskean irteten denean ere,

Orkatz Abesbatzakoak ere protagonistak
ditugu arratsaldea alaituz. Urtea kantuz
hasi badira ere kantuz amaitzen dute
Eguberri eguneko meza kantuak Orkatzen
esku geratzen direlako.

Baina herriko ospakizun kuttunenetakoa
dudarik gabe Zegamako Eguberriko
jaialdia da, aurten XXX. izango dena.
Bertan herrikideak eta Orkatzeko eta
Orkatz Txikiko partaideak bat eginez
gabon kantak eta beste kanta batzuk
abestuz eta entzunez gozatzen dugu.

Baina ohikoak eta urterokoak ez dira egiten
diren ekintza bakarrak. Kontuan izatekoak
baita ere ezkontzak egoten direnean
senar-emaztegaientzat  konposatu eta
abesten den kanta.

Hau da historia, inguruko, herritar eta
zenbait kanpotarren artean, kide askoren
artean osatutako historia.  Eskerrak
guztiei.

LUIS IZKO MEDIKUA

JUBILATU DA

Azken 27 urte hauetan herriko medikua izan den
Luis Izkok jubilazioa hartu duela eta, herritar batzuen
ekimenez eta Udalarekin batera Luis Izkori afari
omenaldi bat eskaini zitzaion Zegamako Ostatuan
joan den irailaren 27an. Lagunarteko afarian giro
ederra izan zen eta 27 urte hauetan bere zereginetan
izan dituen bizipenei errepasoa egiteko aukera izan
zen.

Luis Izko Nafarroako Jaurrieta herrian jaio zen orain
dela 60 urte eta 1987an etorri zen Zegamara mediku

plaza lortuta. Garai hartan Nafarroan plaza hartzeko
zail zegoela eta, gertueneko aukera Zegama zelako
aukeratu omen zuen gure herria.

Bere esanetan, harrera ezihobea izan omen zuen
Zegaman lehenengo egunetik eta jubilatu ondoren
ere Zegaman bizitzeko asmoa omen du. Gainera,
denok dakigun bezala, ehiztari amorratua izanik,
leku aproposa aukeratu zuela esan genezake.

Herritarron izenean, goza dezazula urte askotan hasi
berri duzun bizimodu berria.

Joxe Berasategik eta Joxe Zabaletak herritarren izenean oroigarria eman zioten Luisi.

35 URTEZ SAN JUAN ARBOLAKO
LORE-SORTA EGITEN

Hogeita hamabost urte inguru dira Klarita Agirrek San Juan arbolan jartzeko
lore-sorta egiten duela. Gai honen inguruan Klaritarekin solasean izan gara eta
1979-80 inguruan-edo hasi zela kontatu digu nahiz eta urte zehatza ez duen
gogoan. Klaritak betidanik bere etxeko lorategian izan dituen lore dotoreak
ikusita-edo, Martin Catalina herriko aguazilak San Juan arbolan jartzeko lore-
sorta bat egingo zion eskatu omen zion Klaritari eta orduz geroztik urtero-
urtero bera da lore-sorta egiteaz arduratu dena. Sorta egiteko, garai horretan
bere lorategian dituen loreak erabiltzen ditu, larrosak, margaritak... Berak
kontatu digunez, oso lore zalea da eta 50 bat larrosa landare ba omen ditu
eta baita beste hainbat lore mota ezberdin ere. Eskerrik asko urte hauetan
guztietan egin duzun lanagatik!

Jose Luis Berasategi aguazila Klaritak egindako lore sorta San Juan arbolari jartzen.

ELKARRIZKETA

Ume garaian, egun osoa kalean pasatzen genuen
jolasean korrika alde batetik bestera. lluntzean,
Papelerako “tutuak” jotakoan etxeratzen ginen.

Marzkiaran Barrena etxea.

Non eta noiz jaio zinen?

Zegaman jaio nintzen Zapateriko
etxeko bigarren solairuan duela 92
urte.

Zenbait senide zineten?

Hamaika guztira. Luis, Javier (hil
zena), Aurelia, Carmen (ni neu), Maria
Dolores, Rosarito, Alberto, Teresa,
Pilar, Isabel eta Javier. Luis, zaharrena,
Legorretan jaio zen, hurrengo seirak
zapateriko etxean eta hiru gazteenak
berriz Mazkiaran Barrenan.

Zergatik joan zineten
Mazkiaran Barrena etxera
bizitzera?

Senide asko ginen eta ez ginen
Zapateriko etxean guztiok kabitzen,
horregatik joan ginen Mazkiaran
Barrenara bizitzera. Dena dela, etxea
ez da gurea, Madrilgo Zumalakarregi
familiarena da.

Zein ziren zure gurasoak?

Aita Eugenio Aseginolaza eta ama
Teresa Zunzunegi. Aita zegamarra
zen, konfiterikoa eta ama berriz
beasaindarra, Igartza jauregikoa.
Arantzazun ezkondu eta Legorretan
jarri ziren bizitzen lehenik, izan ere,
aitak Legorretako papeleran egiten
baitzuen lan. Dena dela, urtea pasa
ondoren, Zegamako papelerara
bidali zuten lanera eta honenbestez,
Zegamara etorri  ziren bizitzera.
Papelerako zuzendari-gerentea izan
zen 60 urtean.

Zein oroitzapen dituzu zure
gurasoez?

Aita langile amorratua zen eta 0so
zorrotza. Gaueko hamabiak aldera
etortzen zen lanetik etxera baina
ez zuen orduan amaitzen bere lan-
eguna. Hamabietan afaldu eta etxean
zuen bulegoan jarraitzen zuen lanean
goizaldeko hirurak arte, hurrengo




egunean egin beharreko lanak prestatzen.
Aitak esaten zuen ez zela inoiz ohera joan
behar hurrengo egunean zer egin behar
zen jakin gabe. 80 urterekin oraindik
bulegoan lanean aritzen zen.

Ama berriz ez zen aita bezain zorrotza,
11 ume izanda ere ez nuen sekula umore
txarrez ikusi, pazientzia handia zuen.

Eta papeleraz? Zein oroitzapen
dituzu?

Zegama, papelera  zuenez, herri
garrantzitsua izan zen garai hartan.
Papelerak jende askori eman zion lana,
150 bat langilek egiten zuten lan bertan
eta garai batzuetan 200 bat langile izatera
ere iritsi zen. Ez dakit zenbait ordainduko
zuten garai hartan baina, papeleran eta
baserrian ateratakoarekin jendea ongi
bizi zen.

Papeleran gainera, emakumeek ere
egin zezaketen lan. 65 bat emakume
aritzen ziren bertan lanean eta ikustekoa
zen nola egiten zuten lan, trebestasun
handia zuten papera maneiatzeko. Hatz
bakoitzarekin 5 orri kontatzen zituzten
aldiko. Ezkontzen zirenean lana utzi egiten
zuten eta haien ordez, beste emakume
batzuk sartzen ziren.

Gogoan al duzu nola lan egiten
zuten Konfiterian?

Nire aitaren aldeko aitona-amonak
(Bartolo eta Luzia) Konfiterian bizi ziren
baina nik soilik amona ezagutu nuen.
Mezetara laguntzen genion eta hau
amaitzean, konfiterira joaten ginen,
10 zentimoko propina eta karameluak
ematen baitzizkigun! Konfiterian argizaria,
“boladuak”, txokolatea... egiten zituzten.
Hasiera batean txikiagoa zen baina
gerora, erreka alderantz handitu egin
zuten.

Goxoak al ziren boladuak?

Bai horixel Guk bagenekien osabak
boladuak noiz egiten behar zituen eta
egun horretan, eskolatik irtendakoan
konfiterira joaten ginen. Paperezko molde
bat jartzen zuten eta bertara, boladuak
egiteko gaia botatzen zuten. Batzuk
hautsi egiten ziren eta haiek guri ematen
zizkiguten. Oso gustura jaten genituen!

Nolakoa izan zen zuen ume
garaia?

Egun osoa jolasean pasatzen genuen
kalean, korrika alde batetik bestera.
Etxean, iluntzerako etxera joateko esaten
ziguten. Papelerako “tutu”ak jotzen
zuenean, etxera joan beharra zegoen!
Senide guztiak, bat alde batetik eta
bestea bestetik, korrika joaten ginen
etxera, nahiz eta askotan jolasaren

Carmen, bere ikaskideekin eta irakaslearekin kurtso hasieran ateratako argazkian.

Carmen bere guraso eta senideekin Mazkiaran Barrenako lorategian.

onenean harrapatzen gintuen orduak.
Aitak bulegoko atea erdi irekita izaten
zuen eta segituan konturatzen zen noiz
joaten ginen etxera.

Zertan jolasten zineten?

Tabetan, soka-saltoan, kaniketan, plotx-
ean... ibiltzen ginen.

Zertan datza plotx jolasak?

Pareta ertz batean, ilargi erdi formako
zulo bat egiten genuen eta handik
distantzia jakin batera marra bat egiten
genuen. Jolaskide bakoitzak intxaur bat
jartzen zuen. Kontua, ahalik eta intxaur
gehien zuloan sartzea zen. Horretarako,
intxaurrak bota behar zituenak, intxaur
guztiak eskuan hartzen zituen eta hauek
zulorantz botatzen zituen. Zuloan sartzen
zirenak beretzako ziren eta besteak
hurrengoak  hartzen  zituen  zulora
botatzeko.

Eskolan ere ibiliko zinen ezta?

Bai noski. Zegaman bi eskola zeuden,
publikoa eta mojena (Kolegioa). Dena
dela, ni eskolan hasi nintzenean, hau da, 3
edo 4 urte nituela, soilik publikoa zegoen.
Eraikuntza berean zeuden mutilen eta
nesken eskola. Neskenak plazoleta aldera
ematen zuen eta mutilenak atzeko aldera.
Nire osaba izan zen mutilen maisu, Julian
Aseginolaza, eta 110 ikasle izan zituen.

Eskolako bigarren pisuan maestra bizi
zen. Gogoan ditut Angelita izeneko bat,
Santandergoa eta Nicolasa Villanueva
Logrofiokoa. Oso maistra onak ziren.

Gerora, mojen kolegioan ibili nintzen.
Eskola hau, zirkuloa egon zen eraikinean
zegoen eta irakurtzen, idazten, musika...
erakutsi  zizkiguten. “Amor de Dios”
ordenako mojena zen eskola. Gurekin
mojetan ibili zen zegamar bat, Isabel
Larrea, gero ordena honetako moja egin
zen eta duela gutxi hil da Zamoran.

1932-1933 ikasturteko Zegamako eskolako argazkia.

Udan oporretara joaten al
zineten?

Ni, jateko 0so ume txarra nintzen, ez
nuen goserik izaten eta hori dela-eta,
amarekin eta nire ahizpa Rosarito eta
Maria Doloresekin San Adriango Mikelete
etxean pasa nuen uda bat. Garai hartan,
mendiko haizeak, horrelako gaitzak
sendatzeko balio zuela uste baitzen.
Nire beste bi ahizpak ere (Teresak eta
Pilarrek), pasa zuten uda bat Urbiako
fondan gauza berarengatik. Mantzanila
biltzen pasa omen zuten uda osoal

Zein oroitzapen dituzu Olaran
auzoaz?

Gure etxea, Olaran auzoko lehenengo
etxeazen. Hortik aurrera hasten zen kalea.
Gure ume garaian ez zegoen errepiderik
eta beraz, auzokoak baserrietatik jaisten
zirenean gure etxean aldatzen zituzten
oinetakoak, hildakoak ere gure etxera
ekartzen zituzten Elizara eraman baino
lehenago eta ezkongaiak ere gure
etxean egiten zituzten azken apainketak.
Horrelako ohiturak zeuden garai hartan.
Gure etxea auzotar guztien etxea zen.
Auzotarrekin  bizitako 0so0 oroitzapen
onak ditugu, asko estimatzen genituen.

Konta iezaguzu  oinetakoak
aldatzearen ohitura hori zertan
zetzan...

Neguan, euria zenean... Olaran auzoko
baserrietako jendea bota edo oinetako
zaharrekin jaisten zen gure etxeraino
eta han, etxeko sarreran, lokaztutako
oinetako zaharrak kendu eta garbiak
janzten zituzten. Horretarako, gure aitak,
banku handi bat erosi zuen. Etxerakoan
berriro ere gauza bera egiten zuten,
oinetako berriak kendu eta zaharrak
jantzi.

Puskatzen zitzaizkigun aterki zaharrak ere
gorde egiten genituen. Egunen batean
auzotarren bat aterkirik gabe euriak

harrapatzen bazuen, hauei uzten genien
etxerako bidean busti ez zitezen.

Nolatan eramaten zituzten
hildakoak zuen etxera?

Esan bezala, garai hartan ez zegoen
errepiderik eta hilkutxak bizkarrean jaisten
ziren baserritik. Olaran auzoko hildakoak
gure etxeko lorategiraino ekartzen zituzten
eta han uzten zituzten elizakoak etorri
arte. Apaiza eta monagiloak etortzen
zirenean, prozesioan, Elizara eramaten
zituzten.

“Gure ume
garaian ez zegoen
errepiderik eta
beraz, Olaran
auzokoak
baserrietatik
jaisten zirenean,
gure etxean
aldatzen zituzten
oinetakoak.”

Eta nolatan apaintzen ziren
ezkongaiak zuen etxean?

Ezkongaiak eta euren familiakoak oinez
jaisten ziren baserritik eta bidean, haizea
zela, euria zela... orrazkera txukundu
egin behar izaten zuten eta baita zapatak
aldatu ere. Gogoan dut behin ezkongaiak
gure etxeko neskame bati ispilu bat

ekartzeko nola esan zion. Honek ispilu
bat jaitsi eta han aritu zen ezkongaia
orrazten Elizara joan aurretik.

San Bartolome jaiak onak izaten
al ziren?

Oso onak! Gu garai hartan ez ginen
beste herrietako festetara joaten,
Beasaingoetara soilik, gure ama hangoa
baitzen! Dena dela, Zegamako festak
0s0 onak izaten ziren, fama handia zuten
eta kanpotik ere jende asko etortzen zen
bertara, Beasaindik, Ordiziatik, Seguratik,
Mutiloatik. ..

Zein ekitaldi antolatzen ziren?

Herrian musika banda zegoenez, musika
egoten zen, batzuetan herrikoa eta beste
batzuetan Beasaingoa. Han ikasi genuen
guk ere dantzan beste herritar guztiek
bezala. Pilotapartidak, txirrindularikarrera,
bertsolariak, aizkolariak, buruhandi eta
erraldoiak... ere egoten ziren. Inguruko
herrietan ez zen buruhandi eta erraldoik
izaten (nik ez nituen behintzat inon ikusi)
baina Zegaman bai! Betidanik ezagutu
ditut nik!

Gogoan dut behin Burgosko banda
nola etorri zen! Hura izugarria izan zen!
Bandak festa egunetan goizeko 8etan
kalejira egiten zuen herritarrak esnatzeko.
Olaberrin hasi eta Ibarretara arte joaten
ziren musika joz.

Nola ospatzen zenituzten
Gabonak? Jaiotza dotorea
jartzen omen zenuten ezta?

Etxeko atarian jaiotza handi bat jartzen
genuen eta herritar asko etortzen zen
bertara Meza Nagusiaren ondoren
jaiotza ikustera. Gure aitaren lagun batek
denda zuen Donostian eta handik erosi
zituen irudiak. Hiru egun behar izaten
zituzten jaiotza muntatzeko eta horretan
laguntzera, Altsasuko bi kaputxino
etortzen ziren. Arotz eta elektrizista
beharra ere izaten genuen eta arotzerian
Maria Dolores Goiaren aita aritzen zen.
Errekak, kobak, Erodesen gaztelua...
denetarik zuen jaiotzak.

Gure lana, jaiotza jarri baino egun batzuk
lehenago, gorosti adarrak eta goroldioa
ekartzea izaten zen. Gero, hau, egunkari
orrien gainean jartzen genuen lehortu
zedin.

Azken  jaiotza  muntatzen Inazio
Atxukarrok lagundu zigun eta urte hartan,
Gabonetako jaiotzarik onenaren saria
eman ziguten gainera. Jasotako saria
Inaziori eman genion noskil Bera izan
baitzen jaiotza jarri zuenal

2011ko urtekarirako, Liman
bizi den zuen familiarteko bati
egin genion elkarrizketa, Pako
Gabilondori.

Pako Gabilondo gure amaren lehengusua
da eta bere aita, Ramon Gabilondo, gure
amonaren anaia zen, zegamarra. Mutiloan



egon zen lehenik mediku eta ondoren,
Mungian mediku zegoen bere anaia hil
ostean, Mungiara joan zen. Handik berriz
Perurajoan zen, bertan ezkondu eta zazpi
seme-alaba izan zituen: Pepe, Paco,
Guillermo, Teodomiro, Jesus, Consuelo
eta Socorro.

Ramonen eta gure amonaren aita ere
mendikua zen. Nire amona, 7 senideetatik
zaharrena, Palentziako Valbuena de
Pisuerga herrian jaio zen. Aita, alargun
gelditu ostean Palentziatik Soriara joan
zen lanera eta handik Zegamara etorri
zen, egun Manoloneko etxea dagoen
lekuan zegoen etxera. Han jaio ziren bere
beste 6 seme-alabak eta hauen artean,
Perura joan zen Ramon Gabilondo.

Nolako oroitzapenak dituzue
Peruko zuen tarteko hauen
bisitaz?

Ramon Gabilondoren lau semeak pilotuak
ziren eta hauetako bat, Teodomiro,
Ingalaterran egon zen. Bere familia
osoarekin Zegamara etorri zen hemengo
familia ezagutzera eta hilabete egin zuten
bertan. Guillermo ere etorri zen bisitan
gure etxera Gabon batzuk pasatzera eta
esan genionean bere aita zein etxetan
jaioa zen, Manoloneko etxeko paretari
musuka aritu zen hunkituta.

Pakoren bisita ere jaso genuen,
Bartzelonara etorri zen batean, gure
etxetik pasatzea erabaki zuen Zegamako
bere familia ezagutzera eta oso oroitzapen
onak ditugu. Gure anaia Luisekin eta
Beasaingo beste lehengusu batekin,
bizikletak hartu eta inguru guztia ezagutu
zuen.

Mazkiaran Barrena historia
handiko etxea da. Zer dakizu
bere historiaz?

300 bat urte behintzat izango ditu gure
etxeak. Bertan hil zen Zumalakarregi
jenerala eta etxean daude oraindik
bera hil zen ohea eta bere kataloxa ere.
Oheak, lau ertzetan, zulo moduko batzuk
ditu hagak sartzeko eginak, izan ere,
Zumalakarregi ohe horretan bizkarrean
ekarri baitzuten Bilbotik hona.

Zer dakizue Zumalakarregiren
heriotzaz?

Zumalakarregi, karlistadan, zauritu egin
zuten hanka batean Bilbon zegoela eta
berak Zegamara ekar zezaten eskatu
zuen. Zegamako erretorea bere osabazen
eta erlazio handia zuen Zumalakarregik
osabarekin. Zegaman esku-ohe edo
kamilla moduko bat prestatu zuten eta
Bilbora bidali zuten. 8 egun behar izan
zituzten Zegamatik Bilbora ohea eraman
eta handik Zumalakarregi Zegamara
ekartzeko. Han petrikiloak ikusi zuen
baina garai hartan penizilinarik ez
zegoenez, zauria gaiztotu eta infekzio
baten ondorioz hil zen.

Carmen eta bere ahizpa Teresa.

Zumalakarregi Zegamako Elizako
koruaren azpian hilobiratu zuten lehenik.
Pentsatzen dut han izango zuela
Zumalakarregi familiak bere sepultura
eta horregatik hilobiratuko zutela leku
horretan. Gero ordea, mausoleo bat eraiki
zuten bere ohoretan eta bere hezurrak

estatuaren azpian dagoen marmol
gorrizko hilkutxan sartu zituzten.
Hilobietan, normalean, hildakoaren

estatua etzanda edo eserita agertzen
da baina Zumalakarregiren kasuan
zutik dago eta horrek jende askorengan
harridura sortzen du.

"‘Mazkiaran
Barrenan hil zen
Zumalakarregt
jenerala eta
etxean dago
oraindik bera hil
zen ohea.”

Jende askoren bisita jaso duzue
zuen etxean Zumalakarregi dela-
eta ezta?

Bai, halaxe da. Gure etxea museo bat
bezala izan da. Jende 0so garrantzitsua
izan da gure etxean Zumalakarregi hil zen
ohea bisitatu nahian.

Gu familia handia ginenez, etxeko ohe
guztiak behar izaten genituen lotarako
eta Zumalakarregi hil zen ohea ere bai.

Batzuetan, jendea, Zumalakarregiren
oheaikusterabatere abisatu gabe etortzen
zen eta batzuetan ohean harrapatzen
gintuen. Konturatzen ginenean norbait
bazetorrela alboko gelara joaten ginen
baina astirik ematen ez zigunean, lo
plantak egiten genituen.

Gogoa dut behin Asturiasko katedratiko
bat etorri zenekoa. Neronek erakutsi nion
ohea eta ohea ikusi zuenean egin zuen
lehen gauza, hura musukatzea izan zen.
Ondoren, Zumalkarregiren kataloxatik
begira egon zen. Varela jenerala ere etorri
zen.

Egun Donostian bizi zara.
Nolatan etorri zinen Donostiara
bizitzera?

Aitak Donostian mediku lagun bat zuen
eta esan zigun Donostian biziko bagina,
askoz gehiagotan bisitatu ahal izango
zuela. Hori dela-eta, senideon artean hitz
egin eta aitarekin Donostiara bizitzera
etortzea erabaki nuen. Hasiera batean
engainatuta ekarri genuen eta egia esan,
dezente kostatu zitzaion bere etxea eta
herria uztea, baina gerora oso gustura
bizi izan zen hemen. Horrexegatik etorri
nintzen Donostiara bizitzera.

Zer egiten duzu horren sasoiko
egoteko?

Silvia izeneko neska batekin bizi naiz
duela 11 urtetik, oso neska ona da,
azkarra, langilea... eta 0so ongi zaintzen
dugu elkar!

Zer eskatzen diozu urte berriari?

Mundu guztia hobeto bizi dadila, eta
batez ere, bakean bizi gaitezelal! Jendeari
esango nioke, miseria asko dagoela eta
lagun dezatelal

OIHANA ZUBIZARRETA

ELKARRIZKETA

13 urte nituela, etxeko anaia zaharrena ezkondu zenean,
Arantzazuko Sindikara joan nintzen morroi. 2 urte egin
nituen bertan eta geroztik, hainbat ofizio ezberdinetan
ibili naiz, eraikuntzan, guarda lanetan, suhiltzaile,

dendari, txofer....

Noiz jaio zinen?

1912ko urtarrilaren 24an jaio nintzen
eta  Ariztimuho baserrira  jaso
ninduten bertako bosgarren semea
hil zitzaienean.

Zein ziren zure senideak eta
gurasoak?

8 senide ginen Ariztimufion, Mariano,
Andres, Fermina, Maria, ni neu, Joxe
Mari, Joakina eta Antonio. Gurasoak,
Andres Mari (Ariztimufiokoa) eta
Petronila (turburukoa) ziren.

Konta iezaguzu zuen ume
garaiko bizimodua nolakoa
zen

Lan asko egitea tokatu zitzaigun
baserrian. Goizean amak behiak
jezten bukatzean, hauek larrera
eraman eta ondoren, mendian

Ariztimuno baserria




Eduardoren gurasoak: Andres eta Petronila.

genituen ardiak jeztera joan behar izaten
nuen Otamifiotara. Ardiek egiten zuten
simaurra etxera jaitsi, gosaldu eta gero
sorora joan behar izaten nuen. Soroan
garia, artoa eta babarrunak ereiten
genituen eta garotan ere ibiltzen ginen.

Nondik ekartzen zenuten garoa?

Otzaurtetik ekartzen genuen. Gure
helburua ahalik eta garo gehien ekartzea
izaten zen eta hori dela-eta, mendiz
ekarri beharrean, kalera jaisten genuen
errepidez gurdian bi behiekin. Handik,
Mazkiarandik gora igotzen genuen
gurdiari beste bi behi gehiago erantsita,
izan ere, aldapa handia baitzegoen han.

Zein oroitzapen dituzu eskola
garaiaz?

Ez nintzen apenas ibili eskolan. Komunio
handia egin aurretik ibili nintzen zertxobait
baina gutxi. Urrian hasi nintzen eskolan
eta maiatzean egin genuen komunioa.
Gainera ez ginen egunero joaten esko-
lara, baserrian lanak zeudela, eguraldi
txarra zegoela eta oinetakorik ez
genuela... Eskolan hasi nintzenean
erdaraz ez nuen ezer ulertzen, irakurtzen
ere ez nekien.... Apaiza “lekzioa” hartzen

hasten zitzaigun eta gu ezinean. Eta nire
moduan beste asko ere bail

Zein izaten zen garai hartan zuen
eguneroko menua?

Ume garaian gure eguneroko menua
babarrunak izaten ziren eta larunbatetan
haragi salda! Hura izaten zen ona! Urtean
txerri bat ere hiltzen genuen. Taloa eta
esnea ere izaten genituen eta gauean
afaltzeko aia. Udazkenean berriz, gaztaina
garaian, porrusalda eta gaztaina erre eta
egosiak izaten genituen.

Jolasteko aukerarik ere izango
zenuten ezta?

Ariztimufion bi baserri zeuden. Gure
etxean 8 ume ginen eta etxekoanean
beste 8. 16 ume elkartzen ginen jolasteko.
Gordeketan, pilotan, plotxean... ibiltzen
ginen. Pilotak geuk egiten genituen
trapu zatiekin eta etxeko paretan ibiltzen
ginen ahal genuen moduan. Nik gaitasun
handia nuen pilotarakoa eta gerora, San
Bartolome jai batzuetan jokatu nuen
pilota-partida bat.

Eduardo bere
saskibaloi
ekipoko
kideekin.

Ixabel eta
Eduardo,
euren ezkontza
egunean.

Eta gazte garaian, zer egiten
zenuten denbora librean?

Igandetan ez ginen kalera joaten,
San Bartolomeetan soilik. Dena dela,
hamabostean behin ttunttuna izaten zen
kalean, eta gero, hauetako batek banda
osatu zuenean, banda ere bai.

San Bartolomeetan berriz kalean musika
egoten zen, kanpoko musikariak etortzen
ziren hasieran eta gerora, herriko banda
hasi zen jotzen. Urte batean danborrada
ere egin zen, neuk ere hartu nuen
parte bertan eta han ibili ginen kalean
gora eta behera entseguak egiten.
17 bat urte izango nituen nik orduan.
Urte batean, San Bartolomeetan pilota
partida jokatzeko ere aukeratu ninduten.
Segurarren kontra jokatu genuen, haiek
Gipuzkoako txapeldunak ziren eta galdu
egin genuen partida. Dena dela, praka
zuriak jantzita San Bartolomeetan pilotan
jokatzea handia izan zen niretzat!

Zenbait urterekin hasi zinen
etxetik kanpo lanean? Non?

13 urte nituela, etxeko anaia zaharrena
ezkondu zenean, Arantzazuko Sindikara
joan nintzen morroi. 2 urte egin nituen
bertan eta oso gustura egon nintzen

gainera. Etxeko andrearekin ibiltzen
nintzen ukuiluko lanak egiten eta jatekoari
dagokiola, denetik egoten zen etxe
hartan, nahi nuen guztia jateko aukera
izaten nuen. 100 duro ordaindu zidaten
lehen urtean eta bigarrenean 110. Oso
gustura nengoen arren, ofizioren bat ikasi
nahi nuen eta hori dela-eta, alde egin
nuen handik. Anaia Andresek esan zidan
lana aurkitzea zail zegoela baina hala ere
utzi egin nuen.

Aurkitu al zenuen lanik?

Ez zen erraza izan, bizikleta hartu eta ia
Gipuzkoa osoa zeharkatu nuen lan bila.
Zegamako Papelerara eta ferra fabrikara
ere joan nintzen lan eske baina ezezkoa
esan zidaten eta azkenean, zepilu fabrikan
hartu ninduten. Nik inoiz hartu dudan poz
handienetakoa, orduantxe hartu nuen! 16
bat urte izango nituen orduan.

Non zegoen zepilo fabrika? Zein
lan egiten zenuen bertan?

Zepilo fabrika, aurrez alkoholera egon zen
lekuanjarrizuten, geroraaroztegiaegongo
zen lekuan. Bertan, klase guztietako
zepiloak  egiten  genituen,  ontziak
garbitzekoak, erratzak, arropentzako
zepiloak... Ni, zepiloei zuloak egiten jarri
ninduten. Ikatzarekin zuloa egin behar
zen lekua markatzen nuen lehenik eta
ondoren, markatutako lekuan zuloa
egiten nuen. Dena dela, egun batean,
egin beharreko lanak amaituta nituen eta

nagusiak geldirik ikusiko ninduenaren

Eduardo anbulantziko txofer izan zen.

beldurrez, beste makina batean hasi
nintzen lanean. Makina horretan, zepiloen
hileak mozten ziren denak berdin-berdin
gera zitezen. Zepiloa zentzu batean
hartu ordez beste zentzuan hartu nuen
eta esku bateko lau hatz moztu nituen
ia-ia. Enkargatuak eta bertan zeuden
beste batzuk medikuarengana eraman
ninduten eta hasieran hatzak moztu
beharko zizkidatela esan zidaten arren,
justu-justu bada ere moztu gabe libratu
nintzen. Medikuarenetik atera eta pilota
saioa egin nuen udaletxeko arkupean
beste hiru lagunen aurka esku batekin!

‘21 urte inguru
nituela, Urbiako
fondara
hornigaiak
eramaten ere ibili
nintzen.”

Handik nora joan zinen lanera?

Papelerako bi pisu egiten ibili nintzen
eta han ere egin nuen beste “aberi” bat.
Karretilarekin - nindoala, honek hanka
harrapatu eta oin gaina hautsi nuen. Inor

D |

ez zen ohartu eta han jarraitu nuen lanean
baina min handia ematen zidanez etxera
joan nintzen. Handik hiru egunerako
minez bada ere lanera itzuli nintzen
eta ez zitzaidan ongi sendatu hanka.
Lan hura amaitzean Telleriko harrobian
hasi ibili nintzen lanean harri jotzen eta
hura amaitzean Nafarroara joan ginen.
Geroztik, batean eta bestean eraikuntzan
ibili nintzen lanean.

Zer nolako lanak burutu zenituen
eraikuntzan?

Alegin, “norteko zubia” altxatzen ibili
nintzen. Geroz eta kamioi altuagoak
zetozela-eta, trena pasatzen zen zubiari
garaiera handiagoa eman behar izan
genion 1 edo 2 kilometrotan zehar. Han
lanean nenbilela, obrarako materiala
ekartzen zigun harrobian barrenolariak
alde egin zuela-eta, ezin zigutela harea
gehiago ekarri esan zion harrobiko
nagusiak nire nagusiari eta ni bidali
ninduten harrobira barrenolari lanak
egitera. Langogorrazenhura, egunean 10
ordu eta erdi pasatzen nituen barrenoan!
Udara arratsaldeetan harria oso beroa
egoten zen eta izerdi patsetan aritzen
nintzen lanean. Alegiko obra amaitzean,
harrobiko nagusiak bertan gelditzeko
esan bazidan ere utzi egin nuen hango
lana. Dena dela, damutu ere egin nintzen
lan hura uzteaz, izan ere, han jarraitu
izan banuen behar bada izango nuen
aukerarik gaueskolaren batera joateko.

Bizkaia aldean ere ibili omen
zinen lanean ezta?

Bai, Alegiko zubia amaituta, Bilbo eta
Arrigorriaga aldean ere ibili nintzen luiziak
izan zirela-eta, herri hauek babesteko
zanga batzuk egiten. Ondoren, Madrila
ere joan nintzen beste zubi bat egitera.

Urbiako fondara suministroa
eramaten ere ibili omen zinen
ezta?

Bai, 21 urte inguru-edo izango nituen
nik orduan. Urbiako fonda, Kontsejuko
bi ahizpek hartu zuten enkantean.
Hauetako bat, nirekin ibilia zen zepilo
fabrikan lanean eta hori dela-eta, Urbiara
hornigaiak eramango nizkien eskatu
zidaten. Astoa kargatu eta San Adriandik
barrena eramaten nien behar zuten
generoa eta itzulerako bidea, Andraitztik



Eduardo eta bere emazte Ixabel dendaren aurrean.

barrena egiten nuen, laburragoa zelako.
Harategiko gauzak, arrautzak... eramaten
nizkien eta sutarako egurra ere prestatzen
nien. Dena dela, bi hilabete besterik ez
nituen egin lan horretan; Mikeletetarako
plazak atera zirela-eta, hau prestatzeko
eskolara joatea pentsatu bainuen.

Zertan gelditu zen Mikelete

izatearen amets hori?

Gure familiarteko batek, Mikeleteen
nagusiarekin  harreman 0so  ona
zuen eta behin, amuarrain batzuk
hartu eta Donostiara joan ginen biok
nagusiarengana gomendio eske. Hark,
araudi bat eman zidan azterketarako
ikas nezan. Handik laster soldadutzara
joan behar izan nuen Palentziara eta
ez nuen aukera handirik izan eskolara
joan eta azterketa prestatzeko. Dena
dela, soldadutzan nengoela, sarjentuari
baimena eskatu eta etorri nintzen
azterketa egitera baina ez nuen plazarik
atera.

Zein oroitzapen dituzu gerra
garaiaz? Tokatu al zitzaizun
gerran ibiltzea?

Bai, guk politikaz ez genekien ezer baina
tokatu zitzaigun gerran ibili beharra.
Tropak zetozela-eta, herria zaintzen egon
ginen. Herriaren bi aldeetan, Gurutze
Santutik goraxeago eta Aitamarren
parean, zakuekin bi hesi moduko egin
genituen eta han egon behar izan genuen
guardia egiten. Gero, Lierni gainean ere

egon ginen Ormaiztegiko zubia bota ez
zezaten hura zaintzen eta handik Brinkola
aldera bidali gintuzten. 7 hilabete pasa
nituen Elgoibarren Intxortan.

Gerratea amaitu zenean zer egin
zenuen?

Gerra amaitzean Donostiara  etorri
nintzen. Lanik ez nuen baina gerratean
Sarjentu izan nintzenez, 6 pezetako
ordainsaria nuen. Dena dela, Donostiako
Udalak guardiatarako 105 plaza atera
zituen eta hasiera batean ez banuen
ere izenik eman, plaza guztiak osatu ez
zirela-eta, bigarren deialdi bat egin zuten
eta orduan aurkeztu eta guardia plaza
atera nuen. Donostiako auzoetan ibiltzen

ginen guardiak egiten.

Zein oroitzapen dituzu guarda
izan zineneko garai hartaz? Zein
zen zuen lana?

Gurelana zelatatzea, denuntziak jartzea. ..
izatenzen. Argirik gabe zihoazen bizikletei,
garaian ixten ez zuten tabernei... jarri
behar izaten genizkien denuntziak baina
niri lan hori ez zitzaidan batere gustatzen.
Eskaleak Donostiatik bidaltzea ere
tokatzen zitzaigun noizbehinka. Egunez
ziegara sartzen zituzten eta gauez,
Afiorgatik barrena Lasarte aldera bidali
behar izaten genituen. Gogoan dut
1941ean egin zuen haizete handi hartan
(Zumaian trena bota zuen hartan) nola
eskale bat eramatea tokatu zitzaigun.
Lasartera bidali gabe, Afiorgako txabola

batean utzi genion gaua pasatzen.
[tzulerako bidean gentozela, gu pasa berri
ginen pinudi handi bat haizeak erabat
txikituta nola utzi zuen ikusi genuen.
Guardia lan hura ez nuen batere gustuko
eta horrela, suhiltzaile sartu nintzen.

Makina bat ofizio ezagutu dituzu
beraz...

Bai, suhiltzaile bezala, 5 bat urte-edo
egin nituen lan eta han nengoela, “Cuarto
Socorro” delakoan anbulantziako
txoferretarako plaza atera zen. Plaza
hau atera eta txofer lanean aritu nintzen
jubilatu arte. Oso gustura ibili nintzen lan

horretan.

Pilotan eta eskubaloian ere ibili
omen zinen garai hartan ezta?

Bai, pilotako txapelketetan ibili nintzen

Donostian  nengoela eta  guardia
munizipalaren saskibaloi ekipoan ere ibili
nintzen. Gogoan dut behin Jakaraino nola

joan ginen saskibaloian jokatzera.

Noiz ezagutu
emaztea izango zena?

Zzenuen zure

Herreran zaintzaile lanean nengoela
ezagutu nuen. Garai hartan Donostian
nengoen apopilo eta goizeko seietan
egiten genuenez erreleboa, ez nuen nola
joanik ordu horretan Herrerara. Ondorioz,
Herreran beste apopilo etxe bat bilatzea
pentsatu nuen. Inon lekurik topatzen ez
eta norbaitek “Landa’nera bidali gintuen,
nire emaztea izango zenaren tabernara.
Bertan ere ez zutela apopilorik hartzen
esan ziguten baina handik gutxira
bertako alabarekin hasi nintzen ateratzen
eta ezkonduta hantxe jarri ginen bizitzen
Ixabel eta biok. Nire emazteak, taberna
eta denda egiten zuen lokal bat zuen eta
goizez berari laguntzen eta arratsalde eta
gauetan txofer lanak egiten aritu nintzen.
Bi alaba ere izan genituen, Maribel eta
Lourdes.

la ia 103 urterekin sasoi betean
ikusten zaitugu. Esango al diguzu
zein den zure sekretua?

Lan asko egitea eta gutxi jatea, horixe

izan da nik egin dudanal

OIHANA ZUBIZARRETA

HAINBAT OROITZAPEN

Amona Juanita ondo dago. Juana Mujika Arrieta, Olaberri
auzoko Ugarte baserriko alaba. Santakutz egunean,
maiatzaren 3an bete zituen 91 urte. Bere adineko gizon-
emakume askori bezala, Juanitari ere urritu eta isildu

egin zaio oroimena. Baina, bere egonean, lasai dago.

Ugarte baserria, gaur egun

Amona Juanita ondo dago. Juana
Muijika Arrieta, Olaberri auzoko Ugarte
baserriko alaba. Santakutz egunean,
maiatzaren 3an bete zituen 91 urte.
Bere adineko gizon-emakume askori
bezala, Juanitari ere urritu eta isildu
egin zaio oroimena. Baina, bere
egonean, lasai dago. Astegunez
Fani-k eta asteburuan seme-alabek,
ongi zaindua. Eta, bere motelean,
osasuntsu. Lo egiteko pastila erdizka
bat gauero, beste medizinarik hartu
gabe, eta mifik gabe.

Santikutz egunez jaioa, Olaberriko
jaietan, alegia. Auzoko erromeria
soinuak entzunez jaio izan balitz
bezala, ttunttuna eta dantza, asko
estimatu izan ditu beti. Dantza
zalea izan da Juanita, horrelako
kontuak, dantza heldua batez ere,
apaizek begi okerrez ikusten zituzten
garaikoa izanagatik. Edo, behar bada,
horregatixe, bere garaian nahi adina
dantza egiten utzi ez ziotelako.

Olaberriko garai bateko jai giroa,
hango erromeriak eta asteburuko
juntadizoak ez zeuzkan saltzeko.
Behar bada orain ere ez, baina,
orain gainerako oroitzapenak bezala,
bizitzako gorabehera eta pasadizoak,
denak eraman dizkio Altzeimerraren
harraize gaiztoak, betirako eraman
ere, oraindik konprenitzen ez dugun
zoko ezkuturen batera.

1923ko maiatzaren 3-an jaio zen,
beraz, Ugarte baserrian. Senideetan
laugarrena. Aurretik, Maria, Bitoriano
eta Jexus, segidan Gabino — aurten




Gurasoak eta senideak, Juanitaren ezkontza
egunean.

hil berria -, eta gazteena, Inazio. Juanita
ezik, beste guztiak hilak dira.

Gurasoak, Miel Anton eta Maria Kruz. la
oraintsu arte gehien gorde izan dituen
oroitzapenek beti Ugartera eramaten
zuten. Makifatxo bat aldiz senti arazi digu
bihotzeko minik, ilunbistan batez ere, bere
Ugartera joan beharrarekin. Haurtzarora.
Guraso eta senideengana. Alzeimerra
asko aurreratuta gero ere, Ugarte izan
da gehien aitatu izan duen izenetako bat.
Hara joateko pronto, beti.

“Gaztetan,
inprentan lan
egina da Juanita,
ezkondu zen arte.
Etxetik gertu.”

Gaztetan, inprentan lan egina da Juanita,
ezkondu zen arte. Etxetik gertu. Kontatu
izan digu askotan, nola, alditan, lo
malkarrak kentzeko astirik gabe egiten
zuen ohetik inprentarainoko bidea
ariniketan. Nabarmen dauzka orain ere
bi behatz muturretan inprentako kutxilla
zorrotzek utzitako aztarnak.

1955ean ezkondu zen Joxe Arrondorekin.
Ekainaren 4ean ezkondu ziren Ugarteko

Joxe Arrondo Arrondo, ezkonberritan.

Juanita eta Bitoriano, Zuloagagoenako
Joxerekin  eta  Pilarrekin.  Pilarrek
Zuloaga auzotik Olaberrirako bidea egin
zuen, kontrakoa Juanitak, Ugartetik
Zuloagarakoa.

Ezkon bidaian, Juanita, Joxe, Bitoriano
eta Pilar, bi bikote ezkonberriak elkarrekin
joan ziren, Irufiara lehenbizi, han egun
batzuk egin ondoren Zaragozara eta,
gero, handik Bilbora. Luze etsita omen
zeuden Zuloagagoenan [Ugarten ere
halatsu, seguruenera ere], ezkon-bidaiatik
itzuli zirenerako. Eta baserriko lanak zain,
uztaila hasi berritan, uda bete-betean.
Belarretak batez ere.

Bi bikoteek elkarrekin ospatu zituzten
urrezko eztaiak 2005eko ekainaren 4an,
50 urte atzerago ezkondu ziren egun
ber-berean, argazkietan ikus litekeen
moduan.

Ezkondu eta urtebetera jaio zen Joxe
Luis, Zuloagagoenan. Bi urtera, Marina
eta, laura, Arantxa.

Hauen ondorengoak dira,
zaharrenarengandik hasita, Maria [22],
Xabier [21], Aitor [18], Ainhoa [17] eta
IAigo [14]. Lehen, Zuloagagoenan elkartu
ohi ginen denak, aitona Joxe eta amona
Juanita osasuntsu bizi ziren arte. 2004an,
baserria utzietaZegamakokalera, Elizalde
kaleko Elor-Txikira jeitsi ziren eguneroko
bizimodua egitera aiton-amonak. Bertan
jarraitzen du Juanitak.

Senar-emazteek, bere garaiko gizon-
emakume  gehienen  antzera, lan
asko egin behar izan dute bizimodua,

Juanita, gaztetan.

Joxe Luis, Marina eta Arantxa, Zuloagagoena baserrian.

seme-alabak eta baserria aurrera
ateratzen, baina, zailtasunak-zailtasun
bizipoza transmititzen jakin dute. Maiz
kontatu ohi ziguten, bazkalondorengo
berriketaldietan, nolakoa izan ohi zen
baserritarraren  egutegia  langintzaz
langintza, nolako urte beltzak izan ziren
gerrate ondorenekoak, zein beteak izan
ohi ziren egunak eta gauak fabrikako

Joxe eta Juanita, Ugarterako joanetorrian,
arratsalde askotan egin ohi zuten bezala.

‘Senar-emazteek,
bere garaiko
gizon-emakume
gehienen antzera,
lan asko egin
behar izan dute
bizimodua,
seme-alabak eta
baserria aurrera
ateratzen, baina,
zailtasunak-
zalltasun bizipoza
transmititzen
jakin dute..”

lanak eta etxekoak biak egin behar
izaten zituztelako eta, eurentzat, zer balio
izan ohi zuen dirua irabazteak eta ondo
gobernatzeak.

Zorionez, nekeak neke, jakin izan dute
bizitzaz disfrutatzen eta gozatutakoa
eskertzen ere. Joxeren anaietako bat,
Argentinako Corrientes herrian bizi izan
zen 11 urte zituenetik eta hara joan ziren
Joxe eta Juanita 1980ko Gabonetan, Julio
eta Marlene bisitatzera. Askotan gogoratu
ohi zuten bidaia hura, bidaiaren gora-
beherak, han bizi izandako pasadizoak
eta ezagututako jendea. Gero, papelera
itxi zenean, bi urte egin behar izan
zituek Joxek langabezian, 65 urte bete
eta erretiroa hartu arte. Handik aurrera,
udaberriro Benidorm-era joan ohi ziren
senar-emazteak, lagunartera, eta,
irailean, hutsik egin gabe, Arantzazura
bederatziurrena egitera.

Eta horrela egin zuten urte mordoxka bat,
Joxeren osasuna ahuldu zen arte. Duela
7 urte alargundu zen Juanita, 2008ko
urtarrilaren 11an. Orain bere oroimen
lausotuaren etxean bizi da, bere Ugarte
zahar-berrituan, lasai.

FAMILIAK, ZEGAMAN,
2014KO ABENDUAN

Zuloagagoena baserria
eta Joxe Arrondo,
senarra.



XEMEIN ASTIALDI TALDEA ZEGAMAN

2013ko azaroaren 13ko Gobernu Batzarrak Xemein Astialdi Taldeak Zegama 15 egunerako
kanpaldia egiteko zuen nahia adierazi zion Zegamako Udalari. Astialdi taldeak, udan Zegaman
egingo zituen ekimenekin proiektu bat aurkeztu zion Udal honi eta Udalak, interesgarritzat jo
zuen Xemein Astialdi taldeari Zegaman 15 egunetako kanpaldia egiteko bidea erraztea. Udalak
bere jabetzako zelai egokirik ez zuenez, terreno jabe partikularretara jo zuten proiektua aurrera
eramateko eta Intxaurrondoko Gorrotxategi sendiaren eskuzabaltasunez, posible izan dute
Zegaman kanpaldia egitea.

Kanpaldia, uztailaren 28tik abuztuaren 14ra izan da (antolaketa egunak barne) eta 100 bat haur
eta begiralek parte hartu dute, abuztuko lehen hamabostaldian herriari bizitasun berezia emanaz.
Kanpaldiaren amaieran, horretara apuntatu zen herritarrekin batera afari bat egin zen udaletxeko
plazan eta Udalak azpiegituraz gain edariak ere eskaini zizkien parte-hartzaileei. Afalostean,
Intxaurrondoko sendiari, beren eskerrona agertuz opari bate eman zioten, izan ere, besteak
beste, gau euritsu eta haizetsu baten ondoren, beraien laguntza paregabea jaso baitzuten,
haurrak beren etxeetan jasoz.

Xemein astialdiko taldea Intxaurrondoko zelaian.

ELKARRIZKETA

Aranzadi Zientzia Elkarteak, gerra zibileko memoria
historikoa berreskuratzeko burutzen ari den lanetan, Arizti
Erdiko Joxe Urbizu Berasategiren hezurrak aurkitu ditu
Urbasako sima batean. Dakigunez, familia honetan, Joxe
ezezik bere aita Martin ere eraila izan zen egun batzuk
lehenago eta honen harira, familia hau gehiago ezagutzeko
xedez eta gerra garaian bizi izan zituzten bizipenak ezagutu
nahian, Zumarragako Joxeren 4 ilobekin izan gara solasean.

Hementxe beraiek kontatu dizkiguten pasarte batzuk:

Zeinzirenzuenaiton-amonak?
Nongoak ziren?

Gure amona, Bernardina Berasategi
Lazkano zen eta aitona Martin Urbizu
Otanio. Amona Zegamako Arizti-Erdi
baserrikoazen eta aitona Urtsuarango
Otatxota baserrikoa. Ezkondu eta
Otatxotan jarri ziren bizitzen eta
bertan jaio ziren euren lehen bi seme-
alabak, osaba Anastasio eta izeba
Joxepa. Dena dela, gure amona ez
zen gustura bizi Otatxotan, Arizti-Erdi
errepide alboan zegoen eta jende
asko ibiltzen zen bertan aurrera eta
atzera, beste alaitasun bat zegoen
han. Bestalde, batetik bestera mugitu
ahal izateko trena ere bertan zegoen,
eta horrek garrantzia handia zuen
garai hartan. Ondorioz, Otatxota utzi
eta Arizti-Erdira joan ziren bizitzera.

Honela, Arizti Erdiko gure birraitonak
eta birramonak (Joxe Manuel
Berasategik eta Maixpa Lazkanok),
etxearen zati bat moldatu egin zuten
bere alaba eta familia hartzeko.

Zenbait seme-alaba
izan zituzten Martin eta
Bernardinak?

9 seme-alaba, 5 alaba eta 4 seme:
Anastasio, Joxepa, Juanita, Bibiano,
Maria, Joxe, Isabel (gure ama), Juan
eta Inaxi. Aurten hil da izeba Juanita
105 urterekin Donostian.




b

Amona Bernardina, Ixabel eta Inaxi.

Familia handia beraz Arizti-

Erdin...

Bai, etxearen zati batean gure aiton
amonak eta euren 9 seme-alabak biziizan
ziren eta beste zatian, gure birraitona eta
birramona, euren seme-alabekin. Dena
dela, oso gazterik asko etxetik kanpora
joan ziren lanera, semeak Nafarroa aldera
eta alabak berriz Donostia aldera.

Dena dela, familia handia izanagatik ere,
beti izaten zuen gure amonak etxera
etortzen ziren kanpotarrentzat zerbait;
dirurik ez baina bai eskuartean zuen
sagarren bat, gaztaina erreren batzuk,
baso bat ur edo besterik ezean su
inguruan berotzeko aukera behintzat.
Laguntza hori jendeari ez eskaintzea, 0so
baxu erortzea zela zioen berak.

Zein zen zuen aitonaren

lanbidea?

Gure aitona artzaina zen eta Arizti-
Erdikoko gure amonaren familiakoak
baserritarrak ziren. Dena dela, amona ez
zen artzaintzan ibiltzen, hura etxeko lanez
eta baserriaz arduratzen zen.

Uda partea, Oltzeko etxolan pasatzen
zuten (Otatxotako bere aurrekoak joaten
ziren etxola berean) eta neguan Zeanurira
joaten ziren ardiekin. Gaztak saltzera
Ordiziako feriara joaten omen ziren etxeko
karroan zaldiarekin.

Aitona hil zutenean ordea, euren Oltzeko
txabola ere bota egin omen zien, bere
arrastorik gera ez zedin inon.

Ba al dakizue Zeanurira egiten
zuten transhumantzia horren
inguruan zerbait?

Gure aitona eta bere aurrekoak ere
Zeanurira joaten omen ziren, han zuten
baserri ezagunen batera. Gure amak
kontatzen zuenez, 14-15 bat urte zituela,

Bernardina Berasategi Lazkano.

Zeanurira joan omen zen aitari ardiak
Zegamara ekartzen laguntzera. Zegaman
trena hartu eta Zumarragaraino joan omen
zen, han “El tren de los vascos” hartu
eta Zornotzaraino eta handik Zeanurira.
ltzulerako bidaian, ezagunak zituzten
baserri batzuetan egin omen zuten lo,
hauen artean, Kanpazar inguruan zegoen
baserri batean. Bertako emakumeak
arropa lehorrak eta lo leku bat eman
omen zizkion eta hurrengo eguneko
eguerdira arte egin omen zuen lo zuen
nekearen nekeaz. Familia handi bat bizi
omen zen bertan, mutil dotoreak omen
zeuden eta emakumeak ere mantalarekin
eta 0so txukun jantzita. Mahai handi bat
omen zegoen eta bertan bazkaldu omen
zuten guztiek batera. Oso oroitzapen
ona gelditu zitzaion eta beti esaten zuen
bere ilusioa Bizkaikoak bezalako baserri
batean bizitzea eta familia handia izatea
Zirela.

Zein oroitzapen zituzten
Ordiziako feriara gazta saltzera
joaten ziren garaiaz?

Gaztak salduta irabazitako diruarekin
etxean behar ziren beste gauza batzuk
erosten omen zituzten. Olioa erostea
gustatzen omen zitzaien baina garesti
egoten omen zen. Etxekoek galdetzen
ziotenean zenbatean erosi zuen aitonari
hau erantzuten omen zien: Tanto cuanto,
cuanto tanto... ez dakit zenbatean erosi
dudan! Erdaraz ezin elkar ulertu!

Osasunaren inguruko ezagutzak
ere ba omen zituen zuen aitonak
ezta?

Bai, gure amonak kontatu ohi zigunez,
aitona omen zen etxean zer jatea komeni
zen esaten zuena; gazura ematen zigun
bazkal ostean esnearen ordez digeritzeko
errazagoa zelako eta artoa ere sutatik
pasata ematen zien tripetarako hobea

zelako. Etxeko partero nagusia ere bera
izan zen, izeba Inaxi ezik, beste seme-
alaba guztiak berak lagunduta jaio ziren.

Etxean, bere seme-alaben artean kultura
zabaltzeaz ere bera arduratzen omen zen.
Natura bera eta honek emandakoa asko
baloratzen zuten, bai aitonak eta baita
amonak ere. Garrantzi berezia eman izan
zaie gure familian lehen arkumeari, lehen
barazkiei... Pazko eguna, gure etxean,
udaberria ospatzeko festa izaten zen.

Urbiako ermita egiten ere ibili
omen zen zuen aitona ezta?

Bai, ermita egiteko materiala eramaten
ibili zen Arantzazutik Urbiara zaldiarekin.
Obra  amaitzean Foru  Aldundiko
enkargatuak esan omen zion aitonari:
“Hainbeste bidaia egin dituzu eta
horrenbeste diru ordainduko dizugu”.
Aitonak,hori ez zela horrela esan zion,
berak buelta gehiago egin zituela alegia.
Enkargatuak, esandakoa frogatzeko esan
omen zion eta hark baita frogatu ere!
Gerribueltan zeraman egur zati batean,
egiten zuen itzuli bakoitzeko, arrasto bat
markatzen zuen eta pasatzen zen lan-
aste bakoitzeko marra luzeago bat. Egur
zati hura erakutsiz argitu zion zenbait
itzuli egin zituen eta Foru Aldundiko
enkargatuak gizon azkarra zela esanaz
ordaindu omen zizkion egin zituen bidaia
guztiak.

Eskolan, San Pedron ibili al
ziren?

Ez, herriko eskolan ibili ziren. Nahiz
eta San Pedroko eskola Arizti-Erditik
gertuago egon, herriko eskolak bertan
bazkaltzeko aukera eskaintzen zien
Jose Mayora fundazioari esker. Fundazio
honek, urrutiko baserrietan bizi ziren
umeei, eskolako kantinan bazkaltzeko
aukera ematen zien eta eguraldi txarra
zenean, eskolara etorri ahal izateko kapa
bana ere bai.

Joxe Urbizu Berasategi.

Nolako oroitzapenak zituzten
euren auzoaz?

Oso oroitzapen onak zituzten, bai
jendeaz, bai inguruneaz. Oso leku polita
omen zen Otzaurte garai hartan, egun
dena baino askoz politagoa. Dena garbi-
garbi omen zegoen garai hartan, sasirik
gabe eta hori dela-eta, errepidetik joan
ordez, menditik barrena joaten omen
ziren etxera lasterbideak hartuz.

Oso auzo alaia omen zen: gure amak
esaten zuenez, garai hartan Zegamako
mutilak trikitixa hartu eta segituan jartzen
ziren piezaren batzuk jotzeko moduan,
0s0 abilak ziren soinua jotzen.

Ixabel Urbizu
Berasategi

Gerrateak alaitasun haiek guztiak
uxarazi zituen zuen etxetik ezta?

Bai, halaxe izan zen. Gerrak gure familia
erabat jota utzi zuen. Gure ama eta bere
ahizpa Joanita, Frankistak hartuta zuten
Gipuzkoatik Bilbora joan ziren ihesi, eta
geroxeago baita izeba Joxepa ere. Eta
bien bitartean, gure etxean aitona Martin
eta osaba Joxe hil zituzten.

Nola gertatu zen hori?

1936ko abuztuaren 7an, aitona eta
amona  Arizti-Erdin  soroan  lanean
zebiltzala, ibilgailu batean uniformaturik
eta armaturik zetozen talde bat agertu
eta aitona, Martin, Zegamako udaletxera
eraman zuten. Handik Altsasura eta
azkenik Etxegaratera. Han eraila eta
deslaitua izan zen “Errebuelta Txiki”
izeneko lekuan 60 urte zituela.

Aita agertzen ez zela-eta, bere seme
Joxe, aita non zen galdezka joan omen
zen Udaletxera eta han, Altsasura eraman
zutela esan omen zioten. Altsasura
zihoala, Olazti inguruan, ibilgailu batean
etorri ziren gizon talde batek hartu eta hil
egin zuten hura ere 21 urte zituela.

Ba al dakizue zergatik hil zuten
zuen aitona?

1936ko otsailean hauteskunde orokorrak
egin ziren. Egoera politikoa korapilatsua
zen. lzan ere, 1934ko urrian izandako
liskarren  eta  langileen  grebaren
ondorioz preso asko zeuden Espainiako
kartzeletan eta hauteskunde haiek
presoak kaleratzeko aukera emango
zuen, ezkerrak irabaziz gero.

Gure aitonak, kontsulta egin eta gero,
Frente Popularra osatzen zuten partiduei
eman zien bere botoa eta antza denez
altxamendu faxista prestatzen ari zirenek
ez zioten hori barkatu.

Juan Urbizu Berasategi.

Eta gero, zer gertatu zen zuen
aitona Martinekin?

Otatxotan bizi zen aitaren anaia
Marianok, “Errebuelta Txikian” gizonezko
baten gorpua zegoenaren zurrumurrua
entzun omen zuen abuztuaren 17an.
Egia zen ziurtatzera joan eta bere anaia
Martin zela ikusi zuen. Gorputzean bala
zauriak zituela ikusi zuen eta egun batzuk
lehenago hila izan zela, abuztuaren 7an
ziurrenik. Hurrengo egunean, bi lagun eta
Urtsuarango apaiza hartu eta “Errebuelta
Txikin” bertan lurperatu zuten.

Eta osabarekin?

Bere gorpua Urbasako leize batera bota
zutenaren ustea izan dugu beti eta orain,
Aranzadik Urbasako “El Raso” leizean
topatutako hezurretan eginiko ADN
analisiei esker, gure uste hori baieztatu
egin da, haietako bat gure osaba zela
ziurtatu ahal izan dugu.

Inaxi Urbizu Berasategi.

Aitonaren hezurrak ba al
dakizue non dauden? Haiek
errekuperatzeko modurik ba al
duzue?

Duela urte batzuk, egun daukagun
informazio guztiaren jabe ez ginela
oraindik, Zegamako udaletxera jo genuen
laguntza eske eta bertan, jakin ahal izan
genuen, Joxe Albizukbazekielagureaitona
non lurperatu zuten. Honela, Joxerekin
“errebuelta txiki’ra joan ginen eta berak
esan zigun non zegoen lurperatuta. Dena
dela, errepidea berritzeko lanak direla-
eta, hura dena erabat aldatuta dago
eta ezinezkoa izango da bere hezurrak
berreskuratzea. Gure familiaren izenean
Joxe Albizuri eta Lizardi baserriko Luisi
eskerrak eman nahi dizkiegu eman
ziguten laguntzagatik.

Gertakizun latz haiek gertatu
eta gero, zer gertatu zen Arizti-
Erdin?

Bilbo faxisten menpe erori zenean,
1937ko irailean, gure ama eta izebak

Juanita Urbizu Berasategi eta bere alaba.

Arizti-Erdira itzuli ziren. Garai oso latzak
bizi izan zituzten baina hala ere, beti izan
zituzten laguntza behar zuenarentzat
ateak zabalik.

Garai hartan “Batallon de Trabajadores”
delakoa, apeaderorako bidea egiten
aritu omen zen eta bertako langileei
asko lagundu zien gure amona
Benardinak. Bere seme gaztea, Seu
d'Urgellen omen zegoen eta bere artean
pentsatzen omen zuen, “han ere izango
al da ama eskuzabalen bat nire semeari
laguntzeko”.

Handik urte askora, 1960 inguruan,
apeaderoko errepidea egiten aritu
zenetako batek, Berasategi abizendun
kamioi bat ikusi omen zuen Madrilen eta
txoferrari Zegamakoa zen galdetu omen
zion. Txoferrak baietz, Zegamakoa zela
esan omen zion eta harekin hainbat opari
bidali zizkigun esker onez.

Etxea ere kendu zizueten ezta?

Bai, Arizti-Erdi etxea gure amonaren
ahizparena zen, Maria Jesusena eta

Bibiano eta Juan Urbizu.

herentzi baten ordainketa tarteko,
prestamista batekin zorra zuen. Gerra
amaitu zenean, egun batetik bestera,
zor zuena itzultzeko eskatu zioten egun
gutxiko epean. Maria Jesusek ordea ez
zuen hainbeste diru eta hori dela-eta,
etxetik bota egin zituzten eta bakoitzak
ahal zuen tokira joan behar izan zuen.
Gure amona, gure amaren etxera etorri
zen Zumarragara.

Zegamako oroitzapen oso onik
ez zuten beraz izango....

Zegamako 0so oroitzapen txarrak zituen
gure amak, familiartekoen hiletetara soilik
joaten zen. Dena dela, bere moduko
herritarren eta auzotarren 0so oroitzapen
onak zituen, ez ordea herriko jauntxo eta
agintarienak.

Urte asko pasa dira ordutik.
Osabaren hezurrak bilatze
honekin, itxi al dira zuen familiako
zauriak?

Gertakizun triste haiek, gure gurasoen
zein hurrengo belaunaldien arteko lotura
sendo mantentzea ahalbidetu dute eta
hurrengo belaunaldietan ere, loturak
horrek horrelaxe jarraitzea da gure nahia.
Denbora pasa ahala, gure familia geroz
eta zabalagoa den arren, denok ditugu
0sS0 gogoan aitona Martin eta osaba
Joxe. Familiako etxe guztietan burutu da
garai hartan jazotako gertakari latz haien
transmisioa eta hori dela-eta, 0so bizirik
ditugu guztiok oraindik gure oroimenean.

Sozialki eta politikoki berriz egoera ez
da askorik aldatu; hainbeste sufrimendu
eragin  zuten horiek kondekoratzen
jarraitzen dute oraindik batzuk. Gu berriz,
gure ondorengoentzako eredu izan behar
dugu. Osabaren hezurrak familiaren
eskuetan baditugu ere, aitonarenak
eskuratzea falta zaizkigu oraindik eta auzi
hau argitzeko lanean jarraituko dugu.

OIHANA ZUBIZARRETA

Zineko eraikin zaharra eraitsi berri den honetan,

bere 62 urteko ibilbidea ekarri nahi izan dugu gogora.

Hurrengo lerro hauetan, bere historiako pasarte ZINEAREN HASTAPENAK
esanguratsuenak laburbildu ditugu, guztion memorian (1962-1955): "CINE

, CULTURAL CEGAMES” /
ClE S "INSTITUCION CULTURAL

CEGAMES” ENTITATEEN
SORRERA.

62 urte dira jadanik Zegamako Zinearen
proiektua martxan jartzeko lehen
pausuak ematen hasi zirela. Hainbat
herritarrek, 1952ko ekainaren 21ean
egin zen bilera batean, zegamarren
aisialdirako  eta  herriko  gazteen
kultura maila hobetzeko, ekimenen
bat martxan jartzeko beharra zegoela
adierazi zuten.

Eskaera honetatik abiatuz, antolaketa
batzorde bat osatu zen eta makina bat
lan eta buruhausteren ostean, asmo
hauek aurrera eramango zituen elkarte
bat sortzeko bideak egiten hasi ziren.
Informazio eta Turismoko ministerioak
1954ko ekainaren 28an elkarte honen
estatutuak onartu eta urte bereko
uztailaren 9an “Cine cultural Cegames”
entitatea jaio zen.

Zinearen eraikitze-lanak.

Entitate  honen  helburu  nagusia
herritarren artean kultura sustatzea
zen eta hori dela-eta, herritarren
aisialdirako gune bat eta heziketara
bideratuko ziren gela batzuk sortzea
erabaki zen. Aisialdirako, pelikula moral
eta aberkoiak botako ziren zinema
bat eraikitzea erabaki zen eta bertan,
filmak emateaz gain, bestelako hainbat
ekintza burutzeko asmoa ere bazen,
gau-ekitaldiak,  hitzaldiak, bilerak,
literatur lehiaketak... Ekintza hauetatik
ateratako irabaziak, elkarte honen
helburu nagusiena aurrera eramateko
bideratzea erabaki zen, hau da,

Zineko eraikina, bota aurretik.

gazteentzako mekanika, kontabilitate,
elektrizitate eta kultura orokorreko
ikastaroak ematera.

Aipatu bezala hasiera hartan elkarte hau
“Cine Cultural Cegames” izenarekin sortu
bazen ere, bere helburu nagusia heziketa
zen. Zinema, heziketa-programa hura
martxan jartzeko diru-iturria besterik ez
zen. Honenbestez, 1955eko otsailean
elkarteari izena aldatzea erabaki zuten eta
elkartearen helburuak hobeto adieraziko
zituen izen bat jartzea. Aukeratutako
izena “Institucion Cultural Cegamesa”
izan zen.

Instituzio honen barnean, fundatzaileen
batzorde nagusi bat zegoen eta honen
barnean, zuzendaritza-batzorde
bat. Batzordeko presidente, Agustin
Ormazabal Alustiza, orduan herriko alkate
zena izendatu zuten, presidenteorde
Jose Maria Aranguren  Etxeberria,
diruzain Andres Larrea Larrea, kontu-
hartzaile Andres Larrea Mendizabal eta
aholkulari herriko apaiza zen Don Inazio
Gorrotxategi Alustiza. Hauetaz gain 11
batzordekide zeuden eta hauetatik hiru
iraunkorrak, Ignacia Garagalza y Ruiz
de Muniain, Julian Aseginolaza eta bere
emazte Venancia Dorronsoro.

ZINEA ERAIKITZEA
(1954-1956)

1954ko azaroan, Ignacia Garagalza vy
Ruiz de Muniainek bere jabetzakoa zen
136,68m2-ko “iturri-aldea” izeneko lursail
bat (150.000 pezetako balioa zuena) “Cine
cultural cegames” elkarteari dohaintzan
emateko eskaintza egin zuen bertan zine
bat eta heziketara bideratuko ziren gela

batzuk eraikitzeko. Batzordeak eskaintza
hau onartzea erabaki zuen eta honela,
emakume honen eskuzabaltasuna
eskertzekoxedez, biziarteko batzordekide
egitea erabaki zuen.

Honenbestez, behin lursaila izanda,
1955ko otsailaren 25ean, eraikitze-lanen
lehen zatia, hau da, zinea eraikitzea,
enkantean jartzea erabaki zen 500.000
pezetan. Zinea eraikitzearen obra, Klaudio
Gorrotxategiri eta Luis Berasategiri esleitu
zitzaien.

Obrak sortuko zituen gastuei aurre
egiteko %4eko interesa emango zuten
1000 pezetako obligazioak atera zituzten
eta hauetatik 250.000 pezeta lortu ziren.
Hainbat herritarrek ere eman zuten diru-
laguntza: Klaudio Aseginolazak 500
pezeta, Francisco Azurmendik 15 pezeta,
Migel Lacarra notarioak bere ordainsaria
(8000 pezeta), Angela Mercedok 25
pezeta eta Julian Aseginolaza eta bere
emazte Venancia Dorronsorok beren
akzioak (111etik 115era arteko obligazioak
eta hauei zegozkien interesak, hau da,
5000 pezeta). Gipuzkoako Foru Aldundiak
berriz 500.000 pezetako diru-laguntza
eman zuen.

Dena dela, 1955ko irailaren 25ean,
entitatearen egoera ekonomikoa
aztertuta, jasotako diru-laguntzak
nahikoa ez zirela-eta, “Caja Provincial
de Ahorros”’en kreditu bat eskatzea
beharrezkoa zela ikusi zen. Eraikuntza
lanen aurrekontua 1.123.328,91
pezetakoa zen eta honenbestez, 500.000
pezeta eskatzea erabaki zen 20 urtean
ordaintzeko baldintzarekin.

Obligazioa.

Hasiera batean eraikuntza bi fasetan
eraikitzea erabaki bazen ere, hau da,
lehen fasean zinea eta ondoren ikasgelak,
herriko arkitektoaren aholkuei jarraituz
eraikuntza osoa batera egitea erabaki
zen eta ondorioz, 1955eko abenduan,
obraren bigarren zatiarekin hasi ziren.
Obraren bigarren fasea ere Klaudio
Gorrotxategi eta Luis Berasategiri esleitu
zitzaien.

Helburua, 1956ko San Bartolomeetarako
zinea irekitzea zen eta honenbestez,
zinerako eserlekuen, proiektorearen eta
bestelako tresneria eskuratzeko lanetan
hasi ziren.

“Supersond” proiektorea Casa
Barcelonatik erosi zen eta 38.144 pezeta
ordaindu zen. Eserlekuak berriz Ezkaraitik
erosi ziren eta dekoratua Donostiako
Querejetatik. Zineko makinaria osoa
123.895 pezeta kostatu zen eta 428
aulkiak berriz 65.649,60 pezeta.

1957an Zinearen sarrera nagusiaren
ondoan bola-toki bat eraiki zen, Eliza
atzealdeko kalearen konponketa-lanak
zirela-eta, bolatoki zaharra kendu egin
baitzuten.

ZINEAREN INAUGURAZIOA
(1956KO IRAILAREN 29A)

Zinea 1956ko San Bartolomeetarako
inauguratuta egotea bazen ere hasiera
batean zegoen asmoa, azkenean
irailaren 29ra arte atzeratu behar izan
zuten. Zinema inauguratzera Gipuzkoako
Gobernadore Zibila etorri zen eta ekitaldi
honetan bertan, Institucion Cultural
Cegamesak, Ignacia Garagalza y Ruiz
de Munaini, zinea eraikitzeko lursaila
dohaintzan eman zuenari, herriko bigarren
domina ematea proposatu zuen izan zuen
eskuzabaltasuna aitortu asmoz. Honek
ordea ez zuen onartu horrelako ohorerik.
Inaugurazio ofiziala irailaren 29an egin
bazen ere, herritarrentzako urriaren 6an
ireki zen lehen aldiz zinea eta bertan bota
zen lehen pelikula “La tunica sagrada”
izan zen. Lehen bi emanaldietan sarrera
dohainekoa izan zen bai zegamarrentzat

1957ko martxoko programazioa.

baita inguruko herritarrentzat  ere. JUAN TELLERIAKATEDRAETA 10.000 pezetako diru-laguntza eman

Hortik aurrera helduei sarrera 5 pezeta BESTE IKASTARO BATZUK baitzuen hura martxan jartzeko. Katedra

kobratzea erabaki zen eta haurrei berriz 3 ) ) o hau 1958an jarri zen martxan eta irakasle
) . ) Behin Zinema martxan jarrita, Juan i

pezeta, Cinemascope baldin bazen berriz Jose Larrea Ormazabal izendatu zuten.

Telleriaren katedra martxan jartzeko
bideak egiten hasi ziren, “Jefatura
Provincial del Movimiento” delakoak

pezeta 1 gehiago. Hurrengo asteburuetan
bota ziren pelikulak “Sor intrepida” eta
“Vacaciones en Roma” izan ziren.

Honek, solfeca eta txistua irakasten
zituen. Katedra martxan jartzeaz gain, goi
mailako ikastaroak (oinarrizko batxilerra)
jartzea ere bazen entitate honen asmoa
baina ez zen posible izan. Herriko
gurasoek hala eskatu bazuten ere, arazo
ekonomikoak tarteko, ez zen posible
izan hasiera batean pentsatzen ziren
ikastaro horiek martxan jartzea.

Dena dela, 1963an, Zegamako
gurasoen elkarteak “Asociacion
de Padres de Familia de Cegama”
delakoak, lanbide heziketako
ikastaroak emateko zineko gelak
erabiltzeko baimen-eskaera
egin  zion “Asociacion  Cultural
Cegamesari” eta 1964an gurasoen
elkarte honek berak, eskolarako adina
pasata zuten neska gazteei kultura
orokorreko ikastaroak emateko beste

ERSOND %9

Zineko supersond markako proiektore zaharra.

gela bat erabiltzeko baimen-eskaera egin
zuen.

Mutilentzat mekanika arloko ikastaroa
jarri zuten eta ikastaro hau, Juan Patxi
Garmendiak eman zuen. Neskek berriz
Kultura orokorreko ikastaroa eman
zuten eta irakasle, garai hartan San
Pedroko eskolako arduradun zen Maite
I[ruretagoiena izan zuten.

ZINEMAREN
FUNTZIONAMENDUA

Tolosan FIDES izeneko elkarte bat sortu
zen eta elkarte honetako bazkide egitea
erabaki zen. Elkarte hau arduratzen
zen hilabetean zehar botako ziren
pelikulen  egitaraua  osatzeaz eta
enpresa zinematografikoetatik pelikulak
eskuratzeaz.

1956an, zinea ireki zenetik urte amaierara
arte, 47.000 pezeta irabazi ziren, 1957.
urtean 177.200 pezeta eta 1958an
175.450pezeta.

Zinea martxan jarri zenetik bere
gainbehera hasi arte Juan Migel Garcia
aritu zen zinean pelikulak botatzen.
Garbiketa lanak egiten Angela Mercedo
hasi zen zine emanaldietan gozokiak
saltzeko eta filmak dohainik ikusteko
baimenaren ordainetan eta aretozain gisa
instituzioko bi kide hasi ziren. 1956ko
azaroan, aretozain bat, atezain bat eta
leihatilarako langile bat eskatu ziren.
Lan hauetan, Ramon De Prado, Cruz
Catalina eta Jose Martinez aritu ziren urte
batzuetan behintzat.

Esan bezala, hilean botako ziren pelikulen
programazioa egiteaz FIDES elkartea
arduratzen zen eta pelikulak gehietan
Bilbotik ekartzen ziren PESA autobus
konpainiaren bitartez.

Modu honetan jarraitu zuen martxan
zineak 1966ko urrira arte.

“INSTITUCION CULTURAL
CEGAMESA’REN ETA
ZINEAREN GAINBEHERA

Institucion cultural cegamesaren egoera
ekonomikoa geroz eta kaxkarragoa zen,
hainbat saiakera egin zituzten zorrari
aurre egiteko dirua lortzeko, obligazio
gehiago saltzea adibidez (1000 pezetako
200 obligazio), baina huts egin zuten
saiakera hauek. Zor hauek ordaintzeko
nahiz eta Udalaren laguntza jaso, egoera
ekonomikoak ez zuen onera egin.
Ondorioz, 1961eko otsailaren 23an,
instituzioko juntak, instituzioa udalekotzea
proposatu zuen. Horretarako Udalari

bi baldintza jartzea erabaki zuten, alde
batetik zor guztien erantzule Udala egin
zedila eta bestetik, instituzioak hasieratik
zuen helburuekin  bat egon zedila
aurrerantzean Udalak zineari emango
zion erabilera. Baina hau ez zen gauzatu
1968era arte.

Urte horietan zinemak berdin
funtzionatzen jarraitu zuen 1966ra
arte. 1966ko urrian, Institucion cultural
cegamesak, zineko aretoa Leidorreko
zuzendari zen Jose Maria Ollakindiari
eman zion errentan 10 urterako hileko
7.000 pezetaren truke.

Dena dela, Zegamako zinea gainbeheran
joan zen hurrengo urteetan zehar ere,
izan ere, telebistaren agerpena dela-eta,
jendeak zinera joateri utzi egin baitzion.
Gastuak  handiagoak  ziren  txartel
salmentatik eskuratzen zen dirua baino
eta hori dela-eta, behin eta berriz, Jose
Maria Ollakindiak, Institucion Cutural
Cegamesari alokatze-kontratua hausteko
eskatu zion. Zinea Udalaren esku gelditu
zenean, honek kontratua hautsi eta zinea

Philips markako proiektore berria.

itxi egin zen, nahiz eta gerora, guraso
elkartearen ekimenez pelikularen batzuk
bota zituzten berriro.

ZINEMA UDALAREN ESKU

Aurrez aipatu bezala, 1961ean Instuticion
Cultural Cegamesak, instituzioa
udalekotzea erabakizuen etahau, 1968an
gauzatu zen. Udalarekin baldintzak
adostu ondoren, instituzioak bere
ondasunak Udalari ematea onartu zuten
1968ko uztailaren 12an eta era berean
instituzioa desegitea. 1968ko uztailaren
27an, Institucion cultural cegamesari
ondare higigarri eta higiezinak erostea
erabaki zen 1.702.966,39 pezetan.
Hauek ordea Udalak atxiki egin zituen
instituzioak zituen obligazio eta zorrak
ordaintzeko.

1968ko udaratik aurrera, Zinemaren
kudeaketa Udalaren esku gelditu zen.
Dena dela, nahiz eta ondasun eta zorrak
Udalari besterendu, elkartea ez zen
1975eko uztailaren 16ra arte desegin.

Ofizio baten desagertzea

JUAN MIGEL

GARCIA
IRAOLA

i

122 | ZEGAMAKO URTEKARIA | 2014

Nolatan hasi zinen Zegaman
zinea botatzen?

Ni elektrizista lanetan aritzen nintzen
Aitamarrengo tailerrean eta bertako
nagusi zen Arangurenek zinea
botatzen hasteko proposamena
egin zidan. Hortik hasi nintzen zinea
botatzen.




Ikasketarik egin al zenuen zinea
botatzen ikasteko?

Bai, garai hartan karneta atera behar
izaten zen zinea botatzeko makina
maneiatzeko eta aste beste bat-edo,
Donostiako  “Miramar” zineman aritu
nintzen praktikak egin eta ofizio hau
ikasten. Han ikasi ostean, bakar bakarrik
hasi nintzen Zegamako zinean pelikulak
botatzen.

Noiz arte aritu zinen zinea
botatzen?

Ez dut gogoan noiz arte izan zen, gauzak
okertzen hasi zirenean utzi nion. Hainbat
urte egon zen itxita eta gero, Manuel
Urbizu alkate zegoela, berriro hasi ziren
zinea botatzen haurrentzako. Garai
horretan, Juan Joxe Garaiar aritu zen
zinea botatzen.

Zein zen zuk egiten zenuen lana?

Nik, pelikulak iristen zirenean hauek
proiekziorako prestatu, pelikula bota eta
berriro zegokion lekura itzultzen nituen.

Pelikulak zaku batean etortzen ziren
hainbat roilotan banatuta, zatika. Nire
lana pelikula zati hauek elkarri erantsi eta
errepasatzea izaten zen. Pelikulen ertza
zulatuta egoten zen eta hauek hautsita
zeuden ikusi behar izaten nuen eskuekin
ukituz. Hautsitako zatiak konpondu eta
pelikula bi roilotan jartzen nuen. Ondoren
zinea bota, berriro ere pelikula zatitu,
roiloak prestatu, hauek zakuetan sartu eta
enpresa banatzailera bidaltzen nituen.

Nondik ekartzen ziren pelikulak?
Nola?

Normalean Bilbotik ekartzen ziren Pesa
autobusean. Pesak Beasainen uzten
zituen eta handik, herriko autobusean
ekartzen ziren Zegamaraino. Batzuetan,
Pesa autobusak atzerapena izaten
zuenean, bi autobusen ordutegiek ez
zuten bat egiten eta orduan, geu joan
behar izaten ginen Beasaina pelikularen
bila.

Nor arduratzen zen hileko

programazioa egiteaz?

Programazioa FIDES elkarteak egiten
zuen, bai Zegamako zinekoa eta baita
inguruko beste zine gehienetakoa ere.
FIDES elizarekin eta zentsurarekin loturiko
elkarteren bat edo horrelako zerbait zen.
Gerora desagertu egin zen FIDES eta
orduan, Tolosan ematen zituzten pelikulak
hasi ziren ekartzen.

Zentsurari dagokiola, nola
zeuden garai hartan pelikulak
katalogatuta?

12 urtez azpikoak (menores de 12 anos)
publiko  guztiarentzako  baimenduak
izaten zirenak, helduak (adultos) soilik ikus
zitzaketenak eta 3R pelikulak (pikante
pixka bat zutenak).

“Nire lana,
pelikulak iristen
zirenean hauek
proiekziorako
prestatzea,
pelikula botatzea
eta hauek
zegokien lekura
itzultzea zen.”

Zer zen “cinemascope” delakoa?

Pelikula normalak, cinemascope ez
zirenak, pantailaren erdia okupatzen
zuten eta cinemascope zirenak berriz
pantaila osoa. Mota honetako pelikulak
normalak bezala botaz gero, irudi oso luze
eta estuak ikusten ziren pantailan, hau
da, deformatuta. Ondorioz, bi ispiludun
aparatu batetik pasatzen zen pelikula,
irudiak deforma ez zitezen.

Noiz botatzen ziren pelikulak?
Jende asko etortzen al zen
Zegamako zinera?

Pelikulak normalean larunbatetan eta
igandetan botatzen ziren. Larunbatean
sesio bakarra izaten zen, gauean, eta
igandetan berriz bi sesio, bat arratsaldean
eta beste bat gauean. Jende dezente
etortzen zen kanpotik zinea ikustera,
pelikula onak zirenean batik bat. Hasiera
hartan behintzat zinea bete egiten zen,
428 jarleku zituen.

Nolakoa izaten zen sesio bat?

Lehenengo, pelikula hasi baino lehen
NODOa botatzen zen. NODOan,
Francok astean zehar burututako
inaugurazioak... botatzen ziren. Hau
botatzea derrigorrezkoa zen hasiera
hartan behintzat. Gerora, hautazko jarri
zuten, hau da, nahi zuenak botatzen zuen
eta ez zuenak nahi ez

NODOa eta gero pelikula botatzen zen
bi zatitan, tartean, deskantsu bat egiten
zen. Deskantsuko denboran, beste

pelikula batzuen trailer-ak botatzen ziren,
eta tarteka iragarkiren batzuk ere bai,
baina gutxitan.

Zinearen sarreran barra bat ere jarri zuten
baina honek ez zuen funtzionatu, denbora
0SO0 gutxi iraun zuen.

Zenbait kostatzen zen zineko
sarrera garai hartan?

Ez dut gogoan, nik ez bainuen sarrerarik
ordaindu beharrik izaten! Dena dela,
kontrol zorrotza izaten zen saltzen ziren
sarreren gainean. Saldutako sarreren
deklarazioa egin behar izaten zen, izan
ere, sarreretatik ateratzen zen diruaren
portzentaje bat “Junta Protectora de
Menores” delakoari ordaindu behar
izaten baitzitzaion. Hau kontrolatzera
igandero-igandero  Segurako Guardia
Zibilak etortzen ziren. Deklarazioarekin
batera sarreren taloitegiak entregatu
behar izaten ziren, zenbait saldu ziren
eta zenbait gelditu ziren saldu gabe ikus
zezaten.

Gezurretan ibiltzerik ez orduan...

Ez horixe! Gogoan dut behin Segurako
Guardia Zibilen kaboak partea ez genuela
ongi egiten nola esan zidan. Zinera sartu
ziren pertsonak kontatu egin zituela
eta sartutakoak baino 4 edo 5 sarrera
gutxiago deklaratu genituela. Nik esan
nion hori normala zela, izan ere, zineko
langileen bikoteek debalde baitzuten
zinerako sarrera. Oso kontrol zorrotza
zegoen, Francoren garaiak ziren haiek!

Pelikulez gain, antolatzen al ziren
zinean bestelako ekitaldiren
batzuk?

Oso gutxi. Bestelako ekitaldietarako
pantaila mugitu egin behar izaten zen,
izan ere, kurbatura pixka bat izaten
baitzuen. Mugitzean hau puskatzeko
arriskua zegoen eta garestia zenez, ez
zen bestelako ekitaldirik antolatzen.

Zein aritzen zineten garai hartan
lanean zinean?

Ni zinea botatzen, txarteldegian Jose
Martinez, aretozain lanetan Ramon De
Prado, atezain Cruz Catalinaetagarbitzaile
Angela Maiora. Honek, gozokiak saltzeko
baimenaren truke, zinea garbitzen zuen.

Eta amaitzeko besteek baino
jende gehiago erakarri zuen
pelikularik ba al duzu gogoan?

Bai, “Quo Vadis” eta “Los diez
mandamientos” pelikulek jende asko
ekarri zuten.

TELLERIA
ORDOZGOITI

Non eta noiz jaio zinen?

ALKATE OHIA Segurako Kale Nagusiko 38. zenbakian jaio

nintzen 1932an.

Zenbait senide zineten?
Eduardo

Telleria 5 mutil ginen eta urte bete eta hilabete
eta Ximon gutxiko diferentziaz jaio ginen 5ak bata
Garaialde . bestearen ondoren.

Nola oroitzen duzu zuen etxea?

Etxe guztia geurea zen arren, abertzaleak
ginenez, gerra garaian (1937 aldera-edo)
etxeko altzariak enbargatu egin zizkiguten.
Gela handi samar bat alkoba batekin soilik
utzi ziguten guretzat eta bertan egiten
genuen lo etxeko denok 5 ohetan. Aitak
barberia eta tailerra zituen etxeko beheko
solairuan eta haiek ere itxi egin zizkiguten.

Zein zen zuen aitaren lanbidea?

Gure aita iturgina (linterneroa) zen ogibidez
eta Beasainen ikasi zuen lanbidea. Dena
dela, linterneritza ikasteaz gain, barberitza
ere ikasi zuen, izan ere, ikasten egon zen
lekuan, barberia ere bai baitzuten. Hasieran
etxean barberia jarri bazuen ere, laster hura
itxi eta iturgintzara soilik dedikatu zen.

Eskolan ere ibiliko zinen ezta?

Bai, 14 bat urtera arte ibili nintzen eskolan
baina lanean hasi eta gero ere egin nuen
denboralditxo bat gaueskolan Segurako
mojetan, 18 urte ingururekin-edo. 3 anaia
seminariora joan ziren eta ni, 14 urterekin,
aitarekin hasi nintzen lanean.

Ximon Garaialde, Xeberiano Etxeberria, Jose Mari Auzmendi . L
eta Eduardo Telleriak Segurako frontoian ateratako argazkia. Gaztetan pilotan ere ibili omen
; : o r . zinen ezta?

Bai, garai hartan ez zegoen beste kirolik
eta pilotan aritzen ginen denok. Gure
gazte garaian lau probintzietako txapelketa
antolatzen zuen Donostiako “La Voz de
Esparna” egunkariak eta txapelketa horretan
hartu genuen parte Ximon Garaialdek eta
biok. Bi urtetan antolatu zen txapelketa eta
bietan izan ginen txapeldun, bai infantiletan
eta bai jubeniletan. Egunkaria Donostiakoa
zenez, Donostian jokatu genuen finala.
Gogoan dut nola autobus bat antolatu zen
Seguran finala ikustera joateko.

Nire aita ere ibili zen pilotan eta Nafarroako
txapeldun ere izan zen urte batean, izan
ere, soldadutza Nafarroan egin baitzuen.
_ " ’ Nik ere irabazi nuen Bizkaiko txapelketa
Eduardo eta Joxe Mari Auzmendi Eduardo bere aita Antoniorekin, Pablito Berasaluzeren aitaren aurka bertan
Anorgako txapelketa irabazita (1957). omenaldia egin zioten egunean. soldadu egon nintzenean.

Bestalde, txapelketetan aritzeaz gain,
herriko festetako jaialdietan jokatzeko ere
deitzen ziguten. Nafarroa aldeko herrietan
asko ibili ginen! Jaialdietara, taxian edo
ahal zenean autobusean (Burundesan)
joaten ginen.

Pilotari ospetsuren batekin jokatu
al duzu inoiz?

Bai, Garziarifiorekin, Tapia anaiekin, Arifo
anaiekin, Atanillorekin, Atano lll.arekin,
Ezkurrarekin, Andueza lllarekin... pilotan
jokatutakoak gara.

Gerra garaia bizitzea ere tokatu
zitzaizun. Nolakoa zen gerra
osteko giroa Seguran?

Herrian gehiengoa abertzaleak
baginen ere, giro 0so nahasia zegoen.
Razionamendua zegoen gerra
ondorenean eta Seguran jende askok
gosea pasa zuen! Zenbait boniato
jan behar izan dugun guk! Dena dela,
gure aitak harreman handia zuen
Aitamarrengoekin eta hauek dezente jan
izaten zuten (garia, artoa, patata...) izan
ere, hauei, Araba aldetik janaria ekartzen
baitzieten. Gizon bat etortzen zen
astero Aguraindik Aitamarrena karroan
zagi ardoa, garia, patata... hartuta eta
handik gure aitak generoa erosten zien.
Seguratik jende asko etortzen zen garai
hartan Zegamara janari bila, Zegaman,
Araba aldetik kontrabandoan ekarritako
janaria egoten baitzen.

Aitamarren, garrantzitsua izan
da Zegaman. Zein lantegi egon
ziren bertan?

Nik ezagutu nuen garaian, errota eta
okindegia zeuden eta gurina ere egiten
zen bertan. Zegamako presoei dohainik
ematen zieten ogia. Aitamarrenen bazen
ferrak eta gerora giltza finkoak egiten
zituzten fabrika bat ere. Gerra garaian,
ejertzitoko zaldiendako ferrak egiten aritu
behar izan zuten eta gerora, ferrak egiteari
utzi eta giltza finkoak egiten aritu ziren.
Fabrika honen osagarri bezala, 1946an
beste pabiloi bat eraiki zuten bide ertzean
eta bertan, bulegoak, biltegia eta muntaia
lanetarako lekua jarri zituzten.

Aspaldiko ikurrinaren bat ere ba
omen duzu ezta?

Bai, 1931ko ikurrifia nuen, hau da,
Euskadiko lehen estatutuak onartu ziren
garaikoa. Dena dela, Guardia Zibilak
etxea erregistratzera zetozela-eta,
etxeko baratzean ezkutatu nuen aurkitu
ez zezaten eta berriro ateratzera joan
nintzenean, eguraldi txarra egin zuela-
eta, dena puskatuta gelditu zen. Hala
ere, badut oraindik garai hartako beste
bat etxean.

Nolatan etorri zineten Zegamara
bizitzera?

Gure aitak lan asko egiten zuen Zegaman
eta Aitamarrengoei terrenoa  erosi
eta 1948an etxea eraiki zuen bertan.
Aitamarrengo Luis ibili genuen arkitekto
lanetan. Gure aitaren erabakiarekin
etxeko denak ez zeuden 0so konforme

Kultur Etxearen inaugurazio ekitaldia.

Zegamara bizitzera joateko eta etxea
denboraldi batez hutsik egon zen. Etxea
hutsik izateagatik urtean 1000 pezetako
isuna ordaindu behar izaten genuen
eta gure aitak, azkenean, praktikanteari
alokatu zion etxea. Ondoren, Juliana
Larrea eta Roberto Aierbe bizi izan
ziren bertan eta hauek etxe berria egin
zutenean, ezkondu eta Klarita eta biok
jarri ginen bizitzen bertan.

Idiazabalgo alkate zen Antton Irizar eta
Eduardo Telleria, Zegamako alkatearen arteko
aginte makila trukaketa Gurutze Santun.

Zegama eta Seguraren artean
diferentziarik nabaritu al duzu?
Zertan?

Kanpoko jendea Zegaman segituan
integratzen da eta Seguran berriz ez, alde
horretatik izaera 0so ezberdina dugu.
Hizkuntza aldetik ere, egun ezberdintasun
handirik ez badago ere, garai batean oso
ezberdin hitz egiten genuen, harrigarria
da hain gertu dauden bi herritan horren
ezberdin hitz egitea.

Zein izan zen zure Ilehen
esperientzia udaletxeko korpo-
razio-kide bezala?

1961 inguruan Segurako udaletxean
egon nintzen zinegotzi baina ezkondu
eta Zegamara bizitzera etorri ginenean,

utzi egin nuen kargua. Zegaman berriz,
1979an sartu nintzen udaletxean. 1979-
1983 legealdian kontzejal izan nintzen eta
1983-1987 eta 1987-1991 legealdietan
alkate.

Zer moduzko oroitzapenak dituzu
alkatea izan zinen garaiaz?
Damutu izan al zara noizbait
erabaki hori hartu izanaz?

Nahiz eta une estuak pasatzea tokatu,
garai horretako oroitzapen on asko ditut
eta ez naiz inoiz damutu Alkatetarako
aurkeztu izanaz. Jende on asko
ezagutzeko aukera eman zidan eta
lagun asko egin nituen. Nire helburua,
herrigintzan aritzea izan zen, herriarentzat
lan egitea.

Aipa iezaguzu zu alkate izan
zinen garaian burutu zenituzten
lan esanguratsuenak

Egungo Kultur Etxeko eraikina ordaindu
eta ekipatzea izan zen egin genuen
lanetako bat. Baserrietarako bideak egin,
hormigoia bota eta asfaltatu ere egin
genituen. 1983an izan ziren uholdeak
tarteko, baserrietarako bide asko kaltetuta
gelditu ziren eta bide hauek konpondu eta
Oria ibaia dragatu eta kanalizatu ere egin
genuen Olaberritik Txarape alderaino.
Kioskoko plaza ere gure garaian egin zen
eta eskola berriak egiteko terrenoa ere
erosi genuen. Papelera eta Elektrokimika
ere erosi genituen eta industrialde txikia
egiteko terrenoa ere bai. Gero, han,
Garmendianeko  tailerra,  inprentako
tailerra eta honen alboko eraikina egin
genituen. Udaletxeari ere eman genion
txukundu bat eta kanposantuan nitxoak
egin genituen. Aldaolako urak ere ekarri
genituen. Hauez gain, beste hainbat lan
ere egin genituen.

Zein aholku emango zenioke
hurrengo alkateari?

Ahal duena egiteko herriaren alde eta
bera izateko. Ongi dago eta komenigarria
da besteen iritziak entzutea baina norbera
izateari utzi gabe.

GURE BASERRIAK
ETA PARAJEAK (VIil)

Koba goikoa

Koba behekoa

Etxezurieta etxea (Partzoneria) Etxezurieta etxea (Partzoneria)

BA AL

ZENEKIEN .

Urbiako ermitak 90 urte

Urbiako ermita

Urbiako artzainek euren betebehar erljiosoak betetzeko zituzten
zailtasunak zirela-eta (Urbiatik gertuen zuten eliza Arantzazukoa zen)
IRaki Linazasoro Arantzazuko fraideak bultzatuta, Urbian ermita bat
eraikitzea erabaki zen. Aurten dira 90 urte, ermita inauguratu zutela
eta fonda eraikitzeko lehen harria jarri zutela.

IRaki Linazasoro izan zen ermitaren proiektua idatzi zuena eta obra
zuzentzen berriz Marcelo Guilabert arkitekto azpettiarra aritu zen.
Obra egin zuen kontratista Enrike Uriarte izan zen, Demetrio Goitia
ibili zen kapataz lanetan. Hauexek, obraren gastuei aurre egiteko
inguruko Udalek eta herritarrek emaniko diru-laguntzak:

Onatiko Udalak: 1.000 pezeta

Onatiko herritarrek: 2.340 pezeta

Legazpiako Udalak: 500 pezeta
Legazpiko herritarrek: 455 pezeta
Zegamako Udalak: 250 pezeta
Zegamako herritarrek: 721 pezeta
Mutiloan: 83 pezeta

Diru-laguntza hauez gain, hainbat artista eta enpresa gizonek ere
egin zituzten euren ekarpenak. Inazio Zuloaga margolari eibartarrak
“Nahigabetako amaren” oleo bat oparitu zuen (egun Arantzazuko
santutegian dago) eta Julio Beobide eskultore zumaiarrak berriz
egun ermitan dagoen Arantzazuko amaren irudiaren taila. Jose de
Urreztieta legegizon donostiarrak sabaia egiteko egurra eman zuen,
Legazpiako Ubaldo Segurak teilak, “Union Cerrajera de Mondragon”
enpresak burdineria eta sarrailak eta Patrizio Etxeberriak kanpaia.
Partzuergoak berriz, ermita eraikitzeko Iur-saila eman zuen eta
inguruko harriak erabiltzeko baimena. Porlanaren eta bestelako
materialen garraioa idiek garraiaturiko karroen bitartez egin zen eta
baita zaldien gainean ere. Lan hauen emaitza, harriz eta egurrez

eginiko elizatxo bat izan zen, zeinean aldare xume bat eta Beobidek
eginiko eta Zuloagak polikromaturiko andra mari baten irudia
dauden.

Ermitaren inaugurazioa, 1924ko irailaren 28an egin zen eta garai
hartako egunkarietako kronikak irakurri eta Urbian ateratako argazkiak
ikustea besterik ez dago, bertan bildu zen jendetzaz jabetzeko.

Gipuzkoa eta Arabatik ezezik, Bizkaitik ere jende ugari joan zen
Urbiako ermitaren inauguraziora. Aukeratutako data ere ez zen
kasualitatez hautatua izan, hauxe zen Eusko Trenbideetan ekitaldi
berezi honetarako tren berezi bat alokatu zitekeen egun bakarra.
Gainera egun horretan, ilargi betea zegoen eta horrek asko erraztuko
zien Urbiara oinez zihoazen mendizaleei bidea.

Garai hartako kronikek diotenez, bilbotar mendizalez beteriko
fren berezi bat atera omen zen Atxuritik goizeko hiruretan eta
egunsentirako Ofiatin omen ziren. Arabako egunkariek berriz, ordu
txikietan Gasteiztik hainbat autobus atera zirela aipatzen dute.
Onatin hogeita hamar autobus inguru eta ehun bat kotxe elkartu
zirela aipatzen da.

Inauguraziorako prozesioa goizeko 8:00etan irten omen zen aldarean
jarrko zen Andra Mariaren irudiarekin, Segurako txistulariekin,
dantzariekin eta lau mikeleterekin. Hauen atzetk probintzietako
diputatuak eta 2000 pertsona inguru joan omen ziren. Prozesioa
10:00ak aldera iritsi zen Urbiako zelaietara eta bertan, Mujika
monsinorea eta Arantzazuko fraideak zituzten zain.

Ermita bedeinkatu ondoren, Meza eman eta aurreskua dantzatu zen.
Ekitaldia biribilketa batekin amaitu zen eta horretan, Gipuzkoako eta
Arabako diputatuek, alkateek eta mendi elkarteetako presidenteek
hartu zuten parte.

Ondoren, oraindik eraikitzeke zegoen fondako lehen harria eta
telefono publikoa bedeinkatu zituzten eta jarraian, Partzuergoak
Pazkaria eman zuen. Bazkal ondoren, txistularien saioa izan zen
eta jarraian aizkolariak, ahari-jokoak, zaldi lasterketa, dantzaldia eta
bertsolariak.



ATZOKO
ZEGAMA

1955 inguruan ateratako
argazki honetan Zegamako
bandako kideak agertzen
dira:

1. Jesus Alzaga
2. Jose Ramon Azurmendi
3. Inazio Alzaga
4. Jose Kerejeta
5. Andres Laskibar
6. Jose Mari Alkaraz
7. Teodoro Arizkorreta
8. Luis Otaegi

9. Jose Arizkorreta
10. Dorotea Ariztimufio
11. Andres Larrea
12. Santi Azurmendi
13. Antonio Azurmendii
14. Manuel Urbizu
15. Leoncio Otaegi
16. Juan Otaegi
17. Julian Urkizu
18. Inazio Urbizu
19. Pilar Arizkorreta
20. Pantxo Alzaga

Arantzazuko Peregrinazio egun
batean 1970 inguruan ateratako
argazkia.

. Edurne Ormazabal

. Elena Guiridii

. Txaro Aierbe

. Junkal Gerefiu

. Isabel Guridi

. Amaia Atxa

. Goreti Irastorza

. Arantxa Gorrotxategi
. Jabier Arrondo

10. Juanjo Lizarazu

11. Jesus Ugartemendia
12. Arantxa Aierbe

13. Santi Aseginolaza
14. Belen Oiarbide

15. Maribi Otaegi

16. Maite Aranza

17. Pili Gerefiu

18. Amaia Gorrotxategi
19. Elena Ormazabal
20. Jose Mujika

21. Jabier Zabaleta

22. Maite Arrieta

23. Mari Karmen Laskurain
24. Mari Jose Gorrotxategi
25. Ifaki Azurmendi

26. Anjel Murgiondo

27. Fatima Urbizu

28. Estibaliz Telleria

29. Eli Urbizu

30. Pili Otaegi

31. Ana Teresa Alustiza

1975 inguruan ateratako argazkia. Bertan
Zegamako ikastolako haurrak agertzen dira.

Duela 30 bat urte
Luriezon (Cantabria)
ateratako argazkia da
Peina Sagra igotzera
egindako irteera batean.

—_

. Jon Berasategi

. Jose Mari Arizkorreta
. Juan Anjel Egafa

. Pako Ariztimuho

Patxi Gomez

. Guillermo Zubizarreta
. Nikolas Sanjuan

. Kelo Perez

. Ihaki Oiarbide

. Migel Mari Mendizabal
. Migel Anjel Garziandia

O ~NO O

4 4 4 4 4 a4

. Jesus Mujika

. Aitor Arrondo

. Karlos Telleria

. Gurutze Arrondo

. Jasone Irastorza

. Ezezaguna

. Ihake Aramendia

. Edurne Albizu

. Ezezaguna

. Idoia Telleria

. Maite Rodrigo

. Jose Jabier Arizkorreta
. Aitor Asurmendi

. Begona Olarte

. Maite Asurmendi

. Jon Ormazabal

. Nekane Arizkorreta



NATURAREN TXOKOA

Aizkorri-Aratz Parke Naturala, kultura zein
natura ondareari dagokiola 0so aberatsa da.
Harrigarria dirudien arren, ia lurzorurik ez

dagoen harkaiztietan ere landare eta zuhaixka
ugari hazten da eta animalia askok aurkitzen
dut bertan bizibidea. Landare hauetariko
zenbait Pirinio eta kantauriar mendilerroan
soilik bizi dira eta beste zenbait berriz, klima
hotzagoa zen garaian Aizkorrin bizi izan ziren
landareen azken ordezkariak dira. Egun,
baldintza 0so heze eta freskoak mantentzen
diren harkaitz tarteetan bizi dira landare berezi

hauetariko gehienak.

Moko belarra
(Geranium cinereum)

Pirinioetako, Euskal mendietako
eta kantauriar mendikateko landare
endemikoa da. EAEn Aizkorri
mendizerran soilik aurkitzen da.
Lainoa eta elurra pilatzen den larre
harritsu eta harkaitz zirrikituetan
topa dezakegu.

Animaliak

Aizkorri eta Aratzeko harkaitzak, bertako baldintzak gogorrak izanik
ere, fauna oparoaren jabe dira. Bertako harkaitz zirrikituetan animalia
askok aurkitzen dute babesa, horma-sugandilak eta elur-saguak
adibidez. Bestalde, hegazti ugari bizi da bertan, izan ere harkaitz
hauek hainbat abantaila eskaintzen baitizkiete: habiak egiteko leku
egokiak, harrapariengandik ezkutatzeko lekuak eta gainera ehiza-
kinak ikusteko talaia bikainak dira. Bertan aurki ditzakegun zenbait
hegazti: Sai zuria, sai arrea, belatz handia, arrano beltza, belatxinga
mokohoria, belatxinga mokogorria...

Pentsamendu horia
(Viola biflora)

Europako goi mendietan bizi den
landarea da eta EAEn Aizkorri-
Aratz Parke Naturalean topatu
da soilik. Glaziazio garai hotzetan
ugariagoa izan zen espezie honek
Aizkorri-Aratzeko elurtegietako la-
rreetan eta haitzetan aurkitu du
babeslekua.

Gentiana ciliata subsp. ciliata

Pirinioetako mendietan, kantauriar
mendietan eta Euskal mendietan
bizi da. Espezie hau oso urria da eta
EAERN, Aizkorriko mendizerran soilik
aurkitu da. Giro freskoa eta hezea
dagoen kareharrizko haitzetan eta
belardi harritsuetan bizi da.

